
Х Ь А Л Х А Р А  Д О Ш

Школан дахарехь керла а, жоьпаллин а мур бу х1инцалерниг. Кхиина йолчу 
социализман хьелашца, социально-экономически а, 1илманан-технически а про- 
грессан лехамашца цхьаьнайог1уш шаръеш-тоян еза дешаран, кхетош-кхиоран 
процесс. Ю къарчу дешаран а, корматаллин а школан реформин коьртачу некъаша 
билгалдаьккхина: «Советски школан уггаре а мехала, д1адолуш доцу декхар ду 
т1екхуьуш долчу чкъурана 1илманийн баххийн кГорггера а, ондда а хаарш да- 
лар, царех практикехь пайдаэца хаарца уьш 1амор, дуьнене материалистически 
хьежамаш кхнор. Хьалха лаьтташ ду дешаран планаш, программаш, учебникаш, 
дешаран-гайтаман пособеш социально-экономически а, 1илманан-технически а 
прогрессан лехамашций, дешархойн хенийн къастамаллаш ций нийса йог!уш 
йина д1ах1оттор»>.

Школехь ерриге а предметаш хьехар шардеш-тодарца цхьаьна кхочушдан 
деза дешархой идейни тешам болуш, Ниллакх-оьздангаллин лаккхарчу идеалаш- 
ца, эстетически хьашташца кхиорехь литературан урокийн маь1на садаккхар.2 Бок- 
кха ницкъ бу исбаьхьаллин литературан адамийн ойла кхиорехь. Бакъйолчу ис- 
баьхьаллин произведенийн чулацамехь ду б1ешерашкахь адамашна юкъахь 
кхиина долу г1иллакх-оьздангалла, беркате ламасташ, халкъан кхетам а, ойла а. 
Социалистически а, коммунистически а дахар д1ах1отторехьа болчу къийсамехь 
кхолладелларг, Коммунистически партии идеалаш ч1аг1ъярехьа латтош болу 
къийсам гайтар ду социалистически реализман некъаш т1ехь кхуьучу литературан 
чулацамехь. «Партис дерриге а дарца r lo  динр ду литературан а, искусствон а 
маь1на лакхадаккхарна. Уьш декхарийлахь ю халкъан хьашташна, коммунизман 
г1уллакхана, миллионаш адамашна даккхийдеран а, дог-ойла г1аттаран а хьоста 
хилла г1уллакх дан, церан лаамаш  а, ойланаш а, дагахь дерш а гайта, уьш идейни 
хьал долуш барна а, нравственни кхетош-кхиорна а ж игара r lo  дан»,3 боху Со­
ветски Союзан Коммунистически партии Программи т1ехь.

1 Ю къарчу дешаран а, корматаллин а школан реформин коьрта некъаш. — 
Ленинан некъ, 1984, 18 апрель.

2 «О дальнейшем совершенствовании общего среднего образования молоде­
ж и и улучшении условий работы общеобразовательной школы». Постановление 
Центрального Комитета КПСС и Совета Министров СССР. 29 апреля 1984 года. 
В кн.: О реформе общеобразовательной и профессиональной школы. Сборник 
Документов и материалов. М., Политиздат, 1984, с. 68

3 Советски Союзан Коммунистически партии Программа. Грозный: Нохч- 
Г1алг1айн книжни издательство, 1986, a rlo  58.

Сийлахь-йоккхачу Октябрьски революцино кхоьллина а, оьрсийн класси­
чески а, советски а литературан беркатечу т1е1аткъамца кхиъна а, кхуьуш а ю  
нохчийн советски литература. Социалистически чулацам а, къоман форма а, 
интернациональни ойла а йолуш кхуьучу къоман литературан тоьлла произведе- 
неш 1амайо школехь. М ехала ду дешархой кхетош-кхиорехь ненан меттан лите­
ратуран таронех буьззина пайдаэцар.

И аьххьарчу хенахь алссам тидам т1ебохуьйту ненан мотт а, литература а 
хьехаран хьелаш тодарна. Зеделларг долчу хьехархоша лоьху нохчийн м отта, ли­
тература а хьехарехь эвсараллица йолу белхан форманаш. Деш аран книгаш^ 
хрестоматеш, учебникаш шайца хилла ледарлонаш, нийса доцу х1умнаш д1а а 
дохуш, тоеш ю. Зорбанехь арайийлина хьехархошна г1оьнна язйина методиче­
ски пособеш. Ц арна юккъехь: «Ненан мотт а, литература а хьехарехь зеделларг» 
(авторийн группа); «Диктантийн, изложенийн сборник». Барх1шеран школан 
4—8-чуй классийн хьехархошна пособи (хГоттийнарш: 3. Д ж амалханов, У. Эжа- 
ев, А. Ю супов); «Юккъерчу школийн лаккхарчу классашкахь ненан мотт а, 
литература а хьехар». Л акхарчу классийн хьехархошна пособи (авторш: 
3. Д ж амалханов, 3. Хамидова, кхиберш а ); «Нохчийн школан 4-чу классехь ли­
тература хьехаран методически пособи» (Чентиева М. Д .); «5-чу классехь нох­
чийн литература хьехар». Хрестоматина методически куьйгалла (Чентиева 
М. Д .); «6-чу классехь нохчийн литература хьехар». Хрестоматина методически 
куьйгалла (Арсанукаев I. М .); «8-чу классехь нохчийн литература хьехар». 
Учебникана методически куьйгалла (Арсанукаев I. М .); «Ю ккъерчу школехь 
лирически а, лиро-эпически а произведенеш 1амор». Хьехархочунна г1оьнна (Ар­
санукаев I. М.). Республикан периодически зорбанехь ю къа-кара арайовлу ненан 
мотт а, литература а хьехар дийцаре деш а, шайна зеделларг гойтуш а йолу 
хьехархойн статьяш а, материалаш а. Ц арал совнаха ненан мотт а, литература 
а хьехаран хьелаш къастош вайн методисташа язйина статьяш  а, белхаш а ара- 
бийлина Москвахь а, кхечу г1аланашкахь а арахоьцучу 1илманан белхийн сбор- 
никаш т1ехь а.

Республикански а, районийн а конференцешкахь, методически семинараш- 
кахь дийцаре до ненан мотт а, литература а хьехаран методически хьелаш то- 
даран г1уллакхаш. Зеделларг долчу хьехархоша, методисташа, 1илманчаша 
шайн докладаш кахь, хаамаш кахь теорехь а, практикехь а гучудуьйлу керланиг 
щуьйрачу хьехархойн гонашна довзуьйту.

Оцу дерригено а таро хилийтина школехь нохчийн литература хьехаран 
теоретически кхачаме йолу 1илманан-методически система кхолларан 1алашо 
x Iotto. Ю ккъерчу школан лакхарчу классашкахь литература хьехарехь оцу 1а- 
лашонехула долу декхарш кхочушдарна лерина бу x lapa болх. Кху т1ехь автор 
г1оьртина лакхарчу (8— 10) классашкахь литература хьехаран 1илманан-теоре- 
тически бух т1ехь йолу методически система кхолла. Ц у тайпана, школехь нох­
чийн литература хьехаран 1илманан-методически баххаш билгалдоху теоретико­
практически пособи ю x lapa , хьехархошна шайн балха т1ехь пайдаэца лерина а  
йолуш.

Язъяран 1алашоне хьаьж жина шен къастамаш  бу кхуьнан. Ц къа делахь, 
чулацаме диллича, монографически болх бу x lapa: кху т1ехь шен коьртачу баш-

х а л л а ш ц а  къастош дерг цхьа х1ума ду — юккъерчу школехь нохчийн литература 
х ь ех ар . Шолг1а делахь, x lap a  лерина школехь болх бечу хьехархочунна а, нох­
чийн литература хьехаран г1уллакхашка хьаштволчунна а пособи санна.

Коьрта долчунна оцу хьелаша билгалбаьккхина белхан чулацам а, д1ах1от- 
там а. Кху т1ехь къастадо:

_ нохчийн литература хьехаран методика кхоллаяларан а, иза кхиаран а
х ь е л а ш  (школехь хьалха пайдаэцна программаш, дешаран книгаш, методически 
п о с о б е ш  исторически кепехь таллар);

_ юккъерчу школехь нохчийн литература хьехаран декхарш а, уьш кхочуш-
даран некъаш а;

_ лакхарчу классашкахь хьоьхучу литературан курсан чулацам а, д1ах1от-
там а; 8— 10-чу а классашкахь 1амош йолу материал а, иза д1анисъяран баш хал- 
лаш а; программаш, хрестоматеш, учебникаш, церан чулацам, д1ах1оттам, ле~ 
хамаш;

— школехь нохчийн литература хьехаран принципаш, методаш, приемаш;
— лакхарчу классашкахь исбаьхьаллин произведени 1аморан башхаллаш;
— шайн жанраш ка, исбаьхьаллин-стилистически баш халлаш ка хьаьж ж ина 

литературан произведени къастор;
— литературан теори 1амор;
— гайтаман г1ирсах пайдаэцар;
— дешархойн барта а, йозанан а къамел кхиор;
— классал арахьа болх бар;
— литературан хьехархочун говзалла лакхаяккхар а, методически болх 

вовшахтохар а.
Х1окху т1ехь болх беш авторна методологически бух хилла лаьттина марк- 

сизман-ленинизман классикийн белхаш, Советски Союзан Коммунистически пар­
тии школан хьокъехь, литературах, искусствох лаьцна, идеологически белхах долу  
документаш. Литература школехь хьехаран Н уллакхаш  къастош автор т1етев- 
жина хГинцалерчу литературоведении, психологин, дидактикин кхиамашна, пай­
даэцна оьрсийн мотт а, литература а хьехаран методикех, нохчийн литературах 
а, иза школехь хьехаран хьокъехь а болчу белхех, тоьллачу хьехархошна зедел- 
лачух, зеран-экспериментальни белхан материалех, ненан мотт а, литература а  
кхечу республикашкахь хьехар гойтучу белхех.

Масех шарахь талламаш  бинчу материалаш тГехь язбина x lapa  болх. Кху' 
т1ера цхьацца болу гайтамаш авторан хьалха араевллачу книгаш т1ехь зор- 
батоьхна бу: ненан меттан литература хьехаран декхарш дийцина «6-чу классехь. 
нохчийн литература хьехар» ц1е йолчу методически куьйгаллин т1ехь (1979); 
дешархойн къамел кхиор, гайтаман г1ирсах пайдаэцар, классал арахьа болх бар  
гайтина «8-чу классехь нохчийн литература хьехар» ц1е йолчу книги т1ехь (1982); 
лирический, лиро-эпический произведенеш 1амор къастийна. Ю ккъерчу школехь 
лирически а лиро-эпически а произведенеш 1амор бохучу пособи т1ехь (1984). 
И материалаш х1окху книгина кечъеш, шайна т1ехь хийцамаш а беш, т1еюьзна* 
школехь царех пайдаоьцуш зеделларг а, зорбанехь церан хьокъехь аьлларг а  
тидаме а оьцуш.

Кху белхан коьртачу гайтамашна теллина: 1) Ш елара № 8 йолчу

ю ккъерчу школехь (хьехархой Хутаева 3. М., Эсамбаев Б. Д .) ; 1алхан-Юьрта- 
р а  № 1, №  2 йолчу юккъерчу школашкахь (хьехархой Докаев Ш. А., Каурнакаев 
А. И .), Котар-Ю ьртара № 1 , № 2  йолчу юккъерчу школашкахь (хьехархой Бек- 
.мурзаев X. А., Мукаев А. С.), Ачхой-Мартанера № 3 йолчу юккъерчу школехь 
(хьехархо Сардалов Ш. М.) зеран-эксперимеп i-альни болх д1абахьарца; 2) 1ил- 

;манан-практически конференцешкахь автора х1окху белхан коьртачу гайтамашка- 
.хула докладаш а, хаамаш а барехула; 3) хьехархойн говзалла лакхаяккхаран 
республикански Институтехь ненан меттан, литертуран хьехархошна а, Л. Н. 
'Толстойн ц1арахчу Нохч-Палг1айн пачхьалкхан университетан филологически 
'факультетан студенташиа а вайнехан филологии кафедрехула лекцеш ешарца; 
4) лакхахь билгалъяьхначу публикацешкахула а, периодически зорбанех» а, 
Лилманан белхийн сборникаш т1ехь а статьяш, материалаш зорбатухуш а.

Доцца билгалдаьхча, цу тайпана ду x lapa  книга кхоллаяларан хьелаш. Кхе- 
таш  ду, х1окху тайпана дуьххьара арайолучу книги т1ехь къоман литература 
:хьехаран дерриге хьелаш цхьатерра к1орге йолуш а, кхачаме а къасталург ца- 
жилар. И 1алашо авторна хьалха лаьтташ а яцара.

Б аркаллица т1еоьцур ду автора кхунах лаьцна олуш дерг.
Автор

Хьалхара корта

НОХЧИЙН ЛИТЕРАТУРА ХЬЕХАРАН МЕТОДИКА А,
ИЗА КХИАРАН ХЬЕЛАШ А

: I

Вайн социалистически ю къаралла кхиаре хьаьжжина т1етт1а 
лакхара лехамаш х1уьтту школана хьалха дешархошна хаарш  д а -  
ларехь а, уьш кхетош-кхиорехь а. «Юкъарчу деш аран а, корм атал­
лин а школан реформин коьртачу некъаш» т1ехь билгалдаьккхина:: 
«Кхиина йолу социализм планан барамеххьий, массо а аг1оррий 
шаръеш-тоярна а, цуьнан гуманистически 1алам алсамха дуьззина 
схь.аделларна а, адаман кхоллараллин ж игаралла  кхид1а а л акх а -  
яккхарна а т1е болчу партии некьо советски школана хьалхатоьтту 
даккхий а, жопалле а декхарш».1

Ш колана хьалха лаьттачу коьртачу 1алашонех ду дешархой 
лаккхара идейни кхетам а болуш, г1иллакх-оьздангаллица кхиор.

«Х1инцалера кегийрхой кхетош-кхиоррий, царна образован» 
яларрий, 1аморрий дерриге а г1уллакх цаьргахь коммунистически 
мораль кхиор хила деза»,2 — баьхна В. И. Ленина.

Школехь дешархой идейно-политически кхетамехь, г1иллакх- 
оьздангаллица, эстетически культура йолуш кхиор кхочушдо коьр- 
та долчу декъана дешар 1аморан процессехь. Дешархочун кхетам! 
кхиар-м школехь хьоьхуш долу муьлхха а 1илма 1амош а кхочуш. 
хуьлу, делахь а оцу маь1нехь яккхий таронаш ю исбаьхьаллин ли- 
тературин, цуьнан ша-тайпана йолу баш халлаш  бахьанехь.. 
Бакъйолу исбаьхьаллин произведени адамийн ойлане кхаьчна ца> 
1аш, церан синхаа.машна а 1аьткъаш ю.

Ткъа, муха нисдан деза школехь литература хьехар? Х1ун не­
къаш ду исбаьхьаллин литературан чулацам дешархошка эвсарал- 
лица д1акхачоран? Муха вовшахтуху исбаьхьаллин произведен!!! 
дешархошца 1амор? Иштта долу хаттарш кьастадо литература хье­
харан методико.

Исбаьхьаллин литература хьехаран бакъенаш къастош, цуьнан 
чулацам дешархошка д1акхачоран некъаш билгалдохуш долу педа­
гогически 1илма ду литература хьехаран методика. Методика де-

1 Ю къарчу дешаран а, корматаллин а школан реформин коьрта некъаш. —  
Ленинан некъ, 1984, 18 апрель.

2 Ленин В. И. Поли. собр. соч., т. 4, с. 309.

кхарийлахь ю «хьехархочунна педагогически белха т1ехь оьшу тео- 
])етически кхачаме болу хьехамаш б ала» .1

Литературан методико къастош ерш литература хьоьхучу хе­
нахь хьехархочунний, дешархочунний юкъахь кхоллалуш йолу 
аокъаметтигаш ю, вуьшта аьлча, педагогически хьелаш ду. Оцу 
-arlopa методика герга ю педагогикина. Амма методикиний, педа- 
гогикиний юккъехь билггал болу къастам бу. Педагогико дешаран, 
кхетош-кхиоран юкъаран хьелаш билгалдоху, уьш 1аламат шуьй- 
ра, школехь 1амош йолу ерриге предметаш чулоцуш ду. Ткъа, лите­
ратура хьехаран методико деккъа школехь литература 1аморан 
:г1уллакхаш къастадо, амма оцу г1уллакхийн ерриге а аг1онаш бил- 
галйоху. Цу тайпана, методика а педагогически 1илма ду, амма цо 
толлуш дерш дерриге а литература хьехаран г1уллакхаш ду.

Литература хьехаран методикин уьйр ю литературоведеница а. 
Л итературоведении 1илманах пайдаоьцу хьехархочо ша литература 
хьоьхуш. Исбаьхьаллин произведении чулацаман, хормин цхьаалла 
вдьйцуш а, исбаьхьаллин вастийн баш халлаш  билгалйохуш а, лите­
ратуран дахарца з1е хилар дуьйцуш а, доцца аьлча, литературан 
'теорех а, исторех а лаьцна долу дерриге а хаарш литературоведени 
<буха т1ехь къастадо хьехархочо. Исбаьхьаллин произведени 1амо- 
ран методически нийса некъ лахалур бац хьехархочуьнга, цо лите- 
ратуроведенех пайда ца эцахь.

Психологица цхьаьнайог1уш а ю литературан методика. 
Д е ш а р  1амо,р, х1уманах кхетар, хьоьхуш дерг т1еэцар муха кхочуш 
хуьлу боху, г1уллакхаш толлу педагогически психологис. И г1ул- 
лакхаш  талларехь психологи 1илманан гайтамаш тидамехь хила 
■беза литературан хьехархочунна, царех пайдаэцча бен шен балха 
т1ехь кхоччуш кхиам хир бац цуьнан. Литературни материал де- 
ш архош ка эвсараллица д1акхачоран методически некъ лохуш хье­
хархочунна хаа еза хьоьхуш дерг цара т1еэцаран психологически 
(башхаллаш. Оцу дешар 1аморан психологически баш халлаш ка 
хьаьж жина вовшахтоха деза дешархошна билггал йолу литератур- 
пи материал хьехар а. Дешархойн хенах бозабелла болу психоло­
гически къастамаш а бу литература хьоьхуш тидамехь хила бе- 
satu. Дешархойн хене хьожжий тайп-тайпана хуьлу церан литера­
туре йолу шовкъаш. Л акхарчу классерчу дешархоша к1орггера ой- 
л ай о  исбаьхьаллин произведении чулацам т1ехь, цара дахарехь 
.шайна оьшудерг лоху литературехь. Литературни произведени т1е- 
ра хиламаш к1оргге;ра туьду цара. 8— 10-г1ий классаш кахь дешар- 
:хойн духовни лехамаш лакхара хуьлу хьалхачул, дешарх кхета 
церан болу лаам  алсамболу. Оцу хенарчу дешархошна исбаьхьал­
лин литература езар коьрта долчу декъана церан духовни леха- 
,’маш лакхабовларца дозаделла ду. Психологис билгалдаькккхина

1 Голубков В. В. Методика преподавания литературы. М.: Учпедгиз, 
'1962, стр. 3.

« л а к х а р ч у  классийн 88% дешархоша литература шайн духов­
ни лехамаш кхочушбархьама йоьшуш хилар».1 Хьехархочун де- 
кхар ду дешархойн духовни лехамашна т1е а тевжаш, литературан: 
у р о к и й н  кхетош-кхиоран ar lo  лакхаяккха, дешархойн лехамаш; 
к х о ч у ш б а р х ь а м а  литературни материал к1орггера талла. Цу тай ­
п а н а , литература хьехаран методика йозаелла ю психологех. Хенан 
п с и х о л о г и с  (возрастная психология) билгалйохуш йолу дешархойн 
а м а л ш  а, дешар 1аморан психологехь (психология обучения) к ъ а о  
тош йолу дешар 1аморан баш халлаш  а доккхачу маь1не ю лите­
ратура хьехаран методикина.

Методикин уьйр ю историца а. Литературан произведени билг­
гал йолчу хенахь язйина а, билггал болу исторически мур чулоцуш; 
а хуьлу. Ткъа, и произведени дешархошца толлуш, хьехархочо 
дуьйцу цуьнан чулацам шен хенахьлерчу исторически хьелашца бо­
забелла хилар. Билггал йолчу хенахь халкъана хьалхалаьтташ  
хилла проблемаш къастайо произведени т1ехь. М асала, 8-чу к л ас ­
сехь Бадуев Саь1идан «Большевикаллица ялта дерехьа» ц1е йолу 
пьеса 1амош хьехархочо дуьйцур ду 30-чу шерашкахь Нохчийчохь 
хиллачу социальни д1ах1оттамах (юьртбахамехь коллективизаци: 
кхочушъяран хьокъехь). Оцу исторически муьран башхаллех де~ 
шархой ца кхетийча, уьш кхуьур бац «Большевикаллица ялта д е ­
рехьа» ц1е йолчу пьесех а.

Истории материалах говза пайдаэцаро r lo  дийр ду хьехархочун­
на литература хьехарехь коьртачех цхьаъ йолу историзман прин­
цип кхочуш ьян.

Цу тайпана, литература хьехаран методика кхечу 1илманех йо­
заелла ю. Методикин кхечу 1илманашца йолу уьйраш хаа еза, ц а ­
рех говза пайдаэцархьама.

Литература хьехаран методико (муьлхха а кхечу методико а 
санна) къастадо кхо х1ума: мича 1алашонца хьоьху? Х1ун хьоьху? 
Муха хьоьху? Ю кккьерчу школехь нохчийн литература хьехаран 
х1ун 1алашо ю билгалдоккху методико. Цул т;1аьхьа къастадо, и 
1алашо кхочушьярхьама х1ун материал хьеха еза. Дуккха а йолчу 
литературни произведенех муьлхарш схьакьасто еза юккъерчу 
школехь дешархошца 1амо? Оцу хаттарна жоп деллачул т1аьхьа 
методико къастадо и материал дешархошка д1акхачоран г1улла- 
кхаш—муха хьеха деза. Исбаьхьаллин литература хьехаран некъаш  
билгалдоху методико, юккъерчу школехь литература хьехаран ме- 
тодаш а, приемаш а къастайо цо. И за ду литература хьехаран ме­
тодико кхочушдечех коьртаниг. Деш архош ка литературни мате­
риал дика 1амало a r lo  лоху методико, церан к1орггера а, дуьззина 
а долу хаарш кхолладалар  лоху^

Х1уманна т1ехь шаьш ойла ян 1аморо, дешарх кхета болу л аам

1 Крутецкий В. Л. «Основы педагогической психологии», М.: Просвещение, 
‘972, стр. 139.

л акхабаккхаро  r lo  до литературах к1орггера кхето. Б илгалдаьлла 
ду, стага шен хаарех эвсараллица пайдаэцар и хаарш цуьнан кхол- 
ладеллачу  некъах дозаделла хилар.«Х1ума 1амор а, цунах пайда- 
зцар а — вовшех къаьстина, шина мог1арехь долу ши г1уллакх 
дац , амма цхьана г1уллакхан — х1ума 1аморан процессан — ши 
«arlo ю».1 Цу тайпана, дешархойн хаарш  церан хьекъало алсам 
болх беш кхолладелла хилча, шаын лаха  а лехна х1уманна уьш 
т1аьхьа кхиъна хилча, и щеран хаарш  к1орггера а хуьлу, царех 
'пайдаэцар эвсаралла йолуш а нисло. Дешархоша шаып бечу бал- 
:хаца исбаьхьаллин произведени таллар  нисдича, церан оцу произ­
ведении чулацамах кхетар к1орггера а хуьлу, кхетам кхиоран таро­
наш а кхоллало.

Иштта, дерриге а хьелаш тидаме а оьцуш, кхочушдо методико 
литература хьехаран некъаш а, методаш а, приемаш а билгалъ- 
яхар.

II

Шен чулацамца а, исбаьхьаллин формица а дешархойн кхетам- 
н а  герга хиларна ненан меттан литературо дика таронаш ло шко­
лехь дешархой кхетош-кхиорна а, царна литературни хаарш далар- 
на а. Оьрсийн литература 1аморца цхьаьна школехь ненан меттан 
литература а 1аморо r lo  до дешархой идейни тешам болуш/ г1ил- 
лакх-оьздангаллица, патриотически а, интернациональни а ойла- 
нехь кхио. Профессора В. В. Горбунове яздо «Х1ор кьоман лите­
ратура шен халкъан бер ду, цуьнан духовни бахаман хазна хилла 
лаьтташ  ю, цуьнан ойланаш, синхаамаш, кьинхьегамехь а, т1амехь 
-а билгалдевлла хьуьнарш, цуьнан хьалха д1адахнарг а, турпалал- 
лин таханлерниг а, цуьнан дуьненах болу кхетам а, дерригенна 
т1ехь а иза сийлахьчу социалистически идеалин локхалле кхача 
г1ерташ хилар а гойтуш ю. Цундела, къаьмнийн^ литератураш 
аиайн идейно-исбаьхьаллин кхиарехь тайп-тайпанчу т1ег1анаш 
т1ехь елахь a, xlop кьоман литературин яккхий таронаш ю керла 
стаг  кхиорехь, цуьнан г1иллакх-оьздангалла, дахаре жигараллин 
этозици лелор, лаккхара  идейность, къинхьегамана кийча хилар, 
патриотизм а, интернационализм а кхиорехь».2

Нохчийн советски литература кхоллаелла халкъан барта 
кхоллараллин  бух т1ехь оьрсийн классически а, советски а лите- 
;ратуран беркатечу т1е1аткъамца.

1 Скаткин П. М. «Современные проблемы дидактики в свете ленинской теории 
«отражения», — Советская педагогика, 1970, №  5, стр. 31.

2 Горбунов В. В. Вопросы коммунистического воспитания на уроках родной 
литературы. — В кн.: Русский и родные языки в школах народов РС Ф С Р. 
М ., 1979, с. 13.

Я0

Ш у ь й р а  а, к1орггера а бу къоман барта кхоллараллин чулацам, 
тайп-тайпана ю цуьнан жанраш: туьйранаш, иллеш, эшарш, дий- 
царш, наьрт-аьрстхойх долу хабарш, кицанаш, ира аларш, з а б а р е  
х а б а р ш , х1етал-металш, и. д1. кх. Диканиг, сийлахьниг, адамана* 
п а й д е х ь а  дерг ч1аг1до, вочунна, зуламечунна дуьхьал кьийсам 
л а т т а б о  халкъо шен барта кхоллараллехь. Кьоман барта кхолла- 
р а л л е х ь  билгалбовлу халкъан лаамаш , сатийсамаш, къеггина го  
х а л к ъ а н  ойла, дегайовхо. В. И. Ленина баьхна, барта кхолларалг- 
лин «материалаца башха таллам язлур бара халкъийн лаам ех a v 
сатийсарех а лаьцна».1

Барта произведенийн турпалхой дукха хьолахь кинхьегамхол 
хуьлу, цара гуттара а г1ийлачуьнан, мискачуьнан rlo  лоцу, харцон- 
на дуьхьал бовлий, бакъонехьа къийсам латтабо. Цаьргахь къегги­
на билгалйовлу къоман амалш, г1иллакхаш, оьздангалла. Халонаш: 
т1ех1иттича а адамаш а дегайовхонца парг1атонехьа сатийсар го. 
Масала, хьовсур вай нохчийн турпалаллин иллешка. Ц арах  дукха- 
ха долчу иллешкахь буьйцуш болу турпалхой исторически хилла; 
нах бу (Эвтархойн Ахьмад, 1алхаштойн 1алха, Мадин Ж аьммарза,, 
Жумин Акхтола, 1ахин Тиймаркъа, Бах1адаран Муьстарг, дуккха 
а кхиберш а). Шен халчу дахаран  новкъахь тайп-тайпанчу >мо~ 
стаг1ашна дуьхьал халкъо къийсам латтош хьалха бевлла хилла а,, 
хьуьнарш гайтина а нах бу царна т1ехь буьйцучех дукхаха берш. 
Шен дикачу к1ентийн хьуьнарш хастаме деш дийца лаарна, уьш: 
г1екхуьучу т1аьхьенашка д1ахаийта лаарна  кхоьллина халкъо тур­
палаллин иллеш. Турпалаллин иллешкахь халкъо ч1аг1до даймохк; 
безар, кхечу къаьмнашца доттаг1алла лелор, вовший лоруш, цхьа- 
бартболуш хилар, г1ийлачуьнгахьа r lo  лоцуш я доттаг1алла л ар -  
деш майралла, стогалла гайтар, адамийн оьздангалла, сий, n a p r la -  
то ларъяр.

Иоккхачу поэтически говзаллица кхоьллина ю барта произведе- 
неш. 1аламат хаза исбаьхьаллин суьрташ а, васташ а кхуллу х ал ­
къо шен барта произведенешкахь, говза пайдаоьцу тайп-тайпанчу 
с.уртх1отторан а, куц кхолларан а исбаьхьаллин г1ирсех.

Вайнехан барта кхолларалла 1аламат мехала хиларна т1е тидам 
бахана XIX б1ешеран хьалхарчу эхехь дуьйна а оьрсийн сийлахь- 
баккхийчу яздархойн а, прогрессивни 1илманчийн а. А. С. Пуш кина 
ша 1829 шарахь язйинчу «Тазит» ц1е йолчу поэми т1ехь дуьй- 
Цу нохчийн къоман ловзарех а, самукъадаккхарах  а лаьцна.2 Ц уьнан 
кхийолу произведенеш а ю Нохчийчоьнах а, къоман дахарх а л аь ц ­
на хаамаш шайн чулацамехь болуш. «Арзруме вахар» («Путешест-

1 Бонч-Бруевич В. Д. «В. И. Ленин халкъан барта кхоллараллех лаьцна» бо- 
ХУ дагалецамаш. «Нохчийн фольклор», т. 2, Грозный, 1964, 3 arlo .

2 Пушкин А. С. Сочинения в трех томах. Т. 2. ГИХЛ. М., 1958, стр. 212.

®ие в Арзрум») бохучу шен яздарш кахь А. С. Пушкина дуьйцу 
нохчийн иллешкахь вуьйцуш Таймин Бийболатах лаьцна.1

М. Ю. Лермонтове 1832 шарахь язйина «Измаил-Бей» ц1е йолу 
поэма. Автора ша и поэма д1айолаеш тоьшалла до, оцу поэмин 
чулацамехь дерг къеначу нохчийчо шена дийцина хабар хиларан.? 
■Литературоведенехь билгалдаьккхина ду «Хаджи Абрек» ц1е йолу 
шен поэма а М. Ю. Лермонтове Таймин Бийболатах лаьцна долчу 
дийцарех пайдаоьцуш язйина хилар.3

Нохчийн халкъан барта произведенеш нохчийн маттахь д1аяз- 
йинчу оьрсех дуьххьарлерниг ву сийлахь-воккха яздархо Л. Н. 
Толстой. Цо 1852-чу ш арахь ша Довлетгирин-эвлахь волуш шен 
доттаг1аш кара Мисирбиев Садогара а, Исаев Б алтера а оьрсийн 
элп аш ца д1аязйина нохчийн халкъан ши йиш а. Хууш ду Лев Тол- 
•стойс вайнехан барта кхоллараллин лаккхара  мах хадийна хилар. 
1875 шарахь кхечу воккхачу оьрсийн поэте А. А. Фете цо яздина: 

•«Кху муьрехь ас йийшира шайн хьокъехь цхьанна а, х1умма а хууш 
.доцу, амма сан ойла т1еяхна йолу книгаш. Иза ю Тифлисехь ара- 
хецна кавказски ламанхойх болчу хаамийн сборник. Цу т1ехь ду 
ламанхойн дийцарш а, поэзи а — поэтически башха жовх1арш. 
-Хьуна и яийта лиънера суна. И йоьшуш виллина хьо дагаоьхура 
«уна. Амма и ца йоуьйту ас, х1унда аьлча, цунах къаста сайна 
хала  хиларна. Ц а 1ебаш юх-юха а йоьшу ас...»4 Л. Толстойс «Поэ­
тически башха жовх1арш» аьлла нохчийн барта произведенех. Кав- 
жазах лаьцна йолчу шен исбаьхьаллин произведенешкахь пайда а 
эцна цо вайнехан фольклорах. М асала, «Хьажа-Мурд» ц1е йолчу 
повесть т!ехь нохчийн ши илли далийна автора.

Л. Н. Толстойс шена нохчийн иллеш дахьийтина волчу А. А. 
'Фета а лаккхара  мах хадийна церан. Уьш поэтически кепехь оьр­
сийн матте а дерзийна, зорба тоьхна А. А. Фета 1876дцеран янва- 
рехь арадаьллачу «Русский вестник» ц1е йолчу журнал т!ехь. Цул 
совнаха Фета оцу иллин хьокъехь стихотворени а язйина, церан 
Даламат к1орггера исбаьхьалла билгалйоккхуш.5

Цу тайпана, нохчийн халкъан барта кхолларалла 1аламат баш- 
.ха поэтически чулацам болуш хилар ч1аг1до дуьненна бевзаш бол­
чу сийлахь-баккхийчу оьрсийн яздархоша.

1 Пушкин А. С. Собрание сочинений в 10-ти томах. ГИХЛ М., т. 5, 1960, 
>стр. 457.

2 Лермонтов М. Ю. Собрание сочинений в четырех томах, т. 2, изд-во АН 
С СС Р, М.—Л., 1962, стр. 166— 167.

3 Примечания к собранию сочинений М. Ю. Лермонтова в четырех томах, 
т . 2. И зд-во АН СССР, М.—Л., 1962, стр. 673—674.

4 Толстой Л. Н. Полное собрание сочинений. Письма (1873— 1879). Госполит- 
мздат, М., 1953, т. 62, стр. 209.

5 Фетан А. А. и стихотворени нохчийн маттахь дуьххьара зорбатоьхна 1976 
ш арахь 8-чу классан учебник т1ехь Арсанукаев Шайхин гочдарехь.

XIX б1ешарахь Кавказерчу къаьмнийн меттанаш толлуш дуккха 
z  болх бина волчу оьрсийн воккхачу 1илманчас П. К- Услара вайне­
хан барта кхолларалла дуьненахь а шайн к1орггерачу чулацамца 
ц1е яххана йолчу финскийн а, индийскийн а эпосех а юстуш хилла. 
Цо яздина: «Ламанан халкъан поэзи 1аморан болх сов боккха болх 
бу, и 1аморна дуккха а шераш дезар ду, амма иза дерриге а дуьне- 
нан а болх хир бу, фински «Калевала» я индийски поэмаш санна».1

Советски 1илманчаша а цу тайпана лору нохчийн барта кхолла­
ралла. Л. П. Семенове иштта яздина: «Чулацаме а, суртх1отторан 
г1ирсашка а, композиционни кепашка а диллича, нохч-г1алг1айн 
фольклор инзаре ч1ог1а хьалдолуш ю».2

Иштта лаккхара  м ехалалла йолу барта кхолларалла шен бу- 
хехь а йолуш кхиа йолаелира нохчийн йозанан литература. Къоман 
исбаьхьаллин литература кхиарехь беркате хьоста хилла д1ах1оьт- 
тира шен к1орггера чулацам болу вайнехан фольклор. Дуьххьар- 
лерчу яздархоша кхоллараллица пайдаийцира барта произведе- 
нийн суртх1отторан г1ирсех, васт кхолларан башхаллех, исбаьхьачу 
маттах. Кьоман фольклорца цхьаьна яздархойн корматалла кхиар- 
,на 1аламат мехала дара  оьрсийн классически а, советски а литерату­
рах цара пайдаоьцуш хилар. Л аккхара  идейно-эстетически чула­
цам болчу оьрсийн литературо r lo  дора нохчийн яздархошна ис­
баьхьаллин кепехь къоман дахар  талларехь шайн корматалла ла- 
кхаяккха. Оцу хьелаш а таро хилийтира Сийлахь-йоккха О ктябрь­
ски революци хиллачул т1аьхьа кхоллаеллачу нохчийн советски 
литературана сиха кхиамаш баха. Кхоллаеллачу хьалхарчу иттех 
шарахь нохчийн литературехь кхиира ерриге а жанраш, иза дуккха 
■а ж анраш кахь йолу советски литература хилла д1ах1оьттира. Со­
циалистически реализман некъаш т1ехь йолчу литературо сиха 
кхиамаш бехира. Советан 1едал д1а а х1оьттина, вайн Даймахкахь 
социалистически хийцамаш кхочушбечу хенахь нохчийн литерату­
ран идейно-тематически чулацам халкьан  бахам социалистически 
т1ег1ан т1е баккхаре хьажийна бара. Сийлахь-боккха Даймехкан 
т1ом лаьттинчу шерашкахь, массо а советски къаьмнийн литера- 
тураш а санна, нохчийн литературо а шен берриге ницкъ мостаг1 
эшорехьа r lo  дарна т1ехьажийнера.

Шен чулацамехь социалистически а, хормехь кьоман а йолу 
нохчийн литература советски ю кьаралла  кхиарца цхьаьна кхуьуш 
схьайог1у. Халкьо кхочушдеш долу турпалаллин г1уллакхаш ду 
яздархойн исбаьхьаллин произведенешкахь гойтуш дерш. И сбаь­
хьаллин произведенийн тематика шорло, идейно-эстетически барам

1 Ус.гар П. К • Этнография К авказа. Языкознание, ч. II. Чеченский язык, Тиф­
лис, 1888.

2 Ц итата схьаэцна х1окху книги т1ера: Д ж амалханов 3. Д., Мачигов М. Ю., 
Нохчийн мотт. 1 дакъа. Педучилищан студенташна учебник. Грозный: Нохч- 
П алг1айн книжни издательство, 1972, 6—7 arlo .

лакхаболу. Шо шере мел дели шен теманашца, жанрашца, васташ- 
ца шорло литература, исбаьхьаллин кхиамашка г1ерта. Керла 
кхиамаш баьхна къоман литературо х1окху т1аьххьарчу шерашкахь. 
Литературан халкъан дахарца йолу уьйр ч1аг1ъелла, советски 
юкъараллехь хуьлуш болу исторически хийцамаш исбаьхьаллин 
кепехь к1орггера луьсту яздархоша. Х1инца исбаьхьаллин произ- 
веденийп тематика керлачу дахарехьа боьдучу новкъахь вайза- 
манхочо боху толамаш гайтарна т1ехьажийна ю. Керлачу даха- 
рехьа къийсам латтош волчу советски стеган турпалаллин васт 
х1оттадо произведенешкахь, социалистически дахарехь къинхьега- 
ман адамийн вовшашца кхоллалуш йолу юкъаметтигаш гойту, со­
ветски къаьмнашна ю къара доттаг1аллех, вошаллех дуьйцу. Х1ин- 
цалерчу нохчийн литературан коьрта баш халлаш  ю коммунистиче- 
ски идеалашца вехаш волчу вайзаманхочун васт х1оттор а, цуьнца 
цхьаьна халкъан таханлерчу дийнах к1орггера кхетархьам а ,хьал ­
ха д1адахана исторически хилларг таллар  а. Д оккха г1уллакх до 
х1инцалерчу литературо адамийн дуьненехьежар а, духовни куль­
тура а, коммунистически оьздангалла а кхиорехь.

Цундела таро ю школехь литература 1амош дешархошна лите­
ратурни хаарш даларал  совнаха, уьш кхетош-кхион а. Литературни 
дешар 1амор а, дешархой кхетош-кхиор а цхьабосса кхочушдо хье­
хархочо шен балха т1ехь.

III

Нохчийн советски литература школехь 1амош ю 20-чу 
шерашкахь дуьйна. Советан 1едал д1ах1оьттинчул т1аьхьа Комму­
нистически партии куьйгаллица сихха кхочушдира къоман йоза-де- 
шар кхиоран а, халкьана  ю кьа шуьйра дарж оран а гТуллакхаш. 
Схьайиллира ненан маттахь йоза-дешар 1амош йолу школаш, кеч- 
йира учебникаш, вовшахтуьйхира дешарна оьшуш болу берриге а 
г1ирсаш. Коммунистически партис ч1ог1а тидам бора паччахьан за- 
манахь 1азапехь даьхкинчу къаьмнийн культура а, литература а 
кхиоран.

20—30-чуй шерашкахь нохчийн литературан произведенеш 
юьхьанцарчу а, ворх1шеран а школашкахь 1амош яра. 1935 шарахь 
араяьллачу юьхьанцарчу школан кхоалг1ачу классана лерина йолчу 
литературан хрестамати1 т1ехь «Нохч-Г1алг1айн яздархой» бохучу 
декъехь яра нохчийн яздархойн дуккха а произведенеш. Ц арна юк- 
кьехь яра Бадуев Саь1идан «Колхозан бригада» стихотворени, 
«Тракторхо-Жуьнид» ц1е йолу очерк; Айсханов Шамсуддинан «Ор- 
га» стихотворени; Н аж аев  Ахмадан «Б1аьсте», «Ц1ечу эскаран 
некъан илли», «Казбек» ц1ераш йолу стихотворенеш; М амакаев

1 Исаева М. Литературан хрестомати. Хьалхарчу школан кхоалг1ачу клас­
сана. С оьлж а-П ала, 1935.

М охь м адан  «Буьрса де» , Музаев Нурдинан «Зударшка», Дудаев 
,д ^ д ИН «Б1аьстенна илли» ц1ераш йолу стихотворенеш; г1алг1айн 
поэта М уталиев Хьаьжбекаран «Колхозан мехкарийн илли», И сае­
ва М аремнн «1алхан-Юрт», «Зеламха» боху поэмаш, кхийолу про­
изведенеш а. т

Оцу произведенех дукхаха иолчарна х1иттиина хаттарш ду. Це- 
а н 1алашо дешархой оцу произведенийн идейни чулацамах кхе- 

тийтар ю. М асала, иштта хаттарш ду Музаев Нурдинан «Зударш ­
к а »  бохучу стихотворени чекхъяьлча х1иттийна: 1. Мича хьолехь 
я р а  нохчийн зуда Октябран революци хилале хьалха? Х1инца му­
ха хилла д1ах1оьттина и? 2. Стенга кхойкху яздархочо шен стиха­
л а ?  3. Нохчийн зудчун х1ун мостаг1 ву яздархочо цуьнга д1аваккха 
бохург? 4- Х1унда ду бодане 1адаташ нохчийн зудчун мостаг1ий?

Гуш ма-хиллара, и дерриге а хаттарш стихотворени идейни чу- 
лацам къасторна т1ехьажийна ду. Ала деза, и 1алашо цара кхо- 
чушьеш а хилар. Амма стихотворении исбаьхьаллин ar lo  кьасторан 
цхьа тайпана лехамаш  бац цаьрца. Литературни произведенийн 
идейни чулацам кьасторна т1е тидам бахийтинехь а, оцу произве­
денийн исбаьхьаллин кеп хьахор юьстах дитина хрестомати т1ехь. 
Оццу кепара х1оттийна ю 1936 шарахь араяьлла  Айсханов Шамсуд- 
д и с  кечйина йолу шолг1ачу классан дешаран книжка а .1 Бакъду, 
кху т1ехь нохчийн литературан произведенеш алсамо ю, хьалха вай 
йийцинчу хрестомати т1ехь чулла.

Ворх1шеран школехь (я хьалха олуш ма-хиллара, юьззина йоц- 
чу юккъерчу школехь) нохчийн мотт а, литература а хьехаран про­
граммаш  кеч а йина, арахецна 1940 шарахь.2 Нохчийн меттан про­
граммаш х1оттийнарш бу: Н. Ф. Яковлев, Хь. Г. Гугиев, Хь. Н. Ду- 
кузов, А. X. Хумп1аров- Нохчийн литературни дешаран программаш 
х1оттийнарг, ерриг программаш методически гайтамашца тойина, 
арахеца кечйинарг Гугиев Хь. Г. ву.

Оцу программийн м уж алт т1ехь а, титульни кехат т1ехь а «юк­
къерчу школан программаш» аьлла яздина делахь а, уьш 5—7-чуй 
классаш на бен лерина яц. Оцу классашкахь (5—7-чуй) нохчийн 
мотт а, литература а хьехарехь бен болх билгалбаккхарал совна­
ха, кхечу лакхарчу классех лаьцна хьахийна х1умма а дац. Бакъду, 
5 —7-чуй классаш кахь нохчийн мотт а, литература а хьехаран хье­
л аш  1аламат дика, 1илманан буха т1ехь билгал а дохуш, кьастийна 
оцу программаша.

1957-чу шарахь С. Ч. Эльмурзаевс х1иттийна 2— 10-чуй клас­
сашкахь нохчийн мотт а, литература а хьехаран программаш.3 Юха

1 Айсханов Ш. Деш аран книжка. Ю ьхьанцарчу школан шолг1ачу классана. 
Шолг1а дакъа. Соьлжа-г1ала, 1936.

2 Юккъерчу школан программаш. Нохчийн мотт а, литература а (5—7-г1ий 
классаш ). Соьлжа-г1ала, 1940.

3 Юккъерчу школан 2— 10-чуй классашна программаш. Дешаран план. Нох­
чийн мотт. Грозный, 1957.



шен болх д1аболош йолчу кьоман школехь нохчийн мотт а, литера­
тура а хьехаран хьелаш кхолла (рекомендацеш яларан) 1алаш ояра 
оцу программийн. 8-rIa a, 9-irIa а, 10-г1а классаш кахь хьеха бил- 
гальяьхна цхьатерра произведенеш яра. Кхеташ а дара иза, х1унда 
аьлча, оцу классаш карчу дешархоша нохчийн литература х1инццалц 
ца 1амийнера.

XIopa классана литература 1амо билгалдаьккхина 40 сахьт д а ­
ра. Литературни деш аран  кепехь 1амон схьакъастийнера халкъан 
барта кхоллараллех ши илли: «Зайтан Шихмирзин иллий», «Тар- 
кхойн к1ентан иллий». Исбаьхьаллин произведенех 1амош яра: Су- 
лаевМ . «Гила», Эдилов X. «Даймехкан байракх», Д ж ам алханов  3. 
«В. И. Ленин», И браева Р. (Ахматова Р.) «Москва», Музаев Н. «Ок­
тябрь», Яндиев Д ж . «Ленинец», Ведзижев А. «Декхар». Уьш ерри- 
ге а стихотворенеш яра. Ц арал  совнаха шиь дийцар а дара про­
грамме 1амо билгалдаьккхина: Батукаеван  А. «Ирсе боьду некъ», 
X. Ошаевн «Д укь т1ехь».

Программо магадора оцу произведенел совнаха газеташ т1ера, 
сборникаш т1ера, кхечу книгаш т1ера исбаьхьаллин произведенеш 
1амор, «нагахь санна хьехархочо уьш магош хилахь, берийн ше- 
рашка хьаьжжина» (оцу программийн 8 a r lo ) .  Теоретико-литера- 
турни хаарш далар  а билгалдаьккхинера программо- Стихотворении 
ритмах кхетамбалар а, исбаьхьаллин ,меттан башхаллийн тидам 
бар а, эпитеташ, кицанаш, метафорш  тергалъяр а т1едуьллура 
программо.

Оьрсийн литературан урокашкахь 1амийначу литературно-тео­
ретически материалах пайдаэцар а хьахийнера программаш т1ехь.

Билггал гуш долу кхачамбацарш шайца делахь а, 1957 шарахь 
араяьлла и программаш доккха г1уллакх деш яра школашкахь не- 
чан мотт а, литература а 1аморан хьелаш кхолларехь.

— Ала дезаш ду оцу хенахь кхолладеллачу хьелашкахь програм- 
маша билгалбаьккхина болу нохчийн мотт а, литература а хьеха­
ран некъ шеко йоццуш нийса хиларх лаьцна.

1958-чу шарахь араяьлла Д ж ам алханов  Зайндис кечйина 5— 
10-чуй классашна лерина йолу нохчийн меттан программаш.1 Оцу 
программаш т1ехь нохчийн мотт хьехаран хьелаш къастор бен л и ­
тература хьехарх лаьцна х1умма а дац.

^Царал т1аьхьа, 1960 шарахь, араевлира 3. Д ж ам алхановс  х1ит- 
тийна йолу нохчийн меттан а, литературан а барх1шеран школана 
лерина йолу программаш (проект).2 Кху программаш т1ехь алсам 
дийцина 5— 8-чуй классаш кахь литература хьехарх лаьцна. Дов- 
зийтарехь билгалдаьхна литература хьехаран коьрта декхарш. Про-

1 Ю ккъерчу школийн программа. Нохчийн мотт. 5 — 10 - г I и й классаш. Гроз­
ный, 1958.

2 Барх1шеран школан программаш. Нохчийн мотт а, литература а. 5—8-г1ий 
классаш. Грозный, 1960.

граммни произведенеш 1аморехь цхьацца болу методически хьеха- 
Маш а белла. Классал арахьа произведенеш ешарх лаьцна хаа- 
маШ бу. Дозуш долу къамел кхиош бан беза белхаш билгалбаьхна 
программаш т1ехь, ткъа иштта г1уллакхан кьам елана  сахьташ а  
к ъ а с т и й н а .  Литературан теорех хаамаш  балар а билгалдаьккхина 
программаша. И дерриге а дикачех дара программаш т1ехь, амма 
8-чу классехь 1амо къастийна йолу произведенеш ерриге а цхьана 
тайпана, цхьана жанрехь яра — стихотворенеш а, поэмаш а.

1962-чу шарахь т1еийцира авторийн коллективо (3. Д ж а м а л ­
ханов, Р- Л алаев, М. Чентиева, У. Эжаев, С. Эльмурзаев, кхи- 
берш а) х1иттийна йолу керла программаш.1

И программаш хьалхарчарех шаып дикка къаьсташ яра .
8-чу классехь 1амо билгалъяьхнера коьрта долчу декъана нох­
чийн литературехь тоьлла йолу произведенеш. Ц арна юкьахь яра 
М. М амакаевн «Революции мурд», I. М амакаевн «Нохчийн лаьм - 
нашкахь», 1. Хамидовн «Абубешар», 3. Муталибовн «Б1аьхочун ве- 
сет», Р. Ахматован «Зуда-ламанхочуьнга», «Сан махке» и. д1. кх. 
Кхузахь проза а, поэзи а, драматурги а ю. Произведенеш 1амо д1а- 
нисьяр а шен цхьана кепехь ду. Программо т1едожадора классал 
арахьа дешар вовшахтохар а, билгалъяьхнера классал арахьа еша 
магош йолу произведенеш а.

 ̂ Дешархошна литературно-теоретически хаамаш  балар а, иза 
^/\кхочушдаран некъ а гайтинера программашна т1ехь. Тидам т1еба- 
^бхийтинера исбаьхьаллин произведени къастош еша дешархой 1а- 
ЧЛморна.

Амма ледарлонаш а яра оцу программаш т1ехь. М асала, тоьлла,.
I дика произведени ерриг а ца 1амош, цуьнан дакьош  1амор билгал- 

даккхар. Иштта «Революции мурд» романан халхара д акьа  бен ца 
1амадора классехь, «Нохчийн лаьмнашкахь» поэмин а дакьош бен 
ца 1амадора. Произведенийн кийсакаш ешарх исбаьхьаллин лите­
ратурах кхоччуш кхетам кхоллалур бац дешархойн. Исбаьхьаллин 
литературан баш халлаш  йовзуьйтуш произведенеш, хеда а ца еш, 
шаып ма-ярра йолчу барамехь 1амо еза.

Дешархойн ненан маттахь йозанан къамел кхиорна а к1езиг 
тидам т1ебахийтинера программаш т1ехь. 8-чу классехь дийнна. 
шарахь дешархошка язьяйта билгалъяьккхинарг кхо сочинений, 
цхьа изложений бен яцара. Ткъа шера гуш ду и к1езиг хилар.

Иштта д1а кхин а цхьацца кхачамбацарш  шайца хиллехь а,, 
коьрта долчу декъана  дика программаш яра уьш, вай лакхахь дий­
цина ма-хиллара. Ону программаша дуккха а шерашкахь г1ул- 
лакх дира нохчийн мотт а, литература а хьехарехь. Царех пай- 
даийцира 1970-чу шарахь школашкахь керла чулацам болу дешар

1 Барх1шара'н ЖкТШн- яр о г^м м аш . Нохчийн мотт а, литература а. Гроз­

т1еоьцуш хийцамаш хуьлчу хенахь керла программаш юкъаяххалц.
Ш колаш кахь нохчийн мотт а, литература а хьехарехь керла чу­

л ац ам  ю къабалоран 1алашо яра 1970-чу шарахь зорбатоьхначу 
программийн.1 И программаш х1иттийнера х1окху авторша: 
3 . Д ж амалханов, Э. Солтаханов, С. Хамирзоев, I. Гайсултанов, 
У. Эжаев.

Х1етахь зорбатоьхна 9— 10-чу классаш кахь литература хьеха­
ран  программашна а. Хьалха 8-чу классана т1екхаччалц бен яца- 
ра нохчийн литература хьехаран программаш. Программаш ца 
цхьанахеннахь араевлира 9-чу а, 10-чу а классаш на лерина йолу 
нохчийн литературан хрестоматеш а.

Коьртачу декьана нохчийн советски литературан тематика а, 
идейни а, исбаьхьаллин а баш халлаш  дешархошна йовзийтаран 
1алашонаш яра керлачу программийн лехамашна бухехь ерш. И 
1алашонаш кхочушъяре хьажийна бара церан чулацам.

8 - 10-чуй классаш кахь 1амо билгальяьхнера нохчийн литера- 
турехь ц1е яххана болчу яздархойн тоьлашха йолу исбаьхьаллин 
лроизведенеш. Ш айн идейни чулацаме а, исбаьхьаллин башха- 
л а ш к а  а хьаьжча, ерриге бохург санна, хьакъ а яра уьш шко- 
лехь  1амо. Амма и произведенеш 1аморехь хьалха-т1аьхьа а йо- 
хуш классаш кахь д1анисъяр, дешархой нохчийн литературах 
к1орггера кхетачу а, кхоччуш цунах пайдаоьцучу a a r lopa  
д а  нисделлера. Хьовсур вай х1унда ца нисделлера. 8-чу классехь 
1амо билгальяьхнера хенан рог1аллехь (хронологически) д1анис- 
яи н а  йолу Дудаев 1абдина т1ера схьа Гайсултанов 1умарна т1е- 
кхаччалц  вайн литературехь шайн ц1ераш йолуш волчу цхьайтта 
яздархочуьнан 14 произведени, шайна юкъахь стихотворенеш, дий- 
иарш , поэмаш, очерк, роман а йолуш. И ерриге материал хьехар 
-кхочушдан дезара (йозанан белхаш язбар а т1ехь) дешар плано 
(билгалдаьккхинчу 35 сохьтехь.

9-чу классехь кхузахь вай д1аязьечу кепехь д1анисйина яра 
x la p a  материал: Исаеван М. «Ирсан орам», М амакаевн  I. «Нох­
чийн ламнашкахь», .«Даге»; Сулаевн М. «Товсолта ломара д1а- 
воьду»; Гайсултановн Г «Малика»; Саидовн Б. «Пейзаж», «Нана»; 
М уталибовн 3. «Сан доттаг1 Лом-1ела», i«B. И. Ленин», «Даима 
хьоьца»; Мусаевн М. «Анзор»; Эдиловн X. «Сийлаха», «Борз кон- 
торехь». Хала ду и произведенеш хьалха-т1аьхьа йохуш д1а- 
нисъяран бухе диллинарг х1ун ду хаа, аьлча а, проза поэзица 
хийцалуш хиларал совнаха х1умма а дац.

10-чу классехь х1окху кепара нисдина дара литература 1амор: 
Айдамиров А. «Маршонаи ц1арах»; Арсанов С.-Б. «Маца девза 
доттаг1алла»; Ошаев X. «Алун шераш»; М ам акаев  М. «Рево­
лю ции мурд», «Зеламха», «Даймехкан некъаш»; Бадуев С.

1 Ю ккъерчу школан программаш. Нохчийн мотт а, литература а. Проект. 
Грозный, 1970.

Большевикаллица ялта дерехьа», «Ц1еран арц»; Н аж аев  А_ 
^ЖаДу»; М узаев Н. «Вайнахах дийцар»; Хамидов I. «Лийрбо- 
т>ш »; 'Ахматова Р. йиъ стихотворени. Коьрта долчу д екъ ан а  

шайн и д е й н о - т е м а т и ч е с к и  чулацаме хьаьж жина д1анисйина ю и. 
п р о и з в е д е н е ш . Д укхах йолу яккхий произведенеш (романаш, поэ­
м а ш  п ь е с а ш )  дакьош кахь 1амайо. Хууш ду, произведенийн кий- 
сака'ш ешарх исбаьхьаллин литературах буьззина кхетам кхол- 
лалург цахилар. Вайна ма-гарра, x lopa классехь шен кеп ю про­
и з в е д е н е ш  д1анисъяран. Цхьана классера литературни м атериал  
в у к х у  классерчух кьаьстина лаьтташ яра, 10-чу классан материал.
9 -ч у х  а , 9-г1а классаниг 8-г1а классачух а йозуш хила ца езаш  
с а н н а . Пул совнаха xlopa исбаьхьаллин произведени, литератур­
ни п р о ц е с с а  юкъара схьа а яьккхина, ша кьастийна йийца езаш 
я р а .  Ткьа хууш ма-хиллара, мелла а мехала йолу произведени 
шел хьалхалерчу литературан кхиамаш чу а лоцуш, шена т1аьхьа 
а р а й о в л у ч у  произведенешка мелла а шен аматаш  а луш хуь- 
ЛУШ ю.

Л и т е р а т у р а н  халкъан  дахарца йолу з1е а дешархошна кьегги- 
на гу ч у  ц а  йолура. Теманаш а, идейш а, исбаьхьаллин васташ а 
л и т е р а т у р а  кхиарехь вовшашца дозуш, уьйр йолуш, амма д ахаран  
х и й ц а д а л а р а н  шовкъашка хьожжий вовшийн хуьйцуш хилар а , де­
ш а р х о й н  тидам т1е ца боьдуш дуьсура. Турпалхочуьнан васт ш а 
к х о ь л л и н ч у  хенан исторически д1ах1оттамах кьастийна 1амош хил- 
ч а , ц у ь н а н  идейно-исбаьхьаллин маь1нех кхета хала ду.

Ала дезаш ду, лакхарчу классаш кахь литературан теорех бо­
лу хаамаш баларан  г1уллакх а программаш т1ехь ледаро нисдел- 
ла хилар. Масала, 8-чу классехь Дудаев 1абдин жима кхо сти­
хотворени 1аморца цхьаьна дешархошна x lapa  литературан теории 
хаамаш балар  т1едожадора программийн проекте: «Произведе- 
нехь коьртачу турпалхочух лаьцна кхета(м балар. И сбаьхьаллин 
произведенехь кьовсамийн меттигаш йовзийтар. Адамийн д ах а ­
рехь исбаьхьаллин литературан произведенийн маь1на. Поэтически 
маттах кхетам балар, очерках кхетам балар. Силлабо-тонически 
стихаш язъяран системах кхетам балар» .1 Дийца ца оьшуш кхе- 
таш ду, оцу г1уллакхехь дидактикан бакьонаш цхьана а тайпана 
тидаме эцна цахилар- Школехь литературан теорех болу хаамаш  
исбаьхьаллин произведени 1амош, иза талларца цхьаьна луш бу,. 
оцу произведении жанре, чулацаме, исбаьхьаллин баш халлаш ка 
хьожжий. Пьеса 1амочу хенахь драматически жанрех болу кхетам 
ло, очерк 1амош очерках болу теоретически кхетам ло, шен чу­
лацамехь кьовсамийн меттигаш а йолуш, г1еххьа йоккха исбаь­
хьаллин произведени 1амочу хенахь «произведенехь кьовсамийн 
меттигаш» йовзуьйту. Амма вай толлуш йолчу программаша и

1 Ю ккъерчу школан программаш. Нохчийн мотт а, литература а. Проект. 
Грозный, 1970, 141 arlo .

2* I»



цхьа  гТуллакх а тидаме ца оьцу. Цундела уьш дидактико хьоь- 
хучу иекъа т1ера юьстах евллера. Алссам бара  оцу программащ 
т1ехь эшамаш.

Доцца аьлча, вай кхузахь хьахийна а, хьахоза долу кхин а 
историко-литературни уьйрех доьзна дуккха а хаарш дешархошка 
дийца а, уьш царах  кхето а б1ег1ийла йоцуш пислора, 1амош йолу 
материал 8-чу а, 9-чу а, 10-чу а классаш кахь вайи литература 
кхуьуш схьа ма-ярра йолчу кепехь, хенан рожехь (хронологиче­
ски) д1аиисйииа цахилар бахьана долуш. Цундела юккъера шко­
л а  чекхйоккхуш болчу дешархойн нохчийн литературах долу 
хаарш к1орггера а, кхачам болуш а ца хуьлура.

Л акхарчу классаш кахь советски литература 1амо|р д1адахьа де­
заш  дара  исторически хиламашца, социалистически дахар д1ах1от- 
торан, советски ю кьаралла  кхиаран хьелашца цхьаьна дог1уш. 
И з а  кхочушдан б1ег1ийла кхуллуш юккъерчу школехь 1амошъерг 
нохчийн советски литературан систематически курс хила езара. 
М асала ,  20—30-чу шерашкара литература 8-чу классехь, 40— 50-чу 
шерийн литература 9-чу классехь, 60-чу ш ераш кара схьа йолу ли­
тература 10-чу классехь 1амор кхочуш а деш. Нохчийн литерату­
ран материал цу тайпана историко-литературни кепе ерзоро таро 
хуьлуьйтур яра лакхарчу классаш кахь исбаьхьаллин произведе­
ни ша кьастийна ца 1амош (4—7 классаш кахь литературни деш а­
ран курсехь санна), цуьнан авторан ерриг кхолларалла йийцарца 
цхьаьна и произведени талла а, цуьнан тема а, идея а, шен хе- 
нахь халкьана хьалха лаьттина проблемаш муха кхочушьеш хил­
ла бохучух дешархой кхето а, литературан дахарца йолууьйр бил- 
хал ъяккха а.

Цу тайпана, нохчийн советски литература юккъерчу школехь 
1амор кхид1а а тодарехь хьалха кхочушдан дезачарах  коьртаниг 
программаш тояр а, дикачу литературоведчески материалан буха 
т1ехь, педагогически, психологически 1илманех а, нохчийн литера­
тура хьехарехь зеделлачух а пайдаоьцуш, лакхарчу классашна 
учебникаш х1иттор а дара. Оцу балха т!ехь 1аламат пайдехьа 
дара  оьрсийн а, кхечу кьаьмнийн а школашкахь литература хье- 
хар тодарехь кхочушдинарг тидаме эцар.

Хьалхарчу программийн дика аг1онаш а, эшамаш а, дахаро 
школана хьалха х1иттош долу керла декхарш а тидаме а оьцуш, 
х1иттийра керла программаш. Юккъерчу школехь нохчийн мотт а, 
литература а хьехаран керла программаш х1иттор д1адаьхьира 
РСФ СР-н Серлонан министерствон кьаьмнийн школийн 1илманан- 
таллам ан  институтан Нохч-Г1алг1айн филиалехь.

8— 10-чу классашна литературан программашна зорбатуьй- 
хира 1974-чу ш арахь .1 Х1етахь 'дуьйна схьа школехь шайх

> Ю ккъерчу школан 8— 10-чуй классашна литературан программаш (х1от- 
тийнарг I. Арсанукаев). Грозный, Нохч-Г1алг1айн книжни издательство. 1974.

й д а о ь ц у ш  ю у ь ш .  Оцу программийн коьрта баш халла а, 
П  йл х ь а л х а  хиллачу нохчийн литературан ерриге а про-

ммех уьш къасториг а ду  цара юккъерчу школехь нохчийн 
и т е р а т у р а  хьехар историко-хронологически кепе дерзийна хилар.

 0 ,Ю-чуй классаш кахь Да.мо программаш а билгалъяьккхинарг
л е ш а р х о ш н а  1амо б!ег1ийла йолчу ar lopa  х!оттийна йолу нохчийн 
с о в е т с к и  литературан систематически курс ю. Л акхарчу  классийн 
д е ш а р х о ш а  1амайо хенан рог!аллех д1анисйина йолу ненан мет­
тан л и т е р а т у р а н  тоьлла произведенеш.

Х ь а л х а  школехь 1амош ца хилла, амма шайн идейно-исбаь- 
х ь а л л и н  мехалалла лаккхара  йолу произведенеш а, ткьа иштта 
ц х ь а ц ц а  б о л ч у  яздархойн керла ц1ераш а юкъаялийна програм­
м а ш н а . 8 — 10-чу классийн программашна юкьайог1у г1алг1айн 
я з д а р х о й н  произведенеш а (Беков Тембот, Яндиев Д ж амалдин , Б о ­
ков Ахьмад). И произведенеш 1амош, г1алг1айн литературах де­
ш а р х о й н  долу хаарш шордан а, к1аргдан а дезар т1едожадо про-
1 р а м м а ш а .

Вайи интернациональни Д аймехкан кхечу къаьмиийн литера- 
турийн произведенеш а ю программашна юкъайог1уш (Александр 
Казбеги, Сулейман Стальский, Кайсыи Кулиев). Церан произве­
денеш 1аморехь вежараллин кьаьмнийн литературе а, культуре 
а  дешархойн безам кхиабо хьехархочо. Нохчийн литература 1амо- 
чу урокашкахь советски вежараллин кьаьмнийн литературех мел- 
л а  а произведенеш 1амор керлачу программаша дуьххьара юкъа- 
даьккхина долу пайдехьаниг ду.

Нохчийн литературехь болу критически белхаш дешархошна 
мелла а бовзийта безаш хилар а билгалдаьккхина программаша.

Дешархойн барта а, йозанан а кьамел кхиорна алссам тидам 
тг1ебахийтина программаш т1ехь: «Хаа дезаш а, даиманна тида- 
мехь латто дезаш а ду дешархойн кьамел кхиор ю кьа-кара деш 
долу г1уллакх доцуш, литература а, нохчийн мотт а 1аморехь хад- 
даза беш болу болх хилар», — боху довзийтаран кехат т1ехь.' 
XIop классехь 8— 10 йозанан болх язбайтар т1едожадо програм­
маша, церан тайпанаш билгал а даьхна.

Ш колашкахь шайх кхиамца пайдаоьцуш ю и программаш. 
Ж и м м а хийцамаш бина царна т1ехь 1979-чу ш арахь юха зорба- 
т у х у ш . Дешархошна аттачу йохуш программаш т1ера д1адаьккхина 
критически белхаш 1амор. Карлаяьккхина классал арахьа еша 
билгалъяьхначу произведенийн список.

Цу тайпана ду юккъерчу школехь хьоьхучу нохчийн литерату­
ран курсан чулацам тайп-тайпанчу хенашкахь билгалбахаран 
льелаш.

1 Юккъерчу школан V III—X классашна литературан программаш. Грозный: 
Нохч-Г1алг1айн книжни издательство, 1974, a rlo  9.



Ш колехь литература хьеха йолорца, иза хьеха программаш, 
дешаран книгаш кечьярца д1адолало методика кхоллаялар а. 
Сийлахь-йоккха Октябрьски революцино таронаш елла ненац 
маттахь йоза-дешар кхион а, шуьйрачу халкьан а  ю кьа дарж о а.

Ткъаесналг1ачу б1ешарахь нохчийн кхоь абат (букварь) ара- 
яьлла зорбанера. Ц арех дуьххьарлерниг язйина 1962-чу ш арахь 
Досин Къедас.1 Оьрсийн 1илманчас, ц1е яххана волчу кавказоведа 
П. К. Услара нохчийн маттах лаьцна таллам аш  беш цуьнан ин­
форматор хилла Досин Къеда. Нохчийн литературан, аьлча а 
барта кхоллараллин произведенеш дешаран 1алашонца дуьххьара 
цо зорба тоьхна шен абат т1ехь. Ц арна юккьехь ду кицанаш, ха- 
барш, кхетаме аларш, схьахетарехь, Къедас шегара яздина дий- 
царш а. Амма и абат а, шел т1аьхьа язйина кхиерш а санна, пач- 
чахьан заманахь шех пайдаэцаза йисина. П. К. Услара оьрсийн 
алфавитан бух т1ехь нохчийн элпаш кхоьллинера, к1орггера т а л ­
ламаш  а бина, нохчийн меттан грамматика а язйинера. Шен бел- 
хан мехалла таллархьама, С о ьл ж а-П алах ь  цхьана ханна йолу 
школа а йиллина, 25 стаг деша а хаийнера цо. Оцу алфавитах, 
пайдаоьцуш к1еззигчу хенахь хьехначул т1аьхьа 1аламат дика 
шера деша 1еминера царех дукхахаболчарна- Услара бина болх 
мехала хилар билгалдаьллера. Амма паччахьан 1едал дуьхьал 
дара къаьмнашна юкъа йоза-дешар даржорна, цундела пайда ца 
эцийтира халкъе Услара а, кхечара а нохчийн маттахь йоза кхол- 
ларехьа бинчу балхах.

Сийлахь - йоккха Октябрьски социалистически революци а 
хилла, Советан 1едал д1ах1оьттинчул т1аьхьа Коммунистиче­
ски партии куьйгаллица сихха кхочушдира кьоман йоза-де­
шар халкьана  юкъа шуьйра дарж оран г1уллакхаш. Схьайил- 
лира ненан маттахь дешар 1амош йолу школаш, кечйира учеб­
никаш, вовшахтуьйхира дешаран оьшу берриге а г1ирсаш. 20-г1а 
шераш дуьйлалучу муьрехь нохчийн меттан а, литературан а 
учебникаш, дешаран книгаш кечьярца д1адоладелира методика 
кхиар а. Юьхьанца программаш йоцуш, авторша шайна б1ег1ийла 
хеташ йолу материалаш  ялайора деш аран книгашна юкъа. Цул 
т1аьхьа программаш х1иттийра, 1926-чу шарахь ГУС-ан програм­
маш нохчийн маттана тояран болх а вовшахтуьйхира.2 30-г1а 
шераш доладеллачу муьрехь нохчийн мотт а, литература а хьеха­
ран методика кхиар мелла а керлачу т1ег1ан т1е делира. Моск- 
вахь схьайиллинчу 1илманан-талламан къаьмнийн педагогически 
институте (Центральный научно-исследовательский педагогический

1 Нохчийн дж уж  ду xlapa. Ша дуьххьир дина вайн терихьин 1279 шарахь, 
гуьйренан хьалхарчу баттахь. X lapa динарг ву Дуосин Къеди алатан горун волу 
тайпана дишни. Зорбу тоьхна Типлисехь. 1862.

2 Культурное строительство в Чечено-Ингушетии. Сборник докумечтон и 
материалов. Грозный: Чечено-Ингушское книжное издательство, 1979, с. 78.

итут национальностей) Нохч-Г1алг1айчу 1илманан экспедици 
‘ИН“т и о а  оьрсийн мотт а, ненан меттанаш а хьехаран хьелашка 
яИИ уьш тодарехь r lo  дан. М ехала болх д1абехьира экспеди- 
%Ьап Цо r lo  дира деш аран книгаш, учебникаш тоярехь, меттанаш 
циН аран болх жигарабаккхарехь. Оцу экспедиции декъашхочо^яз- 
*Ьнчу «Уроки чтения на родном и русском языке в чеченской и 
иИгущской школах» ц1е йолчу 1илманан-методически статья т1ехь 
Ихачам боллуш гайтинера ненан меттан цхьайолчу дешаран кни- 
к йн башхаллаш, церан текстийн а, методически аппаратан а ле- 
и п л о н а ш ,  дийцинера хьехархойн кхиамех а, урокийи кхачамба- 

рех а лаьцна. Цу т1ехь гайтинера нохчийн, г1алг1айн школаш- 
кахь оьрсийн а, ненан а меттанаш хьехар тодаран методически 
н е к ъ а ш , еллера рекомендацеш.1

Ненан мотт а, ' литература а хьехар кхид1а а тодарехь 
д о к к х а  маь1на дара  профессор Н. Ф . Яковлев коьртехь а во- 
л у ш  авторски коллективо (Хь. Г. Гугиев, Хь. Н. Дукузов, А. X. 
Хумп1аров) керла программаш х1итторехь кхочушбинчу белхан. 
Х1етахь дуьйна схьа, вай лакхахь дийцина ма-хиллара, школана 
х ь а л х а  лаьттачу декхарш ка хьаьжж ина хийцамаш беш а, тоеш а 
схьаяьхкина ненан меттан а, литературан а программаш, учебни­
к а ш , арабийлина дуккха а методически белхаш а. Цу т1ехь жигара 
д а к ъ а  лаьцна Д ж ам алханов  3. Д. а, Чентиева М. Д ж . а, Эльмур- 
заев С. Ч. а, кхиболчара а.

Н е н а н  мотт а, литература а хьехаран методика кхиорехь меха­
л а  болх д1ахьо 1971-чу шарахь Грознехь схьайиллинчу РСФ СР-н 
К ъ а ь м н и й н  школийн 1илманан-талламан институтан Нохч-Г1ал- 
г1 ай н  филиало. И аьххьарч у  шерашкахь кхузахь кечъеш арахецна 
в а й н  республикерчу школашна оьшу деш аран  а, -методически а 
лособеш-

Шолг1а корта

ЮККЪЕРЧУ ШКОЛЕХЬ НОХЧИЙН ЛИТЕРАТУРА  
ХЬЕХАРАН ДЕКХАРШ

Коммунистически партис а, Советски пачхьалкхо а школана т1е- 
диллина т1екхуьуш долчу чкьурана вайзаманан ю кьараллин а, 
1илман-технически а прогрессаца цхьаьнадог1уш долу дешар 1амор, 
Дешархошна 1илманан баххех кхоччуш хаарш далар, и хаарш 
шаьш т1едузу таро йолуш дешархой кхиор. Ш кола декхарийлахь 
ю Дешархойн марксистски-ленински дуьненехьежар а, коммунисти­
чески г1иллакх-оьздангалла а, эстетически культура а кхио. Ишт- 
Та лаккхарчу кхетамехь дешархой кхиорехь школехь хьоь-

1 Богоявленский JI. П. Уроки чтения на родном и русском языке в чеченской 
ингушской школах. — Просвещение национальностей, 1933, № 6, с. 30—36.

хуш йолчу кхечу предметашна юккъехь йоккха меттиг дГалоцу 
литературо. Кьаьсттина доккха маь1на ду литературан т1екхуьущ 
долу чкьор коммунистически кхетамца кхиорехь.

Советски школана хьалха лаьттачу 1алашонеххий, вайн юкъа- 
раллехь литературан долчу маь1неххий схьадовлуш ду школехь 
литература хьехаран декхарш.

ДЕШАРХОЙ ИДЕЙНО-ПОЛИТИЧЕСКИ КХЕТАМЕХЬ А, 
ПИЛЛАКХ-ОЬЗДАНГАЛЛИЦА А КХИОР

Дешархой идейно-политически кхетамехь а, г1иллакх-оьздан- 
галлица а кхиор школехь литература хьехарехь коьрта декхар ду. 
Литературни хаарш даларца цхьаьна д1ахьо дешархой кхетош- 
кхиор.

Исбаьхьаллин литература шен ша-тайпа йолчу башхаллашца 
адамийн хьекьална а, синхаамашна а цхьабосса 1аткьам болуш 
ю. Дешархойн синхаамашка кхаьчна дерг ч1ог1а даг чу дуьжу цар­
на. В. И. Ленина баьхна: «...адамийн синхаамашкахулий бен хил­
ла а дац, дан а дац я хила йиш а яц адамийн бакъдерг лахар...».* 
Цу тайпана, кегийрхойн кхетам а, г1иллакх-оьздангалла а кхио­
рехь доккха маь1на ду ненан меттан литературан. Исбаьхьаллин 
литературан чулацамехь ду б1ешерашкахь къомана юкъахь кхиъна 
йолу г1иллакх-оьздангалла, беркате ламасташ , халкъан кхетам а, 
ойла а. Советски заманахь социалистически дахар д1ах1отторехьа 
болчу къийсамехь кхолладелларг, Коммунистически партии идеа- 
лаш  ю социалистически реализман некъаш т1ехь кхуьуш йолчу 
литературан бухехь. Цундела коммунистически г1иллакх-оьз- 
дангалла кхиорехь доккха г1уллакх деш ю советски ли­
тература.

Дешархой идейно-политически кхетам болуш а, г1иллакх-сьз- 
дангаллица а кхиорехь доккха маь1на ду В. И. Ленинан темати­
ках лаьтташ  йолчу произведенийн. Нохчийн литературехь алссам 
ю Ленински тематикех йолу исбаьхьаллин произведенеш, уьш 
к1орггера идейни а, исбаьхьаллин а чулацам болуш ю. В. И. Ле- 
нинах а, Коммунистически партех а лаьцна йолчу произведенеша 
дешархойн идейни кхетам лакхабоккху, коммунистически дог-ой- 
ла кхиайо.

Деш архош а 1амайо Дудаев 1абдин, М ам акаев  1аьрбин, Арса- 
нукаев Шайхин, М амакаев Мохьмадан, Сулаев Мохьмадан, Ахма­
това Раисин, Саидов Билалин, кхечеран а В. И. Ленинан О ктябрь­
ски революции а тематикех лаьтташ  йолу произведенеш. И произ­
веденеш дешархошца йоьшуш а, 1амош а хьехархочо гайта деза 
В. И. Ленина шен халчу, амма сийлахьчу дахаран  новкъахь шена 
хьалха х1оттийна 1алашо дерриге а къинхьегаман халкъаш  n ap r la -

1 Ленин В. И. Поли. собр. соч., т. 25, стр. 112.

И р с е  кхачор хилар. Классови 1азапехь дохкучу адамашка, мас- 
Т° Некъинхьегамхочуьнга боккха безам хилла В. И. Ленинан. Пачча- 
С° 3 1азапах адамаш  парг1атдахарехьа болчу революционни 
ХЬийс.амна шен сийлахь дахар д1аделла волу В. И. Ленин хьоме

xlop  советски стагана а, дуьненан берриге а къинхьегамхошна 
ВУ т т у ь н а н  дахарх масала оьцу массо а оьздачу стага, и санна шен 
3 л к ъ а н а  а , махкана а хьанал хилар лоху. Дешархошна хьалха 
х ? то деза В. И. Ленинан оьзда васт, цуьнан ойланаш, цуьнан 
х, ллакхаш адамаш на беркат кхолларна т1ехьажийна хилар гучу- 
локкху исбаьхьаллин произведени толлуш. В. И. Ленинан г1ил- 
лакх-оьздангаллех лаьцна, цуьнан 'революционни балхах лаьцна 
лийцар дешархойн дагах хьакхалуччу кепара хила деза. Идейно­
политически кхетам болуш дешархой кхиорехь, коммунистически 
и д е а л а ш  церан даг чохь ч!аг1ъярехь, г1иллакх-оьздангаллица 
уьш кхиорехь 1аламат мехала ю В. И. Ленинах лаьцна йолу про­
и з в е д е н е ш . Классал арахьарчу дешарехь хьехархочо тидам т1ебо- 
хуьйту Ленински тематикех лаьтташ  йолу произведенеш деш ар­
хошка ешийтарна а, царех дешархоша к1орггера пайда оьцу arlo- 
наш лахарна а.

Н енан меттан литературан урокашкахь дешархоша 1амайо 
нохчийн яздархойн Бадуев Саь1идан, Арсанов Саь1ид-Бейн, М ам а­
каев Мохьмадан, М ам акаев 1аьрбин, Хамидов 1абдул-Хьамидан, 
Ахматова Раисин, Музаев Нурдинан, Гайсултанов 1умаран, С у л а­
ев  Мохьмадан, Айдамиров Абузаран исбаьхьаллин произведенеш, 
вайн сийлахь-боккхачу Советски Д айм ахке безам кхиош йолу, дук- 
кха а къаьмнех долу советски адамаш  довзуьйтуш а йолу. О к­
тябрьски революцехь а, граждански т1амехь а тайп-тайпанчу къаьм ­
нех долчу адамаш а цхьаьнакхеташ, цхьабарт болуш советски 1еда- 
лехьа къийсам латтор гойтуш йолу исбаьхьаллин произведенеш ю 
дешархой революционни ламасташ  т1ехь, патриотически а, интер- 
национальни а ойланехь кхиорехь r lo  деш. М ам акаев 1аьрбин 
«Винчу юьрта» ц1е йолу повесть 1амайо дешархоша. Граждански 
т1амехь халкъо гайтина майралла карлайоккхуш, къаьмнашна 
юккъехь доттаг1алла ч1аг1деш йолчу произведенех ю иза. Повесть 
т1ехь Мамакаев 1аьрбис гайтина революци хуьлчу муьрехь нох­
чийн а, г1алг1азкхийн а къехой цхьабарт болуш к1айчу эскарна 
дуьхьал бовлар. Йоккхачу исбаьхьаллица яздо автора нохчочун 
Айдамарний, г1алг1азкхийчун Ларкиний юккъерчу доттаг1аллех. 
Къаьсттина тидам т1ебохуьйту автора Ларкин, Айдамаран вов- 
шашца долу доттаг1алла гайтарна. Классови мостаг!ашна дуьхьал 
латточу кьийсамехь кхолладеллера иза. Ши ваша цу щиннал гер- 
гара хир вацара. Повесть т1ехь исбаьхьаллин сурт х'Юттош гайти­
на тешаме доттаг1алла, къеггина билгалъяьккхина турпалхойн 
къонахалла, майралла, юьртана т1ебог1учу бохамна, шайн са ца 
кхоош, уьш дуьхьалбовлар. Шен произведеница автора боху: дай-

ша к1енташка ло революционни идейш, царна т1едуьллу Даймохк 
безар а, иза 1алашбар а.

Дешархойн идейно-политически кхетам кхиорехь башха мате­
риал ло историко-революционни тематикех лаьтташ  йолчу произ- 
веденеша. Дешархоша дагах  хьакхалуш т1еоьцу, вайн халкъаша] 
цхьаьна а кхетта, революции идеалаш кхочушъярехьа, Советан 1е- 
дал д1ах1отторехьа латтийна кьийсам гойтуш йолу исбаьхьаллин 
произведенеш. И тайпа произведенеш 1амош коьртаниг ду цу т1е- 
ра исторически хиламаш бийцина ца 1аш, дешархошца оцу произ­
веденийн исбаьхьаллин васташ а, сюжетни з1енаш а толлуш, яз- 
дархочо^шен произведении чулацамехь долу исторически бакьдерг 
исбаьхьаллин кепехь муха листина бохучух дешархой кхетор. Уро- 
кашкахь М амакаев  1аьрбин «Винчу юьрта», М амакаев  Мохьмадан 
«Революции мурд», С. Арсановн «Маца девза доттаг1алла», 
X. Ошаевн «Алун шераш» боху произведенеш 1амош де­
шархошца къастадо, муха гайтина царна т1ехь революционни бо­
лам , тайп-тайпанчу къаьмнашна ю къара дохалур доцу вежараллин; 
доттаг1алла. Дешархойн кхетам кхиабо кьаьмнаш на ю кьара  ин- 
тернациональни доттаг1алла х алкьаш  паччахьан 1азапах парг1ат- 
дахарехьа болчу революционни къийсамехь кхолла а делла, со­
циалистически а, коммунистически а дахар д1ах1отточу хьелаш - 
кахь т1етт1а ч1аг1луш хиларх.

Вайн сийлахьчу Советски Д аймахке безам кхиош, советскн 
патриотизм а, интернационализм а кхиош ю Сийлахь-боккхачу 
Даймехкан т1амах лаьцна йолу исбаьхьаллин произведенеш. Уьш 
йоыиуш дешархошна го яздархош а йоккхачу дегайовхонца кхоьл- 
лина советски т1емалойн васташ. I. Хамидовн, «Лийрбоцурш» ц1е 
йолчу турпалаллин драми т1ера тайп-тайпанчу кьаьмнех болу 
б1аьхой: Нурадилов Ханпаша, Федоров Василий, Баркинхоев Ма- 
жит, Бульба Микола, Гнездиков Василий, кхиберш а, вежарий 
санна, бертахь бу, вовшийн 1алашбеш, ларбеш шайн синош ца кхоа- 
до цара. Цхьа доьзал санна, барт болуш уьш вовшахтоьхнарг со­
циалистически Даймахкана, советски халкьана  уьш муьт1ахь хи­
лар ду. Д рам атурга  мичча хена а Д айм ахкана  шайн синош д о ­
д ала  кийча болчу б1аьхойн турпала васташ гайтина шен пьеси 
т1ехь. Йоккхачу дегайовхонца кхоьллина автора советски т1ема- 
лойн васташ. Уьш шайн лехамаш ца а, ойланашца а машаре ада- 
маш ду, кьинхетамах дуьзна церан дегнаш. Амма Д аймахкана 
т1е кхерам х1оьттича, т1емалой хилла царах. Акхаройн амалехь. 
волчу мостагГчунна дуьхьал латта а, цунна т1ехь толам баккха а 
вайн б1аьхойн таро хилийтинарг берриге а вайн юкьараллин д1а- 
х1оттамо цаьргахь кхиийна патриотически ойла, лаккхара  идейни 
кхетам, кьонахалла, майралла, махкана а, халкьана  а муьт1ахь 
хилар ду. Пьеса 1амош дешархой оцу Нуллакхех кхето беза, алс- 
сам царна т1е1аткъам хуьлчу кепара вовшахтоха деза пьеси т1ехь 
болх бар.

Е р р и г е  пьесах чекхдолуш ду Нохчийчоьнан оьздачу к1ентан, 
йрачу б1аьхочун Нурадилов Ханпашин турпала васт. Пьеси 

"^Трчь исбаьхьаллица кхоьллинчу суьрташкахь драматурга говза 
Лилгалдаьккхина шен турпалхочун б1аьхаллин хьуьнарш. Шен 
й е р х 1 и т т а  шо кхаьчча эскаре ваханчу комсомольца Нурадилов 
Х а н п а ш а с  эзар гергга мостаг1 х1аллак а  вина, турпалаллица 1о- 
ж а л л а  т1еийцира Сталинградехь хиллачу т1емашкахь-

«Л ийрбоцурш » ц1е йолчу пьесин турпалхоша X. Нурадиловс, 
■Федорове, Баркинхоевс, Бульбас, Д аймахкана д1аделла шайн 
кьона дахар. Мостаг1чунна т1ехь толам боккхуш Н еман  арахь 
эгн а уьш. Д аймохк 1алашбеш, халкьана  парг1ато йоккхуш вел- 
ларг адамийн дегнашкахь гуттаренна а вуьсу, т1аьхьенашна ма- 
с а л л а  хуьлий лаьтта цуьнан ц1е. Доккха маь1на ду Хамидовн пье­
син дешархой кхетош-кхиорехь. Л акхарчу классийн дешархоша 
турпалаллех лаьцна ойла йо, мичара схьаяьлла адамийн и тур- 
яалалла ,  мича бахьанашца кхоллало иза, бохучух кхета г1ерта 
уьш. Л итературан  урокаш кахь  r lo  дан деза дешархошна оцу шайн 
л ехам аш н а  т1екхача.

Ненан меттан литературан урокашкахь Сийлахь-боккхачу 
Д а й м ех к а н  т1емах лаьцна йолу произведенеш 1амош 1аламат ме­
хала ду дукхакьаьмнийн советски литературах пайдаэцар. Н ох­
чийн литературан произведенеш йийцарца цхьаьна дешархошна 
кхетам ло А. Фадеевн, Б. Полевойн произведенех а, А. Твардов- 
скийс, М. Д ж али ла , К. Кулиеве, М. Карима, кхечара а Д ай м ех­
кан т1еман хьокьехь язйинчу стихотворенех а, поэмех а.

Н адежда Константиновна Крупскаяс яздина: «Вай къаьсттина 
сема хила а деза, къаьсттинчу тидамца х ь о в с а а д е з а  тайп-тайпа- 
на долчу цхьана дийна г1уллакхашка интернациональни кхетош- 
кхиоран декхарш д1а ца таттийта»-1 Нохчийн литература 1амош 
шен халкъе, ненан матте, литературе безам кхиорца цхьаьна хье­
хархочо дешархой 1амабо дерриге вайн советски халкьаш  деза, 
церан мотт, литература, культура лоруш хила. Цу тайпана болх 
<д1абахьа яккхий таронаш луш ю б1ешерашкахь дуьйна а нох- 
чашний, оьрсашний юккьехь хилла йолу уьйраш а, литературни 
з1енаш а. Дешархошна дуьйцу А. С. Пушкина, М. Ю. Лермонтове, 
Л . Н. Толстойс, А. А. Фета вайнехан барта кхоллараллин л ак к х а ­
ра мах хадийна хиларх а, шайн кхоллараллехь цунах пайдаэцна 
хиларх а лаьцна.

_Бадуев Саь1идан а, Айсханов Ш амсуддинан а, Арсанов Саь1ид- 
Бейн а, кхечу вайнехан яздархойн исбаьхьаллин корматалла кхиар 
оьрсийн классически а, советски а литературан беркатечу т1е1ат- 
къамца хилар. Дешархошна хоуьйту А. М. Горькийс къаьмнийн 
литератураш кхиаран ч1ог1а терго йина хилар. Оьрсийн яздархош а

^  Крупская Н. К- Педагогические сочинения, т. 5, М.: АПН РСФСР, 1959,

А. С- Серафимовича, П. А. Павленк'ос, В. А. Луговскойс нохчийи 
а, г1алг1айн а яздархошна r lo  дарах  лаьцна дуьйцу дешархошна.

Ненан меттан литература 1амош лакхарчу классийн деш ар­
хошна евза цхьайолчу вежараллин литературийн произведенеш.. 
Иштта, 8-чу классехь 1амайо Дег1астан поэтан Стальский Сулей- 
манан произведенеш, 9-чу классехь — гуьржийн яздархочун Каз- 
беги Александран повесташ, 10-чохь 1амайо балкхаройн поэтан 
Кулиев Кайсынан стихотворенеш. И теманаш 1амочу хенахь хье­
хархочо алссам дуьйцур ду кьаьмнийн литературех а, культурех 
а лаьцна. Дешархош на евзар ю кьаьмнийн литературийн баш- 
халлаш, и литератураш кхоьллинчу кьаьмнийн духовни культурех 
кхетам кхуьур бу церан. Хьехархочо кхоллараллица пайдаэца. бе- 
за оцу материалах.

1ИЛМАНАН-МАТЕРИАЛ ИСТИЧЕСКИ КХЕТАМЕХЬ 
ДЕШАРХОЙ КХИОР

«Дешархой коммунистически кхетош-кхиоран бухур боцу бух 
бу марксистско-ленински кепара дуьненехьежар цаьргахь кхи­
ор», — боху «Ю кьарчу дешаран а, корматаллин а школан рефор­
мин коьртачу некъаш» т1ехь.‘

Исбаьхьаллин литература ч1ог1а 1аткьам болуш ю, цо ада­
мийн ойла хуьйцу, дуненехьежар кхиадо. Алексей Максимович 
Горькийс баьхна: «Адамо шен ирсехьа а, сийлахьчу хиндолчуьн- 
гахьа а бинчу новкьахь кхоьллинчу тамашийнчу х1уманех уггаре 
чолхе а, доккха а инзарениг книга хила мега.2 Исбаьхьаллин ли­
тературо шен ша-тайпана йолчу баш халлаш ца адамийн синхаа- 
машна, ойланна т1е1аткъам бо, адамийн амалш  кхиайо. Цундела 
доккха маь1на ду исбаьхьаллин литературин дешархойн 1илманан- 
материалистически кхетамехь кхиорехь а. Дуьне а, 1алам а ний- 
са т1аэца г,1о до дешархошна исбаьхьаллин литературо, бакъон* 
ца долу дуьненехьежар кхиадо. K loprrepa идейни чулацам болуш 
долу исбаьхьаллин суьрташ кхуллу шайн произведенешкахь яз- 
дархоша, уьш дешархойн дагах  хьакхалуш а, шайн хьокьехь ойла 
йойтуш а хуьлу.

30-чу шерийн юьххьехь Бадуев Саь1идан бодане т1е1аткъамаш- 
на а, зуламечу 1адаташна а дуьхьал хьажийна йолу произведе- 
неш зорбанера ара а евлла, нахе д1акхаьчначул т1аьхьа тергал- 
деллера дуккха а долу адамаш  зуламечу 1адаташна а, динан г1ул- 
лакхаш на а дуьхьал довлуш хилар, царех шаьш л1акъаьстина ца 
1аш, дуьхьал къийсам латтош хилар гойтуш долу г1уллакхаШ 
ц!еххьана алсамдовлар. К1орггерчу исбаьхьаллица язйиначу Ба-

1 О реформе общеобразовательной и профессиональной школы. Сборник до­
кументов и материалов. М., Политиздат, 1984, с. 46.

2 «Русские писатели о литературном труде», т. 4, М., 1956, с. 24.

С а ь 1 и д а н  произведенеша адам аш на r lo  дора бодане т1е- 
т ^ т к ъ а м е х  а, ширачу 1адатан йийсарах а парг1атбовлуш, керлачу  

ахарх кхета а, иза дагаца къобалдеш т1еэца а.
Д е ш а р х о й н  коммунистически кхетам кхиош къаьсттина тида- 

мехь хила деза ширчух бухадисинчуьнца, динан т1е1аткьамашца: 
ьийсам латтор. 1илманан-материалистически кхетамехь дешархой 

кхиош коьртачех ду атеистически ойла йолуш уьш хилийтар. Н ох­
чийн литературехь атеистически мотиваш хьалха дуьйна 
схьайог1уш ю. Барта  произведенешкахь халкьо  беламе дий- 
парца 1орадаьхна шайхаш, молланаш ду шаьш бохуш ле- 
лаш хиллачу нехан хьарам г1уллакхаш. Исбаьхьаллин литературо* 
х а л к ъ а н  барта кхоллараллин и лам аст  кхид1а к1арг а деш т1еий- 
цира. Нохчийн литературехь алссам ю атеистически дог-ойла 
кхиош йолу произведенеш: Бадуев Саь1идан «1имран», «Пхи туь- 
ма», «Мацалла», «Бешто», «Ц1еран арц», дуккха а кхиерш а; Саль- 
мурзаев Мохьмадан, «Кхетаме Хьамид», Н аж аев  Ахьмадан «Жа1у»,. 
иштта Арсанов Саь1ид-Бейн, Хамидов 1абдул-Хьамидан, М амакаев  
М охьмадан произведенеш а. Царна т1ехь яздархоша динан реак- 
ционни чулацам схьа а гойтуш, адамийн ойла цунна дуьхьал йок- 
кху. Уьш а, и санна йолу произведенеш а, урокашкахь 1амош де­
шархошна Kloprrepa гайта деза  церан маь1на. Классови ю к ь ар а л -  
лехь дингуттара  хилла бохущара хьолахошна халкъ  боданехь лат- 
то r lo  деш. Паччахьан 1едало а, хьоладайша а динах пайдаоьцуш 
хилла къехой бацош, уьш шайна муьт1ахь латто. Исбаьхьаллин 
произведени классехь йоьшуш а, йийцаре еш а дешархойн тидам 
т1ебохуьйту уьш даиманна а хьоладайн лехамаш кхочушбан rlep- 
таш хиларна, паччахьан 1едало бохуш дерг ч1аг1деш хи­
ларна.

Атеистически чулацам болчу произведенийн персонажийн ва- 
сташ къастош хьехархочо коьрта тидам т1ебохуьйту 1илманца ний- 
са бог1учу кхетамехь дешархой кхиорна. М асала, Бадуев СаьГидан 
«Бешто»^ ц1е йолу повесть 1амош дешархой K l o p r r e p a  кхетабо цу 
т1ехь гайтинчу моллип психологех. А дамашца цуьнан йолчу юкъа- 
меттигашкахь коьртаниг шена алссам хьал гулдаран 1алашо ю, бо- 
ху яздархочо. Цунна бен ца хета, ша захало ваьшта а далийна, Б у -  
санийн кьеначу, б1аьрг баьллачу Мусица хуьлуш болу кхоллам 
мухха хилча а, шен хьал садаьлчхьана- Деш архош ка шайга ло- 
^Уьиту повесть т1ехь и тайпа меттигаш. Ц ара тидам бо къизчу да- 

аро, дуьненан харцонаша холчу х1отторна Бешто леш воллучу хе- 
*Ь яз^ Р х о ч о  «Дин ч1аг1деш, нохчийн 1адат ч1аг1деш» кхойкхуш
У молла гайтаран. Оцу меттиган нийса маь1на дан r lo  до д е -  

шархошна. «Щ еран  арц» ц1е йолу Бадуевн повесть 1амош дешар-
а билгалдоккху моллас паччахьан пурстоьпан Кульдевична г,. 

У нан накъосташна а къехой 1азапехь бахко r lo  деш хилар..



Къехош на кхерам туьйсуш, уьш охьата1ийна а латтош, т1аккха 
деран  бодане хиларх л ай да  а оьцуш, r lo  дина цара паччахьан 
хьаькмаш на къехой бацо, паччахьан олаллина к1ел уьш латто, боху 
яздархочо. Дешархой дика кхуьу паччахьан 1едалан векалш а, 
къомах болу хьолахой а, молланаш а вовшашца цхьабарт болуш, 
.цхьа 1алашонаш йолуш хилар яздархочо 1ораааккхарх. Ц ара бо­
ху, молла Кульдевичан, Мирзин накьост ву. М оллас нахана гучу 
ца йовлуьйтуш, кьайлайохуьйту Кульдевичг1ара лелош йолу хьа- 
рамлонаш. Хонмурдг1арна хилла бохам иштта д1аберзабо цо: 
« Д ел а  цхьаь  хилар санна б акь  ду, цу делан кху арца т1ехь баьх- 
начу Хонмурдг1арах г1уда доллуш хилар- Цу тайпана б акь  ду, 
кху арца т1ехь бусалбан, керстан жинийн т1ом хилла хилар а. И 
т1ом болуш цу жинаш а вовшашна кхиссинчу алох, дала и бахьна 
а  лаьцна, кху ц1ийнах ц1е а латийна, шен г1уда д1а а эцна, керста 
жинаш эшийнчу бусулба жинашна x lapa  арц белла хир бу». Ада- 
м аш ка оцу г1уллакхан хьокъехь кхин ойла ца яйта, Хонмурдг1ар 
бехке хилар церан дегнашчу дижийтархьама, моллас ч1аг1дира и 
арц кхераме хилар, сел ч1ог1а кьалатийна болу нах цигахь баьхна 
хиларна: «Д ала  адам аш кара д1абаьккхинчу кху арца т1е даха хаа 

^дага ма дог1ийла цхьана а бусулба адамана. Цул совнаха, кху ар ­
ца т1е яьлла дечиг-м муххале а ма хьайойла, ур-аттала кху арца 
улло а ма вог1ийла-кха цхьа a x lapa  дуьне мел дозу. Т1аккха а 
везчу дала, х1инца вешан-вешан ц1а даха  кху арц т1ера могаш- 
маьрш а охьадуьссийтийла вай. Оццул кхерам болуш бу-кха x lapa  
«Ц1еран арц» и боьха нах кху т1ехь бахар бахьана долуш».

Цу тайпана, дешархошна го, моллин васт произведени т1ехь 
кхолларан  башхаллаш.

«Книгин таро ю стеган амалехь суна ца гуш дерг, шех лаьциа 
•суна ца хууш дерг со тешош схьагайта»,1 — бохуш яздо книгин 
адам тешоран ницкъах лаьцна А. М. Горькийс. Исбаьхьаллин про­
изведени школехь 1амор хьехархочо вовшахтуху, цуьнан атеисти­
чески чулацам дешархошна алссам т1е1аьткъачу arlop.

Н адеж да Константиновна Крупскаяс яздина: «1аламан а, юкъа- 
раллин а г!уллакхех кхиарехь дуккха а хиламаш хаар иштта маьГ  
не дац, оцу г1уллакхийн к1оргене кхачар санна, церан рог1алла, 
вовшех дозаделла хилар, церан бахьанаш а, т1аьхьенаш а таллар 
санна».2 Билггал йолу исбаьхьаллин произведени дешархошца 1а- 
:мош, хьехархо хьаж а  веза оцу произведени т1ерачу хиламийн к1ор- 
геие дешархой кхачийта, церан бахьанех а, т1аьхьенех а уьш 
кхиийта. Вайнехан 1ер-дахарехь динан а, ширчу 1адатийн а т1е- 
Латкъамаш дукхахьолахь вовшех бозалой хуьлу. Ткъа исбаьхьал-

1 «Горький М. о литературе». М.: изд-во «Советский писатель», 1953, с. 321.
2 Крупская Н. К. Избранные педагогические произведения. М.: Учпедгиз, 

1957, с. 460 -4 6 1 .

лии литературо халкьан  дахар ма-дарра гойтуш хиларе терра, я:(- 
дархойн произведенешкахь а нисло персонажийн амалш  и ший а  
т 1е 1аткъам шайца хаалуш. Цу тайпана долчу исбаьхьаллин ва- 
стан нийса маь1на дан 1амо беза дешархой, билггал йолу произве­
дени кьастош. Дешархойн коммунистически дуьненехьежар кхио­
рехь доккха маь1на ду ширчух бухадисинчу 1адаташна дуьхьал, 
церан ойла яккхар. Ширчу, зуламечу 1адатех д1акьаьстина ца 
1аш, царна дуьхьал къийсам латторан ойла кхио еза дешархойн.. 
Литература 1амош говза вовшах а тоьхна, хаддаза  дахьош болчу 
атеистически балхо б1ег1ийлаш кхуллу дешархой 1илманан-мате- 
риалистически кхетамехь кхио.

ДЕШАРХОЙ КЪИНХЬЕГАМНА TIEPA БОЛУШ КХИОР

Дешархойн коммунистически кхетам кхиорна юкьадог1у уьш  
юкьараллина пайдехьа болу кьинхьегам безаш кхиор. Х ьаналчу 
кинхьегамо стаг вазво, цуьнан сий лакхадоккху. Стаг шен м ахка- 
на а, халкьана  а пайдехьа хилар цуьнан къинхьегамах дозуш ду.. 
М а-дарра аьлча, стеган кхетам а, хьекъал а кхоллараллин кьин- 
хьегамо шардеш а, ирдеш а ду. Антични хенахьлера хьекъалча а,, 
лор а волчу Гиппократа баьхна: «Х1умма а ца деш лелачу стеган 
хьекьал а артло, цуьнан могаш алла хила а йиш яц». Шен л а а -  
мехь болчу къинхьегамо стеган самалха доккху, кхоллараллин  
хьуьнарш кхиадо.

Кьинхьегамна т1ера долчу халкьан  ламастехь кхио беза де­
шархой. Александр Фадееве шен к1анте яздина: «...Алсамо т1е- 
г1ерташ хила веза советски дахаран  оцу орамна, цуьнан бухарчу 
бухе — миллионийн белхалойн, ахархойн, интеллигентийн дахар- 
на, церан къинхьегамах кхеташ а, иза безаш а хила веза, оцу  
ю кьараллин кьасталур доцуш долу цхьа дакьа  шех хета а деза».’

Керла дахар  д1ах1оттош долчу советски халкъан кхоллараллин: 
кьинхьегамехь д акьал ац ар  йоккха сийлалла хиларх кхетабо де­
шархой-

Муьлххачу а классана йолчу литературан программашнаг 
т1ехь дуккха а произведенеш ю хьанал кьинхьегам беркате хи­
лар, халкьана а, махкана а пайдехьа хилар гойтуш. Литературан 
урокашкахь дешархоша 1амайо керла дахар д1ах1оттош долчу  
халкьан машаре кьинхьегам гойтуш йолу произведенеш. Ц арна 
т1ехь билгалдолу социалистически къинхьегамо вайн кьаьмнашна 
юкъара интернациональни доттаг1аллин уьйраш ч1аг1ъеш хилар, 
Даймехкан хьал алсамдоккхуш, халкьаш  керлачу кхиамашка 
Дуьгуш хилар. Къинхьегаман тема ойбуш йолчу произведенийн: 
тУРпалхой тайп-тайпанчу кьаьмнех хуьлу, цара тайп-тайпанчу

1 Фадеев А. Письма дальневосточникам. Владивосток: Приморское книжное- 
издательство, 1960, с. 12.

меттигашкахь, тайп-тайпанчу хьелашкахь а белхаш бо, амма 
•муьлххачу къомах уьш хиларх а, муьлххачу меттехь къахьегарх а 
церан 1алашонаш цхьаъ ю—вайн Д айм ахке  заздаккхийтар, со­
ветски адамийн хьал-дахар тодар. Цу тайпана 1алашонаш кхо- 
чушъяре хьажийна болу къинхьегам сийлахь бу. Советски ад а ­
мийн сийлахьчу къинхьегамехь д акъ ал ац ар е  сатуьйсуш хилийта 
беза дешархой, Даймахкана, халкъана  церан д аг  чохь. И 1алашо- 
:наш кхочушъян rlo  деш ю дешархоша 1амош йолу исбаьхьаллин 
произведенеш. М ам акаев  Мохьмадан «Ц1ена дог» ц1е йолчу дийцар 
т1ехь гайтина ж а  лелош йолу комсомольски-кегийрхойн бригада. 
Коьрта жа1у волу къоиа Ахьмад а, шен балха т!ехь дуккха а зе ­
д ел л ар г  долуш волу Сирсакбе а жалелорехь баккхийчу кхиамашка 
кхочу. Иштта толамаш баха церан таро хилийтинарг ду 1едало 
шайна т1едиллинчу г1уллакхах дог а лозуш, цунна са а гатлуш, 
иза кхочушдархьама шайн ницкъаш а ца кхоош уьш хилар, боху 
яздархочо шен дийцаран берриге а чулацамца. Сулаев Мохьмада 
шен «Велларг денвар» бохучу произведени т1ехь дийцина лоьраша 
доггаха беш болчу балхо велла хеташ волу стаг 1ожал- 
лех  к1елхьарваккхар а, цул т1аьхьа зуламхой 1орабахарх а 
лаьцна.

Д аймахке заздаккхийтарехьа болу советски адамийн хьанал 
кьинхьегам гойтуш ю М ам акаев  М охьмадан «Кемсийн хорха». 
Исаева Маремин «Ирсан орам», Гайсултанов 1умаран «М али­
ка», Музаев Нурдинан «Мур», кхиерш а. И санна йолу произведе­
неш урокехь юьйцуш, церан идейно-эстетически чулацам къастош, 
:хьехархочо гойту оцу произведенийн турпалхойн г1иллакх-амалш, 
оьздангалла, церан деган хазалла  Даймехкан хьал кхиош болчу 
къинхьегамехь гучуйовлуш хилар. «Малика» ц1е йолу повесть 
1амош дешархойн тидам т1ебохуьйту хьаналчу къинхьегамо стаг 
вазвеш, цуьнан сий лакхадоккхуш хилар яздархочо гайтарна. По- 
вестан коьрта турпалхо М алика шен накьосташца цхьаьна юьрт- 
бахам дебош ю. Белхан толамаш бохуш а, ю къараллин дахарехь 
дакъалоцуш  а хьалхара ю иза. Цуьнан дахар  кхечарна масалла 
ду, балхана пебетташ леларш а къинхъегамна юкъа озабо цо. 
Дешархошна го, юьхьанца балхах кьехкаш хилла болу малончаш 
а беркатечу къинхъегамна т1ебирзича, дика адамаш  а, хьанал 
белхалой а хуьлий д1абоьлхуш хилар. Хьаналчу къинхьегамах 
адамаш на беркат долуш хилар гайта деза хьехархочо и тайпа 
произведени 1амош.

М ам акаев  М охьмада язйина «Кемсийн хорха» ц1е йо- 
л у  поэма толлуш а гойту дешархошна адам аш а шаьш ца 
кхоош къахьегарца мохк хазбар, тобар. Хьалха д1атийсина лаьт- 
тина меттигаш ялташца хьийкьина, бошмашца заздаьккхина 
лаьтташ  ю. Ш айн амалш ца хийцабелла поэмин турпалхой а, шир- 
чух бухадисинчух, дахарехь новкъарло еш долчух д1акъаьсташ бу

у Ьш . Поэмин хиламаш а, турпалхойн васташ а кьастош дешархой 
к х е т а б о  социалистически къинхьегамо стаг шен амалехь товеш, 
хазвеш, лакхавоккхуш хиларх.

ЭСТЕТИЧЕСКИ КХЕТОШ-КХИОР

Стеган эстетически культура цуьнан эстетически синхаамех 
й о з а е л л а  ю. Эстетически синхаам билгалболу гонахарчу дахарехь 
а, ткъа иштта искусствон произведенешкахь а йолчу хазаллех мар- 
з о  эца хууш хиларца.1

Вай хазахеташ хьоьжу бацах юьззина йолчу сийначу аренаш- 
ка, дагана там хуьлий 1а т1улгех бухдуьйлуш, г1овг1анца 1еначу 
с и р л а ч у  шовданан йистехь, цуьнан зевнечу эшаро лерг хьоьстуш; 
леррина тергалдо вай сийначу стигалхула шуьйра т1емаш а дар- 
жийна меллаша гонаш дохуш лела ламанан леча; самукъадолуш 
ладуг1у б1аьстенца декачу олхазарийн эшаршка. 1аламехь долчу 
исбаьхьчо дог деладо, ойла серлайоккху.

1аламан исбаьхьалла санна вайн синхаамашна т1е1аткъам бо­
луш ду юкьараллин дахарехь а, искусствон произведенешкахь а 
долу исбаьхьниг а.

Хазахетарца а халахетарца, самукъадаларца а сахьийзаш хи­
ларца, безам бахарца я шовкь йоцуш хиларца, воккхаверца я са- 
сагатдаларца билгалболу эстетически сиихаамаш. Оцу синхаама- 
ша адаман кхетамна боккха т1е1аткъам бо, ойла исбаьхьчунна, 
дикачунна т1ехь сацош а, вочунна дуьхьал йоккхуш а. Цундела 
эстетически синхааман адам кхетош-кхиорехь доккха маь1на ду-

Ш колан реформин коьртачу некъаш т1ехь къастош билгалдаьк- 
кхина: «Ч1ог1а мехала декхар ду дешархошна исбаьхьаллин де­
шар 1амор а, уьш эстетически кхетош-кхиор а дикка тодар. 
Оьшуш ду хазачух кхеташ хиларан  ойла кхиор, исбаьхьаллин син­
хаам шеца хилар, искусствон произведенех а, истории, архитек- 
туран памятникех а, хьомечу 1аламан хазаллех а, зовкхах а ний- 
са кхета, церан мах хадо хууш хилар кхиор. Оцу 1алашонашкахь 
тоьлашха пайдаэца беза дешаран xlopa предметан, къаьсттина 
довзийтаран, кхетош-кхиоран боккха ницкъ болчу литературан, 
музыкан, исбаьхьаллин искусствон, эстетикан таронех».2

Бакъйолчу исбаьхьаллин литературан произведенино яккхий 
таронаш ло дешархойн эстетически кхетош-кхио. K loprrepa идей­
но-эстетически чулацам болчу исбаьхьаллин произведенино де­
шархойн синхаамаш меттахбоху. Говза исбаьхьаллин васт х1от- 
тош, яздархочо гайтинарг дешархойн дате кхочу, произведени

1 Язовицкий Е. В. Выразительное чтение как средство эстетического воспи­
тания. Ленинград, 1963, с. 16.

2 «Ю къарчу дешаран а, корматаллин а школан реформин коьрта некъаш»,— 
Ленинан некъ, 1984, 18 апрель.

3  Заказ № 12798 33



т1ехь долчу хазачо, сийлахьчо церан синхаамаш а, ойла а оцу 
исбаьхьчунна т1ехь, дикачунна т1ехь сацайо, иза ч1аг1дан а, дебо а 
ойла кхиош, ткъа ирчаниг, сийсазниг д1атоттуьйту, дешархойн 
ойла цунна дуьхьал яккхарца.

Эстетически кхетош-кхиор къасталур доцуш дозаделла ду де- 
шархойн кхетам а, гТиллакх-оьздангалла а кхиорца. Эстетически 
синхаамаша кхетам а, г1иллакх-оьздангалла а кхиорна т1е1аткьам 
бо. Оцу a r l o p a  эстетически кхетош-кхиор доккхачу маьне лерина 
Н. К. Крупскаяс. Цо яздина: «Берашна r l o  дан деза искусствеху- 
ла шен ойланех а, синхаамех а кхета, ойла сирла, синхаамаш 
K l o p r r e p a  хилийта; цу тайпана ша шен довзарехула кхидолу а д а ­
маш а довзийта, коллективехь кхечаьрца цхьаьна кхуьуш к1оргге- 
рачу а, баккхийчу а синхаамех дуьззина долчу керлачу дуьненах 
кхиа, дахаре кхача».1/

Нохчийн яздархоша, советски кьаьмнийн берриге а яздархоша 
санна, шайн произведенеш т1ехь таханлера дахар гойтуш долу 
исбаьхьаллин суьрташ кхоьллина, ирсечу дахаре къийсам латтош 
волчу советски стеган къеггина васт х1оттийна. М ехала идейно­
эстетически чулацам болуш ю школехь 1амош йолу исбаьхьаллин 
произведенеш. Ш аьш и произведенеш йоьшуш, церан идеини а, 
исбаьхьаллин а башхаллех кхетта ца 1аш, церан чулацамехь болу 
хиламаш бевзина ца 1аш, оцу произведенийн турпалхойн хазахе- 
тарш а, халахетарш а, церан кхиамаш а, халонаш а, шайн йолуш 
санна, дагана 1аьткъаш хилийта 1амо беза дешархой.

Бакъйолчу исбаьхьаллин произведенеша дешархой шайн дага- 
ца хазбо, ойланца тобо. А П. Чехове баьхна ма-хиллара: «Ада- 
мехь дерриге а хила деза нсбаьхьа — юьхь а, духар а, са а, ой 
ланаш  а». Эстетически кхетош-кхиоро r lo  до дешархой иштта хи- 
лийтарехь.

Литература хьоьхуш дешархой эстетически кхетош-кхиорехь 
хьехархочунна хьалха лаьтташ болу лехамаш а, цуьнан таронаш 
а шуьйра ю. Ш аьш ешначу исбаьхьаллин произведенех, хьаьвсин- 
чу спектаклех, ладоьг1начу музыкех лаьцна дийца а, я зд ан а ,х 1 у н  
эстетически т1е1аткьам бина цара шайна бохург билгалдаккха а 
1амабо дешархой. Л акхарчу классаш кахь дешархой шайна евзин- 
чу исбаьхьаллин произведенийн эстетически мах хадо хууш хила 
беза. Цул совнаха уьш кхетабо искусствон произведенеша дахар  
исбаьхьаллин кепехь схьагайтина ца 1аш, Kloprrepa иза довза а, 
хуьйцуш тодан a r lo  деш хиларх.

Литературан урокашкахь хаддаза  д1ахьош болчу эстетически 
кхетош-кхиоран балхо дешархойн эстетически культура лакхайок- 
кху, иза церан дог-ойланца а, сибат-аматца а, леларан  хот1аца 
а билгал а долу.

1 Крупская Н. К • О задачах художественного воспитания. Избранные педа 
готические произведения. М. Изд-во АПН РСФСР, 1955, с. 263.

34

ЛИТЕРАТУРАН ТЕОРИ IAMOP

Исбаьхьаллин произведенех буьззина кхетам кхоллалур бац, 
н а г а х ь  санна литературан теорех долчу хаарех дешархой мелла 
а кхиина бацахь. Цундела школехь 1амош долчу литературни де- 
ш а р н а  юкьадог1у теоретико-литературни хаарш  дешархошна да- 
лар  а. Теоретически хаарш сыну исбаьхьаллин произведенех 
Kloprrepa кхета'рхьама, искусствон цхьа тайпа долу исбаьхьаллин 
литература кхоччуш дика йовзархьама.

4-чу классехь литература 1амо йолийчхьана дуьйна 10-г1а 
класс чекхьяллалц д1ахьо дешархошна литературан теорех долу 
хаарш далар. Т1аьхь-т1аьхьарчу классашкахь хьалхарчу шераш- 
кахь кхолладелла тео'рин хаарш к1аргдеш а, шордеш а болх бар- 
ца цхьаьна керла хаарш а ло литературан теорех. Хьехархочунна 
хаа деза дешархоша шега кхачале хьалха 1амийна теоретически 
хаарш муьлхарш ду. 4— 7-чуй классашкахь дешархошна луш до­
лу теоретико-литературни хаарш коьрта долчу декьана х1окху 
тайпана ду:

Халкьан барта произведенех, церан жанрех, исбаьхьаллин 
башхаллин билгалонех ю кьара кхетам.

Исбаьхьаллин литературан произведении коьрта баш халлаш  
йовзийтар.

Произведении д1ах1оттам, цуьнан коьрта дакьош-
Исбаьхьаллин произведении мотт.
Суртх1отторан а, васткхолларан а г1ирсаш, церан башхаллаш. 

Произведенешкахь 1аламан суьрташ гайтаран маь1на.
Исбаьхьаллин литературан тайпанаш а, ж анраш  а.
Стихотворенех, стихотворни ритмах ю къара кхетам.
Литературан ю къараллин дахарехь долу маь1на.
8-чу классе бовлуш дешархойн литературан теорех хила дезаш 

долу хаарш коьрта долчунна оцу кепара ду. Билгалдаккха де­
за (литературан хьехархочунна хаа дезаш а, даиманна тидамехь 
латто дезаш а ду иза) литературан теорех долчу хаарех цкьа 
цхьана классехь дешархой кхеторах тоам цахилар. Л и те­
ратуран теори чолхе а, хала а ю, шен ша-тайпана баш хал­
лаш йолуш а ю. Цундела иза дешархошна еххачу хенахь хьеха 
еза, юха-юха карла  а йоккхуш. Х1унда аьлча, 4-чу, 5-чу, 6-чу 
классашкарчу дешархойн таро яц литературан теорех долчу xly- 
манех Kloprrepa кхета, церан хьекьал а ца кхочу, кхетам а бац 
теоретико-литературни хаарш дуьззина т1еэца. Оцунна т1е а доьгЬ 
на лахарчу классаш кахь дешархоша кхетордоллучулла теорети­
чески хаарш ло, ткьа цул т1аьхьа, лакхарчу классаш ка дешархой 
оовларе хьаьжжина, и теоретико-литературни хаарш к1арг а до, 
т1е а дузу. М асала, 5-чу классехь эпитетах а .д устарах  а, литерату­
ран жанрех а кхетам ло. Ткьа цул т!аьхьа 6-чу а, 7-чу а клас-



сашкахь дешархойн эпитетах а, дустарах а, литературан жанрех  
а долу хаарш т1е а дузуш, к1аргдо. 7-чу классехь поэмин ж ан р ах  
ю кьара  кхетам ло, ткъа 8-чу а, 9-чу а, 10-чу а классаш кахь кер­
л а  поэмаш 1амош оцу ж анрах  долу дешархойн теоретически хаарш 
т1аьхь-т1аьхьа т1е а дузуш, алсам а дохуш, к1арг а деш болх бо. 
Ю ккъера школа чекхйоккхуш поэмин ж анрах  кхоччуш болу кхе­
там кхоллало дешархойн. Цу кепара ю школехь кхидолу теаре- 
тико-литературни хаарш даларан  бакьенаш  а- Оцо гойту хьехар­
хочунна дика хаа дезаш хилар шен дешархоша хьалхарчу клас­
саш кахь х1ун 1амийна а литературан теорех, ткъа иштта ша хьоь- 
хучу классал лакха бевлча церан х1ун 1амо дезар ду а.

Т1аккха цунна дика хуур ду программийн лехамаш кхочуш- 
беш карарчу шарахь ша хьеха дезачу литературан теорех долчу 
хаарийн хьесап дан а, оьшшучу барамехь теори хьеха а. Билггал 
йолчу классехь хьоьхуш дерг дешархоша хьалха 1амийнчуьнан 
буха т1ехь а хуьлуьйтуш, т1едог1учу шарахь 1амо долчунна уьш 
герга а буьгуш д1ахьур ду хьехархочо литературан теори хьеха­
ран г1уллакх.

8— 10-чуй классаш кахь хьалхарчу шерашкахь кхиина долу ли­
тературно-теоретически хаарш к1арг а деш, кхид1а а ш ардарал  
совнаха, дикка керла хаамаш  а ло литературан теорех. Уьш коьр­
та долчу декъана х1окху тайпана бу:

Литературан дахарца йолу уьйр.
Нохчийн советски литература шен чулацамехь социалистиче­

ски а, хормехъ къоман а хилар.
Социалистически реализман методах кхетамбалар.
Литературан партийностах а, къомаллех а (народность) кхе­

тамбалар.
Историко-литературни процессах кхетамбалар.
Стих кхолларан силлабо-тонически кеп. Нохчийн стихан баш ­

халлаш.
Лирически турпалхочух кхетамбалар.
Драматургически къовсамах кхетамбалар.
Оцу вай билгальяьккхинчу литературан теорех мелла а хаарш 

кхолладелла дешархойн лахарчу классаш кахь а, амма тоам бол- 
луш и г1уллакхаш къастор 8— 10-чуй классаш кахь бен кхочуш- 
хуьлуш дац. Ткъа иштта литературан жанрех а, лирически стихо- 
творенех а, поэмех а, повестах а, романах а, драматически произ- 
веденех а кхачам боллуш долу хаарш далар  чекх ца долу 8— 10- 
чуй классашкахь бен.

Д ешархошца исбаьхьаллин произведенеш 1амочу хенахь кхо- 
чушдо хьехархочо теоретико-литературни хаарш царна далар  а. 
Л акхарчу классаш кахь 1амош йолчу историко-литературни курсах 
дешархой кхоччуш кхетар бац, нагахь санна царна программаша 
билгальяьккхинчу барамехь литературан теори хууш ца хилахь

КЪАМЕЛ КХИОР

Исбаьхьаллин литературан коьрта г1ирс дош ду. Дешархочун 
синхаамашна а, ойланна а дашца т1е1аткъа,м бо литературо. Ис- 
баьхьчу кепехь, говза вовшахтесначу дешнашца адамийн ойла 
йийсаре оьцу бакъйолчу произведенеша. Исбаьхьаллин лите­
ратуран мотт мехала бу дешархойн къамел кхиорехь. Л итератур­
ни произведенеш йоьшуш дешархой мотт нийса бийца 1ема, шайн 
ойла гучуйоккхуш, маь1ница дог1уш доллу дешнаш дало 1ема, це­
ран къамел шарло.

Дешархойн къамел кхиор литературан программийн лехамех 
коьртачех цхьаъ ду. Оцу г1уллакхана лерина сахьташ а ду xlop 
классехь билгалдаьхна, къамел кхиорехь пайдехьа болу белхаш 
а бу къастийна. Хьехархочо, программийн лехамашна т1е а доьг1на, 
дешаран шеран юьххьехь хьесап до дешархойн къамел кхиорехь 
бан безачу белхан. Цхьацца йолчу школашкахь хаало хьехархо­
чунна дешархойн йозанан къамел кхиоран r la f tr la  ша бичахьана 
шен декхарш кхочушхуьлу моьттуш хилар. Амма йозанан къамел 
кхиоре хьажийна болу белхаш бина 1а ца веза хьехархо, цунна 
т1ехь ду дешархойн барта а, йозанан а къамел кхиор. Ш кола 
чекхйоккхуш волу дешархо шен ойланехь дерг нийса схьаала 
хууш, тисса а ца луш къамел дан хууш хила веза.

Ш орта а, хаза  а болчу ненан маттах пайдаэца 1амаво шко­
лехь дешархо. М аттаца бен хуьлуш дац адам аш а вовшашка шайн 
ойланаш хаийтар, аьлча а адамийн уьйраш. М. И. Калинина баьх­
на: «Ненан меттан къамел 1амор — иза сийлахь-доккха г1уллакх 
ду. Адамийн ойланан уггаре а лакхара  кхиамаш, уггаре а к1орге- 
ра хаарш, уггаре а йовха дог-ойланаш адамаш на билгал йоцуш 
юьсур ю, нагахь уьш дешнашкахь кхетачу а, нийсачу а кепехь нис- 
йина яцахь. Мотт—иза ойла билгалъяран г1ирс бу».1 Адамийн мет­
тан иштта лаккхара  маь1на дуйла хууш вовшахтуху дешархойн 
къамел кхиоран болх.

Нохчийн тоьллачу яздархойн Бадуев Саь1идан, М амакаев  
1аьрбин, М амакаев Мохьмадан, Хамидов 1абдул-Хьамидан кхече- 
ран а произведенийн мотт чулацаме а, лаккхара исбаьхьалла ше- 
Ца йолуш а бу. И за нохчийн литературни меттан масалла хилла 
лаьттащ бу. И сбаьхьаллин произведенеш 1амош царех к1орггера 
пайдаэца беза дешархойн барта а, йозанан а къамел кхиорхьама.

Исбаьхьаллин произведени урокехь ешаро а, талларо а доккха 
г1уллакх до дешархойн къамел кхиорехь. Произведени къастош 
иоьшу, цуьнан план х!оттайо, чулацам юха схьабуьйцу, оцу про- 
изведенех лаьцна шайна хьалха х1иттийичу хаттаршна барта а,

1 Калинин И. И. Дешнаш схьаэцна х!окху книги т1ера: 3. Д . Д ж ам алха- 
0в. М. Ю. Мачигов. Нохчийн мотт, 1-ра дакъа. Педучилищан студелташна учеб- 

Грозный, 1972, a rlo  7.

37



йозанца а жоьпаш ло дешархоша. 1амош йолчу произведении сурт- 
х1отторан а, васткхолларан а меттан г1ирсаш билгалбохуш толлу. 
Д еш наш  т1ехь а, фразеологи т1ехь а, стилистика т1ехь а болх бо.

Хьехархочо урокехь ша деш долу кьамел нийса а, хаза а хуь- 
луьйту — иза дешархошна масалла ду. Ткьа дешархойн къамела- 
на а иштта лехамаш  х1иттабо хьехархочо.

Ц1ахь ешначу книгех а, шайна гинчу спектаклах, живописан 
произведенех а лаьцна схьадийца а, яздан а 1амабо дешархой. 
Критически статьян тезисаш а, конспект a xIotto а, литературан 
материал т1ехь доклад  кечъян а, иза д1аеша а 1амабо. Газете кор­
респонденции, статья а, очерк а язьяран  корматалла кхиайо хье­
хархочо шен дешархойн. Цу тайпана болу дуккха а кхин белхаш а 
бойту дешархошка церан дозуш долу кьамел кхиоран 1алашо 
йолуш.

Йозанан кьамел кхиорехь мехала ду дешархошца тайп-тайпа- 
на изложенеш а, сочиненеш а язьяр. Исбаьхьаллин произведении 
тема а ,идея  а, композици а къастош, литературни турпалхочун 
васт xIottohi сочиненеш язйойту дешархошка; 1аламах а, адамийн 
дахарх а лаьцна а, шайн тидамех, зеделлачух, шаьш лайначух а, 
лелийначух а лаьцна а язйойту. Реза хуьлий язйо дешархоша 
ю кьараллин  дахарх лаьцна шайн йолу ойла а гойтуш, шаьш ешна 
а, 1амийна а, шайна хууш а, евзаш а йолу тайп-тайпанчу м атериа­
лах  а, литературни произведенех а пайдаоьцуш, шаьш хоржуш 
йолчу темина йолу сочиненеш.

Дешархойн барта а, йозанан а къамел кхиор литературан а, 
меттан а урокашкахь цхьана хорша а дерзийна, хаддаза эвсарал- 
лин некъаш а лохуш, кхочушдан д езаш  г1уллакх ду.

Коьрта долчу декъана иштта ю юккъерчу школехь литература 
хьоьхуш хьалха лаьтта 1алашонаш а, декхарш а.

Кхоалг1а корта

ЛАКХАРЧУ (8 — 10) КЛАССАШКАХЬ ХЬОЬХУЧУ НОХЧИЙН 
ЛИТЕРАТУРАН КУРСАН ЧУЛАЦАМ А, Д1АХЮТТАМ А

Юккъерчу школан лакхарчу классашкахь дешархоша 1амайо 
нохчийн советски литература иза кхолла а елла кхуьуш схьа ма- 
ярра  йолчу кепехь. Историзман принцип ю кхузахь литература 
1аморна бухе йиллинарг. Нохчийн литературан материал хенан 
рог1аллехь (историко-хронологически кепехь) д1анисйина л ак х а р ­
чу классашкахь. Цу тайпана, юккъерчу школан 8— 10-чуй клас­
саш кахь  1амошъерг нохчийн советски литературан систематически 
курс ю. Амма дешархошна IaiMO бег1ийла йолчу arlop  х1оттийна 
ю иза. 4—б-чу классаш кахь дешархоша 1амош йолу нохчийн я з ­
дархойн произведенеш литература кхиаре хьаьж жина вовшех йо-

з а е л л а  йоцуш, x lopa произведени а ша кьаьстина лаьтташ ю. 7-чу 
классехь мелла а хенан рог1аллица йог1уш д1анисйина ю литера­
туран материал. Ткьа 8— 10-чуй классашкахь дешархоша 1амошь- 
ерг нохчийн литературан историца йог1уш х1оттийна литературан 
курс ю. Кьоман исбаьхьаллин литература кхиарехь шайн маь1на 
долу произведенеш, и литература кхиарехь керла т1ег1а хилла 
д 1ах1иттина произведенеш ю школехь 1амо къастийнарш.

Уьш 1аморан р аж  нисйина литература кхиаран кепе х ьаьж ж и ­
на. Шен чулацамехь социалистически а, хормехь къоман а йолуш 
кхуьуш схьайог1учу нохчийн советски литературан коьртачу тем а­
тикех, идейни чулацамах, исбаьхьаллин башхаллех кхиабо л ак х а р ­
чу классийн дешархой.

Историко-литературни курсан баш халлаш  ю билггала йолу 
исбаьхьаллин произведени ша кьастийна ца 1амош, цуьнан авто­
ран ерриге а кхолларалла йийцарца цхьаьна 1амош хилар. Яздар- 
хочуьнан дахаран  а, кхоллараллин а некъ бовзуьйту лакхарчу 
классашкахь дешархошна, программин произведенино цуьнан 
кхоллараллехь д1алоцу меттиг билгалйоккху- Оцу шен произве­
дени т1ехь яздархочо муха гайтина ю кьараллин г1уллакхаш, да- 
харера хиламаш, мича кепара листина цо ша гойтуш йолу д ах а ­
ран материал, мел нийса ву иза шен произведении идейни чула- 
цамца, боху г1уллакхаш кьастадо лакхарчу классашкарчу деш ар­
хоша литература 1амош. Исбаьхьаллин литературо ша-тайпана 
йолчу кепара дахар толлуш а, дахар  хийцарехьа т1е1аткъам беш 
а хиларх кхета дешархой. Яздархочо турпалхойн васташ кхолла- 
ран башхаллех, уьш дахарера схьаоьцуш хиларх, исбаьхьаллин 
кепехь адамийн амалш литературехь гайтаран башхаллех кхуьу 
дешархой, историко-литературни курс 1амош. Литературан дахар- 
ца йолу уьйр Kloprrepa гучуйолу царна, билггал йолчу исбаьхьал­
лин произведении тема а, идея а иза язйинчу хенахь халкъана 
хьалха лаьттина проблемаш кхочушъярехь х1ун маь1на долуш 
хилла бохучух кхета таро хуьлу дешархойн.

Мелла а литература кхиаран процесс а евза дешархошна. Сий- 
лахь-йоккха Октябрьски революци хиллачул т1аьхьа кхолла а ел ­
ла, сиха кхуьуш схьаеана йолу нохчийн советски литература шо- 
шаре мел дели шен теманашца, жанрашца, исбаьхьаллин васташ- 
Ца шорьяларх а, исбаьхьаллин кхиамашка г1ертарх а дешархой 
кхето а, хьалха-т1аьхьа язйина йолчу произведенийн теманаш, 
идейш вовшашца йозаелла хиларх, царна юкьарчу уьйрех деш ар­
хошна дийца а таро хуьлуьйту хенан рог1аллехь д1анисйина йол- 
чу литературан материало. Л акхарчу классаш кахь нохчийн со­
ветски литература 1амор дахарехь хуьлуш болчу исторически хий- 

амашца, социалистически дахар  д1ах1оттарца, советски юкьарал-- 
а кхиарца цхьаьна доьзна д1адахьа таро ло историко-хронологи- 

курсо. Литературан теорех цхьацца болу коьрта х аам аш

бала  а бегТийлаш кхуллу цо. М асала, произведенийн теманаш, 
идейш, исбаьхьаллин васташ литература кхиарехь вовшашца до- 
зуш а, уьйр йолуш а, амма дахаран  хийцадаларан шовкьаш ка 
хьожжий вовшийн хуьйцуш хилар а дешархошна довзийтар. Тур- 
палхочун васт ша кхоьллинчу хенан исторически д1ах1оттамана 
герга а далош, цуьнан идейно-исбаьхьаллин маь1нин мах нийса 
хадор.

Историко-хронологически кепехь литература 1аморо таро хуь- 
луьйту нохчийн литературан кхечу советски литератураш ца йолу 
уьйраш билгальяха. Оьрсийн классически а, советски а л итера­
туро нохчийн литература кхиарехь цунна бинчу беркатечу т1е1ат- 
къам ах  дешархошна дийца а, Коммунистически партис къаьмнийн 
литератураш кхиаран йиллина тергоеш хиларх уьш кхето бегТий­
лаш  а нисйо цо.

Вайн школашкахь нохчийн литература историко-хронологиче­
ски кепехь 1амор д1ахьош ду 1974 шарахь дуьйна, х1етталц л а ­
кхарчу классашкахь 1амошъерш жанрови я тематически кепехь 
д!анисйина йолу нохчийн яздархойн произведенеш яра.

Дешархошца школехь 1амо схьакьастсш йолу исбаьхьаллин 
произведенеш билггал болчу лехамашна жоьпаш луш хила еза. 
Цкъа-делахь, дика идейно-эстетически чулацам а болуш, къоман 
литературехь тоьлашха йолу произведенеш хила йог1у уьш. Шол- 
г1а-делахь, школехь литературни деш ар 1аморехь а, дешархой 
кхетош-кхиорехь а лаккхара  мехалла йолуш хила декхар ду уьш. 
Кхоалаг1а-делахь, дешархойн хенаца йог1уш а йолуш, церан хье- 
къална а, кхетамна а хьакъболлу т1е1аткъам а бийр болуш, де­
шархошна кхето таро а йолуш хила еза и исбаьхьаллин произве­
денеш. Кхин цхьа коьрта баш халла а ю школехь 1амош йолчу м а ­
териален. Психологаша билгалдаьккхина ма-хиллара, дешархоша 
1амош долу х1ума шеца хало йолуш хила деза, кхето сов атта до- 
цуш (JI. С. Выготскийн т а л л ам аш ).1 1амош йолу материал де­
шархошна дукха атта хилча, церан хьекъало к1езиг болх бийр бу 
иза кхетош, ткьа  1амош дерг шеца г1еххьа хало йолуш, чолхе 
йолуш хилча, дешархоша хьекьалца алссам болх бо цунах 
кхуьуш. Оцу г1уллакхо дешархойн хьекьал а, кхетам а кхиарна 
бег1ийла йолу хьелаш кхуллу. Цундела x lopa классехь а 1амо 
билгалйоккхуш йолу литературан материал дешархойн хене 
хьаьжжина, уьш шайн хьекъало алссам болх барца т1екхуьу бол­
чу кепара хало шеца йолуш хила еза. Педагогически психологии 
и лехамаш а тидаме эцна лакхарчу классаш кахь 1амо литерату­
ран материал кьастош.

Деш архош а школехь 1амош йолу исбаьхьаллин произведенеш 
а, ерриге а литературан материалан чулацам а, иза 1аморан раж

1 Петровский А. В. История советской психологии. М.: издательство «Про­
свещение», 1967, с. 251.

а билгалйоккху программашна т1ехь. Д еш аран  программаш пач- 
х ь а л к х а н  документ ду, царна т1ехь билгалъяьккхина ерриге а м а­
териал а , иза 1аморехь церан болу лехамаш а шеко йоццуш кхо- 
чушбан безаш бу литература хьоьхуш. П рограммаш на т1е а доьг!- 
на х1иттош ю учебникаш а, хрестоматийш а, ерриге а деш аран 
пособеш а.

Хьехархочунна дика хаа еза программаш, церан чулацам а, 
д 1ах!оттам а, берриге церан лехамех кхоччуш кхетта хила веза 
иза. Цо шеи болх дешархошна литература хьехар д1адоладо ша 
программаш к1орггера 1аморца, церан чулацам, д1ах1оттам к1орг- 
гера бовзарца.

8—10-чуй КЛАССИЙН ЛИТЕРАТУРАН ПРОГРАММИЙН 
ЧУЛАЦАМ, Д1АХ10ТТАМ, ЛЕХАМАШ

Юккъерчу школехь 8— 10-чуй классашна литература хьоьхуш 
кху сохьта шайх пайдаоьцуш ю 1986-чу шарахь зорба тоьхна йо­
лу программаш.1 Ц ара  лакхарчу классашкахь 1амо билгалъяьхна 
нохчийн литературехь ц1еяххана болчу яздархойн тоьлашха йолу 
исбаьхьаллин произведенеш- Шайн идейни чулацамца а, исбаь­
хьаллин баш халлаш ца а, кхетош-кхиоран маь1на хиларца хьакъ 
ю и ерриге а произведенеш дешархошца 1амо. Нохчийн советски 
литература кхоллаелчхьана дуьйна 1980-г1 а шерашка кхаччалц 
йолчу хенан литературни материал ю программаша билгальяьк- 
кхинарг, аьлча а оцу хенан литературана юкъабог1уш болчех тоьл- 
лачу яздархойн тоьлашха йолу исбаьхьаллин произведенеш. Оцу 
произведенешца билгалдолу кьоман литература кхиаран хьелаш. 
Программашна т1ехь и материал д1анисйина, хьалха билгалдаьк­
кхина ма-хиллара, хенан рог1аллехь — литература кхуьуш схьа 
ма-ярра йолчу кепехь. Исбаьхьаллин произведенеш 1аморехь 
хьалха-т1аьхьа а йохуш 8-чу а, 9-чу а, 10-чу а классаш кахь д1а- 
нисъяр цхьана кепехь ду — историзман принципан буха т1ехь. 
20—30-чуй шерийн нохчийн литература 8-чу классехь 1амайо, 
40—50-чуй шерийн литература 9-чу классехь 1амош ю, 60—70-чуй 
шерийн литература 10-чу классехь 1амайо.

Программашна юкьайог1уш йолчу ерриге а исбаьхьаллин про­
изведенийн тексташ дийнна 1амайо, церан дакъош  я кийсакаш 
1аморах тоам ца беш. Х1унда аьлча, исбаьхьаллин произведенийн 
кийсакаш я церан дакьош  дешарх литературах буьззина кхетам 
кхоллалур боцу дела.

Цхьана классан литературни материал вукху классерчух йо- 
3Уш ю. Масала, 8-чу классехь 1амош йолу литературни материал 
чекхъяьллачуьра д1айолало 9-чу классаниг, ткъа 9-чу классехь

Гпоэ „ккъеРчУ школан 8— 10-чуй классашна нохчийн литературан программаш. 
н ныи: Нохч-Г1алг1айн книжни издательство, 1980.

1амориг сецначуьра д1айолалуш ю 10-чу классехь хьоьхушьерг. 
Оцу литературан материалан чулацам а дешархой лакха мел 
бовлу к1арглуш бу, шен х алалла  а, чолхе хилар а алсамйолуш, 
ам ма дешархой кхетар боллучу тайпана.

Нохчийн яздархойн исбаьхьаллин произведенеш 1амор, церан 
дахар  а, кхолларалла а 1аморца цхьаьна д!ахьо лакхарчу клас­
сашкахь.

Билггалйолу исбаьхьаллин произведенеш 1аморал совнаха про­
граммаш  т1ехь ю литературан обзорни теманаш а. Масала, «Нох­
чийн советски литература Сийлахь-боккха Даймехкан т1ом лаьт- 
тинчу шерашкахь (1941 — 1945)», и теманаш хьехархочо схьайо- 
стур ю оцу хенахьлерчу масех яздархочун произведенеш йий- 
царца.

Л акхарчу  классийн программашна чуйог1у г1алг1айн я зд ар ­
хойн тоьлашха йолу произведенеш а. Уьш 1амош дешархойн 
г1алг1айн литературех долу хаарш  к1аргдан а, шордан а деза. 
Вайн социалистически Д аймехкан кхечу кьаьмнийн литературах 
йолу цхьацца произведенеш а ю программашна юкъахь. Ц ара 
r lo  дийр ду дешархошна вежараллин кьаьмнийн литература а,
культура а йовза.

Теоретико-литературни хаарш  далар  а билгалдаьккхина про­
граммаша. Оцу белхан ши a r lo  ю лакхарчу классашкахь. Ц къа- 
делахь, дешархойн хьалха кхиина долу литературан теории 
хаарш  к1аргдан а, шордан а деза, шолг1а-делахь, керла теоретико- 
литературни хаарш  дала а деза. М асала, социлистически реализ- 
ман метод къоман литературехь кхиарах кхетамбалар, нохчийн 
стихан баш халлаш  йовзийтар, и. д1. кх.

Урокашкахь 1амо билгальяьхначу произведенех масех ю xlo- 
ра  классехь а дешархошна дагахь еша хаа дезаш. Ц арна юкьахь 
прозаически а, стихотворни а произведенеш ю. Яккхийчу текстех 
(романах, поэмех я йоккхачу сюжетни стихотворенех) програм­
м а  т1ехь цхьа кийсак дагахь 1&маяйта магийнехь, хьехархочо ша 
я дешархошка шайна луьург кьастайойту дагахь 1амо, цуьнан 
барам  (йоккхалла-жималла) хьехархочо хадабо. Кху сохьта 
ш колаш кахь ледара  д!ахьош ду нохчийн литературан произведе- 
нещ дагахь еша 1амаяйтар. Хьехархоша бен а доцуш дуьту и 
г1уллакх. Амма ненан меттан исбаьхьаллин дош дешархошна 
кхоччуш довзуьйтуш, цунах марзо эца уьш 1амош, лаккхарчу ис- 
баьхьаллица литературехь билга1лъевлла йолу произведенеш де­
ш архош ка дагахь хуучу кеппара 1амаяйтар юьстах дита мегар 
долуш г1уллакх дац . Программийн лехамех цхьаъ ду дешархош­
на школехь 1а,мош йолчу ненан меттан литературан произведенех 
1мелла а дагахь еша хууш хилийтар.

И сбаьхьаллин литература 1амош классехь бечу балхаца цхьаь­
на  классал арахьа а болх бар тГедожадо программаша. Оцу бел-

х ан баш халла ю иза классехь литература 1аморан занятийшца 
цхьаьна бог1уш д1абахьа безаш хилар. Литература 1амош клас­
сал арахьа бечу белхан хорманаш а билгальяьхна программашна 
т 1ехь: литературни кружокаш, конференцеш, диспуташ, конкур- 
саш, выставкаш, пеназорбанан болх, литературни суьйренаш, куьй- 
гайозанан сборникаш кечъяр, дешархоша белхалойн гуламаш- 
кахь литературах, искусствох лаьцна беседаш яр, лекцеш ешар, 
цу тайпана болу кхин белхаш вовшахтохар- Иштта алссам хорма­
наш ю классал арахьа дешархошца бечу литературан белхан.

Школехь литература 1аморан классал арахьа бечу белхан 
тайп-тайпанчу хорманех а, методех а дуьйцуш оьрсийн йоккхачу 
методиста М. А. Рыбниковас яздина: «Оцу белхан методех пайда­
оьцуш вайна дагахь хила еза ши 1алашо. Ц ар ах  хьалхарниг — 
дешархошна материал йовзийтар, таро мел ю алсам стихаш, дий- 
царш, амма уьш т1ехула ешар ца хуьлуьйтуш... Шолг1а 1алашо — 
еша 1амор, ойла ян а, кхетан а, литературан мах хадон а 1амор, тек­
ста т1ехь болх бан 1амор, меттан исбаьхьалла цаьрга д ^ к х а ч о р » .1

Цу тайпана, классал арахьа бечу балхо литературан урокаш ­
кахь 1амийнчул совнаха материал яла а еза, урокашкахь 1амий- 
нарг к1аргдан а деза.

8— 10-чуй классаш карчу дешархоша ц1ахь еша езачу исбаь­
хьаллин произведенийн список ю программи т1ехь ялийна. Амма 
хаа деза иза мелла а хийца тарлуш юйла. Хьехархо оцу список 
т1ехь йолчу произведенел т1ехвала кхера ца веза, мелхо а, шен 
дешархойн таронаш ка хьаьжжина, и список т1еюза а, хийца а 
мегар ду.

Дешархоша ц1ахь тайп-тайпана исбаьхьаллин произведенеш 
йоьшу: еша езаш ерш а, ца ешчи. а мега ерш а. Литературан хье­
хархочунна хаа деза ц1ахь х1ун произведенеш йоьшу шен де­
шархоша, шаьш йоьшучуьнан нийса маь1на дан хаьий царна. 
Школьни библиотекаца йиллина з1е а латтош, дай-наной шена 
г1оьне а озош, классал арахьара дешар эвсаралла йоллучу кепа­
ра вовшахтоха деза хьехархочо.

Лакхарчу классерчу дешархош ца литературно-краеведчески 
болх а вовшахтуху хьехархочо. Оцу балхо а яккхий таронаш ло 
дешархойн литературни хаарш алсамдахарехь а, уьш кхетош-кхио- 
рехь а- Классал арахьарчу белхан ерриге а хорманаш программна 
произведенеш 1аморца цхьаьна д1ахьо хьехархочо.

Дешархошна литература хьоьхуш коьртачу маь1не ду церан к ъ а ­
мел кхиор. Цундела программаша тидам т1ебохуьйту литературан 
Урокашкахь хаддаза кьамел кхиоран болх бан безаш хиларна. 
«Хаа дезаш а, даиманна тидамехь латто дезаш а ду дешархойн 
къамел кхиор, ю къа-кара деш долу г1уллакх доцуш, литература а,

1 Рыбникова М. А. Очерки по методике литературного чтения. Изд. 8-е, М., 1963, с. 49.

мотт а 1аморехь хаддаза  беш болу болх хилар. Х аддаза и болх 
д1абахьаро дешархойн дозуш долу кьамел кхиадо, исбаьхьаллин 
произведении чулацамах кхетар к1а|ргдо, кхоллараллин хьуьнарш 
кхиарна r lo  а до», — боху программийн довзийтаран кехата 
Tlexb .1

Дешархойн барта а, йозанан а кьамел кхиорехь бан безачу 
белхийн тайпанаш билгалдаьхна программаша (уьш лахахь да- 
л ад о ) ,  дозуш долу кьамел кхиоран некьаш а гайтина. Xlopa 
классехь бан безачу йозанан белхийн барам а, дозуш долу къ а ­
мел кхиоран балхана сахьташ а билгалдаьхна программаша. Д о ­
зуш долу кьамел кхиаран г1уллакх доккхачу маь1нин хиларна 
программаша магадо цу белхашна делла сахьташ к1езиг хилахь, 
произведенийн тексташ 1амо билгалдаьхначу сохьтех пайдаэцар. 
Оцу сохьтех эвсараллица пайдаэцар т1ехь ду хьехархочунна.

Къаьмнийн школашкахь х1окху т1аьххьарчу шерашкахь шех 
пайдаоьцуш йолчу деш аран плано нохчийн литература 1амо бил­
галдаьхна 8-чу классехь 35 сахьт, 9-чу классехь — 70 сахьт, 10-чу 
классехь 70 сахьт, оцу сахьташа xlop классехь а таро ма- 
ял лара  д1анисйина литературан программашна т1ехь деш аран м а­
териал. 8-чу классехь 1амош ю 20— 30-чуй шерашкахь литерату­
рехь болх бинчу яздархойн произведенеш, 9-чу классехь—40— 50-чу 
шерашкахьлерчу нохчийн литературехь тоьлла йолу произведе­
неш, 10-чу классехь — 60—70-чу шерашкахь кьоман литература 
кхиар  шайх дозаделла долу исбаьхьаллин произведенеш.

Оцу x lopa классехь 1амош йолчу произведенех дешархой к1орг- 
гера  кхетийтархьама, оьшуш долу теоретико-литературни хаарш  
а ду луш.

П рограммаш а xlop монографически а, обзорни а тема схьа- 
яьстина, аьлча а доцца билгалдаьккхина xlop тема 1амочу 
хенахь дешархойн коьрта тидам муьлхачу г1уллакхашна т1ехь 
сацо беза, 1амошйолчу исбаьхьаллин произведении идейно-эстети­
чески чулацам къастош, оцу произведении муьлха хиламаш, муьл- 
ха васташ дийца деза дешархошна. М асала «Арсанов Саь1ид-Бей 
Арсанбекович «Маца девза доттаг1алла» ц1е йолу тема иштта 
схьаяьстина 9-чу классан программи т1ехь: «Арсанов Саь1ид-Бейн 
дахар  а, кхолларалла а. к<Маца девза доттаг1алла» романа т1ехь 
XIX б1ешо чекхдолуш, XX б1ешо долалучу заманчохь нохчийн 
ю кьараллин  дахарехь революционни идейш яр ж аран  хьелаш гай- 
тар. Романан коьрта турлалхо халкъ  хилар. Арсби а, цуьнан на- 
къостий Д жо, Таташ, Д ж абраи л , Арсбин революционни кхетам 
кхиарехь Дмитрийс а, Ульяшевс а д1алоцу меттиг. Къаьмнашна 
ю кьахь  интернациональни доттаг1алла кхолладаларан  а, иза 
ч1аг1даларан а некьаш.

1 Ю ккъерчу школан 8— 10-чуй классашна нохчийн литературан программаш. 
Грозный: Нохч-Г1алг1айн книжни издательство, 1980, a rlo  9.

Бенон васт.
Романа т!ехь зударийн васташ: Хедишат, Селима, Ульяшева.
«Маца девза доттаг!алла» роман социалистически реализман 

бух т1ехь язйина хилар. Романан исбаьхьаллин баш халлаш ».1
Ишттачу кепехь ду программи т!ехь ерриге а дешаран тема- 

наш кьастор а.
Цу тайппана, программийн коьрта лехам аш  бу дешархошка 

исбаьхьаллин произведенеш ешийтар а, церан идейно-эстетически 
чулацам к1орггера бовзийтар а.

Литературан хьехархочун 1алашо ю программин лехамаш 
йоккхачу эвсараллица кхочушбар.

ЛИТЕРАТУРА lAMOPEXb 8-чу КЛАССЕХЬ КХОЧУШБЕЧУ 
БАРТА А, ЙОЗАНАН А БЕЛХИЙН ТАЙПАНАШ

Тайп-тайпанчу ж анраш кахь йолу исбаьхьаллин произведенеш 
кьастош  ешар.

Произведении текст схьайийцар. Иза кхочушдо тайп-тайпанчу 
•форманашкахь: ешна произведени текстана юххера схьайийцар; 
произведении сюжетан сиз а лардеш, коьрта хиламаш схьабий- 
дар ;  шайн кьеггина маь1на долу цхьа-ши эпизод схьайийцар; бил- 
галволчу турпалхочух йозаелла меттигаш схьайийцар; произведе­
нии коьрта маь1на гучудолу дакьош  дийцар; исбаьхьаллица 
кьаьсташ  йолу меттигаш схьайийцар.

Исбаьхьаллин произведении (иза йоккха елахь, цуьнан да- 
кьойн) чулацам, маь1на дар юкъа а далош, схьабийцар.

Кхочушбечу барта а, йозанан а белхан план xlorrop .
1амошйолчу произведении меттан башхаллийн тидамбар, ис­

баьхьаллин суртх1отторан г1ирсаш билгалбахар.
Изложенеш язьяр.
Б арта а, йозанан а тайп-тайпанан сочиненеш (шайн тидамех, 

шайна зеделлачух лаьцна а, живописан суьртех пайда оьцуш а, 
литературан материал т1ехь язьеш  ерш а)- Ц арна юкьахь клас­
сехь 1амочу произведени т1ера турпалхочун амалш кьастош а, 
шина персонажан ам алш  вовшех юстуш а йолу сочиненеш а.

Литературан хьокъехь йолчу статьян план а, тезисаш а х1ит- 
тор.

8-чу КЛАССЕХЬ ДЕШАРХОЙН ХААРШКА БОЛУ КОЬРТА ЛЕХАМАШ

Дешархошна хаа деза:
— нохчийн халкьан  барта кхоллараллин коьрта тайпанаш, 1а- 

мийнчу барта произведенийн чулацам а, исбаьхьаллин б аш ­
халлаш  а;

1 Ю ккъерчу школан 8— 10-чуй классашна нохчийн литературан программаш. 
Грозный: Нохч-Г1алг1айн книжни издательство, 1980, a r lo  17.

— барта кхоллараллиний, исбаьхьаллин литератураний 
ю кьара кьастамаш;

— нохчийн литература кхоллаяларан коьрта хьелаш, Октябрь­
ски революцино къоман социалистически культура а, литература 
а кхио таронаш кхоллар;

— къоман барта кхоллараллин бух т1ехь, оьрсийн а, кхечу 
кьаьмнийн а литературех пайда а овцуш, нохчийн исбаьхьаллин 
литература кхиар;

— Бадуев Саь1идан дахаран  а, кхоллараллин а некъан коьрта 
муьраш, кхиболчу язда|рхойн дахарх лаьцна коьртаниг;

— 1амийнчу исбаьхьаллин произведени т1ехь гайтинчу зама- 
нан коьрта билгалонаш;

— 1амийнчу исбаьхьаллин произведенийн сюжетан а, д1ах1от- 
таман а, вастийн а башхаллаш ;

— 1амийнчу исбаьхьаллин произведенийн коьртачу турпалхойн 
амалш а, ю кьара маь1на а;

— 1амийнчу произведенийн жанрийн кьастамаш ;
— нохчийн иллийн стихан башхаллаш;
— литературо дахар исбаьхьаллин суьртехь, васташца гайтар, 

литературан дахарца йолу з1е халкъан дахарехь исбаьхьаллин 
литературан маь1на;

— дагахь 1амо билгалъяьхначу произведенийн тексташ.

Дешархошна 1емина хила деза:

I

— произведени т1ера исбаьхьаллин суьрташ шайн ойланехь 
юха схьах1итто;

— барта кхоллараллин а, йозанан литературан а произведени 
шен жанран а, идейно-исбаьхьаллин а баш халлаш ка хьаьжжина 
къасто;

— халкъан иллийн а, литературан произведенийн а пробле- 
маш билгалъяха;

— иллин турпалхочун амалш билгалъяха, тайп-тайпанчу ил­
леш т1ерачу турпалхойн амалш вовшех юстуш къасто;

— исбаьхаллин произведени муьлхачу литературан тайпанан 
ю (эпически, лирически, драматически) билгалдаккха;

— иллин чулацаман, сюжетан, д1ах1оттаман, сурх1отторан 
г1ирсийн, меттан баш халлаш  къасто;

— исбаьхьаллин произведении маь1на билгалааларехь турпал­
хочун меттиг а, автора цуьнан хадош болу мах а билгалбаккха;

— исбаьхьаллин произведенех а, цуьнан турпалхойх а шайна 
хетарг бух боллуш ч1аг1дан;

— учебник т1ехь ялийнчу литературоведчески словарах пайдаэца;

\
V- исбаьхьаллин произведении а, литературах, ю кьараллин 

дахарх лаьцна йолчу статьян а тексташ, тийса а ца луш, шерра хо- 
зуьйтуш д1аеша;

— исбаьхьаллин произведени къастош еша;
— шаьш кхочушбечу барта а, йозанан а белхан план x Iotto;
—\ литер атур ан  учебник т1ерачу статьян план, тезисаш , кон­

спект  x I o t to ;
— изложенеш язъян;
— барта а, йозанан а тайп-тайпанан сочиненеш кхолла (шайн 

тидамех, шайна зеделлачух лаьцна а, живопись суьртех пайда 
оьцуш а, литературан материал т1ехь язъеш ерш а) ,  царна юкьахь 
классехь 1амийнчу произведени т1ера турпалхочун амалш к ъ а ­
стош а, шина турпалхочун амалш вовшех юстуш а йолу сочи­
ненеш;

— литературан хьокьехь йолчу статьян план а, тезисаш а 
x Iotto.

ЛИТЕРАТУРА IAMOPEXb 9-чу КЛАССЕХЬ КХОЧУШБЕЧУ 
БАРТА А, ЙОЗАНАН А БЕЛХИЙН КОЬРТА ТАЙПАНАШ

Тайп-тайпанчу ж анраш кахь йолу исбаьхьаллин произведенеш 
къастош ешар.

Исбаьхьаллин произведении а, литературах, ю кьараллин д а ­
харх лаьцна йолчу статьян а чулацам схьабийцар.

Кхочушбечу барта а, йозанан а белхан план х1оттор.
Барта а, йозанан а сочиненеш. Царна ю кьахь литературан м а ­

териал т1ехь а, ю кьараллин дахарх лаьцна а йолу сочиненеш. Л и ­
тературан материал т1ехь язъечу сочиненеш юкъахь хир ю ис­
баьхьаллин произведени т1ера турпалхочун васт х1оттош а, шина 
персонажан амалш вовшех юстуш а, масех турпалхочун амалш 
къастош а йолу сочиненеш а.

Литературан хьокьехь а, ю кьараллин дахарх лаьцна а йолчу 
статьян план, тезисаш, конспект х1оттор.

Литературан материал т1ехь доклад, къамел кечдар.
Ш аьш ешначу книгина рецензи язьяр.

9-чу КЛАССЕХЬ ДЕШАРХОЙН ХААРШКА БОЛУ КОЬРТА ЛЕХАМАШ

Дешархошна хаа деза:
— нохчийн советски литература 40— 50-чуй шерашкахь кхиа­

ран коьрта хьелаш;
— нохчийн литературан оьрсийн а, кхечу кьаьмнийн а литера- 

тураш ца уьйраш хиллар;

—  М ам ак аев  1аьрбин д а х а р а н  а, к холл арал лин  а некъан коьр- 
та муьраш , кхиболчу яздар хой н  д а х а р х  лаьцна коьртаниг;

—  1амийнчу исбаьхьаллин произведени т1ехь гайтинчу зам ан аи  
коьрта билгалонаш ;

—  1амийнчу исбаьхьаллин произведенийн сю ж ет а н  а, д1ах1от-  
таман а, вастийн а баш халлаш ;

—  1амийнчу исбаьхьаллин  произведенийн коьртачу турпалхойн  
амалш , ю къара маь1на;

—  1амийнчу исбаьхьаллин гцроизведенийн ж анр ийн  кьастам аш ;
—  эпический, лирический, драматический, лиро-эпический inpo- 

изведенийн коьрта билгалонаш ; .поэтически меттан баш х а л л а ш ,  
исбаьхьаллин  литер атур ан  хаар ш  а л с а м д а х а р а н  а, кхетош -кхиоран  
а маь1на; л итер атур ан  къом алл а  (народность);

—  дагахь  1амо би лгальяьхн ачу  произведенийн тексташ.

Дешархошна 1емина хила деза:

I

—  произведени т1ера исбаьхьаллин суьрташ  шайн ойланехь  
ю ха схьах1итто;

—  литер атур ан  произведени шен ж ан р ан  а, идейно-исбаьхьал-  
лин а баш хал л аш к а  х ь а ь ж ж и н а  кьасто;

—  исбаьхьаллин произведени муьлхачу литер атур ан  тайпанан  
ю (эпически, лирически, драм атически) билгалдаккха;

—  л итер атур ан  произведении коьрта п р обл ем аш  билгальяха;
— исбаьхьаллин  произведении турпалхочун ам алш  би л гал ьяха ,  

цхьана я ;масех произведении турпалхой васташ  вовш ех а у ст у ш  
кьасто;

—  произведенехь  сю ж етан , д1ах1оттаман, вастийн, и сб а ь х ь а л ­
лин суртх1отторан г1ирсийн цхьаал л а  гучуяккха а, маь1на дан  а;

—  произведении турпалхош ка а, цу т1ерачу хи лам аш к а а ав ­
торан болу  х ь еж а м а ш  би л гал баха;

—  еш начу п рои зведен ех  а, цуьнан турп ал хой х  а ш айна хетарг  
бух  боллуш  ч1аг1дан;

II

—  исбаьхьаллин произведении а, литер атур ах , юкьа|раллин д а ­
хар х  лаьцна йолчу статьян а тексташ , тийса а ца луш  ш ерра, хо-  
зуьйтуш  д1аеш а;

—  исбаьхьаллин произведени къастош  еша;
—  шаып кхочуш бечу барта а, йозанан  а бел хан  план xIotto;
—  барта а, й озанан  а тайп-тайпана сочиненеш  кхолла;
— л итер атур ан  хьокьехь а, кж ъар алл ин  д а х а р х  лаьцна а й ол ­

чу статьян план, тезисаш , конспект x Iotto;

\  — литературан материал т1ехь доклад, къамел кечда (цхьана- 
шина книгех пайда оьцуш);

— шаьш ешначу книгина рецензи язъян; 
школан дахарх лаьцна доклад, къамел кечдан.

ЛИТЕРАТУРА IAMOPEXb 10-чу КЛАССЕХЬ КХОЧУШБЕЧУ 
БАРТА А, ЙОЗАНАН А БЕЛХИЙН КОЬРТА ТАЙПАНАШ

Тайп-тайпанчу ж анраш кахь йолу исбаьхьаллин произведенеш 
къастош ешар.

Исбаьхьаллин произведении а, литературах, юкъараллин д а ­
харх лаьцна йолчу статьян а чулацам схьабийцар-

Кхочушбечу барта а, йозанан а белхан план х1оттор.
Барта а, йозанан а тайп-тайпана сочиненеш. Ц арна ю кьахь 

литературан материал т1ехь а, юкъараллин дахарх а лаьцна йолу 
сочиненеш. Литературан материал т1ехь язъечу сочиненешна 
юкъахь хир ю исбаьхьаллин произведении турпалхочун вастх1от- 
тош а, шина персонажан амалш  вовшех юстуш а, масех турпал­
хочун амалш къастош а йолу сочиненеш а.

В. И. Ленинан статьян а, литературан хьокъехь болчу К ом­
мунистически партии сацамийн а план, тезисаш, конспекташ 
х1иттор.

Литературан материал т1ехь доклад, къамел кечдар (цхьана я 
•масех книгех пайда а оьцуш).

Ш аьш ешначу книгина, хьаьвсинчу кинофильмана, телепереда- 
чина, шайна гинчу спектаклана рецензи язьяр.

Ш айн школан а, юьртан (г1алин) а дахарх лаьцна доклад, 
къамел кечдар.

10-чу КЛАССЕХЬ ДЕШАРХОЙН ХААРШКА БОЛУ КОЬРТА ЛЕХАМАШ

Дешархошна хаа деза:
— В. И.' Ленинан «Партийни организаци а, партийни литера­

тура а» ц1е йолчу статьян чулацам а, маь1на а; литературан хьо­
кьехь партис т1еэцначу сацамийн коьрта чулацам а, маь1на а;

— нохчийн халкъан ба1рта кхоллараллин коьрта тайпанаш, 
1амийнчу барта произведенийн чулацам а, исбаьхьаллин баш ­
халлаш  а;

— барта кхоллараллина а, исбаьхьаллин литературана а 
юккъера къастамаш;

— нохчийн литература кхоллаяларан  а, кхиаран а коьрта 
хьелаш;

— нохчийн литература 60—80-чу шерашкахь кхиаран коьрта 
башхаллаш;

— Бадуев Саь1идан, М амакаев Таьрбин, М амакаев  Мохьмадан

.дахаран а, кхоллараллин а некъан коьрта муьраш, кхиболчу яз­
дархойн дахарх лаьцна коьртаниг;

— нохчийн литературан оьрсийн а, кхечу кьаьмнийн а лите- 
рату/рашца уьйраш хилар а, церан маь1на а;

— исбаьхьаллин литературан ю кьараллин дахарехь долу 
:маь1на;

— 1амийнчу произведенийн сюжетан, д1ах1оттаман, вастийн 
•башхаллаш;

— 1амийнчу произведенийн коьртачу турпалхойн амалийн 
ю кьара маь1на;

— 1амийнчу произведенийн идейно-исбаьхьаллин, жанрово-сти- 
листическин кьастамаш ;

— исбаьхьаллин васт, литературан кьомалла (народность), 
партийность, социалистически реализм, яздархочун хат1 бохучу 
кхетамийн коьрта билгалонаш;

— барта кхоллараллин, литературан тайпанаш, жанраш, сти- 
хан  коьрта барамаш, нохчийн стихан башхаллаш;

— дагахь 1амо билгальяьхначу произведенийн тексташ.

Дешархошна 1емина хила деза:

I

— произведени т1ера исбаьхьаллин суьрташ шайн ойланехь 
ю ха схьах1итто;

— произведени, цуьнан идейно-исбаьхьаллин цхьаалла а л а р ь -  
*еш, автокран хьежамаш  тидаме а оьцуш, кьасто;

— исбаьхьаллин произведени муьлхачу литературан тайпанан 
ю  (эпически, лирически, драматически) билгалдаккха;

— произведении проблематика къасто;
— произведенехь сюжетан, д1ах1оттаман, вастийн, исбаьхьал­

лин  суртхотторан г1ирсийн цхьаалла хилар а, маь1на а гучудаккха;
— халкъан иллийн а, литературан произведенийн а турпалхо­

чун амалш билгалъяха; цхьана я масех произведенийн турпал­
хойн васташ вовшех дустуш къасто;

— стихашца язйинчу произведении ша-тайпанан йолу баш хал­
л а ш  (стихан барамаш, ритм, рифма, строфа) къасто;

— ешначу произведении мах хадор бух боллуш ч1агдан.

II

— Исбаьхьаллин произведении а, литературах, ю кьараллин д а ­
х ар х  лаьцна йолчу статьян а тексташ шерра хозуьйтуш д1аеша;

— исбаьхьаллин произведенеш къастош еша;
— шаьш кхочушбечу барта а, йозанан а белхан план x Iotto;
— барта а, йозанан а тайп-тайпанан сочиненеш кхолла;

\  — В. И. Ленинан статьян а, литературан хьокьехь болчу Ком­
мунистически партии сацамийн а план, тезисаш, конспект x Iotto;

\— хьехархочун лекции, литературан хьокьехь а, ю кьараллин 
дахарх а лаьцна йолчу статьян план, тезисаш, конс­
пект x Iotto;

литературан материал т1ехь доклад, къамел кечдан (цхьана 
а, масех а книгех пайда а оьцуш);

— шайн школан а, юьртан (г1алин) а юкъараллин дахарх л аьц ­
на доклад, къамел кечдан;

— шаьш ешначу книгина, хьаьвсинчу спектаклана, телепереда- 
чина, кинофильмана рецензи язъян.

8-чу КЛАССАН МАТЕРИАЛ А, ИЗА Д1АНИСЪЯР А

Нохчийн советски литературан систематически курс ю деш ар­
хоша 8-чу классехь 1амо йолошъерг. Кьоман барта кхоллараллин 
бух т1ехь, оьрсийн классически а, советски литературах а, дуьне- 
нан кхечу къаьмнийн литературех а пайда а оьцуш, нохчийн со­
ветски литература кхоллаялар а, 20—30-чуй шерашкахь иза кхиа­
ран хьелаш а довзуьйту дешархошна. Х1окху классехь 1амочу ис­
баьхьаллин произведенийн коьрта чулацам бу Сийлахь-йоккхачу 
Октябрьски революцино адамаш парг1ат дахар, ирсе кхачор гой­
туш, Нохч-Г1алг1айчоьнан халкъан бахам социалистически т1ег1ан 
т1е баккхар, д1аяхначу заманах бухадисинчу зуламечу 1адаташца 
къийсам латтор, йоза-дешар а, социалистически культура а кхиар 
гойтуш.

20—30-чуй шерашкахьлерчу нохчийн литературах дешархошца 
1амо схьахаьржина шайн идейно-эстетически чулацамца оцу хе- 
нахьлерчу литературан баш халлаш  билгал а йовлуш, дешархой 
кхетэш-кхиорехь г1уллакх а деш йолу произведенеш. Уьш 8-чу 
классан дешархойн хенаца йог1уш а, церан литературни хаарш 
шордийр долуш а ю.

Программийн материал д1айолало нохчийн халкъан барта 
кхолларалла а йовзуьйтуш, оьрсийн баккхийчу яздархоша а, 1ил- 
манчаша а цуьнан лакхара  мах хадийна хилар а гойтуш. И а к к х а  
дешархошна доцца йовзуьйту кьоман йозанан истори, довзуьйту 
йозанан литература кхоллаяларан  хьелаш а.

Иштта нохчийн фольклорах а, йозанан литература йолаяларх 
а ю кьара  хаамаш беллачул т1аьхьа программи т1ехь йог1уш ю мо­
нографически теманаш: нохчийн тоьллачу яздархойн дахар а, 
кхолларалла а йийцарца цхьаьна церан тоьлашха йолу исбаь­
хьаллин произведенеш 1амор. И литературни материал д1анис- 
йина историзман принципан буха т1ехь, хенан рожехь йог1уш ма- 
хиллара. Дудаев 1абдин стихотворенеш: «Советий малх», «Ас­
ламбек», «Колхозхочуьнан, цхьалхахочуьнан къамел»; Сальмурза-

ев Мохьмадан «Кхетаме Хьамид» ц1е йолу дийцар; Н аж аев  Ахь- 
мадан «Жа1у» поэма; Айсханов Шамсуддинан «1а» ц1е йолу сти­
хотворени а, «К1айн котам» боху дийцар а; Бадуев Саь1идан 
«Паччахьан замане» ц1е йолу стихотворени, «Ц1еран арц», «Беш- 
то» повесташ, «Большевикаллица ялта дерехьа» боху пьеса. Вай- 
на ма-гарра и деш аран  материал литературан тайп-тайпанчу ж а н ­
раш кахь ю, ша д1анисъярехь поэзи прозица а, исбаьхьаллин лите­
ратуран тайп-тайпанчу ж анраш кара  произведенеш вовшашца хий- 
цалуш а ю. Тематика а, исбаьхьаллин баш халлаш  а тай/п-тайпана 
ю оцу произведенийн. 20—30-чуй шерашкахь Нохчийчохь хилла 
социально-экономически хийцамаш а, къоман исбаьхьаллин лите­
ратуран идейно-эстетически чулацам оцу муьрехь кхиаран хьелаш 
а билгалдовлу оцу дешаран материалаца.

20— 30-чуй шерашкахь язйинчу произведенийн чулацамера 
цхьадолу х1умнаш таханлерчу дешархойн дахарна генаро ду, цун- 
дела царна кхето хало а ду. М асала, коллективизаци кхочушъя- 
фан г1уллакхаш, нохчийн оцу хенахьлерчу зуламечу 1адаташца 
дозаделла х1у.мнаш. Иза тидаме а оьцуш, 8-чу классехь 1амочу ис­
баьхьаллин произведенийн идейни маь1на, церан революционно­
патриотически пафос дешархошка к1орггера д1акхачоран ar lo  
лохур ю хьехархочо. И произведенеш, нохчийн кьехоша оьрсийн 
лролетариатана т1аьхьа а х1иттина, кхечу къаьмнийн векалшца 
цхьаьна Октябрьски революцехь а, граждански т1амехь а Советан 
1едалехьа къийсам латтор гойтуш хиларх к1орггера кхетор бу де­
шархой- Оцу произведенийн турпалхой революционни идеалаш 
ч1аг1ъяран г1уллакхана чу садиллина хилар гойту дешархошна, 
царех терра махкана а, халкьан а  а муьт1ахь хиларан ойла кхиайо 
цаьргахь.

8-чу классехь 1амошйолчу произведенех цхьаерш агитационни, 
кхайкхаман чулацам болуш ю, иза а оцу исторически хенан бил- 
галонашца дог1уш ду. Яздархойн исбаьхьаллин дош шайн хенахь 
халкьан а  хьалха лаьттина проблемаш кхочушъжре хьажийна хи- 
ларх кхетабо дешархой. Дидактикан лехам аш ца дог1уш м а-хилла­
ра, атта йолу теманаш хьалха а, халонаш ,т1аьхьа а 1амор йолуш 
д1анисйина 8-чу классан материал. М асала, Н аж аев  Ахьмадан 
шуьйра идейно-исбаьхьаллин чулацам болу поэма «Жа1у» 1амо д е ­
шархой буьйлалур бу Д удаев 1абдин стихотворенеш а, Сальмур- 
заев Мохьмадан дийцарш а 1амийнчул т1аьхьа. Ткъа Бадуев 
Саь1идан к1орггера а, чолхе а чулацам болу произведенеш д е­
шархоша 1амайо вай лакхахь билгалъяьхна произведенеш а, ца- 
рел совнаха Айсханов Шамсуддинан кхолларалла а 1амийнчул 
т1аьхьа. Иштта материал д1анисъяро rlo  до дешархошна исбаь­
хьаллин литературах мелла а к1орггера хаарш даларехь.

Г1алг1айн поэтан Беков Темботан «Ши зама» ц1е йолу йок- 
кха стихотворени 1амайо. Цу т1ехь болх беш хьехархочо таро

май-ю алсамо йовзуьйту дешархошна г1алг1айн литература, цуь­
нан идейно-исбаьхьаллин башхаллаш.

Дег1астанан къаьмнийн литературех хаамаш  а ло 8-чу клас- 
.сехъ Стальский Сулейманан кхолларалла йийцарца.

Программи т1ехь билгалдаьккхина х1инцалерчу нохчийн лите­
ратуран произведенеш йийцаре яр, оцу г1уллакхана ши сахьт кьа- 
.стийна. Хьехархочо, дешархойн л аам аш  тидаме а оьцуш, шена 
б1ег1ийла хеташ йоллу произведенеш хоржу оцу урокашкахь йий- 
ц ар е  ян.

Теоретико-литературни хаамаш  луш 8-чу классехь хьехархочо 
хьалха литературан теорех кхолладелларг к1аргдарал совнаха 
дешархойн тидам т1ебохуьйту нохчийн стихан башхаллаш йовзий- 
тарна  а, драматургически къовсамах кхетам баларна а.

8-чу классехь нохчийн литература 1амош дешархоша пай да­
оьцуш ю ши дешаран книга: хрестомати а, учебник а.

ХРЕСТОМАТИ

Литература 1аморехь дешархошна хаа езаш йолу исбаьхьаллин 
тексташ а, кхийолу материалаш а зорбатуху хрестомати т1ехь.
8-чу классан нохчийн литературан хрестомати арахоьцуш ю 7-г1а 
классачуьнца цхьана муж алта юкъахь. Х1окху сохьта школехь 
шех пайдаоьцу хрестомати 1986-чу шарахь зорбатоьхна ю, пхоьаз- 
j ia r la  арахецна. Иза х1оттийна X. X. Мамаеве а, У. X. Эжаевс а. 
Программица цхьаьна йог1уш ю хрестомати. Цу техь зорбатоьхна
8-чу классехь 1амош йолчу ер|риге а произведенешна. Бакъду, ши 
исбаьхьаллин произведени дакьош кахь бен яц хрестомати т1ехь. 
Хрестомати т1ехь зорбатоьхначу дакъойх тоам бина ца 1аш, 
хьехархочо леррина тидам т1е а бохуьйтуш, оцу произве­
денийн тексташ дийнна йовзийта еза дешархошна. Произведенийн 
чулацамах дешархой кхоччуш кхетийтаран 1алашо йолуш, цара 
ойла шайна т1еяхийта еза коьрта меттигаш билгалйохуш долу 
хаттарш, т1едахкарш ду хрестомати т1ехь xlop произведенина а 
далийна. Ц арах  говза пайда эцийта беза дешархошка.

Литературан хрестомати дешархоша шех хаддаза  пайда а оь­
цуш, гуттара а царна хьалха хила езаш ю. Хьехархочунна дика 
евзаш  хила еза хрестомати. Цу т1ехь муьлха материал ю а, муьл- 
харниг яц а, хаттарш а, т1едахкарш а муьлхачу барамехь, мича 
кепара, х1ун система йолуш далийна хаа деза. Дешархошна ис­
баьхьаллин произведенийн тексташ йовзийтаран 1алашонаш кхо- 
чушъян х1ун таронаш луш ю хрестомати хьаж а веза хьехархо 8-чу 
классехь литература хьеха волалуш.

Учебник

Л акхарчу классаш кахь исбахьаллин литература 1аморехь де­
шархошна rlo  дан дезаш йолу коьрта книга ю учебник.

Учебник т1ехь школехь 1амочу произведенийн идейно-эстетиче­
ски анализ йо, дешархошна хаа дезаш долу теоретико-литератур­
ни г1уллакхаш къастадо, историко-литературни процессах кхетам 
ло, яздархойн дахаран  а, кхоллараллин а некъ гойту, обзорни те­
манаш къастайо. «Литературан учебник — ша къаьсттина лите­
ратуроведчески таллам бу х1инцалерчу муьрехь юккъерчу школехь 
деш аран а, кхетош-кхиоран а декхарш кхочушдан лерина а 
болуш».1

Нохчийн литературан дуьххьарлера учебник язйина РСФ СР-н 
серлонан Министерствон кьаьмнийн школийн 1илманан-талламан 
Институтан Нохч-Г1алг1айн филиалехь. Цуьнан хьалхара издани 
зорбанера араяьлла 1976-чу шарахь (Арсанукаев I. М. Нохчийн 
советски литература. 8-чу классана учебник. — Грозный: Нохч- 
Г1алг1айн книжни издательство, 1976). Х1етахь дуьйна доьазза 
арахецна и учебник. Х1инца школехь шех шайдаоьцушъерг цуьнан 
йоьалг1а издани ю 1985-чу шарахь зорбатоьхна йолу. Учебникан 
ерриге а материал программица цхьаьна йог1уш нисйина. 8-чу 
классан программо билгалъяьккхина йолу нохчийн литературан 
материал ю цу т1ехь къасториг.

Учебнико довзуьйту нохчийн советски литература кхоллаяла- 
!ран а, 20—30-чу шерашкахь иза кхиаран а хьелаш. Учебник д1а- 
йолало дешархошна нохчийн халкъан барта кхоллараллин баш ­
халлаш  йовзийтарца. Халкъан барта кхоллараллин бух т1ехь„ 
оьрсийн классически а, советски а литературах, дуьненан кхечу 
кьаьмнийн литературех а пайда а оьцуш, къоман литература кхол- 
лаялар  муха д1адоладелла гойту учебнико. Цул т1аьхьа моногра­
фически теманаш ю. Дудаев 1абдин, Сальмурзаев Мохьмадан, Н а- 
жаев  Ахьмадан, Айсханов Ш амсуддинан даха,рх а, кхоллараллех 
а лаьцна дуьйцу учебник т1ехь, программо билгалъяьхна йолу 
церан произведенеш къастайо. Нохчийн советски литературан бух- 
биллархочун Бадуев Саь1идан дахаран  а, кхоллараллин а некъ 
гайтина, цуьнан исбаьхьаллин произведенийн K l o p r r e p a  идейно­
эстетически анализ йина.

Г1алг1айн литература дешархошна мелла а йовзийтархьама 
учебник т1ехь цунах лаьцна цхьа (раздел ялийна. Г1алг1айн поэзи 
йолорхойх волчу Беков Темботан дахарх а, кхоллараллех а 
лаьцна дуьйцу учебник т1ехь, цуьнан «Ши зама» а, «Лена хи

1 Ковалев В. А. Об учебнике по советской литературе. — В кн.: Методиче­
ское руководство к учебному пособию «Русская советская литература» для 
10 класса. М.: Просвещение, 1977, с. 12.

т1ехь белхалошна тоьпаш тохар» а ц1ераш йолчу стихотворенийн 
анализ а йина.

Вайнехан яздархойн кхоллараллех лаьцна йолу монографиче­
ски теманаш чекхьевлча, учебник т1ехь ду 20—30-чуй шерашкахь 
н о х ч и й н  литература кхиаран цхьадолу жам1аш а деш, х1инцалер- 
«iy литературан баш халлаш  а юьйцуш долу дакьа-

В ежараллин кьаьмнийн литературех хаамаш  баларан  1алашон- 
ца учебник т1ехь ялийна Дег1астанан литературах йолу материал. 
■Сулейман Стальскийн поэзех лаьцна дийцина, цуьнан «Д аймахках 
лаьцна ойланаш» 1ц1е йолу поэма а къастийна.

Коьрта долчу декъана яздархочун ерриге а кхолларалла йий- 
царца цхьаьна кхочушдо учебник т1ехь билгалйолу цуьнан про­
изведени 1амор. Учебнико дешархойн таро хуьлуьйту исбаьхьал­
лин произведени Kloprrepa  талла, цуьнан тема а, идея а шен хе- 
нахь халкъана хьалха лаьттина проблемаш муха кхочушъеш хил­
л а  бохучух кхета а, литературан дахарца йолу уьйр билгалъяк- 
кха а.

Оцу материалал совнаха литературан теорех долу г1уллакхаш а 
къастийна учебника т1ехь. М асала, стих кхолларан силлабо-тониче­
ски кеп йийцар, поэмин ж анрах кхетамбалар, драматургически 
къовсаман баш халлаш  йовзийтар, литература цахарц а  уьйр йо­
луш хилар гайтар и. д1. кх. Билггалйолу исбаьхьаллин произведе­
неш 1амош ло учебник т1ехь теорех долу хаарш. Бадуев Саь1идан 
«Большевикаллица ялта дерехьа» ц1е йолу пьеса 1амош йовзуьйту 
дешархошна драматургически произведенешкахь хуьлчу къовса­
ман башхаллаш, Сальмурзаев Мохьмадан «Кхетаме Хьамид» ц1е 
йолу дийцар 1амош оцу ж анрах  долу дешархойн хаарш к1аргдо.

Дешархошна керла долу дешнаш а, терминаш а сноскашкахь 
маь1на а деш, уьш кхетар болчу кепара ялийна. Вайнехан лите­
ратурехь дуьххьара х1оттийна литературоведчески словарь ялий­
на учебник т1ехь дешархошка пайдаэцийта.

Учебникан материалах Kloprrepa кхета дешархошна rlo  хилий- 
тархьама, xlop тема чекхъяьлча т1едахкарш далийна. Оцу т1едах- 
карш т1ехь ойла а еш, царна жоьпаш лахаро rlo  дийр ду деш ар­
хошна литературан материалах кхоччуш кхета, керланиг шайн 
хьекъалца болх беш довза. Оцу т1едахкаршна юккъера цхьадолу 
хаттарш учебник т1ехь шайна кийчча жоьпаш доцуш, дешархоша 
шайн хьокъехь ойлаян езаш ду. Х1умнах шаьш кхиа дешархой 
Гаморехь пайдехьа ду иштта хаттарш- г _

Сочиненеш язъян теманаш билгалъяьхна учебник т1ехь. Xlop 
доккха дакьа  чекхдаьлча кхо тема ялийна сочинени язъяйта. Ца- 
рех дешархоша шаьш хаьржинчу я хьехархочо билгальяьккхинчу 
темина сочинени язйийр ю классехь я ц1ахь.

Хаа_ деза, 1амош йолу произведени ешначул т1аьхьа бен учеб­
никах Kloprrepa пайдаэцалург цахилар. 1амочу исбаьхьаллин про-

изведенин текст а ца хууш учебник ешарх, хаарш к1орггера мух- 
хале а хир дац, учебнико дуьйцучух а кхетар вац.

Учебниках пайдаэца леррина 1амо беза дешархой.

9-чу КЛАССАН МАТЕРИАЛ А, ИЗА Д1АНИСЪЯР А

Дешархоша 9-чу классехь 1амайо 40—50-чуй шерашкара нох­
чийн литература. Цу юкъайог1у М амакаев 1аьрбин, А рса­
нов Саь1ид-Бейн, Музаев Нурдинан, Муталибов Зайндин, Эаи- 
лов Хасмохьмадан, Сулаев Мохьмадан, Мусаев М охьмадан, 
Гайсултанов 1умаран произведенеш. Ц аьрца цхьаьна деш ар­
хоша 1амайо обзорни тема: «Нохчийн литература Сийлахь- 
боккха Даймехкан т1ом лаьттинчу шерашкахь (1941 — 1945)».
9-чу классера материал мелла а чолхе а, дешархошна кхето хала 
а ю 8-чу классехь 1амийнчул. Кхузахь ю яккхий а, шайн чулацам- 
ца чолхе а произведенеш: Арсанов Саь1ид-Бейн «Маца девза дот- 
тагТалла» ц1е йолу роман, М амакаев 1аьрбин, Эдилов Хасмохьма­
дан поэмаш, Мусаев Мохьмадан роман, Гайсултанов 1умаран, Су­
лаев Мохьмадан повесташ. И произведенеш юьйцуш а, 1амош а 
дешархойн литературни хаарш мелла а лакхарчу т1ег1ан т1е девр 
ду, церан литературах болу кхетам к1арглур бу.

Даймехкан т1еман хенахьлера нохчийн литература 1амош де­
шархошна евзар ю алсамо исторически а, литературни а матери­
ал. Д еш архошна хуур ду цхьаболу нохчийн яздархой, герз кара а 
лаьцна, Советски Эскаран мог1аршкахь мостаг1чунна дуьхьал х1ит- 
тар а, Д аймохк ларбеш цара исбаьхьаллин дашца дина г1ул- 
лакх  а.

9-чу классехь дешархошна 8-чу классехьчулла мелла а алсамо 
а, к1орггера а литературан теорех долу хаарш а ло. Кхузахь де­
шархойн лирикех болу кхетам к1аргбо, поэтически меттан баш ­
халлаш  кхид1а а йовзуьйту. Исбаьхьаллин литературан хаарш  ал- 
самдахаран  а, кхетош-кхиоран а долчу маь1нех а кхетабо деш ар­
хой. Лиро-эпически произведенех болу кхетам к1аргбо.

Социалистически реализман методах дуьххьара кхетам ло де­
шархошна 9-чу классехь. И за кхочушдо коьрта долчу декьана
С.-Б. Арсановн «Маца девза доттаг1алла» боху роман 1амош а, и 
санна йолу кхин произведенеш 1амош а.

Г1алг1айн литературах Боков Ахьмадан «Бекин к1ентий» ц1е 
йолу роман 1амайо 9-чу классехь, гуыржийн яздархочун Казбеги 
Александран XIX б1ешарахьлерчу нохчийн дахарах  лаьцна йолу 
иовесташ а 1амайо.

Xlop тема чекхъяьлча, оцу темица йог1уш йоллу 
произведенеш билгалъяьхна дешархошна шаьш еша. Иштта, 
М амакаев 1аьрбин кхолларалла классехь 1амор дийцинчул т1аь- 
хьа, программаша ялийна дешархоша шаьш ешча бакъхьадолу

д у ь н а н  произведенеш: «Доттаг1чуьнга кехат», «Садаьржаш», «Да- 
г а л е ц а м а ш » ,  «Дадин къамел». И материал дешархоша М ам акаев  
1аьрбин кхоллараллех классехь 1амийнарг шордеш, т1едузуш ю. 
0  произведенеш ешаро поэтан кхоллараллех к1орггера кхета r lo  
дийр ду дешархошна. Цу тайпана, классехь 1амошйолчу тема- 
нашка хьаьжжина, цаьрца цхьаьна йог1уш, и теманаш к 1а1ргъеш 
jo дешархошка шайга ешийта билгальяьккхина материал. И про- 
язведенеш дешархошна марзъян еза, цара уьш >ц1ахь йоьшу йолу 
a r lo  лаха еза.

Цу кеппара ю 9-чу классехь дешархоша 1амош йолу литера­
турни материал. Иза 1амош r lo  хилийтархьама х1оттийна ю л и ­
тературан хрестомати а, учебник а.

ХРЕСТОМАТИ

9-чу классан «Нохчийн советски литература» хрестомати х!от- 
тийна У. X. Эжаевс а, I. Э. Гайсултановс а (пхоьазлаг1а арахецна 
1979 шарахь). Цу т1ехь 9-чу классехь 1амо езачу исбаьхьаллин 
произведенийн дакъош ду зорбатоьхна. Стихотворенийн тексташ 
дийнна ю хрестомати т1ехь, ткъа кхийолу произведенеш (поэмаш, 
повесташ, романаш) дакъошкахь ю. И за кхеташ а ду, яккхий про­
изведенеш ерриш а тарлур яц хрестомати т1е.

Хрестомати т1ехь исбаьхьаллин произведенийн текстел совна­
ха литературан теорех лаьцна а, обзорни тема къастош а стать­
яш ю. Сийлахь-боккха Даймехкан т1ом лаьттинчу шерашкахь нох­
чийн советски литературо, кхечу къаьмнийн литератураша а санна, 
т1еман халчу хенахь Даймохк мостаг1чух парг1атбаккхарехьа лат- 
тийначу къийсамах лаьцна дуьйцу обзорни статья т1ехь. Алссам 
йолчу оцу материала т1ехь гойту т1еман хенахьлерчу нохчийн л и ­
тературан башхаллаш. Уьш йовзийта еза дешархошна.

Литературан теорех лаьцна а дикка хаамаш  ло хрестомати 
т1ехь. «Стихан барамаш», «Лирика», «Литературни турпалхо», 
«Социалистически реализмах кхетамбалар», «Поэмех кхетамба­
лар», «Повестах кхетамбалар», «Тема, сюжет, композици, амал, 
тип, стиль (хат1), апогей» — иштта статьяш ю дешархошна л и ­
тературан теорех долу хаарш луш. М ехала статьяш ю уьш, нох­
чийн литературоведенехь теорех долу и г1уллакхаш кьастийна ц а ­
хилар тидаме эцча муххале а.

Хрестомати т1ера хаттарш а, т1едахкарш а дешархошка исбаь­
хьаллин произведенийн тексташ т1ехь ойла йойтучу кепара ду.

Цу тайпана бу 1979 шарахь а, цул хьалха а арайийлинчу 9-чу 
классан литературан хрестоматии коьрта чулацам.

Амма т1аьххьарчу шерашкахь зорбатоьхначу хрестоматеш т1е- 
ра еккъа исбаьхьаллин произведенийн тексташший, царна х1ит- 
тийна хаттаршший бен ца дуьтуш, кхийолу материалаш д!аяьхна-

10-чу КЛАССАН МАТЕРИАЛ А, ИЗА Д1АНИСЪЯР А

10-чу классехь дешархоша 1амайо 60—70-чу шерийн нох­
чийн литература, аьлча а х1инцалера, вайн хенан литература к>. 
дешархоша 10-чу классехь 1амошъерг. Исаева Мареман, Сайдой 
Билалин, М ам акаев Мохьмадан, Ошаев Халидан, Хамидов 1аб- 
дул-Хьамидан, Айдамиров Абузаран, Ахматова Раисин, Арсанука- 
ев Шайхин произведенеш ю уьш коьрта долчу декъана. Оду произ­
веденийн ю кьара баш халла ю царна т1ехь керла дахар д1а- 
x I o t t o i u  долчу советски адамийн дахар гайтина хилар, коммуниз- 
мехьа къийсам латтош волчу вайзаманхочун васт кхоьллина хи­
лар. Цу произведенешца билгалдолу вайн литература т1аьххьарчу 
шерашкахь кхиаран хьелаш, цуьнан идейно-эстетически барам 
лакхабалар . Ц ара  тоьшалла до нохчийн литературо социалистиче­
ски реализман некъа т1ехь кхуьуш керла толамаш баьхна хила- 
ран.

10-чу классехь дешархоша 1амошйолу литературан материал 
теманашца а, ж анраш ца а тайп-тайпана ю. И материал 1амо 
д1анисъяран кеп а ю тайп-тайпана чулацам а, жанраш  а йолу 
произведенеш вовшашца хуьйцуш. Дешархош а литература даггара 
1аморна г1оле йийр ю цо.

10-чу классехь а литературни материал монографически тема 
нашкахь ю, амма кхузахь цаьрца цхьаьна обзорни теманаш а ю. 
Иштта, 10-чу классехь литература 1амор шеца д1адолалуш йолчу 
«Нохчийн советски литература (60-г1ий — 70-г1ий шераш) бохучу 
темица дешархой оцу муьрехьлерчу литературан юкъарчу баш хал­
лех кхетабо, дешархой 10-чу классехь нохчийн литература 1амор- 
на «чубигаран» 1алашо ю оцу темин.

10-чу классехь луш долчу теоретико-литературни хаарех коьр- 
танаш ду: нохчийн советски литературан къомаллех (народность) 
кхетамбалар, социалистически реализман методах болу кхетам 
к1аргбар, лирически турпалхочух болу кхетам к1аргбар, и. д1. кх. 
И теоретико-литературни хаарш д алар , вукху классашкахь а сан­
на, исбаьхьаллин произведенеш 1амош кхочушдан дезаш ду.

Г1алг1айн поэзех Яндиев Д ж ам алдинан  стихотворенеш 1амайо
10-чу классехь. Дешархойн г1алг1айн литературах болу хаамаш 
кхид1а шор а беш, х1инццалц схьа цара 1амийначуьнан жам1аш а 
деш, г1алг1айн х1инцалера литература кхиаран башхаллех а кхе- 
тор бу 10-чу классера дешархой-

Дешархой интернациональни дог-ойланехь кхио r lo  деш ю 
программи т1ера вежараллин кьаьмнийн литературах йолу про­
изведенеш. 10-чу классехь дешархоша 1амайо гоьваьлла волчу 
балкхаройн поэтан Кулиев Кайсынан произведенеш. И произве­
денеш 1амош советски дукхакьаьмнийн литературах дешархойн 
болу кхетам шорбо хьехархочо. Ерриге а советски кьаьмнийн ли-

тератураш цхьа 1алашо йолуш, цхьа декхарш кхочушдеш хиларх 
кхетабо дешархой.

10-чу классехь литература 1амош дешархоша пайдаоьцуш ю 
хрестомати а, учебник а.

ХРЕСТОМАТИ

10-чу классан хрестомати т1ехь (Арсанукаев I. М., Туркаев 
X. В. Нохчийн советски литература. Хрестомати. 10-чу классана.
З-rIa арахецна. Грозный, Нохч-Г1алг1айн книжни издательство,
1979) зорбатоьхна ю программо оцу классехь 1амо билгалъяьхна 
ерриге а произведенеш. М ам акаев Мохьмадан, Исаева Маремин, 
А йдам иров  Абузаран романаш дакъош кахь ялийна, кхийолу ер­
риге а программни произведенеш шайн юьззинчу тексташкахь ю 
хрестомати т1ехь зорбатоьхна- Ш колехь 1амош йолу исбаьхьал­
лин произведенеш хрестоматеш т1ехь юьззинчу тексташкахь ялий­
на хилар мехала ду, х1унда аьлча произведенийн дакъош  де- 
шарх, церан кийсакаш 1аморах дешархошна литература кхоччуш 
евзар  яц, цуьнан башхаллех а кхетар бац.

10-чу классан хрестомати д1айолало «Нохчийн советски лите­
ратура 60-чу шерашкахь а, 70-чу шерийн хьалхарчу эхехь а» ц1е 
йолчу обзорни статьяца. Цу т1ехь х1инцалера литература кхиаран 
юкъара хьелаш довзуьйту, литературни працессан баш халлех  
дуьйцу, прозехь а, поэзехь а, драматургехь а араевлла произведе­
неш а хьахош, дешархой шаьш 1амор йолчу материалана мелла а 
«герга балабо». «Нохчийн проза» ц1е йолчу обзорни статья т1ехь 
къастайо обзорни кепехь М амакаев Мохьмадан, Музаев Нурди- 
нан, Айдамиров Абузаран, Курумова Селимин, Сулаев М охьма­
дан, Мусаев Мохьмадан, Гайсултанов 1умаран 60-чу шерашкахь 
араевлла романаш, повесташ, кхийолу прозаически произведенеш. 
Оцу муьрехь нохчийн литературехь проза кхиаран башхаллех 
кхетабо дешархой.

Хрестомати т1ехь яздархойх лаьцна боцца биографически х а а ­
маш а бу, дешархошна нохчийн литература 1аморехь оыпуш болу 
теоретико литературни хаамаш  а бу. Билггалйолу исбаьхьаллин 
произведенеш 1аморехь дешархошна пайдехьа материал ю иза.

Хрестомати т1ера xlop исбаьхьаллин текст чекхъяьлча далий- 
на ду т1едахкарш а. Ц ара  rlo ^ийр ду дешархошна произведенийн 
идейно-исбаьхьаллин чулацам бовза а, цунах лаьцна Kloprrepa 
ойла ян.

Яккхий теманашкахула сочиненеш язъяйтар т1едожадо про­
граммо. Оцу лехамаш ца цхьаьнадог1уш хрестомати т1ехь билгалъ­
яьхна сочиненеш язьяйта теманаш а.

Хрестомати йоьазлаг1а арахоьцуш дуьйна цу юкъара д1аяьхна 
исбаьхьаллин произведенийн тексташший, т1едахкаршший, сочине- 
нийн теманашший йоцу кхийолу ерриге а материалаш-

Х1инца школашкахь лелошъерг оцу хрестоматии пхоьазлаг1а 
издани ю, 1984-чу шарахь зорбатоьхна йолу.

9—10 КЛАССАШНА ЙОЛУ У Ч Е Б Н И К

Нохчийн советски литературан историх лаьцна лакхарчу клас­
сашна язйина дуьххьарлера учебник араелира 1976-чу шарахь.. 
Иза яра х1инца школашкахь шех кхиамца пайдаоьцуш йолу 8-чу 
классан нохчийн литературан учебник. Цул т1аьхьа ши шо даьл- 
ча яз а йина, арахийцира 9— 10-чуй классашна лерина учебник а 
(Дыхаев В. Ам Туркаев X. В. Нохчийн советски литература.
9— 10 классашна учебник. Грозный, Нохч-Г1алг1айн книжни из­
дательство, 1978). Учебник д1айолалуш дешархошка долчу хьал­
харчу дашехь авторша яздо: «...учебник т1ехь цуьнан авторийн 
тидам коьрта долчунна литературан историс гуола туху метти­
гаш йинчу яздархошна т1ехь сецна, х1унда аьлча цу тайпанчу яз ­
дархоша къаьсттана билгалйоху литературо 1а1ийна диках йолу 
идейно-тематически, философски аг1онаш, керла морально-нравст- 
венни проблемаш цунна юкъаяр бахьанаш историца доьзна гучу 
а доху цара.

Литература кхиаран и баш халлаш  гайтархьама Октябрьски 
социалистически революци хилале д1аихначу муьрехь оьрсийн а„ 
вайнехан а яздархоша, историкаша дина даккхий г1уллакхаш ба- 
хьана долуш нохчийн халкъан исбаьхьаллин дог-ойла кхиа йола- 
яларх лаьцна доцца дийцина учебник т1ехь».

Школехь 1амо еза литературни материал программаша бил- 
галйоккхуш ю, 1аморан р аж  а гойтуш. Л акхарчу классийн учеб­
никаш т1ехь, программаша схьакъастийнчу произведенийн чула­
цам дешархошка д1акхачорхьама, -церан идейно-эстетически ан а­
лиз йо, литературан теорех хаамаш  ло, къоман литература кхиа­
ран хьелаш довзуьйту, халкъан дахарца литературан уьйр хилар 
гойту-

9— 10-чуй классашна йолчу учебник т1ехь къастайо 50—70-чуй 
шерашкахьлерчу нохчийн литературан материал. 9-чу классан 
учебник т1ехь ю Арсанов Саь1ид-Бейн, Музаев Нурдинан, М ам а­
каев 1аырбин, Сулаев Мохьмадан, Мусаев Мохьмадан, Муталибов 
Зайндин, Эдилов Хасмохьмадан, Гайсултанов 1умаран, Боков 
Ахьмадан, дахарх, кхоллараллех а йолу .материал. 10-чу классан 
учебникана юкъайог1у Бадуев Саь1идан, М амакаев Мохьмадан, 
Исаева Маремин, Ошаев Халидан, Яндиев Д жамалдинан , Хами-

0В 1абдул-Хьамидан, Ахматова Раисин, Айдамиров Абузаран* 
Мусаев Мохьмадан, Арсанукаев Шайхин дахарх а, кхоллараллех  
а йолу материал.

К х е ч у  къаьмнийн литературех хаамаш  а бу учебник т1ехь: 
д.чу классехь гуьржийн яздархочун Александр Казбегин колла- 
р а л л а  а , 10-чу классехь балкхаройн поэтан Кулиев Кайсынан про­
и з в е д е н е ш  а йовзуьйту. Обзорни теманаш а кьастийна учебник 
т1ехь. Ц арна лерина ю нохчийн советски литература кхоллаялар  
а, к х и а р  а гойту материал, «Халкъийн доттаг1алла — литерату- 
р’ийн доттаг1алла», «50—70-чуй шерийн литература» бохучу кор- 
т о ш н а  юкъайог1у материал а.

Теоретико-литературни г1уллакхаш: романах кхетамбалар* 
силлабо-тонически стих кхолларан форма, сюжетах кхетамбалар, 
лирический, лиро-эпический жанрех кхетамбалар, литературан 
партийность, социалистический реализман методах кхетамбалар 
къастадо учебник т1ехь. Д укхаха йолчу тем анаш на хаттарш  a v 
т1едахкарш а далийна. Яздархойн сурташ а, кхин цхьацца иллю- 
(гграцеш а ю учебник т1ехь. М ехала ю, масала, Советски Союзан 
Турпалхочун Нурадилов Ханпашин ц1арахчу драматически теат- 
ро «Лийрбоцурш» ;ц1е йолчу Хамидов 1абдул-Хьамидан пьесехула 
х1оттийнчу спектаклан сценаш гойту иллюстрацеш.

Коьрта долчунна иштта бу 9— 10-чу классашна йолчу лите­
ратуран учебникан чулацам.

Учебник шозлаг1а арахоьцуш д1аехира авторша цу т1ера про- 
граммица ца йог1у материалаш, кхозлаг1а арахоьцуш а, кхид1а 
то а йина, дешаран хьелашна герга ялийра. Кху сохьта ш колехь 
шех пайдаоьцург оцу учебникан кхозлаг1а издани ю, 1985-чу ш а­
рахь зорбатоьхна йолу.

* * *

Учебникаш, ерриге а дешаран пособеш шаръеш-тоярехь а„ 
керланаш язъярехь а лакхара  лехамаш  х1иттабо Юкъарчу деш аран  
а, корматаллин а школан реформин коьртачу некъаша. Ц ара 
билгалдаьккхина: «Ерриге а курсашкахула йолу учебникаш а, де­
шаран пособеш а шаръеш-тоян а еза, керланаш кхолла а еза. 
Л аккхара  идейность йолуш а, 1илманан бух болуш а, кхета атта

1 Эльзаров А.-К. Дика хила еза учебникаш, — Ленинан некъ, 21 март, 1984 шо^

а, йоцца а, нийса а, кхеташ а, шена т1е тидам бохуьйтуш а ма­
териал хилар, методически аппарат шаръеш-тойина хилар хилаза 
да  бовлуш болу лехамаш бу xlopa а учебнике».1

Д еш аран  дикалла лакхаяккхарехь доккха маь1на ду учебни­
кан 1илманан баххаш т1ехь а, лаккхарчу идейни хьежамаш ца а 
йолуш, 1амош йолу литературни материал, исбаьхьаллин произ­
ведении идейно-эстетически чулацам кхачам боллуш а къастощ, 
дешархошна кхето хала а йоцуш, шерачу маттаца язйина учеб­
ник мехала ю кхетош-кхиоран, дешар 1аморан процессехь. Цхьайо- 
лу  ненан меттан а, литературан а учебникаш шайна г1алаташ, ле- 
дарлонаш, кхачамбацарш  долуш нисло. Нийса доцух1умнаш т1ера 
д1а а дохуш уьш тояран, деран идейно-политически чулацам ла- 
кхабаккхаран декхарш ду хьалха лаьтташ. И за тидамехь хила 
деза учебникаш а, методически пособеш а кхид1а а шаръеш-тоя- 
рехь а, керланаш язъярехь а.

Боьалг1а корта

ЮККЪЕРЧУ ШКОЛЕХЬ НОХЧИЙН ЛИТЕРАТУРА  
ХЬЕХАРАН КЕПАШ: ПРИНЦИПА!!!, МЕТОДАШ, ПРИЕМАШ

Вай билгалъяьхна юккьерчу школехь нохчийн литература хье­
харан 1алашонаш, гайтина 1амош йолчу литературан материалан 
‘башхаллаш, иза д1анисъяран раж.

Амма 1алашонаш нийса билгальяхар  а, 1амо езаш йолчу м а ­
териалан баш халлаш  а, иза д1анисъяран р а ж  а йовзар санна, 
оьшуш ду и литературан материал дешархошка муха д1акхачо 
еза, боху г1уллакхаш къастор а. Литература хьехаран 1алашонаш 
кхочушхир яц, нагахь санна 1амош йолу материал дешархошка 
д1акхачоран болх ша хила беззачу кепашца д1ахьош бацахь.

Литература хьехаран кепаш (методаш а, приемаш а) къастор 
атта г1уллакх дац. 1аламат чолхе, хала болх бу дешархошна л и ­
тературни хаарш луш а, уьш кхетош-киош а хьехархочо беш берг. 
Оцу балха т1ехь гал а ца волуш, иза цхьана хорша а берзийна, эв- 
сараллица д1абахьархьама хьехархо т1етевжаш цхьа бух хила 
беза. Оцу маь1нехь хьехархочо куьйгалле оьцуш ду советски 
школехь исбаьхьаллин литература хьехаран ю кьара хьелаш 
(принципаш ).

1 Ю къарчу дешаран а, корматаллин а школан реформин коьрта некъаш. — 
Л енинан некъ, 18 апрель, 1984 шо.

ЛИТЕРАТУРА ХЬЕХАРАН КОЬРТА ПРИНЦИПАШ

Литература хьехар цхьана 1алашоне далош долчу юкъарчу 
х ь о л е х  литература хьехаран принципаш олу. Литература хье­
х а р а н  принципийн лехамаш  схьабовлуш бу дешархой коммуни- 
сТИчески дог-ойланехь кхетош-кхиоран 1алашонеххий, школехь 
х ь о ь х у ш  йолчу нохчийн литературан башхаллеххий. Л итература  
х ь е х а р а н  принципаша тидаме оьцу дешар 1аморан ю кьара хье­
л а ш  а ,  исбаьхьаллин литературан баш халлаш  а.

Дидактико билгалйоху школехь дешар 1аморан ю кьара прин­
ципаш.1 Уьш школехь хьоьхуш йолчу ерриге а предметашна 
юкъарчу кепехь цхьабосса йог1уш ю. Ткьа, литература хьехаран 
принципаш билгалйоху и дидактико кьастийнарш бухе а йохкуш,. 
исбаьхьаллин литературан а, литературни 1илманан а баш хал­
лаш тидаме а оьцуш. Х1окху тайпана ю школехь литература хье­
харан принципаш: литература хьехар 1илманца дог1уш а, деш ар­
хой кхетар болуш а хилар; хьоьхуш дерг вовшах дузуш а, дахар- 
ца уьйр йолуш а хьехар; исбаьхьаллин произведении цхьаалла а 
йовзуьйтуш, Kloprrepa литературни хаарш далар; дешархоша 
бен болх эвсаралла йолуш хилийтар а, церан литература 1амо 
болу лаам  совбаккхар а.

ЛИТЕРАТУРА ХЬЕХАР 1ИЛМАНЦА ДОГ1УШ А, ДЕШАРХОЙ 
КХЕТАР БОЛУШ А Д1АДАХЬАР

Литература хьехар 1илманца дог1уш хила деза бохург ду,. 
цкъа-делахь, школехь хьоьхуш йолу материал хила еза 1илманца 
йог1уш, шолг1а-делахь, и материал дешархошна хьехар а хила
деза 1илманца нисдина. Л акхарчу (8— 10) классаш кахь 1амошъерг 
нохчийн литературан истори ю. Кхеташ ду, нохчийн советски ли­
тературан истори к1орггерачу барамехь, дерриге а шен чолхечу 
кхиаран хьелашца дешархошка 1амалург цахилар. Оьшуш а дац. 
оцу барамехь школехь иза 1амор. Дешархойн ю кьара кхетам хила, 
беза къоман литература кхоллаяларх а, иза кхиарх а лаьцна. 
8— 10-чу классаш кахь дешархоша 1амайо нохчийн литературехь 
тоьлла йолу произведенеш. И исбаьхьаллин произведенеш хьалха- 
т1аьхьа а йохуш д1анисйина уьш язйинчу хенашка хьаьжжина. 
Литературан теорех долу хаарш далар  а билгалдаьккхина цара 
1амош йолчу произведенешца цхьаьнадог1уш.

Лакхарчу классашна оцу тайпана йолу литературни курс х1от- 
тош литературоведчески 1илманах пайдаэцна. Нохчийн литера- 
туроведенехь шайн лакхара мах хадийна йолу произведенеш ю 
дешархошца 1амо схьакъастийнарш. Къоман литература кхолла-

1 «Дидактика средней школы». Некоторые проблемы современной дидакти­
ки. Под редакцией М. А. Данилова и М. Н. Скаткина. М., Просвещение, 1975*. 
с. 115— 144.

рехь а, иза кхиорехь а шеко йоццуш шайн маь1на долчу я зд ар ­
хойн кхолларалла 1амайо школехь.

Школехь 1амош йолу материал билгальяккхар программаш 
т1ехь кхочушдеш ду, ткъа и материал дешархошка д1акхачор 
учебникашкахула а, коьрта долчу декьана хьехархочо бечу бал- 
хаца а кхочушдо. Литература школехь хьехар, исбаьхьаллин про 
изведени кьастор, цуьнан идейно-эстетически чулацам билгалбок- 
кхуш, дешархошка д1акхачор кхочушдо литературоведении мето- 
дех пайдаоьцуш а,1 психологин а, дидактикан а 1илманийн кхиа- 
машна т1етевжаш а.

Литература хьехар дешархой кхетар болуш хила деза бохучу 
лехам о  т1едожош дерг дукха аттачу даьккхина хьеха деза бохург 
дац. Мелхо а дешар 1амор. х1умнах кхетар шеца хало йолуш 
хила дог1у, амма и хало дешархочун хьекъале, цуьнан кхетаме 
эшалур йолуш хила еза. Нагахь санна 1амош дерг дукха атта де 
лахь, дешархойн иза 1амо дог дог1ур дац, ткъа иза т1ех хала 
хилахь, т1аккха а дешархоша и 1амор дац, х1унда аьлча, шаьш 
цунах ца кхета дела, 1илма 1амор хала г1уллакх ду, амма иза 
аттачу даккха а г1оьртина 1илманан баххаш т1ера а ца волуш, 
ткъа сов чолхе дина дешархойн цунах дог а ца доккхуш хьеха де- 
зар т1едожадо 1илманца дог1уш а, дешархой кхетар болуш а хье­
харан принципаша.

ДЕШАРАН МАТЕРИАЛ ВОВШАХ ЮЗУШ А,
ДАХАРЦА УЬЙР ЙОЛУШ А ХЬЕХАР

И сбаьхьаллин литература хаддаза  кхуьуш ю. Нохчийн совет­
ски литература Октябрьски революцино кхоьллина а, х1етахь 
.дуьйна схьа халкъан социалистически дахар кхиаре хьаьжжина 
сихачу боларца кхуьуш схьаеана а ю. Советски литература даи- 
манна а хилла халкъан дахарца юххера уьйр йолуш. Къоман тоьл- 
л ач у  яздархоша гуттара хьажийна шайн исбаьхьаллин дош х ал ­
кьан  лехамаш кхочушбаре. Бакьйолу исбаьхьаллин произведе­
неш социалистически дахар ч1аг1деш, адамийн дегнашкахь ком­
мунистически дог-ойла кхиош, кьинхьегамхошка пролетарски 
цхьаьнабарте кхойкхуш ю-

Л акхарчу классашкахь дешархошна кхетам ло кьоман литера­
тура кхиаран процессах. Шо-шаре мел дели шен теманашца, жан- 
рашца, исбаьхьаллин васташца литература алсам ъяларах  а, кер- 
ла исбаьхьаллин лакхенаш цо караерзорах а кхетабо дешархой, 
хьалха-т1аьхьа язйина йолчу произведенийн теманаш, идейш вов- 
ш ашца йозаелла хиларх, царна юккъерчу уьйрех кхиабо. 1амош

1 Гуковский А. Г. Изучение литературного произведения в школе (методоло 
гические очерки о методике). М.—Л.: Издательство «Просвещение», 1966, 
с. 79—80.

Йолу исбаьхьаллин произведени (литературни процесс юккьера 
с х ь а  а яьккхина, ша кьастийна ца юьйцуш) ерриге а литература 
к х и а р е х ь  цхьа т1ег1а хилла лаьтташ, иза кхиарехь шен цхьа 
м а ь 1 н а  долуш хиларх кхетабо дешархой.
, Литература халкьан  историца к1орггера уьйр йолуш хилар 

^оуьйту. М асала, царна к1орггера хаарш дала деза, 20—30-чу ше- 
рашкахь нохчийн яздархойн произведенийн идейно-тематически 
чулацамехь Сийлахь-Иоккхачу Октябрьски революцино еанчу пар- 
г1атонах массаьрга а пайда эцийтар, халкьан  бахам социалисти­
чески т1ег1ан т1е баккхар, д1аяханчу заманах бухадисинчу зула- 
мечу 1адаташца къийсам латтор, дешар а, социалистически куль- 
.тура а халкьана  ю къаяржор хиларх лаьцна. 40-г1а шераш дуьй- 
лалуш нохчийн литературана хьалха х1итти|ра (массо а советски 
къаьмнийн литературашна а санна) вайн Даймохк фашистски 
акхаройх ларбаре хьажийна долу сийлахь декхарш. Литературо 
шен берриге идейно-исбаьхьаллин ницкъ мостаг1 эшорехь rlo  
дарна т1ехьажийнера. Яздархойн исбаьхьаллин дашо (М амакаев 
1аьрби, Саидов Билал, М амакаев Мохьмад, Эдилов Хасмохьмад) 
адамийн дегнашкахь луыра цабезам кхиабора мостаг1чуьнга, 1о- 
райохура фашистски мехкашд1алецархойн 1алашонаш. Социали­
стически Даймахке, халкъе болу безам алсамбаккхар, б1аьхойн 
дегнашкахь стогалла, майралла кхиайора. 50—60-чуй шерашкахь 
исбаьхьаллин 'Произведенийн тематика коммунизме боьдучу нов- 
кьахь вайн халкъаш а бохуш болу толамаш гайтарна т1ехьажийна 
ю. Коммунизм д1ах1отторехьа кьийсам латтощ волчу советски 
стеган турпалаллин васт кхуллу яздархоша, кинхьегаман а д а ­
мийн вовшашца кхоллалуш йолу юкъаметтигаш гойту, советски 
кьаьмнашна юккъерчу доттаг1аллех лаьцна дуьйцу.

Советски ю къараллехь хуьлуш болу исторически хийцамаш ис­
баьхьаллин кепехь к1орггера луьсту яздархоша. Литература хьоь­
хуш дешархошна гайта деза, шен чулацамехь социалистически а, 
хормехь кьоман а йолу нохчийн литература советски ю къаралла 
кхиарца цхьаьна кхуьуш схьайог1уш хилар. Уьш кхето беза, ис- 
баьхаллин произведенешкахь гойтуш дерш халкъо кхочушдеш до­
лу турпалаллин г1уллакхаш хиларх.

Исбаьхьаллин литературо дахар гайтина ца 1аш,и дахар ди- 
канехьа хийца rlo  деш хилар гайта деза дешархошна. Коьрта ду, 
исбаьхьаллин литературан беркате т1е1аткъам дешархойн дуьне- 
нехьежар кхиарца, церан г1иллакх-оьздангалла кхиарца гучу- 
болуш хилар. Иза литература хьехар дахарца уьйр йолуш д1а- 
хьош хиларан коьрта гайтам бу.

5 Заказ Кя 12793 65



ИСБАЬХЬАЛЛИН ПРОИЗВЕДЕНИИ ЦХЬААЛЛА А ЙОВЗУЬЙТУШ, 
КЮРГГЕРА ЛИТЕРАТУРНИ ХААРШ ДАЛАР

Исбаьхьаллин произведени толлуш билгалдоху цу т1е|ра ва-  ̂
сташ, исбаьхьаллин суьрташ, къастайо сюжетни з1енаш, дакъош- 
ка йоькъу произведени, йийцаре йо цуьнан тема, идея, исбаьхьал­
лин хорма. Произведенехь царех лаьцна къастийна дийда дезаш а 
хуьлу. Ткъа, произведении компоненташ ша-ша а йохуш йийцаро 
оцу произведении исбаьхьаллин цхьаалла мелла а йохош хетало. 
Хууш ма ду литературни произведении д1ах1оттам, цу т1ера дер­
риге х1умнаш, г1уллакхаш яздархочо исбаьхьаллин кепехь говза, 
хаза вовшах тесна хиларна, къасталур доцуш вовшах дозадалар- 
на йоккха исбаьхьаллин цхьаалла йолуш хилар. Литературан 
произведени адамийн ойланна а, синхаамашна а цхьабосса т1е 
1аткъам болуш хилар оцу произведении цхьааллех дозуш ду.

Яздархочо шен произведени т1ехь билггалдолу дахаран  сурт 
кхуллу, оцу дахаран  суьртехула кхочушйо цо шен коьрта идея. 
Произведении дерриге васташ, исбаьхьаллин суьрташ, берриге 
хиламаш, мел кегийра г1уллакхаш а муьлхха а сюжетни зил а, 
сюжетана юьстах дерг а авторан коьрта 1алашо кхочушъеш долу 
дахаран  сурт x lo rm p e  хьажийна ду. Оцу г1уллакхах кхетабо 
дешархой. М асала, «Ц1еран арщ» ц1е йолчу повесть т1ехь авторан 
1алашо яра паччахьан 1едало нохчийн къехошкахь латтийна 1а- 
зап гайтар. И шен 1алашо кхочушъеш Бадуевс кхоьллина пачча­
хьан заманахьлерчу нохчийн юьртан дахаран  сурт. Нохчийчохь 
паччахьан олалла д1акхоьхьуш хиллачу хьаькмаша мискачу на- 
хана т1ехь лелийна къиза г1уллакхаш гойтуш автора кхоьллина 
пурстоьпан Кулдевичан, цуьнан хьадалчаш хилла леллачу Мирзин, 
Эльбертан, моллин васташ, къехойн Хонмурдан а, Банон а, Залу- 
бин а васташ, пурстоп волчу баьхкина баккхий нах а, Хонмур­
дан х1усам лаьттинчу орца т1е гулбелла юьртахой а гайтина, 
ши обарг а хьахийна. Ира сюжет йолуш, шен чулацамехь болу 
хиламаш сиха кхуьуш ю повесть. Цу т1ера дерриге а васташ, бер­
риге а хиламаш кхиар цхьаалла йолуш ду, иза автора 1алашо 
кхочушъеш уьш хиларца билгалдолу. Повесть т1ехь мел к1езиг 
долу х1ума а автора коьрта 1алашо кхочушъяре хьажийна ду. 
Иштта, Кулдевича акхаройн къизаллица Хонмурд хьийзийнчу ц1а 
чохь пенах доллуш паччахьан сурт дара- «Леррина, вехха цуьнга 
а хьежна» 1аш вара Кулдевич, Хонмурд шена т1евалочу хенахь. 
Ткьа, х1инца къеначу, мискачу стагана Кулдевича инзаречу къи­
заллица етташ, пенах доллучу сурта т1ера цуьнга а хьоьжуш 1а- 
ра паччахь. Кулдевичг1ара лелош йолу харцонаш паччахьера 
схьайог1уш хилар, къехой 1азапехь бахкорна бехкениг дерриге а 
паччахьан 1едал хилар ч1аг1до яздархочо оцу исбаьхьаллин 
суьртаца.

Произведении композици а, мотт а, берриге исбаьхьаллин 
г1ирсаш а авторан коьрта 1алашо кхочушьяре хьажийна хуьлу. 
«Ц1еран арц» повестан композици цуьнан маь1на къеггина гучу- 
доккхуш ю. Повестан хиламаш к1аргбаларе хьаьж жина билгал- 
йовлу цу т1ерачу персонажин ма-ярра йолу амалш, царех xlo- 
раннан а дог-ойла, цара кхочушде г1уллакхаш. Шен баш халлаш  
йолуш бу персонажийн мотт а. Кулдевичан маттаца а билгалйов- 
лу цуьнан акхаройн амалш, къизалла, иза боьха стаг хилар го. 
Ткъа, Хонмурдан мотт мискачу стеган, 1едало кхерийнчу, г1ело 
лан 1еминчу стеган мотт бу.

Исбаьхьаллин произведении и ерриге а аг1онаш дешархошна 
йовзуьйту. Кхузахь коьрта ду произведени т1ера дерриге х1умнаш 
вовшах дозаделла хиларца цара оцу исбаьхьаллин произведении 
цхьаалла кхуллуш хиларх дешархой кхетор.

Произведении идейни чулацаммий, цуьнан исбаьхьаллин хор- 
мий къасталур йоцуш вовшах йозаелла хиларх кхио беза деш ар­
хой. Муьлххачу а литературни произведении идейни чулацам 
билггалйолчу исбаьхьаллин хормехулий бен кхочушхила йиш йо­
луш бац. Кхоччуш дика литературни произведени кхоллалуш яц 
к1орге йолуш болу идейни чулацам шена хьакъ йоллучу исбаь­
хьаллин хорме бирзичий бен. Идейни чулацаммий, исбаьхьаллин 
хормий цхьаалла йолуш хилар ду исбаьхьаллин произведени кхул­
луш дерг. Произведении идейно-эстетически чулацам Kloprrepa 
цхьаалла йолуш хиларх дика кхеташ хила беза дешархой.

ДЕШАРХОША БЕН БОЛХ ЭВСАРАЛЛА ЙОЛУШ ХИЛИЙТАР А, 
ЦЕРАН ЛИТЕРАТУРА IAMO БОЛУ ЛААМ САБАККХАР А

Кхузахь коьрта лехамаш бу, хьехархочо дан догг1учу б а р а ­
мехь куьйгалла а деш, дешархоша беш болу болх деран  хаарш а, 
кхетам а лакхаболучу кепара хилийтар, дешархойн литературан 
занятешка болу лаам  а, церан дешар 1аморан хьуьнарш а лакха- 
дахар-

Дешархойн литературни хаарш лакхадовларехь а, церан кхе­
там кхиарехь а доккхачу маь1не ду дешархой шайн хьекъалца, 
шаьш ж игараллица болх барехула керлачунна т1екхуьуш хилар.
Дешархойн литературни хаарш церан хъекъало алссам болх беш 
кхолладелла хилча, шаьш, шайн л аам ца х1уманах уьш кхиъна 
хилча, церан хаарш Kloprrepa а хуьлу, царех пайдаэцар эвсарал- 
ла йолуш а нисло. Цундела хьехархочун декхар ду дешаран м а­
териал дукха аттачу яьккхина, «яра а ерина», «1авша а 1аьвши- 
на» кийчча классана хьалха ца юьллуш, оцу материалах кхетар- 
хьама дешархошка г1еххьа ойла яйтар, шайн хьекъало болх б а р ­
да уьш дешарх кхиийтар. Л акхарчу классашкахь литература хьоь­
хуш оцу кепара болх вовшахтоха бег1ийла ю. Х1унда аьлча, оцу 
классашкахь дешархойн кхетам лакхаболу хьалхачулла, цара



шайн духовни хьашташна жоьпаш лоху литературехь. Оцунна т1е 
а доьг1на хьехархочун таро ю дешархоша литературни материала 
т1ехь шаьш ойлаяр к1аргдан а, церан литература 1амо болу лаам  
сабаккха а.

Хьехархочо дешархошца беш болу болх уьш шайн хаарш 
шаьш т1едуза 1емачу кепара д1абахьа беза. Дешархой 1амабо 
х1инццалц схьа шайн кхолладеллачу литературни хаарех пайда 
а оьцуш, керлачух кхета, оцу керлачуьнца шайн хьалхалера 
хаарш алсамдаха. М асала, 9-чу классехь 1амайо Ма.макаев 1аьр- 
бин «Нохчийн лаьмнашкахь» ц1е йолу лиро-эпически поэма. Про- 
граммо т1едожадо и произведени 1амош дешархошна поэмин 
жанрах лаьцна к1орггера кхетам балар. Хьехархочо поэмин ж а н ­
рах болу дешархойн кхетам к1аргбеш, цаьрга пайдаоьцуьйту хьал ­
харчу классашкахь поэмаш 1амош («Довха дегнаш», «Жа1у») оцу 
жанрах церан кхолладеллачу теоретически хаарех. Ц1ераш йохуьй- 
ту шаьш 1амийнчу поэмийн, карладоккху, муьлхачу произведених 
олу поэма, муха бу поэмин жанрови къастамаш, цуьнан исбаь­
хьаллин хормех дешархошна хууш дерг схьадуьйцуьйту. Цул 
т1аьхьа дешархошка тидам бойту /«Нохчийн лаьмнашкахь» ц1е 
йолчу произведении жанран. Ц аьрга шайга, тоьшаллаш а дала- 
дойтуш, билгалдоккхуьйту иза поэма хилар. Билгалйохуьйту оцу 
поэмин эпически а, лирически а аг1онаш, схьалохуьйту и билгал- 
долуш йолу меттигаш поэмин текст т1ехь. Цу кепара болх барца 
хьехархочо дешархой шаьш т1ебалабо и произведени лиро-эпиче­
ски поэма хиларх кхетарна. Кхузахь хьехархочо ша д1а ца юьйцу 
кийчча материал. Цо куьйгалла до дешархоша шаьш бечу балха 
т1ехь, хаттар х1оттош а, оынучохь цара аьлларг т1едузуш а, то- 
деш а, царна rlo  до шайн хаарш ка|рла а дохуш, керлачу матери­
алах кхиархьама, царех говза пайдаэца. Доцца аьлча, дешархой 
1амабо, шайна хуучух пайда а оьцуш, керлачух кхиа. Ткъа дешар- 
хочо ша къахьоьгуш, шен хьекъалца 1амийна долу х1ума цунна 
даг чу а дуьжу, к1орге йолуш а хуьлу. Хьехархочо цу тайпана 
болх д1абахьаро дешархо шен таронех пайда эца 1амаво, литера­
тура 1амо цуьнан болу лаам  сов а боккху.

ЛИТЕРАТУРА ХЬЕХАРАН МЕТОДАШ А, ПРИЕМАШ А

Школехь литература хьехаран принципаш бухе а йохкуш, це­
ран лехамаш на т1е а тевжаш, къастайо литература хьехаран мето- 
даш а, приемаш а. Ш колехь деш ар 1амор ши a r lo  йолуш ду, ши 
стаг ву оцу процессехь дакъалоцуш: хьоьхуш волу хьехархо а, 1е- 
маш волу дешархо а. Цу тайпана шина стагах дозаделла ду л и ­
тературни дешар а, школехь 1амош долу муьлхха а дешар санна. 
Дешархочун хаарш цуьнан кхетамах а, т1евирззина цо 1аморах а 
дозуш делахь а, кхузахь коьртаниг хьехархо ву. Дуьххьара 
хьехархочуьнгара хеза дешархочунна шена хаа дезаш дерг. Ткъа,

муха вовшахтуху хьехархочо дешархошна хаарш даларан г1ул- 
лакх, х1ун некьаш, муха кепаш хоржу цо литературни материал 
цаьрга д1акхачош ша бечу белхан, бохучух дозу дешархоша эв­
сараллица х1ума 1амор. Метод — иза хьехархочо дешархойн 
хаарш кхолладолуьйтуш, церан кхетам кхиош беш болчу белхан 
кеп ю. Прием — методана юкъа йог!уш ю. Приемаш метод шай- 
гахула кхочушхуьлуш йолу г1ирсаш бу ала мегар ду. Тайп-тайпан­
чу приемех пайдаэцарехула кхочушйо литература хьехаран билг- 
галйолу цхьа метод. Ткъа, цхьа прием а хила тарло тайп-тайпанчу 
методашна юкъайог1уш.

Т1аьххьарлера шераш т1екхаччалц литература хьехаран мето- 
даш билгалйохуш яра (муьлхха а кхин 1илма хьехаран методаш 
а санна), хаарш схьадовларан бухе хьожжий. Методаш лорура: 
хьехархочун дош (лекци, дийцар, я кхин кеп); дешархошца ден 
кьамел (беседа); дешархоша шаьш болх 6aip; кхетош деш ар 1 Цу 
тайпана методаш кьасторах тоам ца бо х1инцалерчу дидактико а, 
методико а. Иштта методаш къастош хилча тидаме ца оьцу де­
шархоша х1умнах кхуьуш беш болу болх. Ткъа, иза коьртачех 
цхьаъ лору тахана. Хьехархочо дешархошка хаарш д1акхачош бен 
болх а, дешархоша царех кхиа г1ерташ шайн кхетамца беш болу 
болх а тидаме оьцуш, къасто еза хьехаран методаш, боху х1инца- 
лерчу дидактикехь.2 Амма тайп-тайпанчу кепара къастайо хье­
харан методаш дидакташа3 а, царна т1аьххье методисташа4 а. 
Кхузахь таро яц я оьшуш а дац дидактикин, методикин 1илма- 
нашкахь хьехаран методаш билгалъяхарехь болу тайп-тайпана 
хьежамаш цхьалхабохуш бийца. Цаьрга хьаштволчо лахахь, снос- 
кашкахь ялийнчу литературах пайдаоьцур бу. Вайн де^

1 Голубков В. В. Методика преподавания литературы. М.: Учпедгиз,
1962, с. 69.

2 Дидактика средней школы. Некоторые проблемы современной дидактики. 
Под редакцией М. А. Данилова и М. И. Скэткина. М.: Просвещение, 1975, 
с. 146— 183.

3 Сорокин Н. А. Дидактика. М.: Просвещение, 1974. с. 151 — 171. Щукина  
Г . И. Методы обучения как компонент учебного процесса.—В кн.:Проблемы ме­
тодов обучения в современной общеобразовательной школе. М., 1980. Выбор мето­
дов обучения в средней школе. Под редакцией Ю. К. Бабанского, М.: Педагогика, 
\98\.Пидкасистый П. И., Коротяев В. И. Самостоятельная деятельность учащих­
ся в обучении. М., 1978, с. 50—61. Лернер И. Я. Дидактические основы методов 
обучения. М.: Просвещение, 1981.

4 Кудряшев Н. И. Об эффективности занятий по литературе. (К вопросу о 
методах обучения). — Л итература в школе, 1970, № 4, с. 16—32. Юзбашев  
С. И. Методы преподавания русской литературы в национальной школе. —
В кн.: Методика объяснительного и литературного чтения. Под редакцией К. В. 
Мальцевой и 3. С. Смелковой. Л., Просвещение, 1978, с. 58—77. Шейман JJ. А. 
Основы методики преподавания русской литературы в киргизской школе. Часть I. 
Подходы. Цели. Принципы. Методы. Фрунзе, Мектеп, 1981, с. 203—229. Тодоров  
М- В. Методы преподавания русской литературы. — В кн.: Вопросы преподава­
ния русской литературы в национальной школе. Л.: Просвещение, 1981, с. 70— 102.

кхар ду нохчийн литература хьехарехь кхачаме йолу 
методаш билгалъяхар а, церан баш халлаш  йийцар а. 
Оцу 1алашонца зеран-экспериментальни болх д1абаьхьира рес- 
публикан тайп-тайпанчу меттигашкахь: Ачхой-Мартанан, Гроз­
ненски, Шелан, У|рус-Мартанан районийн школашкахь, хьехархо- 
ша Хутаева 3. М., Эсамбаев Б. Д. (Ш елара №  8 юккьера шко­
л а ) ,  Д окаев Ш. А. (1алхан-Юьртара №  2 юккьера ш кола), Бек- 
мурзаев X. А., М укаева А. С. (Котар-юьртара № №  1, 2 юккъе- 
ра школаш) д акьа  а лоцуш. Зеран-экспериментальни белхан бу- 
хе диллинера, бевзаш болчу дидактийн И. Я. Лернеран, М. И. 
Скаткинан дидактически концепцина т1е а тевжаш, ц1еяххана 
волчу оьрсийн методисто Н. И. Кудряшеве кхоьллинчу методийн 
системех1 пайдаоьцуш билгальяьхначу: кхоллараллица ешаран, 
лехамийн, талламан, дуьйцуш-гайтаран методашца нохчийн лите­
ратура хьехар. Оцу белхан жам1аша а, тоьллачу хьехархошна зе- 
деллачо а гайтира нохчийн литература хьоьхуш дешаран, кхетош- 
кхиоран 1алашонаш кхочушьярехь и методаш (шайн приемаш- 
цанна) кхачаме хилар. Хьовсур вай церан башхаллашка.

К Х ОЛ Л А РА Л Л И Ц А  ЕШАРАН МЕТОД

Исбаьхьаллин литературан баш халлаш  ю цо дахар васташка- 
хула гойтуш хилар, иза ойланна а, синхаамашна а цхьатерра 
1аьткъаш хилар. Исбаьхьаллин произведени йоьшучу хенахь цо 
г1аттош йолу дог-ойла оцу произведении чулацам бийцарх я мух- 
ха а кхечу кепара цунах кхетам баларх кхоллалур яц. И сбаь­
хьаллин произведени ешчий бен иза ма-яр|ра евзар а яц, цунах 
кхетар а вац, я марзо а эцалур яц. Цундела исбаьхьаллин произ­
ведени 1амор иза Kloprrepa еш арна т1ера д1адоло дезаш ду. Ис­
баьхьаллин произведени ешаран шен башхаллаш ю. Иза сих ца 
луш, парг1ат еша еза, говзачу исбаьхьаллин д а т а х  марзо оь­
цуш, сурт х1отторан тидам беш, авторан ойланах кхиа г1оьртуш. 
Д еш архой 1амабо произведени леррина еша, цу т1ехь долчу дер- 
ригена а тидам бан, иза йоьшучу хенахь цуьнан хазалла, исбаь- 
хьалла  ган а, цунах пайдаэца а.

К холлараллица ешаран методан 1алашо ю исбаьхьаллин про­
изведении т1е1аткъам дешархошна алсамбаккхар, церан и произ­
ведени Kloprrepa 1амо дог даийтар. Кхоллараллица ешаран ме­
тод  дуьххьал д1а и произведени ешарца кхочушхуьлуш яц. Оцу 
метода юкьайог1уш дуккха а методически приемаш ю, цаьргахула 
кхочушхуьлу оцу методан 1алашо. Х1орш ю царех коьрта методи­
чески приемаш: хьехархочо кьастош ешар; дешархой кьастош еша 
1амор; хьехархочо кхетош ешар (комментированное чтение). Про-

1 Кудряшев Н. И. Взаимосвязь методов обучения на уроках литературы. М.: 
Просвещение, 1981, с. 59—67.

изведени еша дуьйлалуш цунах дешархой дика кхетийтархьама 
хьехархочо далош долу хьалхара дош. М асала, 8-чу классехь 
Сальмурзаев Мохьмадан «Кхетаме Хьамид» ц1е йолу дийцар деш а 
дуьйлалуш хьехархочо дуьйцур ду 20-г1а шераш дуьйлалуш Нох- 
чийчохь хиллачу деша)ран хьолех: ярташкахь хьуьжарш а, шко­
лаш  а хиларх лаьцна, царна юккъерачу къастамах. Хьехархочун и 
дош доцца, амма дешархошна дийцарх кхета таро лучу arlopa  
хир ду.

Произведени ешна ма еллинехьа, дешархошна цунах лаьцна 
хеташдерг гучудаккхархьама деш долу къамел. Оцу произведении 
текст т1ехь ойлаяйта дешархошна луш долу т1едахка«рш.

Деш архош а беш болу болх х1окху кепара хир бу: произведе­
ни йоьшучу хенахь леррина ладог1ар; шаьш къастош ешар; д а ­
гахь 1амор; план х1оттор; текстана юххе йог1уш схьайийцар; шаьш 
ешначу книгех, гинчу спектаклах отзываш язъяр; произведени ма- 
йишшинехь цунах лаьцна сочинени язьяр. Коьрта ду исбаьхьал­
лин произведени ешна ма-еллинехьа xlop дешархочо а цунах 
лаьцна шен йолу ойла муххачу кепара яьккхина а гучуяккхар. 
Кхоллараллица еш аран методах пайдаэца тарло произведени 1амо 
йолош а, ткъа иштта иза 1амийна довлуш а. Произведении чула­
цам т1ехь болх бинчул т1аьхьа къастош ешаро дешархошка иза 
Kloprrepa т1еоьцуьйтур ю, ткъа дешархоша шаьш иза к ъ а ­
стош йоьшуш гучу дер ду цунах уьш муха кхетта а. И сбаь­
хьаллин произведени кьастош euiaipax лаьцна иштта яздина М. А. 
Рыбниковас: «Выразительное чтение учителя обычно предваряет 
разбор произведения и является ключом к пониманию его содер­
жания. Выразительное чтение ученика заключает процесс разбо­
ра, подытоживает анализ, практически реализует понимание и 
толкование произведения».1 Исбаьхьаллин произведени къастош 
ешар — иза кхоллараллица ешаран метода юкъайог1уш йолу 
методически прием ю, амма оцу приемах кхечу литературан хье­
харан методашкахь а пайдаоьцу.

Л ЕХАМ ИЙН М ЕТОД

Лехамийн (эвристически) методан башхалла ю дешархой мел­
ла а шаьш бечу лехамашца керлачунна т1екхуьуш хилар. Хьал­
ха дуьйна шайна хуучух пайда а оьцуш, хьехархочо шайна хьал­
ха х1итточу хаттаршна т1е а тевжаш, к1езиг-дукха шаьш бечу ле­
хамашца дешархой литературни материалах кхетабо оцу методца. 
Деш архош а шаьш бечу балхах тера ю оцу методан цхьайолу a r lo -  
наш, амма билггал болу кьастамаш  а бу царна юкьахь. Л е х а ­
мийн методах пайдаоьцуш, дешархошна хьалха х1иттийна долчу

1 Рыбникова М. Л. Очерки по методике литературного чтения. М.: Учпедгиз,
1963, с. 146.

цхьамог1а хаттарех х1оранна а цара луш долу жоп хьехархочо 
оьшшучу барамехь нисдеш а, т1едузуш а, тодеш а г1уллакх до. 
Хьалхарчу хаттарна шаьш делла долу жоп хьехархочо тодича, 
т1аьхьа дог1учу хаттарна луш дерг хьалхарчулла дуьззина а, 
к1орггера а дала б1ег1ийла ю дешархойн. Ткьа, дешархоша шаьш 
беш болу болх берриге а чекхбаьллачул т1аьхьа, массо хаттаршна 
уьш жоьпаш делла бевллачул т1аьхьий бен ца толлу хьехархочо.

Лехамийн методах пайдаоьцу исбаьхьаллин произведени 
к1орггера толлуш а, литературан теори 1амош а, критически 
статья йийцаре еш а. Х1окху методца болх беш хьехархочо классана 
хьалха х1иттош долу хаттарш вовшах дозаделла а долуш, деш ар­
хой произведении чулацаман тидам бан а, т1аккха цуьнан маь1на 
дан а 1амош хила деза. Уьш дукха хьолахь вовшах дозаделла до­
лу цхьамог1а проблемни хаттарш хуьлу, хьалхарчу хаттаран ше­
на т1аьхьа дог1учу хаттарна жоп дала дешархой мелла а кечба- 
ран хорма а йолуш. М асала, «Сийлаха» ц1е йолу поэма 1амош де­
шархойн цуьнан жанрови кьастамаш на шаьш т1екхиийтархьама 
1алхан-Юьртара №  1 йолчу юккьерчу школехь иштта д1абаьхьира 
и болх. Хьехархочо элира «Сийлаха» произведении коьртехь я з ­
дина ду иза поэма ю аьлла, вай шуьца х1инца хьовса деза иза 
нийса дуйла. Н агахь санна шаьш «Сийлаха» поэма ю бохучуьнца 
реза делахь, аш, тоьшаллаш а далош, гайта деза иза поэма хи­
лар». Цул т1аьхьа х1окху кепехь д1адаьхьира къамел:

Х ь е х а р х о .  Д агадаийтал , муьлхачу произведенех олу поэма?
Д е ш а р х о .  Поэма йоккха стихотворени ю, халкъан дахарехь 

доккха маь1на долу г1уллакхаш а дуьйцуш, шеца эпически а, л и ­
рически а билгалонаш а йолуш.

Х ь е х а р х о .  Нийса ду, ткьа халкъан дахарехь доккха маь1на 
долу г1уллакхаш къастадо поэмаш т1ехь бохучух муха кхета шу?

Д е ш а р х о .  М асала, вай хьалха 1амийнчу .«Нохчийн л аь м ­
нашкахь» ц1е йолчу поэми т1ехь ч1ир екхаран 1адат а, цунах ада- 
машна долу зулам а гайтинера, оцу зуламечу 1адаташна дуьхьал 
къийсам латтабора поэми т1ехь. И г1уллакхаш дерриге а х ал ­
кьан  дахарехь доккха маь1на долуш дара.

Х ь е х а р х о .  Б ак ъ  лоь. Дийца, муьлхарш ю >поэмийн эпически 
билгалонаш.

Д е ш а р х о .  Поэмаш т1ехь турпалхоша кхочушдечу г1улла- 
кхех дуьйцу, дахарехь болу хиламаш гойту.

Х ь е х а р х о .  Ткъа, лирически билгалонаш муьлхарш ю?
Д е ш а р х о .  Поэмаш т1ехь авторан дог-ойла, цуьнан синхаа- 

маш гучубовлу.
Х ь е х а р х о .  Д ика  ду. Х1инца «Сийлаха» — поэма ю, яц му­

ха хуур ду в айна?
Д е ш а р х о .  Хьовса деза вай, х1инцца йийцина билгалонаш

«Сийлаха» ц!е йолчу произведеница юйла.

Х ь е х а р х о .  Нийса боху. Оцу хьокъехь хьан х1ун эр ду  аш?
Д е ш а р х о .  Шен долахь туька а, шортта хьал а долуш волчу 

совдегаран Эдалхин, кьехочу Ибрах1иман юкъаметтигаш гайтина 
автора. Хьолахошйий, къехошний юкъара кьийсам бу оцу произ­
ведени т1ехь гайтинарг — иза халкан дахарехь доккхачу маь1не 
г1уллакх ду.

Х ь е х а р х о .  Кхин юй цу т1ехь поэмин билгалонаш?
Д е ш а р х о .  Ю. Авторан ойла а, синхаамаш а го вайна хьал­

харчу дашехь а, дерзорехь а, поэтан лирически юьстахвийларш- 
кахь а.

Х ь е х а р х о .  Нийса ду. Эпически билгалонех х1ун эр дара 
аш?

Д е ш а р х о .  Ш айн д1адоладалар а кхиар а, дерзор а долуш 
г1уллакхаш ду ;поэми т1ехь къастош — хиламин сюжет ю цу 
т1ехь ерг. Уьш эпически билгалонаш ю.

Х ь е х а р х о .  Ткъа, х1ун сацадо вай «Сийлаха» — поэма хи- 
ларан я цахиларан хьокъехь?

Д е ш а р х о .  «Сийлаха» стихашца язйина йоккха произведени 
ю. Цу т1ехь къастош долу г1уллакхаш халкъан дахарехь доккха 
маь1на долуш ду. Лирически а, эпически а билгалонаш а ю оцу 
произведеница. Оцу дерригено гойту «Сийлаха» поэма хилар.

Х ь е х а р х о .  Нийса боху. Кхин цкъа а хьан эра дара аш, 
х1унда ю и произведени поэма?

Д е ш а р х о .  Юха а ялайо «Сийлаха» поэма хиларан билга­
лонаш.

Х ь е х а р х о .  Шен жанрови къастамашца муьлха поэма ю 
«Сийлаха».

Д е ш а р х о .  Оцу поэмица цхьаьнаийна ю лирически а, эпиче­
ски а билгалонаш, и ши a r lo  а къеггина гучуйолуш а ю, цундела 
«Сийлаха» лиро-эпически поэма ю.

Х ь е х а р х о .  Нийса боху аш. Вай шуьца къастий Эдилов 
Хасмохьмадан «Сийлаха» ц1е йолу .произведени лиро-эпически 
жанрехь язйина поэма хилар, х1инца хьовсур ду вай оцу поэми 
т1ехь исбаьхьаллин сурт х1отторан хьелашка, къастор ю меттан 
говзалла, билгалйохур ю стихан башхаллаш.

Оцу хаттарша т1аьххьаре а шаьш кхето дезаш хиллачунна 
т1ебалабо дешархой. Амма мехала иза хилла ца 1а кхузахь. К л а ­
мат мехала кхин а ду: дешархошна шаьш х1уманах кхуьуш бан 
безачу белхан некъ гайтина кхузахь.

Лехамийн методан коьрта мехалла ю х1ума 1амош дешархош­
ка кхоллараллица болх байтар а, шаьш муьлхха а литературни 
материал 1амош эвсараллица хир болу некъ царна гайтар а.

Лехамийн методо шаьш 1амош долчунна т1ехь ойлайойту де­
шархошка, аьлча а ойла а йойтуш 1амадойту.

Х1окху тайпана белхаш байта тарло дешархошка оцу методца



хьоъхуш: хьехархочун т1едахкаршна жоьпаш лохуш, исбаьхьаллин 
произведении текстана, учебникана, критически статьяна т1ера, я 
кхийолчу литературана т1ера материал схьакьастор; шайна делла- 
чу хаттаршна т1е а тевжаш, произведении цхьа дакъа , цхьа сцена 
къастор, я жимо елахь ерриге произведени къастор, исбаьхьаллин 
произведении персонажан васт къастор, цу т1ера васташ вовшах 
дустуш дийцаре дар, исбаьхьаллин баш халлаш  билгалъяхар; 
тайп-тайпанчу ж анраш кахь йолу произведенеш вовшех юстущ 
йийцар, оцу белхан план, конспект х1оттор; шайна хьалха х1от- 
тийна тема а, проблема а къастош, йозанан болх бар, доклад  а, 
сочинени а язъяр; книгашьешархойн конференцехь, диспутехь да- 
къалацар .

Лехамийн метод дешар 1аморехь мехала ю.

ТАЛЛАМАН МЕТОД

Ш колехь литература хьехаран 1алашо дуьххьал д1а програм­
мо билгалъяьккхина йолу литературни материал дешархошна йов- 
зийтар хилла ца 1а. Программи юкъа йог1уш йоцчу произведенийн 
чулацамах кхета а, цуьнан мехалла йовза а хууш хила беза л а ­
кхарчу классаш кара дешархой. Ю ккьера школа чекхъяьккхинчул 
т1аьхьа муьлххачу а исбаьхьаллин произведении маь1нех кхета 
таро  йолуш, цуьнан идейно-эстетически чулацаман мах хадо хуур 
долуш кхио беза дешархой. Л акхарчу  классаш кахь дешархой 1а- 
мабо исбаьхьаллин произведении чулацамах шаьш кхиа, цуьнан 
идейни а, исбаьхьаллин а аг1онаш шаьш къастош, толлуш болх 
■бан. Цу тайпана, дешархойн кхоллараллин корм аталла кхиаран 
маь1на долуш ю таллам ан  метод. Талламан методан^ 1алашо ю, 
1амош йолчу материалан керлачу аг1онашна дешархой шаьш т1е- 
кхиийтар. Хьалха шайна ца дийцинчу х1уманна, шаьш таллам а 
беш, уьш т1екхиийтар а, и керланиг шаьш бечу талламца Kloprre­
p a  царна довзийтар а. Талламан метод шен баш халлаш ца йог1уш 
ю лехамийн методца, амма цунах дарехь кьаьсташ  а ю иза. Л е ­
хамийн методца дешархой керлачунна т1екхуьу хьехархочо цхьана 
мог1арехь шайна хьалха х1иттош долу башха даккхийра доцу т1е- 
дахкарш  кхочушдарехула, шаьш бан безачу белхан некъ хаддаза 
гойтуш хьехархо а волуш. Талламан методца, шайн х1инца долчу 
хаарех пайда а оьцуш, шаьш бечу балхаца т1екхочу дешархой 
керланиг довзарна. Керлачух кхиаран некъ хьехархочо хьалха 
царна бовзийтина. Оцо rlo  до дешархошна керла материал кара 
ерзорехь цара бечу талламаш кахь.

Т алламан методо дешархой шаьш болх бан а 1амабо, цул 
совнаха, школа чекхъяьккхинчул т1аьхьа шайн хаарш шаьш т1е- 
д у за  церан таро хуьлуьйтур йолуш, таллам ан  корматалла а 
кхиайо.

Т алламан методах пайдаэцар тайп-тайпанчу приемашца кхо- 
чуШД°- Хьехархочо классана хьалха проблема х1оттайо, и про­
б л е м а  кечъярехь дешархоша д акъ алаца  а тарло. Тайп-тайпана 
т е м а н а ш  ло дешархошна классехь а, классал арахьа а кхочушъеш 
й олч у  литературни мероприятешкахь кьастаяйта. Программехь 
1 ам о ш  йоцу исбаьхьаллин произведенеш толлуш къастор т1едуьл- 
лу дешархошна. Литературоведчески а, кхийолу а материалаш  
то л л у ш  оьшур болу тайп-тайпана кхоллараллин белхаш кхочущ* 
бойту цаырга.

Дешархошна ша цу тайпана т1едахкарш (теманаш, пробле- 
м а ш ) лучу хенахь хьехархочо уьш царех кхетабо, нийсачу т а л л а ­
м ан  новкъа хьовсабо, идейни т1етовжамаш ло.

Талламан методах пайдаоьцуш дешархоша х1окху тайпана 
белхаш бо: программехь 1амош йоцу исбаьхьаллин произведена 
къастор; программехь 1амош йолчу произведении цхьа д акьа  я 
цхьа эпизод шаьш къастор; исбаьхьаллин произведенеш вовшех; 
юстуш таллар; шина тайпана мах хадийна йолчу произведених 
шайна хеташ дерг бух боллуш схьадийца хаар; сцени т1ехь х1от- 
тийна йолчу исбаьхьаллин произведених спектакль юстар; спек- 
таклан а, кинофильман а шайггара мах хадор; литературни крае- 
веденехула талламаш  бар. Деш архош а шаьш бинчу таллам аш  
т1ехь докладаш, сочиненеш язйо; литературни суьйренашкахь* 
диспуташкахь, конференцешкахь дакъалоцу. Пенагазетана а, ли­
тературни кружокан журналана а статьяш язйо, районни газете 
я литературни альманахе статья яхьийта а тарло.

Гуш ду, оцу тайпана белхаш баро дешархой мелла а литера­
туроведчески таллам ана герга буьгуш хилар. Цундела коьрта ду 
дешархошна шайна оьшуш йолу материал лаха хаар, каталогах 
п а й д а  а оьцуш, книга лахар  а, цут1ехь шайна оьшуш дергсхьала-  
х а  х а а р  а. Дешархой 1ема конспект язъян а, план x Iotto  а, цитаташ 
я л о  а.

Талламан методо дешархойн х1уманах шаьш кхетаран корм а­
т а л л а  кхиайо, шаьш шайн хаарш т1едуза 1амабо уьш. Т1аьххьарчу 
х е н а х ь  школьни учебникаш т1ехь а, пособеш т1ехь а алссам пай- 
д а о ь ц у  таллам ан методашна юкъадог1учу хаттарех а, т1едахкарех 
а. Далор вай 8-чу классан «Нохчийн советски литература» учеб­
ник т1ера цу тайпана долу т1едахкарш:

Х1ун маь1на ду Бадуевн драматургии нохчийн къоман театр 
кхиорехь?

Авторан шен турпалхошка йолу шовкьаш муха билгалйовлу 
«Ьешто» ц1е йолчу повесть т1ехь?

Сальмурзаев Мохьмадан «Моллин зулам» ц1е йолчу дийцар 
ера молла Мусин васт а, «Кхетаме Хьамид» дийцар т1ера мол- 

ла Д аудан  васт а вовшех дуста. Хьовса, х1ун кьастамаш  6v и ши 
васт х1отторехь?

Вайн литературехь дийцаран жанр кхоллаяларехь х1ун маь1на 
дара Сальмурзаевн произведенийн?

С хьалаха «КЛайн котам» бохучу дийцар т1ехь автора барта 
кхоллараллех пайдаэцар гучудолу меттигаш. Н аж аев  Ахьмадан 
«Жа1у» боху поэмий, Сулейман Стальскийн «Даймахках ойла- 
наш» поэмий вовшашца юста. Ойлае, цхьаьнадог1уш а х1ун д у  
оцу произведенийн, х1ун кьастам аш  а бу царна юкьахь?

Х1инцалерчу нохчийн литературан х1ун баш халлаш  ю?
Х алкьан  поэмин, литературни поэмин кьастам аш  бийца.
Д оклад  язье  «Айсханов Шамсуддинан кхоллараллин мехал- 

ла», алий.
Д оклад  язъе «Бадуев а, къоман театр а» бохучу темина.
Оцу т1едахкарийн баш халла ю царна жоьпаш луш дешархойн 

мелла а таллам ан  болх бан безаш хилар. Дешархойн кхолларал­
лин хьуьнарш кхиоран лехамаш бу церан.

Д УЬЙ Ц У Ш -ГА Й ТА РА Н  МЕТОД

Лехамийн а, таллам ан  а методаш эвсаралла йолуш ю, деш ар­
хой х1уманна шаьш т1екхиа 1амош ю, церан кхетам а, кхолларал- I 
лин хьуьнарш а кхиош ю. Амма школехь луш долчех цхьадолу 
хаарш  оцу методашца хьехалуш дац, масала, яздархочун дахарх 
лаьцна долу х1умнаш, литературан исторех долу хаарш, цу тай­
пана кхидерш а. Дешархоша шаьш х1ума 1амош хилча хан дукха 
а оьшу, цул совнаха хаддаза шаьш болх барехула хаарш кхол- 
лалуш  хилча, уьш вовшех дозаделла доцуш, система йоцуш хила 
герга а ду. Цундела оьшуш ю дешархошна хьехарехь дуьйцуш- 
гайтаран метод а. И метод дукха хенахь дуьйна схьа массо мех- 
каш кахь шех пайдаоьцуш а ю. Д уь й ц уш -гай т ар ан  м етодан  б а ш ­
х а л л а  ю д еш а р х о ш н а  х а а  д е з а ш  д ер г  хьехар хоч о  кийчча царна  
д1адуьйцуш  хилар , я учебник т1ехь, пособи  т1ехь, критически  
статья т1ехь кийчча долчуьр а  ц ар а  шаьш схьаоьцуш  хилар. Шайна 
дийцинарг я книги т1ера хиънарг дешархочо дагахь латто деза.

Дуьйцуш-гайтаран методехула хьехар кхочушдо х!окху прие- 
машца: хьехархочун дош (кхетош-дийцар, лекци). М асала, я зд ар ­
хочун дахаран  а, кхоллараллин а некь бовзуьйтуш йолу хьехар­
хочун лекци; обзорни тема къастош йолу лекци; литературан ис* 
торих а, теорих а лаьцна хьехархочо дийцар; учебник т1ехь, де­
шаран .пособеш т1ехь долчуьнца дог1уш долу хаттарш а, т1едах- 
карш а дешархошна далар. Оцу балха т1ехь хьехархочо пайда- 
оьцу тайп-тайпанчу гайтаман г1ирсех (суьрташ, таблицаш, карта, 
схема, и. д1. кх.), дешаран технически г1ирсех (магнитофон, эпи­
диаскоп, киноаппарат, проигрыватель, и. д1. кх.).

Дуьйцуш-гайтаран методехула хьоьхуш дешархошка х1окху' 
тайпана белхаш бойту: хьехархочо дийцинарг, учебник т1ера я 
кхечу книги т!ера дешнарг юхасхьадийца кечамбар; хьехархочун

е^цин план д1аязъяр; учебник т1ера я кхечу книгаш т1ера 1амош 
Йол^У материалан план, конспект, тезисаш х1иттор; йолчуьра 
кййчча материал схьа а оьцуш, докладаш  кечъяр, сочиненеш 
язъя!р-

Дуьйцуш-гайтаран методах пайдаоьцуш хьоьхучу хенахь де- 
щархошкара лоьхуш дерг ду хьехархочуьнгара я учебника т1ера 
щаьш схьаэцначу хаарех кхета а кхетта, уьш дагахь а латтош, юха 
о ь ш ш у ч у  хенахь схьадийца хаар, .царех пайдаэца хаар. Иза дукха 
атта г1уллакх а дац. Масала, билгалдаьлла ду, кхечу къоман 
МОтт 1амош хилча оцу маттах долу дош 1емаш волчунна билггал- 
чу хенахь 20-зза нисдала дезаш хилар, т1аккхий бен 1емаш вол- 
чуьнан иза кхоччуш т1еэцар ца хуьлу.

Дуьйцуш-гайтаран методан кийчча долу, хаарш даларал  совна­
ха кхин таронаш а ю. Хьехархочо дешархошна билггал йолу м а­
териал йовзийтарал совнаха, оцу материалах кхетаран некь бий­
ца а тарло. Ткъа дешархоша оцу шайна гайтинчу некъах пайда а 
оьцуш, хьалха шаьш 1амийнчух тера йолу материал 1амайо. М а­
сала, 10-чу классехь хьехархочо М амакаев Мохьмадан кхолла­
ралла юьйцуш цуьнан «Орган т1ехь сатесна» бохучу стихотворе­
нии чулацам къастабо. Оцу стихотворении идейно-эстетически чу­
л ацам  ша муха къастабо, мича кепара къастабо дешархошна гой­
ту цо. Цул т1аьхьа 1амош йолу «Т1улгаша а дуьйцу» боху поэтан 
стихотворени дешархошка шайга кьастайойтур ю хьехархочо, 
хьалхалера стихотворени къастош, ша царна гайтинчу некъах пай­
да а оьцуьйтуш.

Д еш ар 1аморехь дукха хенахь дуьйна зеелла ю дуьйцуш-гай­
таран метод, иза кхид1а а школашкахь литература хьехарехь ле- 
ло езаш а ю.

ЛИТЕРАТУРА ХЬЕХАРАН МЕТОДАШ ВОВШАХЙОЗАЯЛАР

Л акхарчу классаш кахь литература хьехаран йиъ метод бил- 
галъяьккхина вай: кхоллараллица ешаран метод; лехамийн метод, 
талламан метод; дуьйцуш-гайтаран метод. И методаш вовшех 
къаьсташ ю дешархоша литература 1амош кхочушбечу тайп-тай­
панчу белхашца а, материалах уьш кхетош хьехархочо дечу куьй- 
галлица а.

Литература хьехаран методех цхьа a x lap a  вон ю, важ а дика 
ю аьлла кьасто таро йолуш яц. И методаш ерриш а дика ю оьш- 
шучохь, йогг1учу кепара шайх пайдаэцча. Муьлха метод маца ле- 
ло еза бохург дуккха а х1умнех доьзна ду: 1амош йолчу материа­
лах  а; дешархойн литературни хаарех а, церан хенах а; хьехархо­
чо шена хьалха х1итточу 1алашонех а, материал 1амо программе 
билгальяьккхинчу хенах^а; хьехархочун говзаллех а.

М асала, Сальмурзаев Мохьмада яздина «Кхетаме Хьамид» ц!е

йолу дийцар 8-чу классехь 1амочу хенахь хьехаран метод харж ар  
х1окху кепара хир ду. Нагахь санна хьехархо оцу произведении 
исбаьхьаллин 1аткъам дешархойн синхаамашка а, ойлане а кхо- 
чуьйтуш, цаьрга марзо эцийта г1ертахь, дешархой исбаьхьаллин 
произведенига ладог1а 1аморан |1алашо цуьнан елахь, хьехархочо 
оцу дийцарх дешархой кхетош, кхоллараллица ешаран метод 
хоржур ю. Исбаьхьаллин произведении текст т1ехь болх бан 1а- 
моран 1алашо хьехархочун елахь, произведени т1ерачу хиламийн, 
исбаьхьаллин вастийн, суьртийн, яздархочо пайдаоьцучу исбаьхьал­
лин г1ирсийн тидамбарца оцу дийцаран маь1нех дешархой кхето 
г1ертахь, хьехархочо пайдаоьцур бу лехамийн методах. Нагахь 
санна дешархошна исбаьхьаллин произведени муха кьасто еза 
гайта г1ерташ хьехархо велахь, цо дуьйцуш-гайтаран методца болх 
бийр бу.

Ц арех муьлххачу методца «Кхетаме Хьамид» 1аморан болх 
хьехархочо вовшахтохахь а, и дийцар Kloprrepa довзуьйту деш ар­
хошна, амма дешархойн кхоллалуш долу хаарш мелла а къаьсташ 
хир ду, хьехархочо хоржучу методе хьаьжжина. Кхоллараллица 
ешаран методца болх д1ахьош хилча, дешархой исбаьхьаллин 
произведенига тидамбеш ладог1а а, цунах марзо эца а 1ема, мел­
ла  а эстетически синхаамаш а кхуьу церан. Лехамийн методах 
пайдаоьцуш и дийцар хьехча, дешархойн кегийчу жанраш кахь 
йолу прозаически произведенеш шаьш къасторан хаарш кхолла- 
даларна rlo  хир ду. Дуьйцуш-гайтаран методах пайдаэцахь, де­
шархошна дийцаран жанрехь йолу произведенеш муха кьасто еза 
гур ду, аьлча а, литературан теорех долу х1умнаш девзар ду 
царна.

Школехь билггал йолу исбаьхьаллин произведени <1амош 
муьлхха а цхьа метод лелийна ца 1а, дукха хьолахь цхьана уро- 
кехь а масех методах пайдаэца безаш хуьлу. Исбаьхьаллин про­
изведени 1амош хьехархочо бечу балха т1ехь и хьехаран методаш 
вовшех йозаелла хуьлу. М асала, иштта д1ахьо 10-чу классехь С а­
идов Билалин «Деган аз» ц1е йолу стихотворени 1амор. Стихотво- 
рени 1амо дуьйлалуш хьехархочо Саидов Билалин дахарх а, поэ­
тически кхоллараллех а лаьцна дуьйцу, хоуьйту и стихотворени 
поэтан кхоллараллехь шен маь1на долуш хилар (дуьйцуш-гайта­
ран метод), т/1аккха «Деган аз» ц1е йолу стихотворени къастош 
йоьшу, дешархошна алссам эстетически т1е1аткъам хуьллучу ке­
пара (кхоллараллица ешаран метод); цул т1аьхьа хьехархочо де­
шархошна хьалха хаттарш х1иттош, оцу хаттаршна цаьргара 
Kloprrepa жоьпаш а лохуш, оьшшучохь ша уьш т1е а дузуш, то а 
деш, оцу стихотворении идейно-эстетически чулацам кьастабойту 
(лехамийн метод); стихотворени дешархошца къастийнчул т1аь- 
хьа, цуьнан чулацам царна бевзинчул т1аьхьа, урок чекхйолуш, 
юха а къастош йоьшуьйту дешархошка «Деган аз», х1инца ла-

дуГ1^ш дешархоша Kloprrepa т1еоьцу оцу стихотворении идейно- 
эсТетнчески чулацам (кхоллараллица ешаран метод).

Цу\ тайпана, оцу цхьана урокехь масех методах пайдаэцна. 
Л и тер ату р а  хьоьхуш методаш хийцаро таронаш кхуллу  дешархой 
м атер и алах  Kloprrepa кхето, шаьш х1ума 1аморан корматалла 
кхио.

Урокехь тайп-тайпана белхаш бар, хьехаран методаш хуьйцуш 
хилар къаьсттина оьшуш ду лахарчу а, юккъерчу а классашкахь, 
х1унда аьлча, дешархой кегийра мел хили а сиха г1елло цхьана 
кепара болх бар дахделча, тидам бов церан. Л акхарчу  классаш- 
кхахь а хьехаран методаш шен барамехь урокехь хуьйцуш хилча, 
дешархоша бечу белхан эвсаралла лакхайолу. Л акхарчу  клас­
сашкахь: 8-чохь Н аж аев  Ахьмадан, Айсханов Шамсуддинан, Б а ­
дуев Саь1идан; 9-чохь М амакаев 1аьрбин, Арсансв Саь1ид-Бейн, 
Музаев Нурдинан, Сулаев Мохьмадан; 10-чохь Исаева Маремин, 
Мамакаев Мохьмадан, Хамидов 1абдул-Хьамидан, Айдамиров 
Абузаран, Арсанукаев Шайхин, Ахматова Раисин поэтически а, 
прозаически произведенеш 1амочу урокех х1орангахь а тайп-тай­
панчу хьехаран методех пайдаоьцуш, дукха хьолахь массо а ме- 
тодашна юкъайог1учу приемашца болх бан безаш хуьлу.

Ерриге а хьехаран методех шен балха т1ехь хьехархочо пай- 
даэцаро дешархошна литература 1аморан дуккха а аг1онаш йов- 
зуьйту, церан хаарш к1орге йолуш а, шуьйра а хуьлуьйту, деш ар­
хой шайн хаарш шаьш тЯедуза а 1амабо.

Вай кхузахь йийцина литература хьехаран методаш урокаш ­
кахь шайх пайдаэцна ца 1аш, факультативни кепехь литература 
хьоьхуш а, классал арахьара болх д1ахьош а шайх пайдаэцалуш 
а, пайдаэца безаш а ю.

Пхоьалг1а корта

ЛАКХАРЧУ КЛАССАШКАХЬ ЛИТЕРАТУРНИ  
ПРОИЗВЕДЕНИ IAMOPAH НЕКЪАШ

Юккъерчу классаш кахь (4—7 классаш) дешархоша 1амошйолу 
нохчийн яздархойн произведенеш шаьш д1анисъярехь къоман л и ­
тература кхиаран хьелашка хьаьжжина вовшех йозаелла йоцуш, 
xlop произведени а ша къаьстина лаьтташ ю. Ткьа 8— 10-чуй клас- 
еашкахь дешархоша 1амайо нохчийн тоьллачу яздархойн кхолла­
ралла. Кхузахь исбаьхьаллин произведени авторан кхоллараллина 
юккьера схьа а яьккхина, ша къастийна ца 1амош, яздархочун 
кхийолчу произведенешца, ерриге а цуьнан кхоллараллица цхьаь- 
наиоп1уш 1амайо. Н агахь санна лакхарчу классийн программаша 
Аамо билгалъяьккхинарг яздархочун цхьа произведени бен яцахь, 
Т1аккха а и произведени 1амор цуьнан авторан кхоллараллин

некъ гайтарца, цуьнан ерриге а кхоллараллехь оцу произведение 
д1алоцуш йолу меттиг гайтарца д1ахьош ду. М асала, 9-чу клас 
сехь Арсанов Саь1ид-Бейн «Маца девза доттаг1алла» ц1е йо-Ьу р01 
ман 1амош дешархошна бовзуьйту авторан кхоллараллин 
некъ. Царна кхетам ло яздархочун оцу романал хьалха 
хиллачу кхоллараллех; йовзуьйту цул т1аьхьа язйина произведи 
неш а. Деш архошца билгалдоккху «Маца девза доттаг1алла» бо* 
хучу романан Арсанов Саь1ид-Бейн кхоллараллехь долу маь1на 
а, оцу произведенино 50-чу шерашкахьлерчу ерриге а нохчийн 
литературехь д1алоцуш йолу меттиг а. Арсанукаев Шайхин сти. 
хотворенеш 10-чу классехь 1амош программо т1едожадо цуьнан 
авторан «поэтически кхоллараллин коьрта башхаллаш» дешар, 
хошца къастор. Цул совнаха 8— 10-чу классашкахь 1амош йолу 
литературан материал хенан рожехь д1анисйина а ю, кьоман ли­
тература кхолла а елла, кхуьуш схьа ма-ярра йолчу кепехь 1амощ 
а ю. Цу тайпана, лакхарчу классашкахь дешархоша 1амошъе*рг 
нохчийн литературан систематически курс ю. Школехь 1амо б1е- 
г1ийла йолчу кепара х1оттийна нохчийн советски литературан ис- 
тори ю дешархоша 1амошъерг, аьлча а къоман литературан истори 
шайх лаьтташ йолу тоьлла исбаьхьаллин произведенеш ю. Ла­
кхарчу классашкахь дешархошна историко-литературни а, лите­
ратуран теорех долу а хаарш ло. Амма литература хьехарехь 
коьртаниг кху классашкахь а исбаьхьаллин произведенеш 1амсф-~ 
уьш ешар а, къастор а ду.

Исбаьхьаллин произведени |1аморехь хьалха кхочушдийриг де­
шархошка иза ешийтар, произведении текст царна йовзийтар ду. 
Произведени еша а ешна, дешархошна иза евзинчул т1аьхьа хье- 
ха.рхо хьожу цара иза т1е муха эцна, х1ун хета царна оцу произ- 
ведених лаьцна, цуьнан чулацамах муха ойлайо цара. Оцу 1алашон- 
ца классана хьалха х1итто тарлур ду иштта хаттарш: Муха хий- 
тира шуна и произведени? Оцу произведении муьлха меттигаш 
яра уггаре ч1ог1а дагах хьакхалуш ерш? Х1ун ойла кхочушйо ав­
тора цу т1ехь?

Масала, 8-чу классехь «Бешто» повесть дуьххьара ешначул 
т1аьхьа оцу тайпана хаттарш дича гучудолу, дешархой коьрта ти­
дам оцу произведении сюжетан хиламаш кхиарна т1ехь сецна хи­
лар. Цу т1ехь кхочушхуьлуш долчу г1уллакхийн бухе ца кхевдина 
уьш, х1ун бахьана ду церан, бохучун ойла да  йина, персонажийн 
амалш а дукха т1ехулара евзина. И хьелаш тидаме оьцур ду хье­
хархочо «Бешто» повесть къастор дешархошца вовшахтухуш.

Произведени дуьххьара ешча, дешархоша иза т1еэцаран хье- 
лаш билгалдахар д1адахьа б1ег1ийла хуьлу оцу п р о и з в е д е н и я  

жанрийн а, композиции а баш халлаш ка хьаьжжина. «Н охчи ий  
лаьмнашкахь» ц1е йолу поэма 9-чу классехь 1амо йолош хьехархо* 
чо ала тарло дешархошка: «Поэма йоьшуш шун тидам х и л л а  хйр

поэмин xlop декъана хьалха эпиграф ялийна хиларан. 
бу аща Поэмин текст схьа а еллий, эпиграфаш юха еша а 
Х1йН„ааа л а , муха билгалдолу эпиграфаца декьан  юкъара маь1на?» 
еШЙИ’охоша луш долчу жоьпашца гучудолу, поэмин чулацамах

кхетаран хьелаш.
У Тамошъерг лирически стихотворени елахь, дешархошка иза хе- 

ешийтича а тоам хуьлу. 10-чу классехь Ахматова Раисин 
3 пШймахке» ц1е йолу стихотворени 1амо йолош, дешархоша иза 
йоьшуш ладоьг1ча, хаало цара и стихотворени т1еэцаран баш-

ХаЛЙсбаьхьаллин произведени дешархоша т1еэцаран хьелаш бил- 
ахарна дукха хьолахь уроках цхьа дакьа  хьажадо, амма оцу 

ГЬлллакхана динна урок хьажо езаш а нисло. Нагахь санна 1амо 
езаш йолу произведени чулацам чолхе болуш а, шен барамца 
йоккха а елахь, алсамо хан оьшу дешархошна иза муха хетта 
хьажа. Цундела хьехархочо динна цхьа урок билгалйоккху оцу 
балхана. Ошаев Халидан «Алун шераш» ц1е йолу роман 1амо йо­
лош хьехархочо цхьана урокехь д1абахьа мегар ду дешархоша 
иза цкъа ешначул т1аьхьа т1е муха эцна хьаж аран  болх. Кхузахь 
дешархошка романан чулацамах а дуьйцуьйтур ду; цу т1ера ш ай­
на хазахетта йолу меттигаш а йоьшуьйтур ю, церан маь1на а дой- 
туш; романан коьртачу хиламех уьш кхетаран хьелаш а къастор 
ду; авторан ойланах уьш кхиънийла а хьожур ву.

Кхеташ ду ишттачу балхана цхьа урок билгалъяккхар про­
граммаша произведени 1амо еллачу хенах а дозаделла хилар.

Дешархоша произведени т1еэцаран хьелаш билгалдахаро хье­
хархочунна rlo  до исбаьхьаллин произведени къастор эвсараллица 
вовшахтоха. Цунна хаьа, произведени т1ехь дешархойн тидам т1е- 
бахнарг х1ун ду а, церан ойла т1ехь сацаза ерг х1ун ду а, цуьнан 
чулацам дешархоша муха кхетабо а, оцу произведених ц ара  х1ун 
маь1на даккха герга ду а. Оцу хьолех пайдаоьцу хьехархочо ис­
баьхьаллин произведени дешархошца къасторан ша ойлаеш, и 
произведени 1аморан некъ ша лохуш.

Школехь исбаьхьаллин произведени къастор шен баш халлаш  
йолуш^ду. И баш халлаш  йозаелла ю коьрта долчу декъана де­
шархой 1аморан а, уьш кхетош-кхиоран а декхарех.

«Школьни анализан шен баш халлаш  ю, 1илманан-литературо- 
ведчески талламах а, критически выступлених иза хаъал  кьастош. 
Цуьнан коьрта къастам боллу исбаьхьаллин произведении шко­
лехь таллар — анализ ян 1аморан амал йолуш хиларх а, иза пе­
дагогически аг1онна т1ехьажийна хиларх а».1 Школехь произведе­
ни къастор а, литературоведенехь иза ма-дарра, 1илманан баххаш 
Т ехь кхочуш дан дезаш ду, амма цуьнца цхьаьна дешархой кхе-

Ульяновск^ С1 9 7 4  ^  ^  Анализ литературного произведения в старших классах.

тош-кхиоран а, царна литература 1аморан a arlo шеца хила езаш
а ду. Бакьду, школехь исбаьхьаллин произведени, литературове- 
денехь санна, ерриге а аг1онаш толлуш, теоретически к1оргаллица 
ца 1амайо, амма дешархошна произведени къасторехь хоуьйтуш 
дерг мел к1езиг бен дацахь а, иза литературоведеница цхьаьна- 
дог1уш, 1илманца нисдина хила деза.

Литературни произведени 1амор эвсараллица кхочушдархьама 
хьехархочо тидаме оьцу дешархойн исбаьхьаллин произведених 
кхетаран психологически баш халлаш. Лакхарчу классашкарчу де­
шархойн таронаш ю 1амош йолчу произведении идейни чулацамах 
кхетта ца 1аш, цуьнан исбаьхьаллин хорма мелла а к1орге йолуш 
йовза а, аьлча а, литературни произведении идейно-эстетически 
ц х ьаал л а  йовза. Психологехь билгалдаьлла ду:

«Искусствон произведенеш вайн кхетамна чолхе цхьаалла хуь- 
лий  д1ах1оттар. Исбаьхьаллин аг1онгахьара х1ума т1еэцарехь вайн 
таро хуьлу хьалхах1оттийначуьнга, гайтинчуьнга, кхоьллинчуьнга 
хьаж а а, цуьнан ойла ян а, — 1аламан х1ун суьрташ ду уьш, х1ун 
ад ам аш  ду, х1ун хиламаш бу, адамийн юкьаметтигийн х1ун амал 
ю, аьлла, и. д1. кх. Амма искусствон цроизведенешка талларца 
хьоьжуш, вай тидам т1ебахийта тарло и дерриге а муха гайтина 
ду, муха кхоьллина ду, бохучунна — кьегина ду я кхоьлина ду, 
яюх1маллица ду, я пох1мазаллица ду, говзаллица ду я г1орасиз ду, 
тешош ду я ледара  ду, и. д1. кх.

Иштта кхоллало чулацаме а доцуш, произведении хормане 
вайн кхиа г1ертар, аьлча а, муха, муьлхачу некьашца гайтина и 
чулацам, бохучуьнга кхиа г1ертар».

Дешархой литературни произведених кхетаран психологически 
баш халлех  а санна, произведени къасторехь эвсаралла йолуш бо­
л у  некъ лахар  дозаделла ду 1амош йолчу исбаьхьаллин произве­
дении идейно-эстетически башхаллех а (цуьнан чулацам, жанр, 
д1ах1оттам, и. д1. кх.); дешархойн литературни хаарийн бара- 
м ах  а; билггал йолу произведени 1амош, хьехархочо шена хьалха 
х1иттош йолчу 1алашонех а.

Цу тайпана, хьехархочо хоржуш болу исбаьхьаллин произве­
дени къасторан методически некъ дешархой произведенех кхиа­
ран психологически башхаллашна т1е а тевжаш, 1амош йолчу 
произведении идейни а, исбаьхьаллин а аг1онаш къеггина билгал 
а йохур йолуш, дешархойн литературни хаарийн барамца цхьаьна 
а бог1уш, билггал йолу исбаьхьаллин произведени 1амош хьехар­
хочо шена хьалха х1иттош йолу дешар 1аморан а, кхетош-кхиоран 
л 1алашонаш кхочуш а йийр йолуш хила беза. Оцу лехамашна 
ж оп  луш болу некъ харж а хьожу хьехархо ша классехь исбаь­
хьаллин произведени къастор вовшахтухуш.

1 Якобсон П. М. Психология художественного восприятия. М.: «Искусство»,
1964, с. 12— 13.

Произведени къасторан масех методически некъ бу. Произве­
дени касторан некъ — иза произведени толлуш, цуьнан идейно-эс­
тетически чулацам къастош болх баран раж ю, я кхечу arlopa  
аьлча, произведени къасторан ша-тайпана йолу кеп ю. Кху сохьта 
школашкахь литература хьоьхуш шайх пайдаоьцуш коьрта долчу  
д е к ъ а н а  произведени 1амо,ран иштта некъаш ду: «авторан лорах» 
(воьдуш) произведени къастор; васташ талларехула произведение 
къастор; проблемни кепехь произведени къастор, кхидерш а.

«АВТОРАН ЛОРАХ» ПРОИЗВЕДЕНИ КЪАСТОР

«Авторан лорах» воьдуш произведени къастор олу юьххьера 
дуьйна йола а йина, сюжет кхуьуш схьа ма-ярра йолчу кепехь
произведени талларх. Цу т1ера хиламаш кхочушхиларан р аж  ю 
кхузахь исбаьхьаллин произведени къасторан бухе юьллуш ерг. 
1амош йолу произведени сюжет, кхиаран рожехь йийцаре а еш„ 
талларо б1ег1ийлаш кхуллу дешархошна цу т1ерачу хиламех, кхо- 
чушхуьлуш долчу г1уллакхех Kloprrepa кхиа, церан идейни а, ис­
баьхьаллин а маь1на довза. Кхузахь ала дезаш ду, «авторан лорах» 
произведени толлу бохург дац, юьххьера дуьйна йола а й ина,иза  
чекхъяллалц цу т1ехь мел болу хилам, кхочушхуьлуш долу дер­
риге а г1уллакхаш къасто деза бохург. Иштта произведени къа- 
сто-м хан а тоьур яц, я оьшуш а дац, я иштта дича нийса а хир 
дац. Кхузахь оьшуш дерг ду, произведении сюжет шайх лаьтташ  
йолу, идейни а, исбаьхьаллин а чулацам шайгахула билгалболуш 
йолу коьрта эпизодаш, цу т1ехь кхочушхуьлуш долу коьрта г1ул- 
лакхаш, уьш кхиаре хьаьжжина, дешархошца къастор. Сю жет 
кхуьуш схьа ма-ярра йолчу кепехь произведени къасторан хьо- 
къехь оьрсийн воккхачу критика В. Г. Белинскийс яздина: «Мы 
хотим, чтобы в нашем изложении содержания романа видны были 
и характер действующих лиц, и сохранена была внутренняя ж и з­
ненность рассказа, равно как и его колорит, а это невозможно бы­
ло сделать, показав один скелет содержания или его отвлеченную 
мысль».1

Цу тайпана исбаьхьаллин произведени къастош дешархоша ти­
дам бо авторан ойла кхиаран, цуьнан идейни т1етовжамийн; про­
изведении идейни чулацам а, исбаьхьаллин форма а цхьатерра, 
вовшах ца йоккхуш толлу цара.

Хьовсур вай, муха хир ю урокийн система 10-чу классехь Х а­
мидов 1абдул-Хьамидан «Лийрбоцурш» ц1е йолу турпалаллин 
Драма «авторан лорах» къастош хилча.

1-ра у р о к .  Хамидов 1абдул-Хьамидан драматурги. «Лийр- 
ооцурщ» ц 1е йолчу турпалаллин драмех лаьцна хьалхара дош.

10с. Б е л и н с к и й  В. Г. Полное собрание сочинений. Т. 4. М.: изд-во АН СССР,
*954, с. 218.

Драмин хьалхарчу суьртан чулацам т1ехь болх бар.
2-г I а у р о к .  Советски 51аьхошна ю кьара  интернациональна 

доттаг1алла; царна шайн Д аймохк а, х алкь  а йист йоцуш дукха 
дезар; церан беркате ойланаш (Драмин ш о л г 1 а ч у й -к х о а л г 1 а ч у й  
суьртийн чулацам т1ехь болх бар.)

3-г I а у р о к .  Тыл а, фронт а. Дерриге а фронтана. (Доьал- 
г1ачу суьртан чулацам т1ехь болх бар)

4-г I а у р о к .  Даймохк 1алашбан г1евттинчу т1емалойн кьо. 
лахалла ,  майралла, церан б1аьхаллин хьуьнарш. (Пхоьалг1ачу 
суьртан чулацам т1ехь болх бар.)

5-г I а у р о к .  Фашистийн акха амалш. Мостаг1чунна т1ехь 
толам боккхуш т1еман арахь эгна турпалхой. (Ялхалг1ий — 
ворх1алг1ий суьрташ т1ехь болх бар.) «Турпалхой леш бац». 
«Лийрбоцурш» ц1е йолу турпалаллин драма Нурадилов Ханпашин 
ц1арах йолчу Нохч-Галг1айн пачхьалкхан драматически театран 
сцени т1ехь. Хамидов 1абдул-Хьамидан произведенийн нохчийн 
драматургехь долу маь1на.

Цу тайпана, пьеси т1ера хиламаш кхуьуш схьа ма-барра йолчу 
кепехь иза толлуш, дешархойн таро хуьлу произведении чулацамах 
:к1орггера кхета. Ц арна го советски адамийн шайн Д айм ахке бо­
лу боккха безам, тайп-тайпанчу кьаьмнех болчу т1емалошна 
ю кьара  вежараллин доттаг1алла, церан беркате ойланаш. Л а к х а р ­
чу классашкарчу дешархоша турпалаллех лаьцна ойла йо, мича- 
ра схьаяьлла адамийн и турпалалла, мича бахьанашца кхоллало 
иза бохучух кхета г.1ерта уьш. «Лийрбоцурш» ц1е йолчу турпа­
лаллин драми хиламаш  талларо, цу т1ерачу турпалхойн амалш 
кхиаран тидам баро r lo  до дешархошна акхаройн амалехь волчу 
мостаг1чунна дуьхьал латта а, цунна т1ехь толам баккха а вайн 
{Яаьхойн таро хилийтинарг берриге а вайн юкъараллин д1ах1от- 
там о  цаьргахь кхиийна патриотически ойла, лаккхара идейни кхе­
там, къонахалла, майралла, махкана а, халкьан а  а муьт1ахь хи- 
лар  дуйла хаа.

«Авторан лорах» произведени къасторан некъ вай гайтина 
Шег1ийлаш йолуш хиларца цхьаьна шен ледара аг1онаш йолуш а 
бу.  1амош йолчу исбаьхьаллин произведени т1ера цхьацца х и ла­
маш, эпизодаш къасточу хенахь уьш исбаьхьаллин кепехь вовшах 
йозаелла хилар гайтар ледара нисдала герга ду. Произведени 
т1ера мехала эпизодаш xlop ша-ша йоккхуш к1орггера къастайо, 
ам м а  и ерриге а эпизодаш вовшах йозаелла хиларан хьелаш а 
гойтуш, произведении юкъара маь1на а деш, дешархой цу т1ерачу 
хиламийн цхьаалех кхетор кхачамболлуш ца нисдаларан кхерам 
бу. Исбаьхьаллин произведени кхетош ешаран кепана герга rlop- 
та  а тарло «авторан лорах» произведени къастош. Амма оцу эша- 
мех хьехархо ларлуш  хилчхьана «авторан лорах» произведени къас-

т0ран некъ шех кхиамща пайдаэца >мегар долуш а, пайдаоьцуш а 
<5у лакхарчу классаш кахь а, кьаьсттина драматургически жанрехь 
йолу произведенеш 1амош.

ВАСТАШ ТАЛЛАРЕХУЛА ПРОИЗВЕДЕНИ КЪАСТОР

Исбаьхьаллин произведени васташ къастош таллар  дукха хе­
нахь дуьйна школехь шех пайдаоьцуш ду. Васташ талларехула 
произведени къастор кхочушдо, цу т1ерачу персонажийн васташ 
билгал дохуш, церан амалш йовзуьйтуш; и церан амалш кхиаран 
х ь е л а ш  довзуьйтуш; яздархочо шен персонажийн васташ кхолла- 
ран башхаллех дешархой кхетош, и васташ кхуллуш автора 
лайдаэцна исбаьхьаллин г1ирсаш бовзуьйтуш.

Исбаьхьаллин произведени т1ехь коьртаниг адамийн васташ 
ду. Произведенийн персонажийн вовшашца йолу юкьаметтигаш 
гайтар, цара кхочушдеш долу г1уллакхаш гайтар ду литературни 
произведении чулацам кхуллуш дерг. Произведени т1ера шайна 
дукха безаш болчу турпалхойн васташ боккха т1е1аткъам болуш 
хуьлу дешархошна. Нуьцкъала, беркате амалш йолуш болу тур­
палхой дукха беза дешархошна, царех тера хила г1оьрту уьш. 
-Оцу хьелаша мелла а б1ег1ийлаш кхуллу исбаьхьаллин произве­
дени васташ толлуш кьасто.

Произведени т1ера исбаьхьаллин васташ вовшах кьаьстина, 
ша-ша хуьлуш дац, уьш xlopa а вовшех дозаделла хиларца, вов­
шашца йолчу уьйрашца билгалдолуш ду. Xlop исбаьхьаллин про­
изведени т1ехь шен вастийн система хуьлу. Ткъа, произведени 
къасточу хенахь и вастийн система талла еза, xlop васт а кхечу 
вастаца доьзна дийца деза. Турпалхойн васташ къастор произве­
дени т1ехь хиламаш кхиарца, цу т1ехь кхочушхуьлуш долу г1ул- 
лакхаш  довзийтарца цхьаьна д1ахьош ду.

М асала, Гайсултанов 1умаран «Малика» ц1е йолу повесть 9-чу 
классехь васташ кьасторехула |1аморан урокийн система иштта 
хир ю:

1-р а у р о к .  Гайсултанов 1умаран кхоллралла. «Малика» 
ц1е йолчу повестан чулацаман обзор. М алика библиотекехь.

2-г I а у р о к .  М алика а, Варвара Петровна а. Кхиболчу зу- 
дарийн васташ.

3-г I а у р о к .  Эдалби а, Супьян а, П апаш  а, Хьумид а, Мов- 
сар а.

4-г 1а  у р о к .  Маликин звено. М алика а, Бади а. М алика а, 
Супьян а. Повестан идейно-исбаьхьаллин мехалла.

Цу тайпана вастийн система а кьастош «Малика» повесть тол­
луш дешархошна къеггина гучудолу вайзаманхо йолчу нохчийн 
кьоначу зудчун Маликин васт. Цуьнан яхаран 1алашонан, цуьнан 
безаман, цуьнан уьйрийн ойла йо цара. Ю ьртабахамехь къахьега- 
рехь толамаш бохуш, бертахь болх беш йолчу буракашлелорхойн

звенон кхиамаш го дешархошна. Хьаналчу къинхьегамо стеган 
сий лакхадоккхуш хиларан ойла йо цара. Таханлерчу юьртан да. 
харан исбаьхьаллин сурт х1отторан тидам бо дешархоша. Оцу 
дерригено таро хуьлуьйту повестан идейно-эстетически чулацам 
дешархошка эвсараллица д1акхачо.

Васташ къастош произведени 1амор дукха хенахь дуьйна шех 
пайдаоьцуш а ду, школашкахь шуьйра даьржина а ду, амма х1ет- 
те а шеца ледарлонаш йолуш нисло цу кепара произведени къас­
тор. И ледарлонаш дукха хьолахь х1окху кепара хуьлу. И сбаь­
хьаллин произведени т1ера цхьа васт, масала, коьрта турпалхо­
чун васт, кхечу вастех кьаста а дой, кхечу васташца цуьнан йолу 
уьйраш а юьтий, ша дуьйцу, оцу турпалхочун амалш кхиар, цо 
кхочушдеш долу г1уллакхаш произведени т1ерачу кхечу персона- 
жаш ца, кхечу хиламаш ца дозуш а доцуш санна. Произведении 
персонажаш, xlopni диканаш ю, xlopui вонаш ю, олий, шеко йоц- 
цуш болчу сацамца шина тобане а йоькьий, 11амайо. Произведении 
васташ къастор оцу 1амошйолчу произведении исбаьхьаллин д1а- 
х1оттам, цуьнан идейни а, исбаьхьаллин а баш халлаш  гучуяхар- 
ца цхьаьна кхочушдар ца нислуш меттигаш а хуьлу.

И санна йолчу ледарлонех лар  а луш, пайдаэца беза васташ 
талларехула произведени къасторан некъах. Исбаьхьаллин произ­
ведени васташ къастош толлучу хенахь, хьехархочо тидам т1ебо- 
хуьйту оцу произведенийн сюжет, оцу т!ера хиламаш кхиаран хье­
лаш  дешархошна довзийтарна, оцу произведении идейни а, исбаь­
хьаллин а чулацам цхьаалла йолуш дешархошка д1акхачорна.

ПРОБЛЕМНИ КЕПЕХЬ ПРОИЗВЕДЕНИ КЪАСТОР

Муьлххачу а бакъйолчу исбаьхьаллин произведении баш халла 
ю автора х!иттийна а, къастош йолу а проблемаш шен чулацамехь 
хилар. Царех коьрта проблемаш дешархошна хьалха a xIhttoui,1 
уьш къаста а йойтуш, произведени т1ехь болх барах проблемни ке­
пехь къастор олу.

Исбаьхьаллин произведени шроблемни кепехь къастор шеца йок- 
кха эвсаралла йолуш ду. Произведени 1амо йолайо дешархошна 
хьалха коьрта хаттар (проблема) х1уттучу кепара. И коьрта хат- 
тар къастош царна хьалха ца къастийча ца довлуш долу дуккха а 
кегийра хаттарш х1уьтту. Ткъа, цхьаъ вукхунах дозаделлачу оцу 
хаттаршна керла-керла жоьпаш лахаро дешархошка, шайн х1инц- 
цалц кхолладеллачу дерриге а хаарех пайда а оьцуьйтуш, шаьш 
бечу балхаца кхочушдойту исбаьхьаллин произведени таллар. П ро­
блемни кепехь произведени къастор д1адахьа,ро r lo  до дешархой 
шайна хаа дезачу х!уманна шаьш т!екхиийта а, т!ейолчу ханна

1 Матюшкин А. М. Проблемные ситуации в мышлении и обучении. М.: П еда­
гогика, 1972, с. 107.

«х1ума 1амош шайна хьалха шаьш проблемаш х1итто уьш 1амар- 
#а а».1 Хууш ма-хиллара, дешархошца муьлхха а произведени 1а- 
м0ш, т1ейолчу ханна и санна йолу произведени шаьш талла а, 
д у н а х  кхета а дешархой 1аморан 1алашо а ю хьехархочунна хьал ­
ха лаьттачу коьртачу 1алашонех цхьаъ.

Проблемни кепехь произведени къастош дешархошна хьалха 
х а д д а з а  хаттарш лаьтта. И хаттарш цхьана урокехь я шина уро­
к е х ь  схьадаьстина довлуш а дац. Цхьа хаттар къастийна уьш 
бовларцанна важ а  хаттар xilyrry дешархошна хьалха. Цу тайпана, 
проблемни хаттарийн уьйраг бу дешархошна хьалха ерриге произ­
ведени къастийна яллалц  хаддаза схьабасталуш.

Эдилов Хасмохьмадан «Сийлаха» ц1е йолу поэма 9-чу классехь 
лроблемни кепехь къасторан ерриге а урокаш ялайо вай кхузахь. 
Уьш д1аяьхьна 1алхан-Ю ьртара № 1 йолчу юккъерчу школехь xlo-
кху белхан автора.

П рограммаш а 5 сахьт делла и тема 1амо. Оцу хенаца цхьаьна-
дог1уш иштта д1анисдо поэми т1ехь болх бар:

1—2-г I и й у р о к а ш .  «Сийлаха» поэми т1ехь гайтинчу за- 
манах лаьцна дийцар; «Муха билгалйовлу ,«Сийлаха» поэми т1ехь 
паччахьан заманахь нохчийн юьртахь къехойн, хьоладайн вовшаш- 
ца хилла социальни юкъаметтигаш?» боху проблема дешархошна 
хьалха х1оттор. Поэма классехь кьастош ешар.

3-г I а у р о к .  Х1ун бахьана ду Сийлахин ойла хийцаяларан?
4-г I а у р о к .  Эдалха х1унда х1оытина Сийлахе д агара  хаий-

та а, иза шена йига а?
5-г I а у р о к .  Поэмин турпалхой дакъазбовларан  х1ун б ах ьа­

на дара? «Сийлаха» произведени поэма х1унда лору вай?
Хьалхарчу урокехь, поэма 1амо йолош, цу т1ехь гайтинчу г1ул- 

лакхаш на дешархой «юххебалорхьама» а, проблемни хьелаш кхол- 
лархьама а хьехархочо поэмин чулацамехь долу г1уллакхаш кхо- 
чушхиллачу за.манах лаьцна дуьйцу. И за XX б1ешо долалу хан ю— 
паччахьан зама. Ю ьртара адам аш  къехошкий, хьоладайшкий де- 
къаделла ду. Къехоша шалха 1азап токху: цкъа-делахь, шайн 
къомах болчу хьолахошкара а, шолг.1а-делахь, паччахьан 1едалан 
политика д1акхехьа х1иттийнчу хьаькмаш кара а. Хьехархочо шен 
къамелехь дешархошна алссам 1аьткьачу ar lo p a  дуьйцу хьоладай- 
ша къехой бацор, къеггина билгалдоккху зударш а лайна 1азап. 
Кхузахь пайдехьа хуьлу дешархоша хьалха 1амийна паччахьан 
заманахьлера халкъан  дахар гойтуш йолу произведенеш карла- 
яхар. Масала, Бадуев Саь1идан «Ц1еран арц» ц1е йолу повесть 
хьахоро дешархой къамелана юкъа а озабо, хьалха д1адаханчу х а л ­
къан дахаран  ам аташ  царна карла а боху. Ц у тайпана долу хьал- 
хара дош чекхдаьллачул т1аьхьа, поэма еша йолош, хьехархочо 
Q^y: «Вай х1инца поэма йоьшур ю, аш тидам бе, муха билгалйов-

1 Оконь В. Основы проблемного обучения. М.: Просвещение, 1968, с. 68.

лу поэми т1ехь паччахьан зам анахь нохчийн юьртахь кьехойн, 
хьоладайн вовшашца хилла социальни юкъаметтигаш». Иштта де« 
шархошна хьалха хаттар х1отторо церан таро хуьлуьйту поэме ла- 
дуг1учу хенахь цу т1ера коьртаниг тидаме эца, кхид1а хиндолу 
проблемни хаттарш кьасто кечам а бо.

Поэма классехь йоьшу. Хьехархочо хьалххе леррина кечам бо 
и еша. Цу т1ера проблемаш дешархошка шайга къастаяйта, горо- 
блемни кепехь поэма талла кечамбар ду иза классехь кьастощ 
ешар. Цундела дешархошна дагах хьакхалучу кепара еша еза 
поэма, цу Tilepa исбаьхьаллин суьрташ, васташ церан даг чу дуьй- 
шу a r lo  лоху поэма йоьшуш. «Сийлаха» поэма шен чулацамехь 
чолхенаш йоцуш, шерачу, ц1еначу маттаца, хаза язйина ю. Шен 
драматически чулацамца, исбаьхьаллин басаршца ч1ог1а 1аьткьаш 
ю иза. Поэма йоьшучу хенахь цуьнан берриге а идейно-исбаьхьал­
лин чулацам дешархошна 1аьткъа a r lo  лоху хьехархочо.

Поэми т1ехь цхьа к,1еззиг дешнаш ду дешархой шайх ца кхе- 
таш, церан маь1на дан деза: лаппаг1а  — ледара, тиша ц1а; ла за р - 
хо  — цомгаш волу стаг; шуста — цхьаьна д1абужу ши сту; 
м искъал  — кхузахь: жимма а, к1еззиг а; латкъа — шегара бала 
балхор, дагара г1айг1а йийцар; гамонан бог — кхузахь цабезам, 
Оьг1азло; кост — даийтина хабар, кхочушдан т1едиллина г1уллакх; 
м а лх  г1уш лакха баьлла  — стиглахь малх г1еххьа лакха баьлла, 
1уьйре д1аиккхина хан; ч1иркъе — кхузахь: оыТазе, цавашарца; 
ц1уьйрг — кхузахь: пайда боцу стаг; чаппаг1а — патарма г1одан 
чухьажош а, д1акъовлуш а йолу тоьпан меже; мажар — топ.

Поэма ешна девллачул т1аьхьа хьехархочо карлайоккху иза 
еша дуьйлалуш х1оттийна проблема. Цо олу: «Схьадийца хьовсал, j 
муха билгалйовлу поэми т1ехь паччахьан заманахь нохчийн юьр­
тахь кьехойн, хьоладайн вовшашца хилла социальни юкъаметти­
гаш?» Дешархоша луш долу жоьпаш дукха хьолахь х1окху тайпа­
на хуьлу: «Поэми т1ехь вайна го Эдалха вехаш стаг хилар. Иза 
совдегар ву, шен долахь туька а йолуш. Кура стаг ву иза, муьлх- 
муьлххачу а нахах вешаш а вац. Ибрах1им къен ву, цуьнан шен 
урд аха таро а яц».

«Эдалха шортта бахам болуш ву. Ахчанна цуьрриг а саготта 
вац ша, боху цо. Ткъа, Ибрах1им дийнахь сарралц  балхахь вол- 
луш ву, вахаран г1айг1а беш лела иза, шен къоьллех вала rlep- 
таш воллу».

«Поэми т1ехь вайна го паччахьан зам анахь цхьаболу нах, 
Эдалха санна, дуккха а хьал а долуш, бехаш хилар, вуьш, И б р а­
х и м  санна, къоьлла токхуш хилар».

Оцу жоьпашца дешархоша поэмин персонажийн классови юьхь 
билгалйоккху, амма шайна хьалха х1оттийна хаттар кхоччуш схьа 
ца досту. Ц ара ца хьахайо кьехойн, хьоладайн юкъаметтигаш, поэ-

мин къовсам (конфликт) социальни бух т1ехь хиларх х1инца а ца 
кхуьу уьш. Цу тайпана дуьззина а, кхачамболуш а жоп ца дала- 
л0 дешархошка шайна хьалха лаьттачу коьртачу хаттарна. Ц ун­
дела хьехархочо дешархоша деллачу жоьпашна т1е а тевжаш, 
царна rlo  ден долу кхин хаттар х1оттадо: «Дика ду, аш нийса 
билгалдехи поэмин персонажийн социальни хьелаш, ткьа, х1инца 
ойлаел, мила ву поэми т1ехь гайтинчу зуламна бехке?» Резахуь- 
л ий, ша-ша хьалха вала а г1ерташ жоьпаш ло дешархоша оцу 
хаттарна. Коьрта долчу декъана кхаа тайпана хуьлу дешархоша 
луш долу жоьпаш. Ц хьаболчара Эдалха бехке во: марехь йолу 
зуда а йитина, иза 1ад1ийнехьара зулам хир дацара, боху цара. 
Вукхара Сийлаха бехке лору: ша а езаш, шена а везаш, шен лаа- 
мехь ша яхана волчу ИбрахГимехь Сийлаха 1ийнехьара х1умма а 
хир дацара, боху кхара. Кхозлаг1чара Аружа бехке йо: А ружа 
юкъарло а ца дуьйцуш сеццехьара, Сийлахин ойла Эдалхехьа 
йоьрзур яцара, бохуш ч1аг1до х1окхара.

Хьехархочунна го дешархошна хеташдерг кхаа тайпана хи­
лар. Д елахь а Сийлаха бехке еш болу дешархой гуттура алсам 
хуьлу. Цундела хьехархочо олу: «Аш делла жоьпаш тайп-тайпана 
ду, делахь а шух дукхаха болчарна Сийлаха бехке хета поэми 
т1ехь гайтинчу зуламна. Поэмин текст а толлуш хьовса деза вай, 
х1ун бахьана ду Сийлахин ойла хийцаяларан, Ибрах1имера д1а а 
хьаьвзина, Эдалхехьа х1унда йирзина цуьнан ойла? Ц1ахь, поэмин 
текст т1ехь болх а беш, ойла е оцу хаттаран, билгалъяха поэми 
т1ехь и хаттар кьасто r lo  деш йолу меттигаш (и проблемни х ат ­
тар тетрадаш т1е д1аяздойту деш архош ка), юха урокехь и х ат ­
тар кьасто кечамбе».

Кхоалг1а урок ерриге а д1ахьажайо «х1ун бахьана ду С ийла­
хин ойла хийцаяларан» боху проблема кьасторна. И болх д1ахьош 
дешархойн тидам т1ебахийта беза поэмин исбаьхьаллин башхал- 
лашна а.

Урок д1айолалуш xlop дешархочунна хьалха поэмин текст ю 
(иза ца хилча ца йолуш ю). Хьехархочо хотту: «Поэми т1ехь му­
ха билгалдолу Сийлахин ойла хийцаялайолаялар?» Дешархоша 
поэмин кхоалг1ачу декъа т1ера масалш а далош («Яьржина ойла­
наш яцара гуллуш. Яцара екхна, ма-хиллара хьалха...», «Шегар- 
чу г1айг1анна халла са тухий, юьхь т1ехь цо кхуллура еларан 
пардо», «Къеггина сирла де кхоьлина хеташ, буьйсанна тем бо- 
Цуш... Сийлаха хуьлура са акха дедда») схьадуьйцу Сийлахин 
ойла хийцаялайолаяларх лаьцна. Ц ар а  билгалдоккху и цхьа т1е- 
1аткъамаш бахьана долуш кхочушхуьлуш хилар, амма х1инца а 
поэми т1ехь билгал дац, х1ун ду Сийлаха «саготта» латториг. Д е ­
шархойн тидам т1ебоьду авторан лирически юьстахвийларшна а. 
Сийлахе кхаьчначу сингаттаман дакьалоцуш  санна боху поэми 
т!ехь:

Х1ун ду техьа Сийлахин 
Хьовзийнарг корта?
Х1ун ду дог ойлано 
Ахкаран бахьна?
Ибрах1име болчу
Безаман к1орге
Гам?. Рин а рг х1ун ду техьа,
Чу д1овш а тоьхна?..

Сийлахина т1ебог1учу бохамах иза ларъян г1ерташ санна хета- 
ло  автор, цуьнан дог лозу шен турпалхочух.

Кхузахь хьехархочо поэмин жанрови баш халлаш на т1е тидам> 
бохуьйту дешархойн. Лирически юьстахвийларш, поэта турпал- 
хошка шен йолу дог-ойла гучуяхар, кхочушхуьлучу г1уллакхех 
шена хетарг хаийтар — уьш поэмин жанрови билгалонаш ю. П оэ­
мин лирически a r lo  дукха хьолахь иштта гучуйолу. Оцу хьелаш а 
произведении идейни чулацам к1арг а бо.

Лирически юьстахвийларшкахь долу риторически хаттарш ав ­
торан шен турпалхочуьнга йолу шовкьаш билгалъяьхна ца Iain* 
йоьшучуьнга поэмин чулацамах Kloprrepa ойла йойтуш а ду.

Поэмин текст т1ехь леррина болх беш, иза толлуш билгалдолу 
дешархошна Сийлахан ойла хийцаялайолаяларан  бахьана, цуьнан 
«корта хьовзийнарг» Эдалхас бузуш болу гезган маша хилар. 
Басма эца ша волчу туькана Сийлаха еъча, Эдалхас цуьнга шен 
ям арт ойла д1ахаийтира. Иза къеггина сурт xIottoiu гайтина поэ­
ми т1ехь:

П у р ж з бГаьрг та1ийра,
Скйл&хе хьаьжна,
Щ оцкъамаш  саттийра 
Совдегаро.
Ц1ечу шен беснешца 
Вела а къежна,
Элира: «Шен лоьру 
Хьо сан даго...»

Дешархошна Эдалхех хетарг гучу даккхархьама а, Эдалхин 
ойла ямарт хилар церан даг чу дижийтархьама а хьехархочо хот- 
ту: «Шен безам даггара а, ц1ена а белахь, иза д1ахаийтар бехке 
лоруш ма дац. Эдалхас Сийлахе шен дагара хаийтар ямартло 
х1унда лору?» Д уккхаха болчу дешархоша резахуьлий жоьпаш л о  
оцу хаттарна а. М арехь йолу, нехан ц1е т1ехь йолу зуда езар оьз­
дангалла яц, мелхо а сийсаза г1уллакх ду, нахалахь дихкина ду, 
и санна дерг шен дагахь хилча а, ц1енчу, оьздачу стага иза хо- 
уьйтур а дацара. Эдалхас шена Сийлаха езаш хиллехь а, иза ха- 
ийта ца дезара, нахах а, къаьсттана Сийлахех а лачкъо дезаш хил- 
лера. Иштта маь1на долуш хуьлу дешархоша луш долу жоьпаш.

Классехь цхьа к1еззиг дешархой нисло Эдалхина ца хаа тар- 
лора Сийлаха марехь хилар, бохуш. Амма вукху дешархоша поэ-

мин текст т1ера (жимма хьалха а кхевди) масал а даладой (Иб- 
рах,1им туькана а вахана, цуьнан Эдалхица хилла кьам ел),  доха- 
до царна хеташдерг. Хьехархочо дешархой бакълуьйш хилар бил- 
гал а доккхий, кхид1а церан тидам Сийлахин амал тергалъярна 
*г1ехьавзабо.

Эдалхас дагара хаийтича, Сийлаха холчух1оттар кьеггина го 
дешархошна, цара поэми т1ехь иза йоккхачу исбаьхьаллица гай ­
тина меттигаш ялайо. Эдалхас ц1еххьана и эвхьазло шеца ялийча 
дукха йохарна «зуз ц1арах кхерстира Сийлахин дег1ах, лергаш- 
кахь татанца туьйхира ов». Ш а х1ун дан деза а я х1ун ала деза а 
ца хууш йисира иза, цуьнан хьекъал ца кхечира оцу меттехь, сих- 
ха Эдалхас бохучунна ондда дуьхьало ян, шена хетачух иза юха- 
ваккха. Сийлаха чехкка туьканара араелира, цо «юьхьарлецира 
боьду некь ц1ехьа, совдегарца доцуш я тар, я дов».

Сийлахин ойла карзахъяьлла, цунна халахеташ  1аьткъина 
Эдалхас шега аьлларг. Поэтически исбаьхьаллица гойту автора 
оьг1азаллица г1аьттина Сийлахин дог-ойла:

Ас х1унда вити и 
Иистхилар доцуш?

• ; Ас х1унда ца туьйхи
: Цунна цхьа т1улг?

Со жеро лору цо,
М айра а воцуш?
Ва, дела! И х1ун ду 
Тахана гург?

Деш архош а билгалдоккху, кхузахь вайна хьалха х1утту Сий­
лахин васт оьзда а, ц1ена а хилар. Сийлахина аьттехьа дита а ца 
лаьа  Эдалхас бохуш дерг. Цуьнан Ибрах1име берг хьанал, оьзда, 
ц1ена безам бу. Эдалха волчуьра, дег1ах ц1е яьлча санна, боьхна 
некъ бахьаш ша ц1а йог1уш, нахана ма гахьара-кх ша, нахана ма 
хаахьара-кх шега Эдалхас аьлларг, бохуш, ойла йо Сийлахас. Ам­
ма т1аккха а боху цо:

Со хьанна ган оьшу 
Я хьанах кхоьру?
Суо яц со сайн дег1ан,
Сайн коьртан да?
Ибрах1им, ас х1ун аьр 
Ц1а веъча хьоьга?
Вай, иэхь я1? Хьо ма да...
Коьрте ма да!..

Оьзда йоцу ойла ша-шеца ян а ца лаьа Сийлахина. Цунна 
1аламат инзаре хета Эдалхас шега кховдийна некь. Цундела хол- 
чух1оттар т1ехдаьллачу Сийлахин «ойланаш хьерчара муьшах я 
герзах», иза реза яра «ша елла х1оттийта шен коша барз».

Иштта болх д1ахьош хьехархочо олу: «Дика ду, аш нийса дуьй-

цу Сийлахин «йоьхначу ойланех» лаьцна. Амма тидам бел, Сий­
лахин кийрахь мелла а елахь а шеко хиларх лаьцна х!1умма а дуй 
поэми т1ехь?»

Дешархоша поэмин IV декъа т1ера т1аьххьарчул хьалхара стро­
фа а йоьшуш, жоп ло. Цара боху, кхузахь го вайна Сийлахин ой- 
ланийн к1оргенехь цхьа шеко хилар, иза ша а ю и шен шеко д1а- 
яккха г1ерташ, цуьнца кьийсам латтош. Амма цуьнан кийрара и 
шеконан суй д1а ца бов: «яьржинчу ойланийн к1оргенийн кЛоргехь 
хьийзаш бу коьрте ов доьттуьйту суй. И суй бу Сийлаха ц1ехьа 
текхоргахь и иэшош даржийнарг шен д1аьвше туй».

Стенах баьлла, х1ун суй бу-техьа и Сийлахин ойланийн к1орге- 
не кхаьчнарг? Ибрах1име болчу Сийлахин мерзачу безамна кхера- 
ме буй техьа иза? — Иштта ойла ярна т1евуьгу автора IV декъа 
т1ехь шен поэма йоьшуш верг. Ткъа и дакъа чекхдолуш лирически 
юьстахвийларшкахь поэта кхин а къегина х1иттадо и хаттарш:

Суй буй техьа Эдалхин 
Бахамах баьлла?
Я и ю бераллин 
Ойланийн лар?
Суй эккхар буй техьа 
Дарин ц1е яьлла?
Кхераме хир ду и 
Кийрахь хилар?..

Кхид1а а поэми текст т1ехь болх беш дешархошна билгалдолу 
Сийлахин «ойланаш карзахъяьхнарг» Эдалхин бахаман хьу хи­
лар. Шен лаам кхочушбархьама х1уъа а дийр долуш ву Эдалха. 
Цо йолах Аружа лаьцна лейина а, 1ехийна а Сийлаха шена т1еер- 
заяйта. 1уьйранна йог1ий, сарралц 1аш «Аружас дуьйцура мелла- 
ша, говза». Сийлахас т1е ца дуьту и г1уллакх, Ибрах1имна теша- 
ме ю иза, шен безамца шалхе лелош яц:

«Сийлахас, ч1аг1о еш,
Дош лора шена,
Бехдийр дац ша, олий,
Безаман жовх1ар.

Амма Эдалха юхавер волуш вац. Хьолахо Эдалха шен лаамаш 
кхочушхила 1емина, иза тешна ву шега шен хьолаца х1уъа а да- 
лург хиларх. Къоьллехь, мискаллехь йоллу йоккха стаг Аружа 
совг1аташ лур ду ша, бохуш, и,ра-кара а х1иттош («Аружас деш 
дара шен йолан хьесап: шиблеташ, мампасеш, кучана дари, лур 
долу кортали — чилланан хьесан, Аружас дохадахь Сийлахин 
марий...») дела денна Сийлахин ойла ага оьхуьйтура Эдалхас. 
Иза озавелла ца 1а Сийлаха шен ц1ийнда а волуш, марехь йолу 
зуда хиларх, и хьесапе оьцуш а дац цо. Эдалхас коьрта лоруш- 
дерг шена Сийлаха езар ду. Цундела ша иза ялор а ю, боху цо

шен дагахь, Ибрах1имах а я нахах а х1умма а озавелла ца 1аш_ 
Т1аьххьара шен лаамна герга кхача вулу Эдалха:

«Дуккха а биттина 
Т1улг буху», — олу:
Аружас хьовзийра 
Сийлахин корта.
Хесторан дешица 
Эдалхан кхолуш,
Безам цо, мере берг,
Баьккхира чорда.

Сийлахе ца ларделира шен «безаман жовх1ар». Аружас дий- 
цинчу хабаршна т1ейирзира иза, ша 1ехаяйтира цо. Х1инца «де- 
дийне мел дели — Ибрах1им хийра» хетара Сийлахина, «сийсар- 
чул а сов херлора тховса».

Дешархойн тидам т1ебохуьйту Сийлахин ойла хийцаялар 
ц1еххьана хилла х1ума доцуш, совдегара Эдалхас хаддаза латтийн- 
чу т1е1аткъамо шен хенан рожехь кхочушдина г1уллакх хиларна.. 
Дуьххьара Эдалхас шега дагара хаийтича, Сийлаха дукха хала- 
хетта хьераяллаза йисира, ша-шена зулам дарна а герга яра иза. 
Цул т1аьхьа Аружас захало дуьйцуш а аьттехьа ца дуьту Сий­
лахас («кест-кестта хуьлура Аружа човхор»). Амма т1аьхь-т1аьхьа 
цо дуьхьалояр лаг1луш хетало, Сийлахин кьамелехь иза мелла а 
резахиларна гергаяхар гойтуш долу дешнаш хаало: «...Барана 
х1ун дийр ду? Со кхоьру делах. Цкъа а цо юьтур яц со кьинойх 
хьалха...» Цул т1аьхьа >поэми т1ехь Сийлахин ойла хийцалуш хилар 
къаьсташ билгалдолу:

Ц1е суйно латийнарг,
Безам а огуш,
Аружас xlyn бохуш,
Яьржира, летта.
Денош д1а мел дуьйлу,
Кийра а богуш,
Сийлаха йиснера 
Дечух а хаьдда...

Т1аьххьара а Сийлахас Ибрах1име: «Со парг1атъялийта еза,. 
ц1е тесна», аьлча, оцу дешнаша х1умма а цец ца доху вай, х1унда 
аьлча, автора шен турпалхочун амал хийцаялар бакъдолчуьнца 
нийсадог1уш гайтина хиларна, вай теша иза иштта чекхдала де­
заш хиларх. Сийлахин ойла Ибрах1имна т1ера д1а а хьаьвзина, 
Эдалхина т1еерзар — иза цуьнан амалехь хуьл-хуьлуш кхочуш- 
хиллачу хийцамийн жам1 ду. Сийлахин ойла хийцаяларан хье­
лаш къеггинчу исбаьхьаллица гайтина поэми т1ехь.

Урокехь иштта болх д1абахьначул т1аьхьа оцу белхан жам1аш 
даран хьесапехь хьехархочо хотту: «Делахь, х1инца доцца хьан 
эр ду аш, х1ун бахьана дара Сийлахан ойла хийцаяларан?» Ер-

риге классо бохург санна куьйгаш ойбу. Дешархойн жоьпийн чу­
лацам иштта хуьлу: Ша реза а йолуш, шена дукха а везаш Иб- ■ 
рах1име яхана йолу Сийлаха х1инца цунах д1акъаьсташ ю. Совде- \ 
гара Эдалхас ца йитира иза Ибрах1имца чомахь яха. Сийлахас мел 
дуьхьало ярх а т1аьхьара ца велира иза, шен хьал а, ямартло а, j 
нах эцап а — дерриге лелийра Эдалхас Сийлаха шегахьа йок- 
кхуш. Иаьххьара а жима а, ауьне довзал а йоцчу Сийлахин 
корта хьовзийра Эдалхас йоккхачу стеган Аружин г1оьнца. Х1ин- 
ца Сийлаха, шен дагара ИбрахЛим д1а а теттина, шен ойланца | 
Эдалхина реза хилла. Оцу ойланна т1ехь ч1аг1 а ло иза. Шайн бе- 
зам ларбан г1ерташ, Ибрах1има лелийнчех а г1уллакх ца хилира. 
Доьзалхо хиларо а юха ца яьккхира Сийлаха ша дагалаьцначух. 
Биъ бутт кхаьчна йо1 йитина, д1аяхара Сийлаха Ибрах1иман xly- 
самера, иза Эдалхе маре яха кечлуш яра.

Цу тайпана, вайна го Сийлахан ойла хийцаялар Эдалхин т1е- 
1аткьамца кхочушхилла г1уллакх хиларх дешархой кхетар. Ам­
ма кхузахь дешархой Сийлаха ша динчух бехказа яккхарх ларба 
•беза. Стаг шен безам, ,г1иллакх-оьздангалла, сий лардеш хила 
веза, цаьргахьа кьийсам латтош а хила веза. Сийлахас иза ца 
дира, цо ца ларбира шей безам, ца лардира ирс. Шен берах а, 
мерзачу безамах а елира иза. Цул т1аьхьа ша дукха ехаш кхин 
.цкьа а ирс долуш а ца хилира:

Ялх бутт шен кхачале 
Деллачу беран 
Кошан барз замано 
Ш арбира шера.

Эхь хетта Эдалхин 
Бахамехь яха,
Сийлахас битира 
Ша лехна бахам.

Кхин ш овзткъа шо доккхуш 
Ца хуьлуш нана,
Кховдийра и лаьтте...

Цу тайпана, автора а ца йоккху Сийлаха бехках.
Иштта кьамел хиллачул т1аьхьа хьехархочо олу: «Сийлаха ша 

.динчунна бехке ю, амма вайна хиира Сийлахин ойла хийцаялар 
Эдалхас лелийнчу г1уллакхаша кхочушдина хилар, ткьа х1инца 
вай хьовса деза, х1унда х1оьттина Эдалха Ибрах1имах Сийлахе 
дагара хаийта а, иза шена йига а? Оцуьнан ойла е ц1ахь, бил­
галъяха поэми т1ехь и хаттар схьадаста т\о деш йолу 
меттигаш».

йоьалг1а урок д1айолало и хаттар классана хьалха х1отторца. 
Цхьаболчу дешархоша боху, Эдалхин дукха гергара нах хилла, 
Ибрах1им цхьалха ву, цундела ца кхийрина Эдалха Ибрах1имах.

Щена цхьа а кхерам а бощуш, Ибрах1имна т1ехь шена луъург лело 
мегар ду моьттина цунна.

Вукху дешархоша (дукхаха берш бу xilopui) уьш бакь ца бо. 
Эдалха совдегар ву, шен дуккха а бахам а болуш, ткъа Ибрах1им: 
халла ваха г1ерташ воллуш къен стаг ву. Цундела ву Эдалха 
майра, цуьрриг а Ибрах1имах оза а ца луш, боху цара.

Оцу жоьпаша гойту дешархой поэмин къовсамах (конфликтах) 
Kloprrepa кхиина цахилар. Дешархойн шолг1ачу тобано делла 
жоп хьалхарчара деллачул бакъдолчунна юххе г1ерташ делахь а,, 
иза а дац кхоччуш нийса. Х1унда аьлча, царна билгал ца баьлла 
поэми т1ерачу хиламийн социальни чулацам. Амма оцу жоьпаша 
rlo до хьехархочунна дешархойн тидам Ибрах1иман, Эдалхин ва­
сташ къасторна, церан социальни хьелаш билгалдахарна т1е- 
бахийта.

Ибрах1иман васт къастош, дешархоша билгалйоккху цуьнан: 
оьздангалла, догдикалла. Шена а езаш, ша а везаш ялийнчу Сий­
лахина чу садиллина иза хилар:

Ц а 1ебаш хьоьжу и 
Сийлахин дег1е,
Сийначу б1аьргашка,
Д ог ловзуш, хьоьжу.
И билла йиш йоцу 
Цхьана а мехе,
Б акъ  безам нускалан 
Б1аьргаш чохь боьшу.

Ибрах1им Сийлахин дуьхьа, шайн ц1ена безам ларбаран дуьхьа1 
дерригенна а кийча ву. Сийлаха дегазаялайоьлча, цунах ца кхеташ 
сингаттаме ву иза. Автора Ибрах1иман кьамелехь а говза гайтина 
цуьнан Сийлахе йолу ойла, иза бохамах, вонах ларъян лаар, шайн: 
безаман дуьхьа са д1адала а иза кийча хилар. Ойланаш яьржинчу 
Сийлахе боху цо:

«Х1ун хилла хьуна, хьо 
Могаш юй-техьа?
Х1умма а лозий хьан?
Схьадийца соьга.
Ас хьуна д1алур ю 
Меже сайн дег1ан —
Кхочийла ца лаьа 
Сингаттам хьоьга».

Ибрах1им белхан стаг ву, иза дийнахь сарралц арахь воллуг 
«...урд ца аьхча, хуьлуш яц хьаьжк1аш. Охана дан деза, стохка 
ма-дарра». Шен урд аьхча а мукъа вац Ибрах1им, цуьнан шега' 
урд аха шуста лург оцу стерчийн ден барх1 урд аха деза. Иштта- 
чу хьолехь цхьа Ибрах1им хилла ца 1а, берриге ахархой бу бала: 
токхуш:

Ахархо вац парг1ат 
Гуьйре д1аяллалц,
Охана чекхдаьлча 
Асар дан деза...
Ибрах1им санначийн,
Къахьегарх валлал,
Дуо бузий ца хуьлу,
Гай хуьлу деса.

Эдалха оцу нахах вац. Цуьнан шортта хьал ду, шен хьал хи- 
.ларна моьтту Эдалхина массо х1ума шега далур ду. Эдалхас йо 
ойла а, цо кхочушдо муьлхха а г1уллакх а шен бахамна т1етов- 
жарца кхочушдеш ду. Аружа а цо шен бахамца оьцу, Сийлаха а 
ша вехаш хиларна шега йог:1ур ю моьтту цунна, Ибрах1имна а 
шен бахам хиларна куралла йо цо. Хьал долуш хиларна таро хил­
ла Эдалхин Ибрах1им дакъаза ваккха, цуьнан ц1е т1ехь йолу зуда 
шена а йигна, Ибрах1им юьхь1аьржа x I o t t o , иза аьшнаш ван. И 
ерриге а харцонаш лело Эдалхин таро хилла иза хьал долчу на­
хах хиларна. Ибрах1иман сий ларда, иза сийсаза ца вайта, цуьнан 
rlo лаца цхьа а ницкъ бац оцу хьоладайшкий, кьехошкий декьа- 
деллачу харц дуьненахь. Паччахьан 1едало бакъо елла кьехошна 
т1ехь та1зар латто, иза хьолахойн 1едал ду.

Оцу кепара поэмин маь1на дайтарца хьехархочо дешархой 
герга балабо цуьнан къовсаман (конфликтан) чулацаман бухехь 
дерш социальни хьелаш хилаох кхетарна.

Пхьоьалг1ачу урскехь «Поэмин турпалхой дакъазбовларан 
х1ун бахьана дара?» боху проблема кьастсш дешархой оцу произ­
ведении къовсаман чулацам социальни хьслех бозабелла хилаох 
кхетар к1аргдархьама хьехархочо юха карлайоху поэми т1ехь гай­
тинчу заманан исторически башхаллаш. Оцо rlo до дешархошна 
поэми т1ера хиламаш цу хенахьлерчу замане хьаьжжина тида. 
Оцу кепара поэмин текст толлуш дешархошна гучудолу цу т1ехь 
гайтинчу зуламна бехке Эдалха а, цуьнан rlepa а хилар. Амма 
х1инца цара оцу зуламна бехке паччахьан зама, паччахьан 1едал 
лору, х1унда аьлча оцу 1едало магош хиларна эдалхаг1арна къе- 
хошна т1ехь та1зар латто, мел ч1ог1ачу а 1азапехь уьш бахко.

Ибрах1им дакъазваьккхина Эдалхас, амма цунна хьалха корта 
а та1ийна, мук1арло а дина к1ел ца сецна Ибрах1им. Иза шен сий 
лардеш луьрчу къийсаме волу Эдалхица. Ибрах1има вийра Эдалха 
а, цунна т1аьхьа бозучех кхин кхоъ а. И ирча зулам дайтинарг 
Эдалха вара. Оцу зуламна бехке паччахьан заманан социальни 
д1ах,1оттам бара, боху дешархоша, и санна долу г1уллакхаш эдал- 
хаг1аьрга лела дойтуш, кьехошна т1ехь 1азап латторна эдалхаг1а- 
ра кьобал беш хилла. Амма кьехошна к1прдина паччахьан зама­
нан 1азап, уьш шайн парг1атонехьа болчу кьийсамна г1овтта буьй- 
лалуш бу. Иза къеггина гучудолу Ибрах1им шен сий а, парг1ато а 
.ларьеш ницкъ болчу Эдалхаг1арна дуьхьал валарца.

-  Цу тайпана, дешархоша к1орггера маь1на до «Сийлаха» поэ­
мин чулацаман.

Проблемни кепехь произведени кьастош б1ег1ийла хуьлу оцу 
произведении идейни чулацам, цу т1ехь автора х1иттийна йолу 
проблемаш дешархошца к1орггера йийцаре а еш, царех уьш кха- 
чам боллуш кхето. Амма шен эшамаш а бу проблемни кепехь 
произведени талларан, шайх ларвала везаш. Кхузахь дешархойн 
берриге тидам шайна хьалха х1итточу проблемашна т1е а бахана, 
произведении исбаьхьаллин аг1онаш йовзийтар ледара нисдала 
тарло. Цундела проблемни кепехь произведени къастош ч1ог1ачу 
тидамехь хила деза цуьнан исбаьхьаллин аг1онех дешархой кхиор. 
Произведени т1ера васташ а, хиламаш а буьйцучу хенахь уьш 
кхолларан исбаьхьаллин г1ирсаш дешархошца билгалбаха хьажа 
веза хьехархо.

Дешархошца исбаьхьаллин произведени къасторан некъ хар- 
жар лерина кхочушда дезаш г1уллакх ду. Шен классан литера­
турни хааршка хьаьжжина а, 1амош йолчу произведении жанран
а, стилистически а башхаллаш тидаме оьцуш а хоржур бу хьехар­
хочо классехь произведени кьасторан некъ.

Исбаьхьаллин произведени къастош хьехархочо муьлхха а ме­
тодически некъ харжахь а коьртаниг ду дешархоша бен болх жи- 
гара Саккхар, церан исбаьхьаллин произведени йовза, цунах кхета 
болу лаам кхиор.

Йолхалг1а корта

Ж А НРИИН БАШХАЛЛАШКА ХЬАЬЖЖИНА ИСБАЬХЬАЛЛИН 
ПРОИЗВЕДЕНЕШ  IAMOP

Исбаьхьаллин произведени школехь 1амор, цуьнан текст т1ехь 
болх бар д1ахьо, жанрийн башхаллаш тидаме а оьцуш. Литерату­
ран произведенеш шайна т1ехь дахар гайтаран кепе хьаьжжина 
лхаа тайпане екъалуш ю: эпический, лирический, драматический. 
Xlopa тайпа билггалчу литературни жанрашца кьаьсташ ду. Эпи­
чески жанрашна юкъадог1у дийцар, очерк, повесть, роман; лириче­
ски жанрашна юкъайог1у стихотворени, йиш, илли; драматически 
жанрашна — комеди, драма, трагеди. Бакъйолу исбаьхьаллин про­
изведени ша-тайпана жанрово-стилистически башхаллаш йолуш 
хуьлу. Уьш тидаме эцаро rlo до произведени 1аморан эвсаралла 
саяккха.

ЭПИЧЕСКИ ПРОИЗВЕДЕНЕШ

Эпически произведенеш (дийцар, очерк, повесть, роман) хаам- 
баран формехь хуьлу, царна т1ехь «дуьйцу стеган дахаран некъах 
лаьцна, сурт х1оттадо цо дакьалоцучу хиламийн, цо кхочушдечу

г1уллакхийн, гойту адамийн вовшашца йолу юкъаметтигаш».1 Ав- !’ 
тора ша, я персонажех цхьаммо схьадийцарца гучуболу оцу про- f 
изведенийн чулацам, царна т1ехь шуьйра гойтуш долу адамийн 
дахар. Эпически произведенешкахь билггал долу г1уллакхаш кхо- i 
чушхилар гойту, тайп-тайпана персонажаш кхуллу. И лер~ [ 
сонажаш шайн юьхь-сибатца а, амалшца а, духарца а,. [ 
леларца а, къамелан башхаллашца а къаьсташ хуьлу. Чекх- ; 
даьлла долу (д1адоладалар а, кхиар а, дерзар а долуш) г1уллакх. 
я г1уллакхаш гойту оцу произведенешкахь, ардаме сюжетехь кхуьу 
церан чулацам. Масала, Бадуев Саь1идан паччахьан заманахь хал­
къо 1азап хьегар гойтуш йолчу «Щеран арц» повесть т1ехь цу хе- 
нахьлерчу дахаран къеггина долу сурт х1оттийна. Билггал йолу 
персонажаш ю повестехь: халкъан векалш Хонмурд, Бану, Залу- 
ба; юьртахь паччахьан (1едал д1акхехьа х1оттийна волу Кулдевич; 
цунна т1аьхьа бозуш, цуьнан хьадалчаш хилла лелаш волу Мирза
а, Элберт а. Царех xlopa а шен юьхь-сибатца, духарца, амалшца ! 
гайтина ву. Церан вовшашца йог1учу юкъаметтигех, цара кхо- | 
чушдечу г1уллакхех лаьтташ ю повестан сюжет. Къеггинчу хила- 
машкахь гучуболу цуьнан чулацам. Оцу ардамечу, шуьйрачу чу- j 
лацамах схьадолу повестан маь1на. И г1уллакхаш тидаме оьцуш 
д1ахьур бу дешархошца «Щеран арц» 1аморан болх. 8-чу классехь I 
1амош ю и повесть, цунна кхо сахьт билгалдаьккхина программа­
ша. Коьрта ду произведени т1ехь болх бан дуьйлалуш дешархош­
на цуьнан текст хууш хилар. Цундела дешархошка хьалххе еший 
та еза повесть. «Ц1еран арц» повестан жанран башхаллаша а, j 
цуьнан исбаьхьаллин д1ах1оттамо а б1ег1ийлаш хуьлуьйту и про­
изведени 1амор х1окху кепара вовшахтоха.

Хьалхарчу урокехь повестан автора шена хьалхах1оттийнчу 1а- 
лашонах лаьцна а дуьйцу, Кулдевичан, Мирзин, Элбертан васташ 
а къастадо. Х1окху тайпанчу методически приемех пайдаоьцур бу I 
урокехь: хьехархочун хьалхарчу дашах, дешархошца дечу къаме- 
лах, повестан текстаца болх барах, дешархоша шаьш бечу балхах.

«Щеран арц» повестан чулацамах а, цу техь автора шена 
хьалха х1оттийнчу 1алашонах а лаьцна долу хьехархочун хьалхара 
дош чекхдаьлча, дешархошца дечу къамелан кепехь д1ахьур ду 
Кулдевичан, Мирзин, Эльбертан васташ т1ехь болх бар. Исбаь­
хьаллин текстан юххера тидам а беш, цу т1ера масалш а далош, 
кхочушдо васташ кьастор.

«Щеран арц» повесть т1ехь кхоьллина долу Кулдевичан, Мир­
зин, Эльбертан васташ къастора ду церан вовшашца йолу юкъа­
меттигаш билгалъяхарехула. Масала, дешархошка ойлайойтур ю 
Кулдевичан, Мирзин вовшашца йолчу уьйрин. Муха ю цу шинна 
юкьара уьйраш? Х1ун бахьана ду царна юкьахь иштта уьйраш

1 Тимофеев JI. И. Основы теории литературы. Изд. 2-е. М.; Учпедгиз, 1963, 
с. 330.

98

хиларан? Мирзин амалш муха билгалйо цуьнан Кулдевичаца йол­
ч у  юкъаметтигаша? Кулдевичах лаьцна х1ун алалур ду вайга, 
цуьнан Мирзица йог1учу уьйрашна т1едоьгна? Ишттачу хаттарша 
rlo дийр ду дешархошна оцу балха т1ехь. Уьш кхето беза яздархо­
чо Кулдевичан амалш цуьнан нахаца йолчу юкъаметтигаш тер- 
галъярехула теллина хиларх.

Нохчийн йоккхачу юьртарчу участкан правленехь го вайна 
Кулдевич. Кхунна т1е цхьацца г1уллакхаш дахьаш баьхкина бак- 
кхий нах бу сени чохь 1аш, шаьш т1еэцаре сатуьйсуш. Не1арехь 
лаьттачу стражнико цаьрга аьлла: «Пурстоп оьг1азвахна ву, и 
ваставаллалц собарде». Стражнико аьлларг, пурстоп мукъа вац, 
кху сохьта сихо болх бу цуьнан, жимма иза парг1атваллалц со­
барде, бохург а дац. 1уьйранна дуьйна баьхкина болу «xlapa нах, 
пенех а те1аш, ц1енкъа а хевшина, юкъа-юкьа шайн 1асанашна 
т1е а те1аш, наггахь вовшийн лере а боьлхий, меллаша вовшашка 
бист а хуьлуш» 1аш бара. Иштта хала 1аш болу и г1ийла, баккхий 
нах, оьг1азваханчуьра пурстоп меттаваре хьежа дезаш бу. Доцца 
аьллачу «пурстоп оьг1азвахна ву, и ваставаллалц собарде» бохучу 
дешнашца Кулдевичан амалех дуккха а дерг гайтина Бадуев 
Саь1ида.

Кулдевич оьг1азвахана хиларх цунна т1ебоьду некъ массарна 
а бац бихкина. Юьртара совдегар Мирза, кху баккхийчу нахана 
юккьехула а ваьлла, «шен ц1ерачу сов ц1ачу воьдуш санна, шен 
чубахана гу ши б1аьрг чехка а бетташ, пурстоп волчу» чуиккхира. 
Юьрта яхьаш йолу банк лачкьоран г1уллакх хьалххе дуьйна Кул­
девичаца дуьйцуш вара иза. Цу шинна барт хиллачух тера дара, 
Мирза там хилла «шен шуьйра бат ела а къажош, яккхий цергаш 
гучу а йохуш», пурстоп волчуьра араваларехь. Мирза санна болу 
нах Кулдевичана оьшуш бу: цара кхобуш а, д1акхоьхьуш а ву 
иза. «Мирза араваьлча, Кулдевича, оьзна яьлла цигаьрка чимчу- 
тосурга а тесна, цу к1елхьара итт туьмана кехат чехкка схьаэцна, 
кисана диллира», — боху повесть т1ехь.

Кулдевича мискачу нахаца йолу юкъаметтигаш къеггина бил­
галйоху яздархочо Хонмурде а, цуьнан доьзалшка а цо х1оттий- 
нарг гойтуш. Кулдевичан а, Мирзин а, Элбертан а ма-ярра йолу 
амалш, йист йоцу къизалла гучуйолу Хонмурд левар гойтучу эпизо- 
дехь а, цул т1аьхьа Залуба а, Бано а цара х1аллакъяр гайтарехь а.

Хьехархочо тидам т1ебохуьйтур бу яздархочо шен повесть т1ехь 
персонажийн васташ кхолларан башхаллех дешархой кхеторна а, 
л васташ кхуллуш автора пайдаэцна исбаьхьаллин г1ирсаш бов- 
зийтарна а.

Шолг1ачу урокехь Хонмурдан а, цуьнан доьзалийн а васташ 
къастадо. И кхочушдийр ду повестан текст т1ехь болх беш а, де­
шархошна хьалха хаттарш х1итторехула а, учебникаца болх беш а.

«Щеран арц» повестехь паччахьан 1едалан олалла д1акхехьа

х1иттийнчу хьаькамаша а, церан г1оьнчий а хилла леллачу хьола- 
хоша а нохчийн къехошкахь латтийна 1азап гайтина яздархочо. И 
кхочушдина коырта долчу декъана Кулдевичаг1ара мискачу Хон- 
мурдан доьзале х1оттийна ирча хьал гайтарца. Адаман сибатах 
воьхна, акхаройн амале вирзинчу Кулдевичана а, цунах террачу 
Миозина а, Элбертана а повесть т1ехь дуьхьал лаьтташ бу воккха 
стаг Хонмурд а, цуьнан х1усамнана Бано а, йо1 Залуба а. Уьш 
халкъан векалш бу. Къоман оьзда амалш билгалъяьхна яздархо­
чо церан васташкахула. Бовхачу безамца кхоьллина автора йок­
кхачу стеган Банон а, цуьнан йоь1ан Залубин а васташ. Нохчийн 
зударийн оьздангалла, г1иллакх, ц1ена дог-ойла гайтина цаьргахь. 
Шайна т1е1иттаеллачу халонаша, мискачу дахаро г1иллакхах ца 
йохийна кьена Бано а, я жима Залуба а. Халкъан ламасташца 
ехаш ю и шиъ. Хьаша-да т1еэцар, г1ийлачунна г1одар, къинхе- 
таме хилар Хонмурдан а, цуьнан доьзалийн а дагца ду. Хонмур- 
дан кхетамо т1е ца дуьту, меца ву ша аьлла чувеана стаг сискал 
ца луш д1авахийтар. Цундела боху цо обаргаш схьабийца бохуш, 
ша холчу х1оттийча: «Суна-м ца хаий царах х1умма а, ша айсаг 
цара меца ду шаьш аьлча, вай мостаг1чунна а луш йолу сискал 
ялар доцург!». Кхузахь яздархочо дуьхь-дуьхьал йоккхуш, говза 
схьагайтина Хонмурдан къинхетамийн дог-ойлий, Кулдевичан акха­
ройн хьесапехь йолу къизаллий. Кулдевичана т1ехьа лаьтташ пач­
чахьан 1едал ду, оцу 1едалан лехамашца цхьаьна йог1уш ю цуь­
нан къизалла. Цундела мега Кулдевичана цхьа а бехк а боцуш 
волу Хонмурд йиттина мелча ц1ийх вуза а, цул т1аьхьа, итт шо 
хан а тоьхна, Сибрех вахийта а, цуьнан ц1ахь бисина доьзалш 
х1аллакбан а.

Амма иза Кулдевича Хонмурдаг1арна т1ехь толам баккхар дац* 
Х1унда аьлча, повесть йоьшуш долчу вайна гергахь, шайн г1ил- 
лакх-оьздангаллица, ц1енчу дог-ойланца, шайн адамаллица тоьл- 
ларш Хонмурд а, цуьнан доьзалш а бу. Исбаьхьаллин произведе- 
нешкахь т1аьххьаре а толам боккхург ницкъ бац, амма сийлахь- 
ниг ду (дахарехь а ма-хиллара). Ткъа Кулдевичан а, цунна т1аь- 
хьа бозучийн а васташца сийлахьчух цхьа зирх а бац. Хонмурдан,. 
Банон, Залубин къинхетаме, комаьрша, дог ц1ена хилар Кулдеви- 
чаг1еран хьарамлонашца, боьхачу дог-ойланца дустуш санна гай­
тина повесть т1ехь.

Хонмурдан а, цуьнан доьзалийн а васташ къастош иштта хат­
тарш х1итто мегар ду классана хьалха: Муха гайтина повесть 
т1ехь Хонмурд? Хонмурдан амалш муха билгалъяьхна автора? 
Х1ун маь1на ду яздархочо шен повесть т1ехь нохчийн зударийн 
васташ кхолларан? Банон г1иллакх-оьздангалла муха гайтина? 
Повесть т1ехь Залубин васт кхолларан х1ун башхаллаш ю? Муьл- 
хачу исбаьхьаллин приемех пайдаэцна автора кьехойн васташ 
кхуллуш? Повестан текст т1ера масалш а далош, жоьпаш лур ду 
дешархоша оцу хаттаршна.

Кхозлаг1чу урокехь «Щеран арц» повестан идейни маь1на а„ 
исбаьхьаллин башхаллаш а къастор ю. Кхузахь дешархоша хьал­
харчу урокашкахь повестан идейни чулацамах а, исбаьхьаллин 
башхаллех а бинчу тидамийн жам1аш а деш, оцу хьокъехь церан: 
кхолладелла хаарш к1аргдийр ду.

Повесть т1ехь гайтина паччахьан заманахь кьехоша лайна 1а- 
зап. Паччахьан 1едал д1акхехьа х1иттийнчу хьаькмаша а, шайн 
къомах болчу хьолахоша а къиза хьийзабора къехой. Кулдевиче 
т1еэцахьара шаьш аьлла баьхкина баккхий нах дукха декъаза 6уу 
стешха бу, паччахьан 1едало кхеро 1амийна бу уьш. Пурстоп оь- 
г1азваханчуьра меттаваре хьоьжуш 1аш болу х1орш Кулдевича 
Хонмурд хьийзош «кхеран чохь г1овг1анаш яьлчхьана дуьйна а 
кхерабелла д1абаха айабелла 1ан сени чуьра баккхий нах, мелчу 
ц1ийх а вуьзна араволу Хонмурд гича, цунах шен б1аьрг кхет-кхет- 
тарг кхе,ралой, шозлаг1а цуьнга юха ца хьожуш, белш чу а хе- 
бош, пенах а хьерчаш, меллаша ара а бевлла, д1абахара». Пур- 
стоьпо шаьш т1едитаре сатуьйсуш 1ийнчу баккхийчу нехан цу тай­
пана д1абаха дийзира. Шайна т1ехь латточу харцонна, вовшах а 
кхетта, цхьабосса дуьхьало ян х1инца а кийча бац уьш, паччахьан 
1азапо охьата1ийна латтийна г1ийла, стешха бу.

Кьехоша лайна шалха 1азап гайтарна т1е тидам бахийтина яз­
дархочо. Повесть д1айолаелчхьана иза чекхъяллалц цу т1ехь кьег- 
гина билгалъйолу авторан ойла. Къинхьегамхой балехь бахкош до­
лу паччахьан 1едал, иза д1акхоьхьуш болу хьаькамаш, царна т1аь- 
хьа х1иттина лела къоман юкъара хьолахой, совдегарш боккхачу 
цабезамца гайтина яздархочо, цара лелош йолу ямартлонаш, хьа- 
рамлонаш 1ораяьхна. Авторан ойла дуьхьал ю къехошкахь 1азап 
латточу г1уллакхашна. Цундела гайтина и г1уллакхаш д1акхоь- 
хьуш болчу Кулдевичан а, Мирзин а, Эльбертан а васташ сел 
маьттаза, шайна дуьхьал дешархочун цабезам г1аттош. Повесть 
т1ехь Кулдевич, Мирзий, Элберт хьахийнчохь массанхьа а церан 
ямартло, къизалла, хьарам ойланаш 1ораяьхна яздархочо. Къехой 
гайтинчохь, церан оьздангалла, хаза г1иллакхаш, деган комаьршо 
къеггина схьаоьхьна. Цу тайпана, авторан шен турпалхошца йол­
чу юкьаметтигашца а билгалбовлу цуьнан идейни т1етовжамаш.

Повесть т1ехь къехой г1ийла, охьата1ийна гайтинехь а, къегги­
на билгалдолу уьш «самабовлуш» хилар, цара шайн парг1атоне- 
хьа къийсам латториг а, уьш т1аьххьара а тоьлург хилар а. Хон­
мурд волчу воьссина хиллачу шина обарго, шайна яа х1ума ялар 
бахьана долуш иза лаьцна, Сибрех вахийтиний хиъча, Кулдевич 
вен г1ерташ дуккха а къа а хьегна, т1аьххьара аьтто а баьлла* 
иза вийра, боху повесть т1ехь. Кьинхьегамхошна т1ехь паччахьан 
олалла д1акхоьхьуш волу пурстоп Кулдевич веро гойту кьехой 
шаьш 1азапехь латтош долчу 1едална дуьхьал бовлар, шайн пар- 
Натонехьа болу къийсам цара д1аболор.

Говза язйина ю «Щеран арц» боху повесть. Яздархочо тайп- 
тайпанчу исбаьхьаллин г1ирсех а, исбаьхьаллин приемех а пайда­
эцна. Бадуев Саь1ида дукха дестийна дуьйцу Кулдевичан 
вочу амалех лаьцна. Вониг дестийна гайтаро, иза 1орадоккхуш, де- 
шархочун ойла цунна дуьхьал йоккху. Бадуевс шен произведе- 
нешкахь х1ума дестийна гайтар — иза сийсазадар, цунна дуьхьал [ 
къийсам латтор ду, иза эшийна д1адаккха дезаш хилар ч1агдар 
ду. Х1ума исбаьхьаллица дестийна гайтар Бадуевн кхоллараллин I 
хот1ан башхалла ю. Ша дуьхьал кьийсам латтош долу х1ума эша 
а дой, д1адоккху яздархочо иза дестийна гайтарца.

Исбаьхьаллин деталех а говза пайдаоьцу Бадуевс. Кулдевича 
акхаройн къизаллица Хонмурд хьийзийнчу участкан правлении ц1а 
чохъ пенах доллуш паччахьан сурт дара, боху яздархочо. «Лерри­
на, вехха цуьнга а хьаьжна» 1аш вара Кулдевич, Хонмурд шена 
т1евалочу хенахь. Кулдевичап1ар лелош йолу харцонаш паччахьера 
схьайог1уш хилар, къехой 1азапехь бахкорна бехкениг дерриге а I 
паччахьан 1едал хилар ч1аг1до яздархочо оцу исбаьхьаллин суьр- 1 
таца а. Цу тайпана, Кулдевичаг1а|р паччахьан ,1едалан векалш бу, I 
цара д1акхоьхьуш ерг паччахьо ч1аг1йина йолу адамаш дацоран I 
политика а ю.

Повесть 1аморан жам1аш деш хьехархочо эр ду, паччахьан I 
заманахьлерчу Нохчийчохь кьехойн, 1едалан вовшашца хилла I 
юкъаметтигаш ма-хиллара нийса а гойтуш, персонажийн васташ I 
заманца цхьаьна доп1уш а долуш, халкъо шен парг1атонехьа 
кьийсам латторг хилар билгал а долуш, йоккхачу исбаьхьаллица I 
язйина «Щеран арц» повесть 1аламат мехала ю Бадуев Саь1идан I 
кхоллараллехь а, ерриге а вайнехан литературехь а.

Цу тайпана д1абахьа мегар ду Бадуев Саь1идан «Щеран [ 
арц» повесть 1аморан болх.

Эпически произведени дешархошца 1амош коьрта долчу декьа- 
на xlapa г1уллакхаш къастийча б1ег1ийла хуьлу:

1. 1амош йолу произведени дешархошка хьалххе ешийтар.
2. Яздархочун дахаран а, кхоллараллин а некь бовзийтар.
3. 1амочу произведених лаьцна долу хьехархочун хьалхара дош.
4. Произведении анализ яр:
а) дахарера муьлха материал, х1ун хиламаш, г1уллакхаш ду 

произведении бухе дехкинарш?
б) произведении тема х1ун ю? И санна йолу тема кьастош 

кхин х1ун шроизведенеш ю? Х1ун бахьана ду цхьана темина яз­
йина тайп-тайпана произведенеш хиларан?

в) произведении коьртачу темих дозаделла х1ун г1уллакхаш 
къастадо автора?

г) произведении ерриге а материал вовшахтасарехь, сюжетни 
з1енаш х1итторехь яздархочун говзалла муха гучуйолу?

д) произведении вастийн система муха ю, персонажийн амалш 
кхолларан х1ун башхаллаш ю?

е) произведении идея а, цуьнан мехалла а муха ю?
5. Произведении материал т1ехь сочинени язъяйтар.
6. Хьехархочун жам1ашдаран а, дерзоран а дош.
Дешархойн а, шен а таронашка хьаьжжина д1ахьур бу хьехар­

хочо билггалйолу эпически произведени 1аморан, цуьнан анализъ- 
яран болх.

ЛИРИЧЕСКИ ПРОИЗВЕДЕНЕШ

Лирически произведенеш шайна т1ехь дахар гайтарехь кьаь- 
сташ ю эпически произведенех. Кхузахь кхин кеп ю дахар гайта- 
ран, исбаьхьаллин сурт х1отторан. Лирически произведенешкахь 
дахар гойту оцу дахарерчу г1уллакхаша меттахъяьхна йолу ада­
мийн ойланаш, синхаамаш гайтарехула. «Кхузахь, — В. Г. Белин- 
скийс ма-баххара, — поэт ву хьалхарчу лланехь, цуьигахула бен 
цхьа а х1ума т1е а ца оьцу вай, кхета а ца кхета».1 Авторан син­
хаамаш, цуьнан ойланаш къеггина билгалйовлу лирически произве- 
денехь. Ткъа авторан и ойланаш, синхаамаш дахарерчу г1улла- 
кхаша меттахбаьхна бу. Поэто ша дечу къамелах, шен хазахетар, 
воккхавер, сингаттам я шен цхьа кхин ойланаш билгалйохуш 
йолчу монологах лаьтташ хуьлу дукха хьолахь лирически стихо­
творени. Масала, Мамакаев Мохьмадан «Даймахке», «Т1улгаша а 
дуьйцу», «Зама», Мамакаев 1аьрбин «Кавказан Латта», «Ленинан 
Октябрь», «Сайн к1анте», А|рсанукаев Шайхин «Лаьттана, Сис- 
кална хастам беш...», «Ильичан ц1а», Эдилов Хасмохьмадан «Сии 
делахь, Латта!». Лирически стихотворенеш 1аламан суьрташ х1ит- 
тош а, я цхьа х1ума гойтуш а, ардаме чулацам болуш а хуьлу. 
Амма церан чулацамехь коьртаниг и суьрташ, хиламаш бац, оцу 
стихотворенехь гайтинчо меттахьяьккхина авторан ойла, синхаа­
маш бу. Масала, Мамакаев 1аьрбин «Йо1е» ц1е йолчу стихотворе­
нии тидам бер вай. Иштта ю цуьнан хьалхара строфа:

1индаг1аш дахделла 
Акхтаргийн, диттийн.
Сайний бен кхечунна 
Хьо гарна кхоьруш,
Л а ы т а  со тог1и чохь 
Теркан хин йистехь,
Хьо йог1ур ю моьттуш 
Миноташ лоьруш.

Кхузахь хьахийна долу Терк, тог1ичоь, акхтаргаш, дитташ,
и. д1. кх. шайн маь1на долуш дац, амма кхузахь коьртаниг лириче-

1 Белинский В. Г. Собр. соч. в 3-х томах. М.: Госиздат, 1948, т. 2, с. 7.

ски турпалхочун дог-ойла, шена езачуьнга болу цуьнан ц1ена, 
оьзда, хьанал безам бу.

Авторан ойланаш, цуьнан лаамаш, синхаамаш шеца билгал 
болучу исбаьхьаллин вастах лирически турпалхо олу. Лирически 
турпалхо шен дегТ а, юьхь-сибат а долуш персонаж яц. Цуьнан 
амалш хиламашкахь, ардамашкахь гучуйовлуш яц. Иза лирически 
произведенешкахь авторан дог-ойла, цуьнан дуьненехьежар шеца 
билгалдолу исбаьхьаллин васт ду. Цхьа лирически стихотворени 
ша схьаэцча, вайна хаало лирически турпалхочун амалш, цуьнан 
дог-ойланийн билггалйолчу хенахь хилла цхьа х1оттам. Поэтан 
ерриге а произведенешкахь кхоччуш гучудолу билггалдолу лири­
чески турпалхочун васт. Лирически турпалхо иза ша поэт лара 
ца веза. Лирически турпалхочун ойланаш а, синхаамаш а кхето 
мегар дац еккьа поэтан шен ойланаш а, синхаамаш а санна. Поэт 
билггалчу хенахь вехаш а, шен хенахьлерчу нахаца уьйраш йо- 
г1уш а, юкьараллин лехамаш кхочушбеш а хуьлуш ву. Цундела 
бакьволчу поэтан ойланаш шен заманан лехамашца, халкъан 
хьашташца цхьаьна йог1уш хуьлу. Лирически произведенеш 
т1ехь авторан ойланашкахь вайна гучудериг — иза еккьа авторан 
дог-ойла, цуьнан дуьненехьежар хилла ца 1аш, юкъараллин маь1на 
дерг, халкъан лехамашца дерг ду. Лирически произведенийн оцу 
башхаллех кхето беза дешархой.

Лакхарчу классашкахь лирически произведенеш 1амо дуьйла- 
луш лирикех долу дешархойн хаарш карла а дохуш, кхид1а уьш 
к1арг а деш, лирически произведенийн жанрови башхаллех, лири­
чески турпалхочух юкьара кхетам лур бу. Масех методически некь 
бу лирически произведенеш 1аморехь зебелла: обзорно-тематически 
кепехь 1амор (теманашца вовшашна герга йог1у стихотворенеш 
цхьаьна йийцар); яздархочун биографи йийцарца цхьаьна цуьнан 
стихотворенеш къастор; монографически кепехь 1амор (кхузахь 
стихотворени ша кьастийна 1амайо, ерриге а цуьнан идейно-эсте­
тически аг1онаш а толлуш). Царех муьлххачу некьах пайдаоьцуш 
хилча а, лакхарчу классашкахь дешархошна йовзуьйту лирически 
произведенийн ша-тайпана йолу башхаллаш, тидам т1ебохуьйту 
оцу произведенех марзо эца дешархой 1аморна, царна уьш еза- 
ялийтарна.

Лакхарчу классашкахь 1амочу произведенешна юкьахь г1еххьа 
меттиг д1алоцуш ю Мамакаев 1аьрбин лирика. 9-чу классехь 1а- 
мош ю цуьнан «Ленинан Октябрь», «Кавказан Латта», «Даге», 
«Ио1е» (1индаг1аш дахделла акхтаргийн, диттийн) ц1ераш йолу 
стихотворенеш. Программаша 10 сахьт ло Мамакаев 1аьрбин кхол- 
.ларалла 1аморна, царех 4 сахьт эца мегар ду поэтан лирика 1амор- 
на. Мамакаев 1аьрбин кхолларалла 1амо йолош, цуьнан дахар а, 
поэзин чулацам а буьйцуш хьехархочо билгалдоккхур ду поэтан 
кхоллараллин орамаш къоман дахарх дохкуш хилар. Халкъан

ойланаш, сатийсамаш, адамийн хазахетарш, церан дега1ийжамаш 
бу поэтан лирикин чулацамехь. Советски 1едало, Коммунистически 
партис кхиийна стаг ву цуьнан поэзийн коьрта турпалхо. Поэта 
шен кхоллараллин корматалла, исбаьхьаллин говзалла керла да­
хар д1ах1оттош долчу халкъан лехамаш кхочушбаре хьажийнера:

Сан стих, хьо Ленина 
Хьехначу новкъа 
Х1иттинчу колоннийн 
Серлонгахь хьекъа!
Алкханчах ека хьо,
Синошна там луш,
Лозунгах кхайкха хьо,
Дегнашна ницкъ луш.

Къаьсттина боккхачу айамца х1иттайо поэтан шен кхолларал­
лехь В. И. Ленинан а, Коммунистически партии а теманаш. «Ле­
нинан Октябрь» ц1е йолу стихотворени 1амош дуьйцур ду цу т1ехь 
В. И. Ленине болу халкъан безам гайтина хиларх лаьцна, цуьнан 
ойланаш, цуьнан г1уллакхаш адамашна ирс, беркат дахьаш хилар 
поэто ч1аг1дар. Классови 1азапехь дохкучу адамашка, массо а 
кьинхьегамхочуьнга боккхачу безамца детталуш хилла В. И. Ле­
нинан дог. Паччахьан 1едалан 1азапах адамаш парг1ат дахарехьа 
болчу къийсамна шен дахар д1аделла волу В. И. Ленин хьоме ву 
xlop советски стагана а, дуьненан берриге а къинхьегамхошна а. 
Мамакаев 1аьрбин дуьххьарлерчу стихотворенешкара схьа цо> 
т1аьххьара язйинчу произведенешна т1екхаччалц — ерриге а цуь­
нан кхоллараллех чекхйовлуш ю В. И. Ленинан, Коммунистически 
партии, Октябрьски революции теманаш. Даггара долу довха 
дешнаш карадо авторна и теманаш къастош, говза поэтически ва­
сташ, хаза исбаьхьаллин суьрташ кхуллу цо.

Батта т1е тоха-кха 
Ж1ов-маьрсан байракх,
Ленинан, Октябран 
Безамна аьлла,
Тоьург хир яцара 
Ламанийн г1айракх 
Д агна ма-лаъара 
Памятник ялла!

Иштта яздо поэта «Ленинан Октябрь» ц1е йолчу шен стихо­
творени т1ехь. Kloprrepa идейни а, эстетически а чулацам болу и 
произведени чекхйолуш, синхаамаш совца а ца белла, поэтан 
кийрара аз долу: «Нам тоха, мохь тоха, сан стих ахь, йиш яц хьан 
йоха, хьо йинарг, ницкъ белларг — Октябрь — Ленин». Исбаь­
хьаллин ницкъах юьззина йолу и стихотворени йоьшуш а, юьйцуш 
а цунах дешархошка Kloprrepa  марзо оьщуьйтур ю хьехархочо. 
Кхузахь дешархошка шайга билгалбохуьйтур бу оцу стихотворе- 
нина лаккхара айам луш болу исбаьхьаллин г1ирсаш: ша-тайпана

ннтонаци а, риторически т1едерзораш а, айдарш а, сиитаксисан 
башхаллаш, и. д1. кх.

«Кавказаи Латта» стихотворени |1амош хьехархочо дуьйцур ду 
Мамакаев 1аьрбин кхоллараллехь Даймехкан а патриотизман а, 
интернационапизман а тематикех лаьцна. Поэтан ерриге а произ­
веденеш советски Даймахке болчу безамах юьззина ю. Патриот, 
интернационалист ву поэтан лирически турпалхо. Цуьнан интер­
национализм ша вина мохк, цуьнан 1алам, щуьнан адамаш дезар- 
на т1ера д1айолалуш ю. Стеган къонахалла, оьздангалла цо хал- 
къана, махкана дечу г1уллакхца билгалйолуш хилар ч1аг1до поэ­
та. «Сан дог, хьо деттало кьахьоьгуш халкьана», — иштта ю цуь­
нан лирически турпалхочун вахаран Яалашо. Даймехкан дуьхьа, 
халкъан дуьхьа вахар, шен хаарш, хьуьнарш, дерриге а шен дахар 
халкьана д1алуш хилар лору що стеган сийлалла. Халкъан лаза- 
машца, цуьнан хазахетаршца вехаш хиларх йоллу стеган оьздан­
галла, г1иллакх: «Хьайн мехкан, хьайн халкъан ирс дебна аьлла, 
догдика хиллачу сирлачу дийнахь, дуьненах воккхавеш, самалха- 
даьлла хьо велахь, къонахчун дог ду хьан кийрахь!» — боху поэта 
«Сайн к1анте» ц1е йолчу шен стихотворени т1ехь.

Иист йоцуш шен Даймохк дукхабезачу турпалхочун васт х1ут- 
ту вайна хьалха «Кавказан Латта» ц1е йолу стихотворени йоь- 
шуш. Цуьнан ерриге а ойланаш, лаамаш, сатийсамаш Даймахках 
хьерча, цуьнца бен хила тарлуш дац ирс а, сапарг1ат вахар а. 
1ожаллин сахьт тех1оьттича а Даймахках къаьстина хилар ца де­
з а  цунна:

...Цундела лаьар-кха,
1ожалла яг1ахь,
Сайн каш а 
Хьан лаьттахь 
Хуьлийла, даг1ахь!

Говза далийна поэта кхузахь и т1аьххьара долу «даг1ахь» бо­
ху дош. Оцу дашца шен турпалхочун амалех дуккха а дерг бил­
галдаьккхина автора. Цуьнан шен Даймахке болу боккха лерам 
го вайна кхузахь. Махко, халкъо шен к1ант лоруш т1еэцар йок- 
кха сийлалла хета цунна. Х1инццалц схьа Даймехкан дуьхьа ша 
динарг а, кхид1а вахаран некъ кхачабаллалц шен дан ницкъ кхо- 
чуберг а к1езиг хета цунна оцу сийлаллица дуьстича.

Дешархошка хоттур ду: «Х1ун ду оцу мог1анийн иштта маь1на 
дан вайн таро хуьлуьйтург?» Царна билгалдолу, и маь1на стихаш- 
на лург, коьрта долчу декъана, т1аьххьара далийна долу «даг1ахь» 
боху дош хилар. Цу тайпана, дешархой 1ема стихехь xlop дешан 
маь1на довза, шен меттехь далийнчу говзачу дашо стихана исбаь- 
хьалла луш, цуьнан маь1на к1аргдеш хиларх кхиа. «Оцу стихотво­
рении исбаьхьаллин суртх1отторан г1ирсаш муха бу?» — олий, 
хотту дешархошка. Цара тидамца юха а йоьшу стихотворени. Т1ак-

кхй дуьйцу хазачу поэтически басаршца Мамакаев 1аьрбис Дай­
махке болу безам гайтина хиларх лаьцна. «Ва Кавказ, сан марзо, 
сан серло, безам», «Беркатан, майраллин, хазаллийн латта», «По­
эзии, музыкин хьостанан латта», «Сан сии аз, 61аьргийн нур —> 
Кавказ» — и ерриге а исбаьхьа эпитеташ а, метафораш а хьанал- 
чу к!ентан шен Даймахкаца йолу юкьаметтигаш билгалйохуш 
олу цара.

Поэтан лирически произведенеш йоьшуш, цуьнца цхьаьна вай; 
тергалйо Теркан тулг1енаш а, Теркан тог1еш а, б1аьрг беларца го 
вайна «сирлачу шовданийн хьесашца ерина... Даймехкан аренаш»,. 
«б1аьстено къагийна ламанийн баххьаш»; поэтан зевнечу дашо 
лерг хьоьстуш, ладуг1у вайн баьццарчу бошмашкахь декачу олха- 
зарийн эшаршка; хазахеташ хьуьйсу «алкханчийн ловзаршка». 
Мамакаев 1аьрбин лирика дог делош, ойла серлайоккхуш ю.

Поэтан лирически произведенийн исбаьхьаллин башхаллашна 
т1е дешархойн тидам бахийтархьама, иштта хаттарш х1иттадо 
классана хьалха: «Муха хета шуна авторан поэтически мотт?», 
«Тидам бе стихотворени т1ехь васт кхолларан, поэтически сурт* 
х1отторан башхаллийн». «Поэтически суртх1отторан г1ирсаш бил* 
галбаха хьовса». Хьехархочуьнан г1оьнца дешархошна гучудолу 
Мамакаев 1аьрбин произведенийн коьрта башхалла уьш ц1еначу 
нохчийн маттаца язйина хилар, х1оранна а даг т1е кхочуш долу 
исбаьхьаллин суьрташ а, васташ а царна т1ехь кхоьллина хилар, 
къоман дахарехь, адамийн ойланехь дерг хьакъйоллучу исбаьхьал­
лин кепа а дерзийна схьагайтина хилар. Оьзда г1иллакхаш, ц1ена 
безам, тешаме доттаг1алла, халкъан беркате ламасташ го вайна} 
поэтан лирикехь. Бакьйолу поэзи ю Мамакаев 1аьрбин стихаш- 
кахь. Шерачу, ц1еначу маттаца цхьа тайпа а чолхе йоцуш долу 
сурт х1оттадо поэта. Ненан меттан хазни юккьера шена оьшуш 
доллу дош схьа а лохуш, шен поэтически ойла гучуяккхархьама 
иза хила деззачу метте д1анисдина автора. Цо керла дешнаш а ца 
кхоьллина, (меттан синтаксис а ца талхийна, стихийн куц хаздан 
г1ерташ «исбаьхьаллин г1ирсаш» т1е-к1ел а ца боьттина. Кьаьст- 
тина гуш ду, нохчийн мотт шен йоцчу кепа нисбан а ца г1ерташ, 
цуьнан бакъенаш ларйина хилар.

Цу тайпана кхочушда тарлур ду Мамакаев 1аьрбин лирически 
произведенеш обзорно-тематически кепехь 1амор.

Билггалйолу стихотворени монографически кепехь таллар xlo- 
кху схемица д1адахьа б1ег1ийла ю:

1. 1амо езачу стихотворении идейно-тематически чулацаман а, 
исбаьхьаллин суртх1отторан г1ирсийн ойла а еш, цуьнан текст 
т1ехь хьехархочо ша болх бар.

2. Классехь, стихотворени 1амо йолош, хьехархочун хьалхара 
Дош (яздархочун биографих а, стихотворени язйинчу заманах а, 
Ду т1ехь гайтинчу г1уллакхех а лаьцна).

3. Кхето халчу дешнаш техь болх бар.
4. Стихотворени хьехархочо къастош ешар.
5. Дуьххьара ешначул т1аьхьа дешархоша стихотворени т.1е 

муха эцна, церан х1ун синхаамаш кхоллабелла хьажархьама, доц- 
ца къамел дар.

6. Дешархошка стихотворени ешийтар.
7. Стихотворении анализьяр:
а) стихотворении лирически чулащам билгалбаккхар;
б) стихотворении д1ах1оттам къастор (лирически турпалхочун 

синхаамаш, ойланаш гучуйохуш муьлхачу .исбаьхьаллин деталех 
пайдаэцна; поэтически суртх1отторан г1ирсаш, ритм, рифма, ин- 
тонаци, меттан башхаллаш);

в) стихотворении чулацаман, цуьнан маь1нин таханлерчу да­
харца уьйр тасар.

8. Дешархошна стихотворени къастош еша Ламор.
9. Стихотворени дагахь 1амо кечамбар.
J0. Хьехархочун дерзоран дош.

ДРАМАТИЧЕСКИ ПРОИЗВЕДЕНЕШ

Драматически произведенеш сцени т1ехь х1итто лерина а йо­
луш, персонажаша дечу кьамелан кепехь хуьлу. Церан коьрта 
башхалла ю адамийн амалш «ардамехула, кьовсамехула»1 бил­
галйохуш хилар.

Драматически произведенешкахь ша-тайпа маь1на ду исбаь- 
■хьаллин къовсаман (конфликт). Кхузахь дерриге а васташ кхол- 
лар а, г1уллакхийн кхиар а кхочушхуьлу деккъа драматически 
къовсамехула. Хаамбаран (повествовательни) произведенешкахь 
санна, авторан къамел ца хуьлу пьесаш т1ехь. Цундела пьесийн 
персонажийн амалш церан шайн къамелашкахь, цара лелочу 
г1уллакхашкахь гучуйовлу, автора ша дуьйцучуьнца, шен ойла­
наш гайтарца билгал ца йохуш. Драматически произведении тур­
палхой вовшашца къийсаме бовлу, дукха хьолахь 1аламат ира 
хуьлу царна юкъара къовсам. Оцу къовсамехь билгалйовлу пер­
сонажийн амалш, церан дуьненехьежар. Авторан лехамаш а, пье- 
син идейни чулацам а билгалболу драматически къовсам кхиаре
а, берзаре а хьаьжжина.

Драматически произведени т1ехь школехь болх бан дукха хьо­
лахь б1ег1ийла хуьлу «авторан лорах» воьдуш иза кьасторехула. 
Цу кепара произведени къастош хилча дан дезарг ду цуьнан сю­
жет шайх лаьтташ йолу, оцу произведении идейни а, исбаьхьаллин 
а чулацам шайгахула билгалбовлуш йолу коьрта эпизодаш, цу 
т1ехь кхочушхуьлуш долу коьрта г1уллакхаш, уьш кхиаре хьаьж­
жина, дешархошца къастор. Иштта драматически произведени

* Словарь литературоведческих терминов М.: Просвещение, 1974, с. 82.

къастош дешархоша тидам бо авторан ойла кхиаран, цуьнан 
идейни т1етовжамийн. Произведении идейни чулацам а, исбаьхьал­
лин форма а цхьатерра, вовшех ца йоккхуш толлу цара.

Лакхарчу классашкахь дешархоша дуьххьара 1амош йолу 
драматически произведени ю Бадуев Саь1идан «Большевикаллица 
ялта дерехьа» щ1е йолу пьеса. Иза 1аморна дукха хьолахь ши 
сахьт билгалдоккху хьехархоша. Кхин хан ца хиларна, шина уро­
ках тоам бан безаш хуьлу. Хьалхарчу урокан тема: «Бадуев Саь- 
1идан драматургически кхолларалла. «Большевикаллица ялта де­
рехьа» ц1е йолу пьеса. Пьесин хьалхарчу декъа т1ехь болх бар.

Ишттачу методически приемех пайдаоьцу урокехь: хьехархо­
чун лекци, пьесин текст кхетош ешар, дешархошка яххьашкахь 
дакьош дешийтар, классана хьалха хаттарш а х1иттош, пьесин 
чулацам т1ехь болх бар.

«Большевикаллица ялта дерехьа» ц1е йолу пьеса йоьшуш а, 
цуьнан текст т1ехь болх беш а дешархойн тидам т1ебохуьйтур бу 
персонажийн къамелашкахь, цара кхочушдечу г1уллакхашкахь це­
ран амалш гучуйовлуш хиларна. Ц1ахь шаьш пьеса йоьшуш а, 
цуьнан чулацаман ойла еш а, персонажийн xlopa репликин, кхо­
чушхуьлуш долчу г1уллакхийн леррина тидам бан безаш хиларх 
кхетор бу дешархой. Муьлхха а драматически произведени еша 
а, цуьнан чулацамах кхиан а дешархой 1амо хьожур ву хьехархо, 
«Большевикаллица ялта дерехьа» пьеси т1ехь болх беш.

Шен лекци т1ехь хьехархочо дуьйцур ду Бадуев Саь1идан дра­
матургически кхоллараллех лаьцна, кьоман драматургии а, теат- 
ран а бухбиллархо иза хиларан хьокъехь. «Большевикаллица ял­
та дерехьа» пьеса язъяран историх а, цу т1ехь х1иттийнчу пробле- 
мех лаьцна а дуьйцур ду. Цул т1аьхьа пьеса еша а йоьшуш, цуь­
нан чулацамах дешархой кхета а беш, текст т1ехь болх бар д1а- 
хьур ду классехь.

«Большевикаллица ялта дерехьа» пьеса 30-г1а шераш дуьйлалу- 
чу хенахь язйина ю, цу т1ехь хЛиттийна проблемаш а, кьастийна 
Нуллакхаш а оцу хенахьлера ду. Х1инщалерчу дешархошна гена- 
ро хан ю иза. Цундела хьехархочо, пьесин текст т1ехь болх бан 
дуьйладалале, шен лекцехь дуьйцур ду оцу муьрехь Нохчийчохь 
хиллачу социально-исторически хьолех лаьцна. Ярташкахь юкъа­
ра бахамаш вовшахтохаран хьокъехь, юьртахой колхозхошкий, 
цхьалхахошкий бекьабелла хиларх лаьцна, кулакийн 1алашонех 
.хьахор ду хьехархочо. Дешархошна цу хьокьехь хуушдерг кар- 
ладоккхур ду. Масала, цара хьалха 1амийнчу Дудаев 1абдийн 
«Колхозхочун, цхьалхахочун кьамел» ц1е йолчу стихотворених а, 
кхечу цредметийн урокашкахь хиинчух а пайдаоьцур бу.

Драматургически произведени дукха хьолахь ц1ахь шаьш еша 
Да лууш хуьлу дешархой. Цара иза йоьшу arlo лохур ю хьехар­
хочо. Пьесин дакьош яххьашкахь доьшуьйтуш а, пьеси т1ехь де-

шархойн тидам т1ег1ои болу меттигаш билгалйохуш а, цу т1ерачу 
къовсамах лаьцна дуьйцуш а болх бо хьехархочо юьхьанца дешар­
хойн пьесига безам бахийтаран 1алашонца.

Пьесин хьалхарчу декъа т1ехь болх беш, тидам бийр бу иза 
д1айолалуш Джамалдаг1еран доьзал гайтаран башхаллин. Муха 
ю >церан вовшашца йолу юкъаметтигаш? Самукъане бу уьш я 
оьг1азе бу? Джамалдин, Бекисатан къамелехь муха билгалдолу 
церан доьзалера хьал? — бохучу хаттарша rlo дийр ду дешар­
хошна. Текст т1ехь болх беш, дешархошна гойтур ду пьесин пер­
сонажийн а.малш церан къамелашкахь, цара кхочушдечу г1улла- 
кхашкахь билгалйовлуш хилар, хаамбаран (повествовательни) 
произведенешкахь санна, авторан къамел, 'цуьнан ойланаш кху­
захь гуш цахилар. Драматически произведенийн турпалхой вов­
шашца къийсаме бовлу, оцу, дукха хьолахь ирачу, кьовсамехь гу- 
чуйовлу церан амалш. Дешархошна кхетам лур бу драматургиче­
ски къовсамах (конфликтах), цуьнан къастамаш бовзуьй- 
тур бу.

Шолг1ачу урокехь «Большевикаллица ялта дерехьа» пьесин 
шолЫачуй, кхоалг1ачуй дакьош т1ехь болх а беш, коллективизаци 
кхочушъяран тема къасторан башхаллаш юьйцур ю, пьеса 1амо- 
ран жам1аш дийр ду.

Текст т1ехь болх беш, пьесин шолг1а дакъа долалуш гайтина 
сурт дешархошка дустуьйтур ду хьалхарчу декъан юьххьехь кхоьл- 
линчу суьртаца. Т1аккха царна гучудолу Жамалдаг1еран доьзалехь 
диканехьа хийцамаш хилар. Колхозе язбелла Жамалдаг1ар дог 
токкха бу, вовшашлахь а белабелла, бекхабелла бу уьш, хьалха 
санна к1оршаме, девне бац. Жамалдин, Бекисатан ойла а хийца- 
елла, социалистически дахар дахьочу керлачунна т1ейирзина церан 
ойла. Жамалда йоза-дешар 1амо г1ерташ волну, Рукъияте шена 
деша 1амадойтуш го вайна иза.

Къехой, колхозе а язбелла, юккъерхой а шайна т1е а озош, 
кулакашна дуьхьал бовлар гайтина пьесин шолг1ачу а, кхоалг1а- 
чу а дакъошкахь. Кулакашна ондда дуьхьало йо <цара. Арсбига^ а, 
и санна болчу кхечу кулакашка а кхин ла ца доьг1уш, шайна 
новкъара уьш д1а а баьхна, колхозехь жигара болх беш бу къе­
хой. Юьхьанца колхозана юьстах лаьттина волу Жамалда х1айт- 
тараллица болх беш ву юкъарчу бахамехь. Ахархочун психологи 
хийцаялар 1аламат хала кхочушхуьлуш г1уллакх дара, цунна дак- 
кхий бахьанаш а, таронаш а езара. Иза дика гайтина пьеси т1ехь. 
Цхьалхахой кхетта, шайн декъаза бахамаш лело г1ертачулла, кол­
хозе а х1иттина, юкъарчу бахамехь дакъалацар' пайдехьа хиларх. 
Комсомольски организацис, комсомолец-х1айттархо волчу Хьалима 
кьехошна юкьахь д1абаьхьначу кхеторан балхо rlo до ;царна ний- 
сачу новкъа х1итта.

Комсомольски куьйгалхочун Хьалиман васт къеггина кхоьллина

по

автора. Пьесин текст т1ехь болх беш дешархошка къастадойтур 
ду Хьалиман а, Жамалдин а, кхечу кьехойн а, кулакан Арсбин 
а васташ.

Юкъарчу бахамна т1ег1ертачу къехошний, колхозан боламна 
дуьхьал болчу кулакашний юккьерчу къийсамах лаьтташ ю пье­
син сюжет. Цу т1ехь къеггина билгалдолу колхозаш яхкар — ку­
лакашка дохалур долуш а я сацалур долуш а г1уллакх щахилар. 
■Социалистически дахар д1ах)1оттош долчу халкьо, кулакаш а, 
.муьлхха а кхин зуламхой а шайна новкъара д1а а бохуш, кхо- 
чушдора юкъара бахам кхолларан г1уллакх. Арсбис xly х1аллак- 
дича, (цунна та1зар а дина, колхозан ялтадеран план юкьах да 
йисийтархьама иштта т1елацамаш бира колхозхоша:

« Б а у д и .  Тхешан колхозан xly  метта х1оттош, ас пхи гирда хьаьжк1ийн 
лур бу.

Ж а м а л д а .  Ас сайн итт гирда хьаьжк1ех 8 гирда хьаьжк1ийн лур бу. 
Х ь а ь л и м .  Вайн колхозхоша бертахь и x ly  меттах1оттор ду.
Д а у д .  И меттах1отто сайн кхаа гали хьаьжк1ех ши гали охьадуьллуш 

со  а ву.
Х ь а ь л и м .  Ас сайн шийтта гирда хьаьжк1ех итт гирда охьабуьллу. Вай 

массо а колхозхоша кулакашна дуьхьал жоп лур ду.
М а с с а р а а. Большевикийн ялта деран план шен заманчохь а, юьззина 

а кхочушъярца.
Х ь а ь л и м .  И акк х а  вай жоп лур ду партина — ялх гайтам кхочуш- 

Зарца...
М а с с а р а а. Бахамаллехь а, вовшахтохараллехь а колхозаш ч1аг1ъярца».

Автора говза кхоьллина и диалог. Шайгахь коьрта маь1на долу 
репликаш («Большевикийн ялта деран план шен заманчохь а, 
юьззина а кхочушъярца», «Бахамаллехь а, вовшахтохараллехь а 
колхозаш ч1аг1ьярца») муьлххачу а цхьана персонажо аьлла йо- 
цуш, дуккхаммо а («массара а») бохуш ю. Ишттачу диалогехь 
къеггина билгалдолу юкъара бахам кхолларна берриге а колхоз­
ной т1ебирзина хилар.

Т1аьххьара далийнчу пьеси т1ера хиламаш берзош долчу оцу 
суьрто гойту, колхоз кхолларехьа болчу кьийсамехь толам а баьк- 
кхина, къехой х1инща шайн колхозан дола а деш, цуьнан дай а 
хилла д1ах1иттар а, партии кхайкхамашна колхоз ч1аг1ьярца цара 
жоп лург хилар а.

Халкъан дахарехь доккха маь1на долу хийцамаш хуьлу хан 
ю Бадуев Саь1ида шен пьеси т1ехь гайтинарг. Коллективизаци 
кхочушъеш халкьана хьалха хГиттина яккхий халонаш гайтарца 
цхьаьна, яздархочо кхоьллина исбаьхьаллин ницкъах дуьззина до­
лу турпалхойн васташ. Пьесин xlop персонажан а шен къаьсттина 
долу сибат-амат а, шен амалш а ю. Яздархочо цхьана басаршца 
Ца гайтина ерриге а персонажаш. Xlop турпалхо шен дахаран хье- 
лашка хьаьжжина къаьсташ ву. Царех х1ораммо а кхочушдеш 
долу г1уллакхаш церан классови кхетам билгалбоккхуш ду. Ma­

сала, кьехо Жамалда а, юккъерхо Дауд а, кулак Арсби а шайн 
г1иллакх-амалшца а, дуьненехьежарца а тайп-тайпана адамаш ду. 
Иза билгалдолу церан кьамелехь а, вовшашца йолчу юкъаметти- 
гашкахь а, цара кхочушдечу г1уллакхашкахь а.

Говза диалог ялош а, хазачу маттаща а язйина пьеса. Персо­
нажийн мотт х,1оранна шен-шен амалш билгалйохуш бу. Кьехойн 
ойланехь хийцам хилар, деран кхетам кхиар цара буьйцучу мат­
таца а билгалдаьккхина автора. Колхозе язбеллачул т1аьхьа деран 
кьамелехь кест-кестта хеза цхьалхахой болчу хенахь царна дев- 
зина ца хилла дешнаш: агроминимум, большевикийн б1аьсте, 
ялта деран план, большевикаллица ялта дер, юкъара кхача, яс­
ли, кхидерш а.

Дахарехь х1етта хуьлуш лаьтта г1уллакхаш дара Бадуев 
Саь1ида шен пьеси т1ехь кьастийнарш. Нохчийчохь колхозаш 
йохку а, оцу колхозашна дуьхьало еш, кулакаш карзахбевлла а 
хан яра иза. Къеггинчу исбаьхьаллин суьрташкахь пьесин автор 
кхойкхура юьртахошка, шайна юкъара кулакаш д1а а бахий, кол­
хозаш вовшахтоха, бохуш. Коллективизащи кхочушъяр халкьан 
бахамехь доккха маь1на долуш г1уллакх хилар а, юьртахоша иза 
кхиамца кхочушдийраг хилар а ч1аг1дора «Большевикаллица ял­
та дерехьа» ц1е йолчу пьеси т1ехь.

Иштта дерзор ду хьехархочо классехь пьеса 1амор.
Драматически произведени дешархошца къастор коьрта долчу 

декъана х1окху схемица кхочушда тарлур ду:
1. Пьеса язъяран истори а, иза сцени т1ехь х1итторан хьокьехь 

а. (Хьехархочун дош).
2. Пьесин къовсам (конфликт) къастор:
а) х1ун материал ю пьесин чулацамехь ерг, мацалера г1улла- 

кхаш ду цу ulexb къастораш, оцу заманан а, адамийн цу хенахь- 
лерчу 1ер-дахаран а билгалонаш муха го произведени 
т1ехь;

б) пьеси т1ехь х1иттийнчу проблемин юкьараллин дахарехь 
долу маь1на, тайп-тайпанчу социальни тобанех долчу адамийн 
юкъаметтигаш оцу проблемашца билгальяхар;

в) пьесин коьрта къовсам билгалбаккхар;
г) пьеси т1ера г1уллакхаш д1адоладаларан а, уьш кхиаран а 

тидам бар (пьесин дакъош дешар, коьртачу хиламийн маь1на дар, 
цу т1ерачу персонажийн юкъаметтигех кхиар);

д) пьеси т1ерачу г1уллакхийн дерзаран тидам бар.
3. Пьесин къовсамах лаьцна дешархоша схьадийцар. Пьесин 

идейни чулацам.
4. Дешархоша дийцинарг т1едузуш а, жам1аш деш а долу хье­

хархочун дерзор.

ЛИТЕРАТУРАН ТЕОРИ IAMOP
к  \

Кьаьмнийн школашкахь ненан меттан литература хьоьхуш тео­
ри 1аморан хьокьехь методисташна хеташ дерг тайп-тайпана ду. 
Цхьаболчара боху, оьрсийн литературан урокашкахь 1амо еза 
теори, ткъа ненан меттан литература хьоьхуш оьрсийн литературан 
урокашкахь кхолладелла теоретически хаарш карла а дохуш, ца­
рех пайдаэца беза. Вукхара ненан меттан литературан урокаш­
кахь 1амо езаш лору теори. Х1унда аьлча, теоретически г1улла- 
кхаш дешархошца къастош ца хилча, ненан меттан литература 
дешархошна Kloprrepa  а евзар ящ, цуьнан ша-тайпана йолчу баш­
халлех а кхетар бац уьш. Литературан теори 1аморан г1уллакх 
мелла а кхечу кепара хилча нийса хетарш а бу. Цара боху, 4—7- 
чуй классашкахь ненан меттан литературан урокашкахь 1амо еза 
теори, ткъа 8— 10-чуй классашкахь оьрсийн литература хьоьхуш 
кхочушда деза и IaMop.1

Методистийн оцу кхаа тобанах х1оранна а хеташ дерг шен 
башхаллаш йолуш ду. Оцу хьокьехь кхузахь дукха дийца вайн 
таро яц, амма к1еззиг ца хьахийча ца долу. Kloprrepa идейно-ис­
баьхьаллин чулацам болуш, 1аламат мехала ю оьрсийн классиче­
ски а, советски а литература. Шен йоккха истори а йолуш, ша 
кхиарехь лакхенашка кхаьчна ю иза. Теорех долу муьлхха а х1ума 
къасто йиш ю оьрсийн литература хьоьхуш. Ткъа нохчийн литера­
тура хьоьхуш теори 1амо иштта шуьйра таронаш яц.

Амма х1етте а ненан меттан литература хьоьхуш а ца 1амийча 
ца йолу теори. Нохчийн къоман исбаьхьаллин литературах Klopr­
repa кхетар бац дешархой оцу литературан ша-тайпана йолу баш­
халлаш ца хиъча. Xlop къоман литературехь ша-тайпана хуьлу, 
масала, стихаш кхолларан кеп, шайн башхаллаш йолуш хуьлу ли­
тературни жанраш кхоллаялар а, уьш кхиар а. Социалистически 
реализм кхоллаялар а, иза кхиаран некъаш а шайн башхаллаш 
йолуш ду къаьмнийн литературашкахь.

Литературан теории г1уллакхаш (меттан башхаллех доза,делла 
а ду. Къоман меттан башхаллашка хьаьжжина шайн кьастамаш 
болуш хуьлу исбаьхьаллин суртх1отторан г1ирсаш (эпитеташ, 
дустарш, метафораш, олицетворенеш, и. д1. кх.). Стихан барамах, 
цуьнан екарх, мукъамах кхиа йиш яц къоман меттан башхаллаш 
тидаме ца эцча. Оцу а, царех терра кхидолчу г1уллакхаша а гой-

]Jlunaee А. А. Изучение теории русской литературы в старших классах на­
циональной школы. М., 1962, с. 3—5.

Горбунов В. В. Актуальные проблемы методики преподавания родных язы­
ков и литератур в свете решений XXV съезда КПСС.—В кн.: Вопросы преподава­
ния русского и родных языков в национальной школе, М., 1977, с. 22—23.

ту литературан теори ненан меттан литература хьоьхуш лакхар­
чу классашкахь а 1амо езаш хилар.

Нохчийн а, оьрсийн а литературан урокашкахь теори хьехар 
цхьаьнадог1уш нисда деза, литературан теори 1аморехь коорди- 
наци хила еза. Оьрсийн литературан урокашкахь дешархоша тео­
рех лаьцна цкьа 1амийнарг юха нохчийн литература хьоьхуш 
керла .материал санна дийца оьшуш дац. Карла а даьккхина, 
эшахь т1е а дуьзна, дешархошка 1цунах пайдаоьцуьйтур бу нох­
чийн литературан хьехархочо. И литературан теорех долу х1ума 
нохчийн литературехь шен башхаллаш йолуш делахь, царех кхе- 
тор бу дешархой. Ткъа нохчийн литература хьоьхуш кхолладелла- 
чу теоретико-литературни хаарш т1ехь а цу тайпана болх д1ахьур 
бу оьрсийн литературан урокашкахь.

Лакхарчу классашкахь теоретико-литературни хаарех кхетам 
луш хьалхарчу классашкахь дешархойн кхолладеллачу хааршна 
т1етовжа веза хьехархо. Ша хьоьхуш волчу классе кхачале де­
шархоша теорех 1амийнарг х1ун ду, х1инца щеран теоретически 
хаарш муха ду хууш хила веза иза керла теоретико-литературни 
хаарш дешархошца 1амо ша волалуш. Теорех лаьцна дешархоша 
хьалха 1амийнчунна т1е а тевжаш, цунах пайда а оьцуш, д1ахьур 
бу цо кхид1а беш болу болх.

Литературан программаш т1ехь билгалдаьхна дешархошна да­
ла дезаш долу теоретико-литературни хаарш.

8-чу классехь ненан меттан литература хьоьхуш дуьххьара де­
шархошна луш болчу теоретически хаамашна юкъадог1у нохчийн 
литература вайнехан барта кхоллараллин буха т1ера йолаелла 
а, оьрсийн а, кхечу кьаьмнийн а литературех пайда а оьцуш 
кхиъна а хиларх дешархой кхетор. И г1уллакхаш къастош де­
шархошна кхетам лур бу советски къаьмнийн литературийн вов­
шашца йолчу уьйрех (о взаимосвязях) лаьцна. Оьрсийн-нохчийн 
а, оьрсийн а, кхечу къаьмнийн а литературех пайда а̂  оьцуш, 
гайтарца кхочушдийр ду иза хьехархочо. Кхузахь дуьйцур ду 
оьрсийн сийлахь-воккхачу яздархочо А. М. Горькийс къаьмнийн 
литератураш кхиаран 1аламат йоккха терго йина хиларан хьо- 
къехь, Бадуев Саь1ида А. М. Горькийх лаьцна а, (цуьнан кхолла­
ралла нохчийн литература кхиарехь 1аламат беркате хиларан 
хьокьехь а яздинарг.

Дешархошна къеггина гойтур ду нохчийн советски литерату­
ра кхоллалучу а, кхуьучу а муьрехь баккхийчу оьрсийн яздархо­
ша А. А. Фадееве, А. С. Серафимовича, В. П. Ставскис, В. А. 
Луговскойс, Э. Г. Багрицкийс, кхечара а вайнехан яздархошна 
церан кхоллараллин корматалла кхиорехь доккха rlo ди­
на хилар.

Вайнехан яздархоша, поэташа оьрсийн литературан класси- 
кийн А. С. Пушкинан, М. Ю. Лермонтовн, Л. Н. Толстойн, А. А.

Фетан, Сийлахь-баккхийчу советски яздархойн А. М. Горькийн, 
В. В. Маяковскийн, дуккха а кхечеран а произведенеш нохчийн 
матте яхарх лаьцна а, вайн кьоман литературан произведенеш 
оьрсийн матте а йохуш Москвехь а, кхечу г1аланашкахь а ара- 
хоьцуш хиларх лаьцна а дуьйцур ду дешархошна. Нохчийн лите­
ратуран кхечу кьаьмнийн литературашца йолу уьйраш а гайта 
еза хьехархочо лакхарчу классашкахь. Масала, вайнехан яздар­
хойн украински литераторшца йолу з1е, Къилбаседа Кавказан 
къаьмнийн литературни уьйраш.

Къаьмнийн литературийн вовшашца йолу уьйраш йовзаро де­
шархошна rlo до ерриге а советски литературан башхаллех кхе­
та. Царна гучудолу советски литература — иза дукхакъаьмнийн 
литература хилар. Цу кжъайог1уш йолу xlop кьоман литература 
шен кьастамаш болуш ю, амма оцу ерригене а йоккха цхьаалла 
ю — социалистически чулацамца, цхьа 1алашонаш йолуш хи- 
ларца.

Советски дукхакъаьмнийн литературах дешархойн болу кхетам 
к1аргбо 8-чу а, 9-чу а, 10-чу а классашкахь тайп-тайпанчу кьаьм­
нийн литературийн хьокьехь йолу теманаш 1амош. Лакхарчу 
классашкахь къаьсттана яккхий таронаш ю дешархоша 1амош 
йолчу оьрсийн советски литературан материалах Kloprrepa пайда 
а оьцуш и болх д1абахьа.

Нохчийн стихан башхаллаш йовзийтар а т1едожадо програм­
маша лакхарчу классашкахь литература хьоьхуш. Стихан баш­
халлех дешархошна лахарчу классашкахь а дийцина, х1инца це­
ран и хаарш .цхьана системе а далош, кхид1а а к1аргдан дезар ду. 
Хьехархочо дуьйцур ду къаьмнийн литературашкахь стих кхолла- 
ран тайп-тайпана кепаш хиларх лаьцна. Нохчийн стихан кеп сил­
лабо-тонически лору. Силлабо-тонически боху дешнаш гречески 
маттера схьадаьлла ду (силлабо—дешдакъа, тонос—тохар), вайга 
уьш оьрсийн маттехула кхаьчна. Стих кхолларан силлабо-тони­
чески кеп дешдакьойн барамца а, тохаршца а, и тохарш мог1а- 
нехь д1анисдаларца а билгалйолуш ю. Оцу кепехь язйинчу сти­
хан башхаллаш ю дешдакъош щхьана барамехь хилар а, тохарш 
цхьана барамехь хилар а, тохарш долу дешдакъош тохарш доцу- 
чаьрца хийцадалар цхьана барамехь хилар а. Нохчийн поэтийн 
стихаш т1ера масалш а далош, хьехархочо йовзуьйтур ю дешар­
хошна стих кхолларан силлабо-тонически кепан башхаллаш.1 
Царна хууш дерг карла а доккхуш, кхид1а а к1аргбийр бу де­
шархойн стихан г1улчах, стихан барамах болу кхетам. Шайга 
билгалбохуьйтур бу тайп-тайпанчу стихийн барамаш. Нохчийн 
стих гуттур а бохург санна хорейн, дактилан барамашкахь хи-

1 «Стих кхолларан силлабо-тонически кеп» ц1е а йолуш статья ю 8-чу клас 
сан учебник т!ехь (27—30 агГонаш).

лар гойтур ду. 8-чу классан учебник т1ехь дийцина стих кхолла­
ран оцу кепан башхаллех лаьцна, цундела вай кхузахь доцца 
хьахийна дитина.

8-чу классехь драматургически къовсамах (конфликт) кхетам­
балар билгалдаьккхина программаша. Драматургически произ­
ведени т1ехь вовшашна дуьхь-дуьхьал лаьтташ болчу ницкъаш- 
на юкъарчу къовсамах драматургически къовсам олу. Произведе­
нии сюжет кхиар исбаьхьаллин къовсамехула кхочушхуьлуш ду. 
Къаьсттана доккха маь1на ду кьовсаман драматургически произ­
веденешкахь. Кхузахь произведении берриге а хиламаш а, пер­
сонажийн амалш кхиар а сюжетан бухе биллинчу къовсамехула 
кхочушхуьлуш ду. Драматургически произведени т1ера турпалхой 
вовшашца кьийсаме бовлу, дукха хьолахь Лаламат ира хуьлу 
царна юкьара къовсам. Оцу ковсамехь билгалйовлу персонажийн 
амалш, церан дуьнене хьежар. Авторан лехамаш а, пьесин идей­
ни чулацам а билгалболу драматургически къовсам кхиаре 
-а, берзаре а хьаьжжина. «Большевикаллица ялта дерехьа» ц1е 
йолу пьеса 1амош б1ег1ийла ю драматургически кьовсамах кхе­
там бала. Юкъара бахам кхолла г1ертачу къехошний, колхозан 
боламна дуьхьал болчу кулакашний юккъерчу къовсамах лаьтташ 
ю С. Бадуевн пьесин сюжет. Кулакан Арсбин а, кьехочун Ж а ­
малдин а амалш, цу шинна х1оранна а вахаран 1алашонаш гучу- 
яовлу пьесин сюжетан бухехь болу ира кьовсам кхиаре хьаьжжи 
на. Колхозаш йохкучу хенахь вайн ярташкахь хилла классов» 
къийсам бу драматурга шен пьеси т1ехь гайтинарг. Коллективиза­
ци кхочушъяр 1аламат чолхе, хала г1уллакх хилар го вайна. Халчу 
къийсамехь толам баьккхийра ахархоша. Т1аьххьаре а, шайна 
новкъара кулакаш д1а а баьхна, берриге а къехой юкъарчу бахам- 
на т1ебирзира. Большевикаллица ялта дерехьа болу къийсам то- 
ламца чекхбелира. Цу тайпана, пьесин идейни чулацам а, авторан 
т1етовжамаш а произведении сюжетан бухехь болу къовсам бер­
заре хьаьжжина гучубовлу.

9-чу классехь дешархошна лирикех кхетам ло, лирически тур- 
палхочух болу кхетам к1арг а бо. Литературан кхаа тайпанах 
цхьаь ю лирика. Лирикехь дахар гойту оцу дахарерчу г1уллакха- 
ша меттахьяьхна йолу адамийн ойланаш, синхаамаш гайтареху- 
ла. Лирически произведенехь къеггина билгалбовлу авторан син­
хаамаш, ойланаш. Масала, Мамакаев 1аьрбин лирикехь вайна 
1аламат кьеггина го авторан йоккха патриотизм. Стеган мехалла 
цо халкъана, махкана дечу г1уллакхаца билгалйолуш хилар ч1аг1- 
до поэта. Интернационалист ву поэтан лирически турпалхо 
(лирически турпалхо — авторан лаамаш, синхаамаш шеца бил- 
галбовлуш долу исбаьхьаллин васт), цуьнан интернационализм 
ша вина мохк, цуьнан 1алам, цуьнан адамаш дезарна т1ера д1а- 
йолалуш ю. Советски Даймехкан дуьхьа, халкъан дуьхьа вахар,

щен хаарш, хьуьнарш, дерриге шен дахар халкьана, хьомечу 
Даймехкана д1алуш хилар лору цо стеган сийлалла. Халкъан ла- 
замашца, цуьнан хазахетаршца вехаш хила'.рх йоллу стеган оьз­
дангалла, г1иллакх: «Хьайн мехкан, хьайн халкъан ирс дебна аьл- 
да, догдика хиллачу сирлачу дийнахь, дуьненах воккхавеш, са- 
малхадаьлла хьо велахь, къонахчун дог ду хьан кийрахь!» — бо- 
jxy поэта.

«Нохчийн лаьмнашкахь» щ1е йолчу поэми т1ехь болх беш хье­
хархочо к1аргбийр бу лирически турпалхочух болу дешархойн 
кхетам. Цо кьеггина гойтур ю поэмин лирически arlo. Дешар­
хойн тидам сацор бу поэма йолалуш долу хьалхара дош а, иза 
чекхъяьлча далийна т1аьхьа!ра дош а авторера хиларна т1ехь. 
Кхузахь вайна хьалха х]1утту шен халкъ, Даймохк безаш волчу, 
царах дог лозуш волчу оьздачу лирически турпалхочун васт. Поэ­
мин сюжетана юьстах а вуьйлуш, философски ойланаш йо автора 
дахаран г1уллакхех лаьцна, шен турпалхошка йолу шовкъаш гу- 
чуйохуш, даймехкан 1аламан хазаллех цецвуьйлуш. Дуккха а дол­
чу лирически юьстахвийларшкахь поэта дахарх, безамах, дотта- 
г1аллех, валарх-висарх еш йолчу ойланаша rlo до поэмин хила- 
мех Kloprrepa кхета.

«Нохчийн лаьмнашкахь» ц1е йолчу поэми т1ехь шуьйра гай­
тина халкьан дахар, кхоьллина хьуьнаречу турпалхойн васташ, 
дехкина исбаьхьчу 1аламан суьрташ. И дерриге а эпически х1ума- 
наш поэта гайтина шен даг чухула довлуш санна, деган йовхо 
царна д1аелла цо. Цундела поэми т1ера xlop васт шеца лириче­
ски билгало йолуш ду.

Цу тайпана болх баро таро ло дешархойн лирикех а лириче­
ски турпалхочух а болу кхетам к1аргба.

Литературан кьомаллех а (народность) кхетам ло дешар­
хошна 9-чу классехь.

Литературан къомаллин билгалонаш коьрта долчу декъана 
х1орш ю: 1) исбаьхьаллин произведени т1ехь къастош долу г1ул- 
лакхаш къоман дахарехь доккха маь1на долуш хилар; 2) произ­
ведении чулацамера и г1уллакхаш къастор халкъана пайдехьа 
долчу arlop кхочушдар; 3) произведени говза язйина а, цуьнан 
исбаьхьаллин кеп халкъана кхетар йолуш а хилар.

Мамакаев 1аырбин «Нохчийн лаьмнашкахь» ц1е йолу поэмин, 
Арсанов Са1ид-Бейн «Маца девза доттаг1алла» боху романан, 
Эдилов Хасмохьмадан «Сийлаха» поэмин чулацам т1ехь кхето 
мегар ду дешархой литературан къомаллех. Масала, «Нохчийн 
лаьмнашкахь» поэми т1ехь гайтина долчу ч1ир екхаран а, зуда 
шена ца луучу маре яларан а 1адаташна дуьхьал къийсам латтор 
нохчийн халкъан дахарехь доккха маь1на долуш хилла, и 1ада- 
таш бахьанехь даккхий зуламаш лаьттина адамашна юкьахь. Ав­
тора шен произведени т1ехь оцу 1адаташна дуьхьал къийсам лат-

табо, уьш адамашна зуламе хиларна халкьана юкъара д1адаха 
дезаш хилар ч1аг1до. Т1аьххьаре а, Мамакаев 1аьрбин поэма йок­
кхачу исбаьхьаллица язйина ю, йоьшуш верг шен чулацамах атта 
кхеташ а, даг чу юьжуш а ю. Цу кепара, «Нохчийн лаьмнашкахь» 
ц1е йолу поэма къомалла йолуш хилар гойту дешар­
хошна.

10-чу классехь литературан партийность а, социалистически 
реализм а юьйцуш хьехархочо пайдаоьцур бу оьрсийн советски 
литературан урокашкахь дешархоша 1амийнчух. В. И. Ленинан 
«Партийни организаци а, партийни литература а» бохучу статья 
т1ехь леррина болх бийр бу классехь. Дешархошна бовзуьйтур 
бу, Kloprrepa уьш кхета а беш, В. И. Ленина социалистически ли- 
тературана хьалха х1иттийна лехамаш.

Нохчийн литература, ерриге а советски литератураш а санна, 
социалистически реализман метод шен бухехь йолуш кхуьуш хи­
лар гойтур ду дешархошна. Бадуев Саь1идан, Мамакаев Мохь­
мадан, Музаев Нурдинан, Арсанов Саь1ид-Бейн, Мамакаев 1аьр- 
бин, Ошаев Халидан, Гайсултанов 1умаран, Мусаев Мохьмадан, 
Сулаев Мохьмадан, кхиболчу яздархойн а произведенеш социали­
стически дахаро дахьаш долу керланиг ч1аг1деш, коммунистически 
идеалаш адамийн дегнашкахь кхиоре хьажийна ю. Бадуев Саь1и- 
дан «Ц1е г1ап», «Большевикаллица ялта дерехьа», «Тракторхо 
Жуьнид» ц1ераш йолчу произведенийн турпалхой шайн берриге 
а ницкъаш, оьшшучу меттехь дахар а, керла, социалистически 
юкъаралла д1ах1отторна д1алуш бу. Музаев Нурдинан «Сатийса- 
ман ницкъ», Мусаев Мохьмадан «Анзор» ц1ераш йолчу романаш 
т1ехь белхалойн классан а, технически интеллигенции а векалш 
гайтина. «Сатийсаман ницкъ» ц1е йолчу роман т1ехь исбаьхьал­
лица гайтина вайн республикерчу нефтяникийн таханлера г1улла- 
кхаш. Мехкан хазна — нефть лохуш а, доккхуш а белхалоша а, 
1илманчаша а шайн хаарш, хьуьнарш ца кхоош, хаддаза керла­
ниг юкьадалош балха т1ехь кхиамаш бахарехьа латтош болу къий­
сам бу романан чулацамехь. Музаев Нурдинан «Сатийсаман 
ницкъ», «Органан тог1ехь», «Къонахийн болар» ц1ераш йолчу 
произведенийн турпалхой нефтяникаш, 1илманчаш, ахархой шайн 
хьаналчу кьинхьегамца халкьан хьал дебош бу.

Гайсултанов 1умаран «Малика», Мусаев Мохьмадан «Анзор», 
Сулаев Мохьмадан «Товсолта ломара д1авоьду», Исаева Маремин 
«Ирсан орам», «Ирс кхоллархой», дуккха а кхийолчу произведе­
неш т1ехь а гайтина тайп-тайпанчу къаьмнех долчу советски ада- 
маша цхьабартболуш, вежараллин доттап1аллица цхьаьна а кхет- 
та, коммунистически кханенга бечу новкъахь халонаш эша а еш, 
керла толамаш бахар. Коммунистически партис халкьашна 
хьалха х1иттош долу декхарш кхочушдарехь шен йолчу таронаш- 
ца дакъалоцуш ю нохчийн советски литература а.

Цу тайппана, билггалйолу произведенеш а къастош гойтур ду 
хьехархочо нохчийн советски литературан исбаьхьаллин метод со­
циалистически реализм хилар.

Борх1алг1а корта 

ЛИТЕРАТУРА ХЬОЬХУШ ГАЙТАМАН ПИРСАХ ПАЙДАЭЦАР

Литература хьехар эвсараллица д1адахьа rlo до гайтаман 
г1ирсаша. Яздархочун дахарх лаьцна дуьйцуш а, исбаьхьаллин 
произведени 1амош а, теоретически хаарш луш а шен барамехь 
лелийнчу гайтаман г1ирсаша дешархошна rlo до |1амош йолчу 
материалах кхоччуш кхета, керла хаарш сиха а, к1орге йолуш а 
карадерзо. Шайга дуьйцуш дерг хазарал совнаха, цунах дозадел- 
ла х1уманаш б1аьргашна гуш а хилча 1аткьам совболу дешархош­
на. Церан леран эс а, б1аьран эс а цхьаьний х1ума т1еоьцуш хил­
ча, иза ч1ог1а лар юьтуш ду дешархойн кхетамехь а, дегнашкахь 
.а. Хьехархочо литературан урокашкахь гуттар а пайдаэца бог1у 
гайтаман г1ирсаша лучу таронех.

Литература хьоьхуш лелош болу гайтаман г1ирсаш тайп-тай­
пана бу: яздархочун суьрташ, живописан суьрташ т1ера репро- 
дукцеш, таблицаш, схемаш, литературан плакаташ, дешархоша 
ехкина иллюстрацеш, фотоальбом, географически карта, яздархо­
чун хилла х1уманаш а, документаш а, аз долу пособеш (грампла- 
стинкаш, фонохрестомати, магнитни лента) и. д1. кх. Царех 
кхиамца пайдаэцархьама оьшу дешаран технически г1ирсаш: про­
игрыватель, проекционни аппараташ, магнитофон, киноуста­
новка.

Хьовсур вай яздархочун дахарх лаьцна дуьйцуш а, произведе­
нии текст т1ехь болх беш а, теории хаарш луш а муьлхачу гайта­
ман г1ирсех пайдаэца бег1ийла ю.

ЯЗДАРХОЧУН ДАХАРАН А, КХОЛЛАРАЛЛИН А НЕКЪ 
БУЬЙЦУШ ГАЙТАМАН ПИРСАХ ПАЙДАЭЦАР

Яздархочун дахаран а, кхоллараллин а некъ буьйцуш йолчу 
урокехь пайдаоьцучу коьртачу гайтаман г1ирсах ду яздархочун 
сурт. Доккха даьккхина долу яздархочун сурт дешархошна дуьх- 
хьала болчу пенах ерриге а урокехь хилийта деза. Художнико 
диллина сурт иза делахь, дешархойн тидам сацар бу яздархочун 
х1ун амалш муьлхачу аматашца билгалъяьхна оцу суьрта т1ехь 
художнико, бохучу г1уллакхаш т1ехь. И сурт а исбаьхьаллин 
произведени хиларх а, цуьнан башхаллех а лаьцна дийцича дика 
хир ду хьехархочо.

8-чу классан учебник т1ехь ду Бадуев Саь1идан скульптурни 
сурт (скульптурин автор А. Софронов ву). Иза дешархошна гой-

туш (гуттар дика хир дара цу т1ера доккха сурт а даьккхина, де­
шархошна иза гайтича) хьехархочо хоттур ду: «Бадуев Саь1ид 
муха гайтина аьлла хета шуна скульпторо?». «Цуьнан сибате 
хьаьжча, х1ун алалур дара шуьга?». Дешархоша билгалдоккху 
скульптурни суьрта т1ехь яздархо цхьа йоккха кхоллараллин ой­
ла йолуш, поэтически айамехь гайтина хилар. Яздархочун сибат- 
амат гайтина ца 1аш, цуьнан поэтически пох1ма скульптсфо гой­
туш санна хетало вайна, олу дешархоша. Хьехархочо, цара аьл- 
ларг к1арг а деш, доцца къамел до Бадуев Саь1идан скульптурни 
суьртах лоций.

Литературан урокашкахь яздархочун биографи юьйцуш пай- 
даоьцу иза вина а, ваьхна а, лелла а йолчу меттигийн суьртех 
а. Яздархочун дахарх йозаеллачу меттигийн суьрташа rlo до 
дешархошна щуьнан дахарх а, кхоллараллех а дика кхета. Маса­
ла, Ачхой-Мартант1ехь Мамакаев Мохьмад |ц1арах урам бу, ме- 
мориальни у ду, № 2 йолчу юккъерчу школехь яздархочун музей 
схьайиллина; Грозный-г1алахь Хамидов 1абдул-Хьамид ваьхначу 
ц1еношна т1етоьхна а ду яздархочун сий даран мемориальни у; 
Бадуев Саь1идан ц1арах урамаш ду Хьалха-Мартантехь а, Гроз- 
нехь а. Оцу урамашкахь щхьадолчу ц1еношна т1е тоьхна ду нох­
чийн советски литературан бухбиллархочун сий деш, цуьнан ц1а- 
рах уьш хилар билгалдоккху йозанаш, 1929— 1938-чуй шераш­
кахь Бадуев Саь1ид 1ийначу ц1еношна т1етоьхна мемориальни у 
а ду. Оцу меттигийн суьрташ а даьхна, уьш дешархошна гайтаро 
rlo дийр ду хьехархочунна яздархойн биографеш 1амочу уро­
кашкахь.

Яздархочун дахарх лаьцна дуьйцучу урокашкахь гайтаман 
г1ирс хилла лела тарло географически карта а. Масала, Арсанов 
Саь1ид-Бейн биографи 1амочу урокехь географически картех пай- 
даэцча, хьехархочун таро хир ю дешархошна иза хилла меттигаш 
карти т1ехь ган а гойтуш, щуьнан дахарехь а, кхоллараллехь а 
коьрта меттиг д1алаьцначу г1аланашна а, мехкашна а т1ехь це­
ран тидам сацо.

Литературан урокехь яздархочун биографи юьйцуш пайдаоь- 
цу литературни плакатех а. И плакаташ дешархошка rlo а дой- 
туш, ша кечдан мегар ду хьехархочо. Плакат т1ехь яздархочун 
сурт а хир ду (тайп-тайпанчу хенахь даьхна долу масех сурт 
хилча а дика хир дара), цуьнан книгийн суьрташ а хир ду, яздар­
хочун произведенеш т1ера схьаэцна цитаташ а, цуьнан исбаьхьал- 
;;ин произведенешна йолу иллюстрацеш а хир ю. Цуьнан хенахь 
баьхначийн яздархочух лаьцна болчу дагалецамаш т1ера схьаэц­
на дешнаш а далор ду плакат т1ехь.

Биографи 1амочу урокехь 1аламат пайдехьа хуьлу дешархоша 
шаьш кечйина яздархочун дахарх а, кхоллараллех а лаьцна йолу 
фотоальбом а.

Мехала ду и гайтаман г1ирсаш 1амочу материале хьаьжжина 
шайна йог1уш йоллучу меттехь урокана юкъабалор.

ИСБАЬХЬАЛЛИН ПРОИЗВЕДЕНИ 1АМОШ ГАЙТАМАН 
ПИРСАХ ПАЙДАЭЦАР

Литература хьехарехь гайтаман г1ирсех пайдаоьцуш хаа деза 
церан rlo даран маь1ний бен цахилар. Гайтаман г1нрсаша rlo до 
урок эвсараллица д1аяхьа, урокан дешар Гаморан а, кхетош- 
кхиоран а маь1на садаккха. Хьехархочо пайдаоьцу шен урокехь 
дешаран материалаца бог1уш боллучу гайтаман г1ирсех.

Тайп-тайпана а, алссам а бу исбаьхьаллин произведени 1амош 
пайдаоьцу гайтаман г1ирсаш. Кхечу гайтаман г1ирсашца цхьаьна 
хрестоматешна а, учебникашна а т1ера иллюстрацеш а ю дешар­
хойн тидам шайна т1ехь сацо безаш. Цара rlo до произведении 
маь1нех Kloprrepa кхета я царна ,ца хууш дерг довзийта. Иштта 
8-чу, 9-чу, 10-чу классийн учебникашна т1ехь ду Нажаев Ахьма- 
дан, Дудаев 1абдин, Бадуев Саь1идан, Айсханов Шамсуддинан, Ма­
макаев Мохьмадан, Хамидов 1абдул-Хьамидан, Ахматова Раи­
син школехь 1амош йолу произведенеш дуьххьара зорбатоьхначу 
книгийн мужалтийн суьрташ а, царна т1ерачу цхьайолчу иллю- 
страцийн а, театрехь х1иттийнчу спектаклийн сценийн суьрташ а. 
Оцу суьрташа, къаьсттина 8-чу классан учебник т1ехь далийнчара, 
дешархошна гойту 20—30-чу шерашкахь арайийлина книгаш. Уьш 
х1инца карош а яц, библиотекашкахь а та  нисло. Дешархошна 
уьш йовзар шен мехалла йолуш ду.

Исбаьхьаллин произведенеш йоьшуш дешархоша шаьш ехкин- 
чу иллюстрацех пайдаэцар а ду 1аламат мехала. Дешархойн ис­
баьхьаллин корматалла, эстетически культура кхиарна rlo до оцу 
балхо.

Къоман художникаша дехкинчу суьрташ т1ера репродукцеш 
а лела урокехь гайтаман г1ирсан г1уллакх деш. Уьш мехала ю 
дешархошна кьоман дахарх кхиа, литературан, искусствон со­
циалистически чулацам а, къоман форма а йовза rlo 
дарехь.

Нохчийн литературан урокашкахь 1амочех цхьайолу произве­
денеш къоман драматически театран сцени т1ехь х1иттийна а, 
х1инца а х1иттош а ю. Масала, Хамидов 1абдул-Хьамидан «Лийр­
боцурш» ц1е йолу турпалаллин драма, Бадуев Саь1идан «Беш­
то», «Пет1амат», кхиерш а. Театро уьш х1итточу хенахь тайп-тай- 
панчу сценийн даьхна суьрташ урокехь гайтаро урокан эвсарал- 
ла сайоккху. Масала, «Лийрбоцурш» ц1е йолчу драми т1ехь со­
ветски б1аьхойн вастех K loprrepa  кхета rlo дийр ду и пьеса оце­
ни т1ехь x Iottoui даьхна суьрташ дешархошна урокехь гайтича, 
царех лаьцна кьамел дича. 10-чу классан учебник т1ехь далийна 
Нохч-Г1алг1айчоьнан халкъан артиста Омаев Дагуна Нурадилов

Ханпашин ролехь даьккхина су]рт. Оцу пьесин коьртачу турпал­
хочун васт кьастош хьехархочо дешархойн тидам сацор бу суьр- 
та т1ехь. Шаьш пьеса йоьшуш иштта хетарий шуна Нурадилов 
Ханпаша? — бохучу хаттарца д1а а долийна, къамел дан тарлур 
ду дешархошца цу хьокьехь.

8-чу классехь «Бешто» повестан чулацамах, цуьнан вастех 
K loprrepa  кхета rlo дийр ду и произведени театран сцени т1ехь 
xIottoui даьхна суьрташ дешархошна урокехь ган а гойтуш, це­
ран хьокьехь къамел дича, дешархошка шайга а царех лаьцна 
дийцийтича.

Исбаьхьаллин произведени 1амочу урокехь пайдаоьцу аз дол­
чу хрестоматех а (фонохрестоматия). Программехь 1амош йолу 
произведени я, нагахь санна и произведени дукха йоккха елахь, 
цуьнан дакъош т1ехь долчу грампластинкех лаьтта уьш. Аз дол­
чу хрестоматешна исбаьхьаллица йоьшуш волчо ешарца т1еяьхна 
хуьлу литературни произведенеш. Царех лайдазца тарло яздар­
хочун кхолларалла юьйцуш а, исбаьхьаллин произведении текст 
1амо йолош а, иза 1амочу хенахь а. Нохчийн литературан аз до­
лу хрестоматеш кечйина 8-чу а, 9-чу а, 10-чу а классашна. Нох­
чийн литературан урокашкахь шайх эвсараллица пайдаэцалуш ю 
къоман музыка а, эшарш а т1ехь йолу грампластинкаш а. Уьш 1а- 
мочу исбаьхьаллин произведении чулащамца йог1уш ерш лаха 
еза хьехархочо шен балхана.

Литература хьоьхуш гайтаман г1ирс хилла лела тарло чер­
теж а. Цо rlo до литературан урокехь билггал йолу произведени 
1амош дешархойн тидам оьшшучу г1уллакхаш т1ехь сацо.

Цаьрга терра кхиболчу гайтаман г1ирсех а пайдаоьцу, исбаь­
хьаллин произведении текст т1ехь болх беш. Коьртаниг ду, хье­
хархочо литературан урокашкахь пайдаоьцу гайтаман г1ирсаш 
1амочу исбаьхьаллин произведеница бог1уш а, цуьнан чулаца­
мах кхета, иза эвсараллица т1еэца дешархошна rlo деш а хилар.

ЛИТЕРАТУРАН ТЕОРИ 1АМОШ ГАЙТАМАН ПИРСАХ ПАЙДАЭЦАР

Литературан теори 1амош хьехархочо гайтаман г1ирс лелоро 
дешархошна rlo до теоретически материалах кхета а, цул т1аь- 
хьа шаьш исбаьхьаллин произведени йоьшуш а, толлуш а оду 
теоретически хаарех пайдаэца а. Зеделларг долчу хьехархоша 
тайп-тайпанчу гайтаман г1ирсех пайдаоьцу дешархошна теорети­
ко-литературни хаарш луш. Уьш бу коьрта долчу декьана xlo- 
кху кепара: схемаш, таблицаш, рисункаш. Дешархошка д1акхачо 
беза теоретически кхетам схема, таблица х1отторца я суьртехула 
билгалбаккха хьожу хьехархо. Масала, литературан тайпанаш 
довзуьйтуш, ишттачу таблицех пайдаэца мегар ду:

Иза доккхачу кехат т1ехь кеч а йина, дешархошна хьалхарчу 
пена т1е д1атухур ю хьехархочо.

Т1ейог1учу хенахь литературан тайпанех а, жанрех а болу де­
шархойн кхетам к1арг а беш, церан теоретически хаарш цхьана 
системе далош хьехархочо алсамо дуьйцур ду исбаьхьаллин ли­
тературан произведенеш шайна nlexb дахар гайтаран кепе хьаьж­
жина кхаа тайпане (эпически, лирически, драматически) екъа- 
луш хиларх. Литературан тайпанаш — эпос, лирика, драма, — 
билгалдолчу исторически хьелашкахь кхолла а делла, и хьелаш 
хийцадаларе хьажжина шаьш хийцалуш а схьадаьхкина. Исбаь­
хьаллин литературан ерриге а произведенеш оцу кхаа тайпанна 
юкьа йог1у. Литературан тайпанаш билггалйолчу жанрашца 
кьаьсташ ду. Эпически произведенеш ю, масала, дийцар, повесть, 
роман; лирически (произведенеш: стихотворени, йиш, илли, дра­
матически произведенеш: комеди, драма, трагеди.1

Кхузахь тарлур ду литературан тайпанаш гойту таблица кхи- 
д1а яржа а йина, цунах пайдаэца. Т1аккха х1окху кепара хир 
ю иза:

1 Литературан тайпанех шуьйро а, лирический, лиро-эпический произведе­
неш школехь 1аморах а лаьцна дийцина х1окху книги т1ехь: I. М. Арсанукаев. 
Ю ккъерчу школехь лирически а, лиро-эпически а произведенеш 1амор. Грозный: 
Нохч-Г1алг1айн книжни издательство, 1984.

Кхеташ ду оцу таблици т1ехь xlop тайпанна юкъайог1у ерри­
ге а произведенеш билгалъяьхна цахилар.

Литературан жанраш 1амош а гайтаман г1ирсах пайда- 
эцча дика кхета дешархой церан башхаллех. Масала, поэмин 
жанран къастамаш буьйцуш пайдаэца тарло схематически суьр- 
тах. Поэма синтетически жанр ю, шеца лирически а, эпически а, 
драматически а билгалонаш а йолуш. Оцу т1е дешархойн тидам 
бахийта rlo до диллинчу суьрто а. Го а биллина, оцу гонан юк- 
къехь нийсачу сизашца — эпическийнаг, тулг1енан сизашца — ли- 
рическийнаг, вовшийн хедош т1етт1адевллачаьрца — драматиче- 
скинаг билгалдоккху.

Билггалйолу поэма 1амийна девлча, дешархошна т1едилла 
мегар ду, х1инща графически схьагайта вайна оцу пеэмин жанран 
башхалла, аьлла. Поэмин чулацамах, цуьнан жанрах нийса кхет- 
техь, дешархоша гонехь йоккха меттиг билгалйийр ю поэмехь ал- 
сам долчу эпическичунна, лирическичунна я драматическичунна. 
Нагахь санна 1амийнарг эпически поэма хиллехь, гонан юккъехь. 
нийсачу сизашца д1алаьцна меттиг йоккха хир ю.

1амийнарг лирически поэма хиллехь, тулг1енийн сизашца д1а- 
лаьцнарг йоккха хир ю.

Исбаьхьаллин произведении композици 1амош а, суртх1отто- 
ран г1ирсаш къастош а, меттан башхаллаш юьйцуш а тайп-тай- 
панан гайтаман г1ирсаш лелабо урокехь. Стих кхолларан системех 
кхетам луш, стихан барам, стихан г1улч графически кепехь гой­
ту. Шена т1ехь тохар долу дешдакъа иштта — билгалдоккхуш, 
тохар доцу дешдакъа иштта ^  билгал а доккхуш, д1аязйо стихан 
г1улчаш. Х1окху кепара хуьлу уьш т1аккха:

Хорей: — w 
Ямб: w —
Дактиль: ^  w 
Амфибрахий: w  — w  
Анапест:. w —
Спондей:--------
Пиррихий: ^  w

НОХЧИЙН ЛИТЕРАТУРАН КАБИНЕТ

Литература хьехарехь доккха маь1на ду говза вовшахтоьхна- 
чу, дика кечйинчу кабинетан. Школехь ненан меттан литература 
хьехар вовшахтохаран а, иза эвсараллица д1адахьаран а коьрта 
меттиг ю литературан кабинет. Шена чохь литературан урокаш 
д1аяхьа а, классал арахьара болх бан а лерина ю иза. Нохчийн 
литература хьоьхуш оьшу ерриге а материалаш цу чохь хила еза- 
Учебникаш, хрестоматеш, xlop дешархочунна тоьур йолуш исбаь­
хьаллин произведенийн тексташ хуьлу кабинета чохь. Гуччу мет-

те д1атуху классал арахьа еша езачу произведенийн список. Ка­
бинета чохь 1алашйо фонохрестоматеш, кьоман эшарш а, музыка 
а т1ехь йолу грампластинкаш. Хьехархочо кабинета чохь шена 
а, дешархошна а гулйо г1еххьа библиотека. Цу юкьахь хир ю 
нохчийн матте яьхна В. И. Ленинан книгаш а, статьяш а, литера­
туран а, искусствон а хьокъехь болу партии а, правительствон а 
сацамаш, КПСС-н а, Советски пачхьалкхан а куьйгалхойн белхаш..

Дешархоша классехь 1амочу исбаьхьаллин произведенех лаьц­
на критически статьяш, книгаш, литературоведчески белхаш, ме­
тодически пособеш, тайп-тайпана луг1аташ, «Орга» альманахан 
комплекташ, «Ленинан некъ» гезетан подшивка хуьлу нохчийн ли­
тературан кабинет чохь йолчу библиотекехь. Оцу материалех хад­
даза пайдаоьцу хьехархочо а, дешархоша а.

Xlop яздархочун ц1арах цхьацца папка кечйо хьехархочо, цар­
на юккъе яздархочун сурт а, цуьнан дахарх а, кхоллараллех а 
лаьцна материалаш йохку, оьшшучу хенахь шайх пайдаэца б1е- 
г1ийла йолччу кепара. Дидактически материал гулйо: хаттарш а, 
т1едахкарш а т1ехь долу карточкаш, сочиненийн тематика, иллю­
страцеш, суьрташ, таблицаш, схемаш, дешархойн г1оьнца кечбина 
кхиболу гайтаман г1ирсаш а. Шен дуккха а зеделларг долчу 
Бердк1елхьарчу юккъерчу школан нохчийн меттан а, литературан 
а хьехархочо Дж. М. Махмаевс яздо: «...Тхан школан ненан мет­
тан, литературан кабинета чохь «Хьехархочунна г1оьнна» аьлла 
голчу стендехь «Дешархойн дозуш долу кьамел кхиорна» аьлла 
т1ехь йоза а долуш папка ю. Иза шина декъах лаьтга.

Хьалхарчу аг1он т1ехь д1аяздина: «Урокехь сочиненеш язъян- 
лерина суьрташ». Уьш тайп-тайпана ду: В. И. Ленинан дахарх, 
революционни г1уллакхех, цуьнан заманхойх лаьцна. Промыш- 
ленностан, юьртан бахаман къинхьегамхойх, лоьрех, кхечу гов- 
заллийн адамех. Сийлахь-боккхачу Даймехкан т1еман темих, вайн 
заманан дахарх, 1аламан хенех, кхидерш а.

...Папкин шолг1ачу декъехь ду предложенеш х1итторна лерина 
д1асадоькъу суьрташ. Уьш хьалхарчарал кегий а, сюжеташ чол­
хе йоцуш а ду. Царех пайдаоьцу Гамийнарг т1еч1аг1деш, толлуш...

И суьрташ хаддаза т1едузу дешархойн г1оьнца, ширделларш 
хуьйцу».1

Къаьсттина мехала ю яздархойн произведенешна дешархоша- 
шаьш ехкина иллюстрацеш, суьрташ, кхечу тайпана болу кхолла­
раллин белхаш. Ачхой-Мартанан № 3 йолчу юккъерчу школехь. 
а (хьехархо Сардалов Ш. М.), № 1 йолчу школехь а (хьехархо 
Каурнакаева Д. А.) кабинет чохь яздархойн Мамакаев Мохьма­
дан, Арсанов Саь1ид-Бейн, Мамакаев 1аьрбин, Хамидов 1абдул- 
Хьамидан, Бадуев Саь1идан произведенешна дешархоша ехкина 
иллюстрацеш ю рамки чохь хаза кеч а йина д1атоьхна.

1 Махмаев Ж. Урокехь суьртаца болх бар. — Ленинан некъ, 8 март, 1983.

Леррина стенд кечйо дешархошна литература 1аморехь rlo 
ден болу хьехамаш т1ехь болуш. Кхузахь кхиболчу хьехамашца 
цхьаьна дуьйцу сочиненина кечам муха бан беза а, иза язъяран 
^бакъенаш а ялайо. Аннотаци, рецензи муха язъян еза дуьйцу, ма- 
саллина уьш яла а еш. Кьоман литературех лаьцна тематически 
•стендаш кечйо кабинета чохь яздархо винчу денна лерина ма- 
териалаш т1ехь йолуш стенд кечйо. Шайн юьртара (г1алара) 
ваьлла яздархо велахь, цуьнан дахарх а, кхоллараллех а лаьцна 
материалаш а гулйой, экспозици кечйо. Иза керлачу материалаш- 
ца т1еюзуш а, хуьйцуш а хир ю.

Хаза яздой кабинета чохь баьрчче д1атуху марксизман-лени- 
низман бухбиллархоша ненан маттах лаьцна аьлла дешнаш, ткьа 
иштта яздархоша а, 1илманчаша а ненан маттах лаьцна яздинарг 
а. Школехь 1амош болчу нохчийн яздархойн суьрташ а хила де­
за кабинета чохь д1атоьхна. Масала, Котар-Юьртарчу № 2 йол­
чу юккъерчу школехь (хьехархо Мукаева А. С.) кабинета чохь 
яздархойн суьрташ а, Советски Даймахках а, нохчийн маттах а 
лаьцна цара аьлла дешнаш а ду, хаза кеч а дина, д1атоьхна. 
.Масала, Ахматова Раисин сурт а, цуьнан стихотворени т1ера xla- 
ра мог1анаш а ду:

Хьомечу махкана 
Сайн ницкъаш д1абала 
Со кийча ца хилахь,
Д1аэца лаьттара.

Мамакаев 1аьрбин сурт а, цуьнан стихаш а:

Хьоме мохк безалахь,
Нанна бер санна,..
Оьзда г1иллакх ларделахь,
Вайн дайша санна.

Бадуев Саь1идан сурт а, цуьнан дешнаш а: «Дешархо!.. Ду­
кха хан яра со сайна ,1еткъа... инзаре а, тамашина а хеташ долу 
xlapa г1уллакхаш йозанца даожо дагахь волу...»

Арсанукаев Шайхин сурт а, цуьнан стихаш а:

Иист йоцу х1орд санна,
Бу хьуна шорта 
Ша хууш волчунна 
Вайн нохчийн мотт.

Кабинета чохь арахоьцу, хьехархочо куьйгалла а деш, дешар­
хоша кечдеш долу литературни пенан газета.

Кхузахь 1алашйо литературни кружокийн белхан материалаш 
Халкъан барта кхолларалла гулъяран а, 1аморан а кружокан да- 
къалацархоша д1аязйина барта произведенеш т1ехь йолу куьйга- 
йозанан сборникаш, альбомаш лерина 1алашъян еза.

Нохчийн мотт а, литература а т1ех дика 1амош болчу дешар- 
 ̂ хошна лерина стенд кечйича дика хир ду кабинета чохь. Цу т1е 
? «Вайн т1ех дика дешархой» олий яз а дой, щхьатерра даьхна до- 

лу дешархойн суьрташ туху. «Вайн кхиамаш а, дан дезарш 
} а» ц1е йолу газета арахеца а тарло. Дешаран г1уллакхаш а, ка- 

бинетан болх а гойтур бу цу т1ехь.
Шен декхарш кхочушдархьама кабинетана оьшу дешаран 

технически а, гайтаман а г1ирсаш. Нохчийн литература хьехарехь 
rlo деш болчу берриге а гайтаман г1ирсашца кечйо кабинет. Ки­
ноаппарат, магнитофон, проигрыватель, проекционни аппараташу 

' телевизор, радиоприемник, фотоаппарат хуьлу дика кечйинчу ка­
бинета чохь. Уьш ерриге а, маь1-маь1ний д1ах1иттийна а ца лат- 
тош, шайх пайдаэца б1ег1ийла йоллучу кепара д1анисйо.

Нохч-Г1алг1айн телестудис республикан юкьараллин дахарх, 
литературах, искусствох, культурах лаыцна кечъеш йолчу переда- 
чашка дешархой хьовсийтар вовшахтуху кабинета чохь. Исбаь­
хьаллин произведенеш т1ехь х1иттош йолчу телеспектаклашка, 
радиопередачашка хьовсар д1ахьо. Классехь |1амочу произведе­
неш т1ехь кьоман театро х1иттош йолчу спектаклийн дакъош маг- 
нитофонца д1а а яздина, цаьрга ладог1а тарлур ду.

Кабинетан болх ша цхьаммо д1акхехьа хьехархочунна хала 
хуьлу, цо шена гонаха дешархой озабо. Цхьаболчу дешархоша 
стендаш кечйо, вукхара технически г1ирсаш кийча латтабо, кхе- 
чара библиотека лелайо, цу тайпана кхидолчу г1уллакхаш юкьа 
а озабо дешархой. Кабинето арахоьцучу пенан зорбанан а„ 
куьйга язъечу сборникийн а редколлегийн кхуллу де- 
шархойх.

Нохчийн литературан кабинет дешархошна ненан меттан ли­
тература йовзуьйтуш а, йоьзуьйтуш а болу болх хаддаза д1абахьа 
беза коьрта меттиг ю школехь. Иза дика а, хаза а кечйина хил- 

_ча, цу чохь эвсараллица болх а бало, самалха а долу, урок а, 
классал арахьара заняти а кхиамца д1а а яхьало. Урус-Мартанер- 
.чу № 1 йолчу юккъерчу школехь хьехархочо А. Шимаевас а, цуь­
нан накъосташа а дешархошца цхьаьна дика кечйина нохчийн 
меттан а, литературан а кабинет, «Вуно атта, айаеллачу ойланца 
д1ахьо ас кху чохь сайн урок, — боху А. Шимаевас, — хьехархо­
чунна оьшу муьлхха а г1ирс тхан куьг кхоччехь бу. Хьехархойн 
г1оьнца дешархоша керла материал гулъеш, кхид1а а тойо, хазйо 
xlapa кабинет».1

Нохчийн меттан а, литературан а дика кабинеташ кечйина 
Шелан районан Мескер-Эвларчу юккъерчу школехь (хьехархо 
Баширов В. Б.), Теркайистерчу Знаменски № 3 йолчу юккьерчу 
школехь (хьехархо Духаева 3. А.), Новогорски юккъерчу шко-

1 Мадагов У. Дешархош ка д1акхачийна урокаш. — Ленинан некъ, 23 но­
ябрь, 1983.

лехь (хьехархо Закраилова П. М.), Веданан районерчу Эг1аштар- 
чу юккъерчу школехь (хьехархо Галаева 3. С.), Грозный-г1алар- 
чу № 49 йолчу юккъерчу школехь (хьехархо Мусаев I.A.), и. д1. 
кхечу школашкахь а.

Уьссалг1а корта 

ДЕШАРХОЙН КЪАМЕЛ КХИОР

Лакхарчу классашкахь кьамел кхиоран бслх д1ахьо 4—7-чуй 
классашкахь дешархойн кхолладелла долу хаа'рш к1аргдеш а, 
керла хаарш даларща щеран барта а, йозанан а кьамелан корма­
талла лакха йоккхуш а. 8— 10-чу классашкахь болх бечу литера­
туран хьехархочун коьртачу декхарех ду дешархой шайн дагахь 
дерг нийса схьаала хууш, шерра къамел дан хууш хилийтар, шайн 
ойланехь дерг йозане дерзо уьш 1амор.

Юккъерчу школехь къамел кхиор коьрта долчу декъана xlo- 
кху лехамашца кхочушдо: дешархошна хууш, цара шайх пайда­
оьцуш долчу дешнийн барам совбаккхар; нохчийн литературни 
мотт хаар к1аргдар; барта а, йозанца а шайн хаарш, ойланаш 
нийса, Kloprrepa гучуяха 1амор.

Дешархойн къамел кхиорехь хьехархоша дукха хьолахь йоза 
нан кьамел кхиоре хьажийна болу белхаш бичхьана тоам беш 
меттигаш нисло. Амма иза кхачаме дац. Дешархойн барта кьа­
мел кхиоран 1алашо а ю литературан хьехархочунна хьалха лаьт­
таш. Лакхарчу классашкахь къаьсттина оьшуш ду, йозанан къа­
мел санна, ба'рта къамел кхиор а. Дешархой онда мел бовлу а 
цара юккъарчу дахарехь д1алоцу меттиг алсамйолу, церан уьй.раш 
шорло. Школехь хуьлчу гуламашкахь а, школал арахьа а ада- 
машна юкъахь кьамелаш, докладаш ян езаш хуьлу лакхарчу 
классашкарчу дешархойн. Церан къамел мелла а говза хила 
дог1у.

Литературан урокашкахь къамел кхиор кхочушдо исбаьхьаллин 
произведени 1амош, цуьнан текст т1ехь болх беш. Барта а йоза­
нан тайп-тайпана белхаш кхочушбо дешархоша ненан меттан ли­
тературан урокашкахь.

БАРТА КЪАМЕЛ КХИОР

Исбаьхьаллин произведени йоьшуш а, цуьнан чулацам схьа- 
^буьйцуш а къамел кхуьу дешархойн. Шаьш произведении чула­
нам схьабийца кечамбеш дешархоша ойлайо шайн кьамел нийса
а, шера а хилийтаран. Исбаьхьаллин произведении мотт, сурт- 
х1отторан кеп дешархошна т1е1аткъам беш ю, цара rlo до къа­
мел кхиорна.

Мехала ду стихотворенеш а, проза а дагахь еша 1амор а.
Дешархойн къамел кхиорна пайдехьа хуьлу литературни прс-

изведенин чулацам юхасхьабийцийтар тайп-тайпанчу форманаш- 
кахь кхочушдича. Чулацам текстана юххера схьабийцийта а тар-, 
ло; я произведении сюжетан сиз а лардеш, коьрта хиламаш схьа­
бийцийта тарло; я шайн кьеггина маь1на долу цхьа-ши эпизод 
йийцийта; билгалволчу турпалхочух йозаелла йолу меттигаш 
йийцийта тарло, и. д1. кхечу форманашкахь а схьабуьйцуьйту про­
изведении чулацам.

Дешархоша исбаьхьаллин произведении текст маь1на деш 
схьайийцар а ду церан къамел кхиарехь мехалла йолуш.

Лакхарчу классашкахь а д1ахьо дешархошна керла дешнаш 
довзийтаран болх, шайн кьамелехь царех нийса пайда эца ,1амо- 
ран, хьалха шайна девзаш хиллачу дешнех уьш Kloprrepa кхето- 
ран болх. Кхузахь тидам т1ебохуьйту дешнийн стилистически 
башхаллаш йовзийтарна.

Исбаьхьаллин произведени йоьшуш цуьнан меттан лерина ти­
дам бан 1амабо дешархой. Масала, 8-чу классехь Дудаев 1абдин 
«Колхозхочуьнан, цхьалхахочуьнан къамел» ц1е йолу стихотворе­
ни 1амош, xlapa строфаш д1а а ешна:

— Цхьа-ши етт бай сан-м, ас шура йоккхуш,
Шиъ урд дай сан-м, ас гота охуш,
Алаша яй сан-м, говра-ворда узуш,
Ма г1ертал, колхозхо, сан бахамна юкъа.

— Трактор яй сан-м, оханаш ша деш,
Молханаш дай сан-м, x ly  тадеш детташ,
Машина яй сан-м, к1а-мукх ша оруш,
Ю къавола, х1ай цхьалхахо, ма г1ерта т1ехьа.

|Хьехархочо ала мегар ду классе: «Хьовсал оцу стихашкахь 
ширделла дешнаш дуйла, схьалахал уьш». Дешархоша билгал­
доккху урд, гота, цхьалхахо ширделла дешнаш хилар.

«Нийса боху, уьш ширделла дешнаш ду. Х1ун бахьана хета 
шуна уьш ширдаларан?» — олий, юха а хотту хьехархочо. И сан­
на долчу хаттарна дукха хьолахь дуьззина жоп ца далало де­
шархошка. Хьехархочо rlo дан дезаш хуьлу. И дешнаш ширдала­
ран бахьана ду цара билгалдеш долу х1умнаш дахарера д1адевл- 
ла хилар. Х1инца вайн ярташкахь готанаш а яц, ардаш а дац, я 
цхьалхахой а бац. Шаьш билгалдеш долу х1умнаш дахарера д1а-

- девлла хиларе терра и дешнаш а д1адевлла х1инцалерчу матта 
юккъера.

Иштта кьамел хиллачул т1аьхьа хьехархочо дешархойн тидам 
т1ебохуьйту оцу стихотворени т1ерачу колхоз, колхозхо, трактор, 
цхьалхахо бохучу дешнашна. Дудаев 1абдис и стихотворени 

, язъечу хенахь, 1931 -чу ша'рахь, х1етта нохчийн матта юккъе даьх- 
кина керла дешнаш (неологизмаш) хилла уьш. Поэта оцу зама­
нан битамаш кхуллуш пайда а эцна царех. Х1етахь керла хилла

долу колхоз, колхозхо, трактор., боху дешнаш х1инца нохчийн- 
меттан жигарчу х1онса юкъахь ду. Ткъа, «цхьалхахо» боху дош- 
х1инцалерчу матта юкъара д1адаьлла.

Исбаьхьаллин произведени 1амош меттан башхаллаш цу ке­
пара билгалъяхар 1аламат мехала ду. Иштта болх д1абахьаро 
дешархошна rlo до адамийн дахарехь, юкъараллехь хуьлучу хий- 
цамашка хьаьжжина мотт а хаддаза кхуьуш хиларх кхета. Кер 
ла дешнаш а кхоллалуш, цаьрца меттан хазна алсам а йолуш, 
ширделла дешнаш юкьара д1а а довлуш хуьлуш йолу мотт кхиа­
ран процесс мелла а евза царна.

Исбаьхьаллин произведении текст т1ехь болх беш лакхарчу- 
классашкара дешархой кхето беза дешнийн стилистически баш­
халлех а. 1амош йолчу произведенино таронаш ма-яллара д1ахьур 
бу хьехархочо и болх. Масала, вай лакхахь хьахийнчу Дудаев 
1абдин стихотворени т1ехь колхозхочуьнан, цхьалхахочуьнан къа- 
мелехь сан боху дош шен маь1ница мелла а къаьсташ ду. Цхьал- 
хахочун кьамелехь сан боху дош цуьнан шен долахь дерг кьа­
стош ду. «Сан бахам», «сан говра-ворда», «сан урд» олуш хаза- 
хета цунна, резахуьлий дала а до цо и дешнаш шен кьамелехь. 
Ткьа колхозхочо сан боху дош берриг колхозхой чулоцуш тхан„ 
вайн олучу маь1нехь даладо:

Трактораш яй сан-м, оханаш ша деш,
М олханаш дай сан-м, x ly  тадеш детташ,
Машинаш яй сан-м, к1а-мукх ша оруш,
Ю къавола, х1ай цхьалхахо, ма г1ерта т1ехьа.

Оцу стихотворени т1ехь болх беш хьехархочо гойту дешархошна 
персонажийн мотт а церан психологи билгалйоккхуш хилар.

Шаьш йоьшучу исбаьхьаллин произведенийн персонажийн 
меттан тидам бан 1амабо дешархой. Маттехула а билгалйовлу 
персонажийн амалш а, церан дахарехь, ойланехь хуьлуш болу 
хийцамаш а. «Кхетаме Хьамид» ц1е йолу Сальмурзаев Мохьма­
дан дийцар 1амош дешархошка тидам бойту, Мурдин социальни 
кхетам кхиа рада цуьнан мотт а мелла а хийцалуш хиларан. Дий­
цар т1ехь, юьхьанца вайна Мурда вевзаш, цуьнан къамелехыдукха 
ду иза суьпа стаг хилар гойтуш долу дешнаш: «Дела, хьо ницкъ 
кхочуш ву-кх», «бисмиллах1иррохьманиррохьим», «дала тхаьшна 
делла де лелош дохку», «далла бу хастам», дуккха а кхидерш а. 
Дийцар т1ера хиламаш к1аргбаларца Мурдин кхетам кхиаре 
хьаьжжина, цуьнан къамела юкъара д1адовлу и дешнаш.

Бадуев Саь1идан «Большевикаллица ялта дерехьа» ц1е йолчу 
пьеси т1ехь болх беш дешархоша тидам бо цу т1ерачу персона­
жийн мотт х1оранна шен-шен амалш билгалйохуш хиларан. Ма­
сала, кулак Арсби, къехо Жамалда, комсомолец Хьаьлим — ца­
рех xlopa а къеггина къаьсташ ву шаьш буьйцучу маттаца а..

Цул совнаха кьехойн дахарехь хийцамаш хилар, церан кхетам 
кхиар цара буьйцучу маттаца а билгалдаьккхина пьеси т1ехь. 
Колхозе язбеллачул т1аьхьа кьехойн кьамелехь кест-кестта хеза 
цхьалхахой болчу хенахь царна девзина ца хилла дешнаш: «аг­
роминимум», «большевикийн б1аьсте», «ялта деран план», «юкьа­
ра кхача», «большевикаллица ялта дер», .«ясли», кхидерш а.

Произведени т!ера исбаьхьаллин суртх1отторан гирсаш бил- 
гал а бохуьйтуш, церан маь1нех дешархой кхеторан болх а д1а- 
яьо лакхарчу классашкахь. 1амош йолчу исбаьхьаллин произве­
дени т1ехь эпитетийн, дустарийн метафорийн, гиперболийн олице- 
творенийн, иштта д1а кхиболчу а суртх1отторан г1ирсийн баш­
халлаш къастайо дешархоша. 8-чу классехь Айсханов Шамсуд- 
динан «1а» ц1е йолу стихотворени 1амош дешархошка билгалбо- 
хуьйту оцу произведени т1ера суртх1отторан г1ирсаш. Дешархоша 
схьалоху метафораш а, олицетворенеш а. «Х1ун маь1на ду оцу 
суртх1отторан г1ирсийн стихотворени т1ехь?» «Х1ун кхочушдо 
цаьрца автора?» — олий, хотту хьехархочо. Дешархоша луш до­
лу жоп коьрта долчу декъана иштта хуьлу: поэта шен стихотво­
рени т1ехь 1а т1едаран сурт х1оттийна. Барх1 строфах лаьтташ а 
йолчу, г1еххьа йоккхачу оцу стихотворении xlop строфа т1ехь 
къеггина гойту диллина керла ло, алссам дуьйцу лайн битамех 
лаьцна а, амма «ло» боху дош данний дан а дац оцу стихотворе- 
б и  т1ехь. Ло поэта гайтина тайп-тайпанчу метафорех пайдаоь­
цуш: «к1айн месал куй», «к1айн дарин юрг1а ду к1ашна т1е туьй- 
суш», «раьг1наш ю кечъелла к1айн г1овтал юхуш», «к1едачу чот- 
канца к1айн сир ду хьоькхуш», «к1айн башлакх хьерчош», «к1айн 
бесни лепош», «к1айн тапта туьллуш». И ерриге а стихотворени 
ишттачу метафорех а, олицетворенех а пайдаоьцуш язйина ю.

Алссам пайдаэцна поэта шен стихотворени т1ехь олицетворе­
нех. 1аьнан суьрташ гойтуш йолу xlapa строфа ерриге а олицетво­
ренех лаьтташ ю:

Шелонах къаьхкина 
Ча, да1ам лачкъош,
К1айн истанг даржийна 
Борз, цхьогал ловзош,
Царна айкх дийларца 
Таллархой хьийзош,
1а кхечи хьошалг1а 
К1айн башлакх хьерчош.

Поэтически суртх1отторан г1ирсех (олицетворенех, метафо­
рех) говза пайдаэцар бахьана долуш авторан таро хилла 1аьно 
бен хийцамаш къеггина сурт х1оттош гайта. Стихотворени т1ехь 
.дукха гайтина, дукхазза хьахийна к1айчу басахь йолу х1умнаш: 
«К1айн г1овтал», «к1айн дари», «сира дин», «к1айн сир», «к1айн 
башлакх», «к!айн тапта». Юх-юха а х!уманийн кГайн бос билгал-

баккхаро 1аьнан басарш кхуллу, лайн баса дирзина гонахара 1а~ 
лам б1аьргашна хьалха лаьтташ санна хоьтуьйту.

Оцу тайпана белхаша г1одо дешархошна исбаьхьаллин произ­
веденийн меттан башхаллаш йовза а, церан шайн къамел кхиа­
рехь а.

Исбаьхьаллин произведении текст къастош, дешархойн тидам 
т1ебахийта беза говза аьллачу дашна, башха х1оттийнчу предло- 
женина, ц1енчу, хазачу маттана. 9-чу классехь Мамакаев 1аьрбин 
кхолларалла 1амочу хенахь, «Кавказан латта»ц1е йолу стихотво­
рени къастош, х1окху кепара дийца мегар ду хьехархочо.

Иист йоцуш шен Даймохк дукхабезаш волчу турпалхочун васт 
х1утту вайна хьалха «Кавказан латта» ц1е йолчу стихотворени 
т1ехь. Цуьнан ерриге ойланаш, лаамаш, сатийсамаш Даймахках 
хьерчаш бу, цуьнца бен хила тарлуш дац ирс а, сапарг1ат вахар а. 
1ожаллин сахьт т1ех1оьттича Даймахках къаьстина хилар ца 
деза цунна:

...Ирс долуш хилла вац 
Уьйрех д1атилча,
Даймахках ваьллачун 
Дог хуьлу ирча,
Векхалой хилац стаг 
Сахьийзаш вахахь.
Цундела лаьар-кха 
1ожалла яг1ахь,
Сайн каш а 
Хьан лаьттахь 
Хуьлийла, даг1ахь!

1аламат говза далийна поэта кхузахь и т1аьххьара долу «да- 
г1ахь» боху дош. Оцу дашца шен турпалхочун амалех дуккха а 
дерг билгалдаьккхина автора. Цуьнан шен Даймахке болу лерам 
го вайна кхузахь. Махко, халкъо шен к1ант лоруш т1еэцар йок­
кха сийлалла хета цунна. Х1инццалц схьа Даймехкан дуьхьа ша 
динарг а, кхин д1а, вахаран некъ кхачабаллалц, шен дан ницкъ 
кхочушберг а к1езиг хета цунна, оцу сийлаллица дуьстича.

Хазачу поэтически дашца гойту Мамакаев 1аьрбис Даймахке 
болу безам. «Ва Кавказ, Сан марзо, Сан серло, Безам»; «Берка- 
тан, Майраллин, Хазаллин Латта», «Поэзин, Музыкин Хьостанап 
латта», «Сан син аз, Б1аьргийн нур — Кавказ» — и ерриге а ис- 
баьхьа эпитеташ хьаналчу к1ентан шен Советски Даймахкаца, 
халкьаца йолу юкъаметтигаш билгалйохуш ю.

Мамакаев 1аьрбин поэтически кхолларалла 1аморан жам1аш 
дечу урокехь цуьнан произведенийн меттан башхаллаш т1ехь со- 
цур ву хьехархо. Цо билгалдоккхур ду поэтан лирически произве­
денеш ц1еначу нохчийн матта.ца язйина хилар, х1оранна а дагах 
хьакхалуш долу исбаьхьаллин суьрташ а, васташ а царна т1ехь 
кхоьллина хилар, къоман дахарехь, адамийн ойланехь дерг, хьакъ-

йоллучу исбаьхьаллин кепа а дерзийна, схьагайтина хи­
лар. Оьзда г1иллакхаш, ц1ена безам, тешаме доттаг1алла, хал­
кьан беркате ламасташ го вайна поэтан лирикехь. Бакьйолу 
поэзи ю Мамакаев 1аьрбин стихашкахь. Шерачу, ц1еначу матта- 
ца, шеца цхьа а тайпа чолхе йоцуш долу хаза сурт х1оттадо поэта.

1индаг1аш дахделла,
Акхтаргийн, диттийн;
Сайний бен кхечунна 
Хьо гарна кхоьруш,
Л аьтта со тог1и чохь 
Теркан хийистехь,
Хьо йог1ур ю моьттуш 
Миноташ лоьруш.

Иштта д1айолалуш ю «Йо1е» ц1е йолу поэтан стихотворени. Ис- 
баьхьаллица кхоьллина стихаш ю уьш. Кхузахь яц чолхе инвер- 
сеш а, маь1на хьулдеш йолу метафораш а, я цхьа эпитет а, амма 
лаккхара поэзи ю.

Мамакаев 1аьрбин стихаш дукха атта кхоьллина хетало, поэ­
та башха къа а ца хьоьгуш, шашаха уьш цунна дагаяьхкина йо­
луш санна хетало, амма иза царна т1ехь мелхо а дукха кьахьегна 
хиларан билгало ю. Ненан меттан хазни юккъера шена оьшуш 
доллу дош схьа а лохуш, шен поэтически ойла гучуяккхархьама 
иза хила деззачу метте д1анисдина автора. Цо керла дешнаш а 
ца кхоьллина я дешнийн керла форманаш а ца яьхна, меттан 
синтаксис а ца талхийна, стйхийн куц хаздан г1ерташ «исбаь­
хьаллин г1ирсаш» т1е-к1ел а ца боьттина. Къаьсттина гуш ду> 
нохчийн мотт шен йоцчу кепа нисбан а ца г1ерташ, цуьнан низам 
поэта лардина хилар.

1амош йолчу произведенешкахь исбаьхьаллин суртх1отторан 
г1ирсийн башхаллаш йовзуьйтуш хьехаран тайп-тайпанчу кепех 
пайдаоьцу. Уьш хила тарло: 1) хьехархочо ша дуьйцуш дешар­
хой кхетор; 2) хьехархочун, дешархойн къамел; 3) дешархоша 
шаьш болх бар. Царех муьлхха а кеп дика ю урокан материала- 
ца а, дешархойн хааршца иза йог1уш хилчхьана.

Дешархойн барта къамел кхиорехь мехала ду учебникашна а, 
хрестоматеш на а т1ерачу иллюстрацех лаьцна дешархошка схьа- 
дийцийтар. Масала, 10-чу классан нохчийн литературан учебник 
т1ехь Хамидов 1абдул-Хьамидан кхолларалла къасточохь ил лю­
стр ацина ялийна ю къоман театро x I o t t o u i  йолчу «Лийрбоцурш» 
спектакль т1ера цхьа сцена. «Х1ун дийцалур дара шуьга оцу суьр- 
тах лаьцна», — аьлла, классана хьалха хаттар а х1оттийна, ма­
сех дешархочуьнга схьадийцийта мегар ду.

Дешархошка шаьш лайначу а, шайна гинчух а лаьцна схьа- 
дийцийтар а пайдехьа ду церан къамел кхиарехь. Классехь хил- 
лачу собранех лаьцна, шаьш экскурсе дахаран хьокъехь, шаьш



лоруш волчу стеган г1уллакхех дийцийта мегар ду дешархошка. 
Мехала ду дешархошка шайна гинчу кинофильмах, спектаклах 
лаьцна классехь дийцийтар а. Художникийн суьрташ гойтучу вы. 
ставке, краеведчески музей бахаран хьокьехь а схьааийцийта деза 
дешархошка.

Барта кьамел кхиарехь къаьсттина мехала ду дешархоша 
книгаш йийцаре ечу конференцешкахь, диспуташкахь дакъаладар. 
Шена хеташ дерг ч1аг1 а деш, нийса хилар гайта а г1ерташ, де- 
шархочо дискуссешкахь дакъалацаро цуьнан логически къамел 
кхиарна rlo до.

Хьехархочо хаддаза болх бан беза дешархойн нохчийн лите­
ратурни мотт шарбарехь. Цхьайолчу ярташкарчу берийн (къаьст- 
тана ламанца йолчу ярташкахь) къеггина хаалуш ю диалекташ. 
И г1уллакх лерринчу тидамехь хила деза хьехархочун. Шаьщ 
долчу меттигерчу диалектан башхаллашка хьаьжжина, вовшахту- 
хур бу хьехархочо дешархойн литературни къамел кхиоран болх. 
Дешархойн нийса къамел кхиорехь пайдехьа ду цара луг1атех 
пайдаэцар. Хьалххе дуьйна 1амабо дешархой луг1ат довза, цунах 
нийса пайдаэца. Дешархошна довзийта деза луг1атийн тайпанаш, 
царех х1оранна а башхаллаш. Муьлхачу луг1ат т1ехь х1ун карор 
ду, муха лаха деза царна т1ехь оьшуш долу дешнаш а, церан 
маь1наш а, нийса алар а, нийса яздар а дика хууш хила беза ла­
кхарчу классашкара дешархой. Нохчийн меттан xlapa луг1аташ 
ду дешархойн хьашташ кхочушдийр долуш: «Нохчийн меттан ор­
фографически словарь». (Грозный, 1961). Х1оттийнарш: А. Г. Ма- 
циев, 3. Д. Джамалханов. Школашкарчу дешархошна лерина а 
ду иза. «Нохчийн-оьрсийн словарь» (Москва, 1961). Х1оттийнарг 
Л. К. Мациев. «Краткий русско-чечено-ингушский словарь спра­
вочник общественно-политических терминов» (Грозный, 1961). 
Х1оттийнарг К- 3. Чокаев, г1алг1айн текст х1оттийнарг Оздоев 
И. А. «Русско-чечено-ингушский словарь» (Грозный, 1966). Х1от- 
тийнарш: А. Г. Мациев и И. А. Оздоев. «Оьрсийн-нохчийн сло­
варь» («Русско-чеченский словарь»), Москва, 1978. Авторш: 
Т. Карасаев, А. Мациев. И луг1аташ дешархошна довзийтар а, 
царех нийса пайдаэца 1амор а т1ехь ду хьехархочунна.

Нохчийн меттан дешнаш а, аьзнаш а нийса ала 1амабо де­
шархой, нохчий орфоэпи бакъонаш ларъяйта еза щаьрга. Урокехь 
дешархоша жоп луш, литературни материал цара схьаюьйцуш 
хьехархочо леррина тидам беш ладуг1у дешархоша дешнаш а. 
аьзнаш а аларан. П алат ма-деллинехь, иза шен тетрадь т1е д1а 
а яздеш, дешархо жоп делла ваьлча нисдо хьехархочо цуьнан 
г1алаташ (я кхечу дешархошка нисдойту), нийса аларан бакъо- 
нех иза кхета а веш. Тайп-тайпана г1алаташ до дешархоша деш­
наш аларехь, амма царна юккъехь къаьсттана даьржинчех ду чак­
кхенгахь «и» элп яздеш долу нохчийн дешнаш нийса цаалар. Хье-

В^архочо шен балха т1ехь юьххьехь дуьйна а т1е тидам а бахийти^ 
1"на, шеца къийсам латто безаш г1уллакх ду иза. Нохчийн орфо- I эпех лаьцна 1илманан белхаш х1инца а язбаза бу, бакъду цхьа 
9  с т ат ь я -м  араяьлла оцу хьокьехь.

Хьехархочунна г1оьнна, кхин материал цахилар тидаме а эц- 
на, вай кхузахь даладо ацу Я. Вагаповн «Нохчийн орфоэпех ма­
сех дош» ц1е йолчу статья т1ера «н» элпаца чекхдовлуш долу 

\ д е ш н а ш  нийса аларах лаьцна дерг: а) нохчийн маттахь «н» эл- 
i naua чекхдовлучу дешнашкахь аз «н» ала деза т1еэцначу деш-
■ нашкаххьий (аккордеон, баян...), цхьана дешдекъах лаьттачу 

ц1ердешнашкаххьий (хьун, бен, бун...), и «н» дешнашкахь дагар- 
дан чаккхе хилла лелахь (совхозийн, колхозийн кхаш), йоза-

* нехь дешан чаккхенгахь долчу н элпана т1ехьа яздан дог1у му- 
t къа аз, ритм ца йохорхьама ца яздеш дитинехь («Цкъа а ца деъ-

на к1орни дог1у»), Кхузахь деана яздан дог1ура.
б) Кхидолчу дерриге а дешнашкахь церан чаккхенгахь долу 

£ элп н мукъаза аз н гойтуш дац. Оцу дешнийн чаккхенашкахь аз 
н ца хуьлу, и алар нийса дац. Сан, зен, бен, лен, ган, деган, ненан 
иштта кхидолчу а дешнашкахь н элпо мукъаза аз н ца гойтуш,

- шена хьалха дог1у мукьа аз мерах хазо дезар гойту. «Сан са-
* хьийза алийша», — бохучу предложенехь сан, са боху ши дош 
i  вовш ех кьастош дерг хьалхарчу дешера аз а мерах хезаш хилар 
|  ду. Ткъа йозанехь и аз мерах хазо дезаш хилар билгалдаьккхина 
1 оцу озана т1ехьа элп н а дИллина. Изза маь1на долуш ду а пунк- 
5 техь дагардина доцчу нохчийн дерриге а дешнийн чаккхенгара н 
кэлп : цигахь аз н ала мегар дац, цунна хьалхара мукьа аз мерах 
ж хазо деза».1 Оцу статья т1ехь нохчийн дешнаш а, аьзнаш а нийса 
§галаран кхин а алсамо бакьонаш билгалъяьхна, амма вай кхузахь
- и статья ерриге а ялайойла дац. Хьехархочунна пайдехьа хир ду 

Сиза ерриге а еша а ешна, цуьнан лехамаш шен балха т1ехь кхо- 
1 чушбича.

Школехь дешархойн барта къамел кхиор кхочушдо церан йо- 
Взанан къамел кхиорща цхьаьна. Барта а, йозанан а къамел кхи- 
щор цхьабосса д1адахьа дезаш ду.

ЙОЗАНАН КЪАМЕЛ КХИОР

Яздан хаар, шен ойланаш йозане яхка хаар вайн заманахь 
массарна а оьшуш ду. Юккъерчу школан программаша т1едожа-

ч до меттан а, литературан а урокашкахь дешархойн йозанан къа­
мел кхиор. Лакхарчу классашкахь йозанан къамел кхиор д1ахьо 
нохчийн мотт а, литература а 1амош тайп тайпана йозанан бел- 

I хаш кхочушбарца. Изложенеш, тайп-тайпана сочиненеш, литера- 
|  туроведчески а, критически а белхийн тезисаш; конспекташ, шаьш

1 Нохчийн иллеш, эшарш. Х1оттийнарш: Т. Ахмадова, Я. Вагапов. Гроз­
ный: Чечено-Ингушское книжное издательство, 1973, с. 111.

ешначу произведенешна, шайн гинчу кинофильмашна, спектак- 
лашна рецензеш язйойту дешархошка.

8-чу классехь дешархошка изложенеш а, сочиненеш а, кхечу 
тайпана болу йозанан белхаш а язбойту.

И З Л О Ж Е Н Е Ш

Дешархошна текст д1а а ешна, цуьнан чулацам д1аязбайтарх 
изложени олу. Изложенеш язъяйтаран тайп-тайпана лехамаш бу: 
текст т1ехь коьртаниг а, коьртазниг а схьакъасто 1амор; текстан 
чулацам дагахь латто а, иза юха д1аязба а 1амор; ненан меттан 
говзаллех шен йозанехь пайдаэца 1амор; шена хууш дерг маь1- 
ница дог1уш доллучу дешнашца д1аязда 1амор. Дешархой кхе­
тош-кхиоран (идейни а, эстетически а) 1алашо кхочуш а йо из­
ложенеш язъеш.

Лакхарчу классашкахь дешархоша язьеш йолу изложенеш 
тайп-тайпана хуьлу. Шайн барамашка хьаьжжина шина декье 
екъало изложенеш: текст ма-ярра д!аязъя езарш, я цуьнан чула­
цам боцца гайта безарш. Текст ма-ярра д1аязьеш хилча, дешар­
хоша цу т1ера берриге а хиламаш, кхочушхуьлуш долу дерриге а 
г1уллакхаш текстан чулацамна юххера схьагойту шайн изложе­
ни т1ехь. Ткьа текстан чулацам боцца гайта безаш хилча, цу 
т1ера коьртаниг схьа а кьастадой, иза д1аяздо, сюжетни сиз а 
лардеш.

Изложенеш цхьацца т!едожор долуш, бехкам болуш язъеш 
ерш а хуьлу. Масала: 1) цхьа х1ума я хилам схьабийцаран юьхь 
хуьйцуш (со, хьо, иза); 2) дийцаран хан хуьйцуш; 3) диалог юкъа- 
ялош; 4) кхин цхьацца грамматически т1едожораш долуш (изло­
жени юккьехь чолхе-карара предложенеш хила езаш, я чолхе- 
цхьаьнакхеттачу предложенешна буха сиз хьокхуш).

Шаьш язъяран 1алашоне хьаьжжина изложени 1аморан а, 
талламан а хуьлу. Талламан изложени масех 1амораниг язйинчул 
т1аьхьий бен ца язйо.

Изложении текст лерина хоржу хьехархочо. Классехь язъеш 
йолу изложении текст хила еза:

1) дешархойн идейно-политически а, г1иллакх-оьздангаллица 
а кхиоран маь1на долуш;

2) исбаьхьаллин форма дика йолуш;
3) шен чулацамехь дуьйцург чекхдаьллачу маь1нин х1ума 

долуш;
4) хьехархочо шена хьалха х1оттийна йолу 1алашо кхо­

чуш ьеш;
5) дешархошна ца девзаш долу дешнаш, грамматически фор- 

манаш шеца йоцуш.
8-чу классехь язъеш йолчу изложении текстан барам 300—350 

дош ду. Шина сохьтехь язйо и тайпа изложени.

С О Ч И Н Е Н Е Ш

8—10-чуй классашкахь литературан урокашкахь кхочушбечу 
йозанан белхийн коьрта тайпа ду сочинени. Лакхарчу классаш­
кахь дешархоша язъеш йолу сочиненеш коьрта долчунна шина де- 
къе екъало: 1) литературан материала т1ехь язъеш ерш,
2) дешархоша шайн тидамех, шайна зеделлачух лаьцда 
язъеш ерш.

Литературан материал т1ехь язъеш йолу сочиненеш х1окху 
тайпана хьлу;

1. Исбаьхьаллин произведенийн васташ къастош йолу сочине­
неш:

а) цхьа васт къастош йолу сочинени (масала, «Бадуев Саь1и- 
дан «Бешто» ц1е йолчу повесть т1ехь Бусанин васт»);

б) масех васт къастош йолу сочинени («Арсанов Саь1ид-Бейн 
«Маца девза доттаг1алла» ц1е йолчу роман т1ехь зударийн вас­
таш»);

в) исбаьхьаллин произведени т1ера васташ вовшех дустуш йо­
лу сочинени («Бадуев Саь1идан турпалхой Пет1амат а, Бусана 
а»).

2. Произведенийн тематика къастош йолу сочиненеш:
а) цхьа тема къастош («Исаева Маремин «Ирсан орам» ц1е 

йолчу роман т1ехь къинхьегаман тема»);
б) ши тема къастош йолу сочинени («Мамакаев Гаьрбин 

[«Нохчийн лаьмнашкахь» ц1е йолчу роман т1ехь доттаг1аллин а, бе­
заман теманаш»).

3. Исбаьхьаллин произведенин идейни чулацам билгалбоккхуш 
йолу сочиненеш («Хамидов 1абдул-Хьамидан «Лийрбоцурш» ц1е 
йолчу пьесин идейни чулацам». «Ошаев Халидан «Алун шераш» 
ц1е йолчу романан коьрта маь1на муха ду?» Арсанов Саь1ид-Бейн 

^романан ц1е «Маца девза доттаг1алла» хиларан хГун ба­
хьана ду?»).

4. Обзорни теми хьокъехь йолу сочинени («Нохчийн яздархойн 
^исбаьхьаллин дош Даймехкан т1ом лаьттинчу шерашкахь»).

5. Исбаьхьаллин произведенийн хорманех лаьцна йолу сочи­
ненеш:

а) жанрови башхаллаш къастош йолу сочиненеш («Мамакаев 
1аьрбин «Нохчийн лаьмнашкахь» ц1е йолчу поэмин жанрови баш­
халлаш муха ю?». «Лийрбоцурш» ц1е йолу пьеса «турпалаллин 
драма» аьлла, билгал х1унда яьккхина хета шуна?»);

б) произведенин д1ах1оттаман, сюжетан хьокъехь йолу сочине­
неш («Х1ун башхаллаш ю «Бешто» повестан д1ах1оттаман а, сю­
жетан а?». «Билгалъяха Музаев Нурдинан «Вайнахах дийцар» 
Ц1е йолчу поэмин композиции башхаллаш»;

в) меттан башхаллаш къастош йолу сочиненеш («Мамакаев



1аьрбин стихотворенешкахь исбаьхьаллин суртх1отторан г1ир- 
саш», «Мамакаев Мохьмадан «Зеламха» ц1е йолчу романан мет­
тан башхаллаш»);

г) исбаьхьаллин произведенин фольклорца йолу з1е билгал- 
йоккхуш йолу сочиненеш («Нажаев Ахьмадан «Жа1у» ц1е йолчу 
поэмин барта кхоллараллица йолу уьйр муха билгал- 
йолу»?).

6. Исбаьхьаллин литературан произведени искусствон кхечу 
форманехь йолчу произведенех юстуш йолу сочиненеш («х1ун 
башхаллаш ю Бадуев Саь1идан «Бешто» повестана а, цу т1ехь 
къоман театро х1оттийнчу спектаклана а юккъехь?»).

7. Исбаьхьаллин произведенех кхоллараллица пайдаоьцуш 
язъеш йолу сочиненеш. (Сальмурзаев Мохьмадан «Кхетаме Хьа- 
мид» ц1е йолчу дийцаран чулацам т1ехь пьеса язъе»; «Дин бел- 
лачу к1ентан йиш» олучу музыкина дешнаш язде»).

Литературан материал т1ехь язъеш йолу сочиненеш гуттар а 
бохург санна, дешархоша урокашкахь 1амочу исбаьхьаллин про- 
лзведенех пайдаоьцуш язйо. Сочинени язъеш волчу дешархочун- 
на дика хууш хила еза шаьш 1амийна йолу произведени. Иза 1е- 
мина хила веза исбаьхьаллин произведени леррина, тидам беш 
еша а, цуьнан чулацам т1ехь Kloprrepa ойлаян а. Цу т1ера хила­
маш къасто а, церан маь1на дан а. Программни произведенин 
идейни а, исбаьхьаллин а башхаллех дика кхеташ а, уьш къег- 
гина билгалъяха хууш а. Иаккха дешархочун таро хир ю сочи- 
пени т1ехь болх бан.

Сочинени язъяр хала г1уллакх ду, цунна дешархой леррина 
кечбан беза. И болх д1ахьо лакхарчу классашкахь а. Сочинени 
язъеш волу дешархо 1емина хила веза: шена хьалха х1оттийнчу 
темин ойла а йина, цуьнан маь1нех кхоччуш кхета; и тема къа- 
сторхьама оьшуш йолу материал произведени юкъара схьаэца; 
сочинении материал хьалха-т1аьхьа йоккхуш, оьшшучу кепехь 
д1анисъя; ша аьлларг ч1аг1деш йолу цитата яло; литературни ке­
пехь нийсачу, ма-хуьллу хазачу маттахь язда; ша цкъа яздинарг 
тодеш а, нисдеш а болх бан. И хаарш кхиош сочинени язъяран 
корматалла лакхайоккхуш болх бо хьехархочо лакхарчу классийн 
дешархошца.

8-чу классехь дуьххьара сочинени язъеш хьехархочо дуьйцур 
ду дешархошна иза язъяран бакъенех лаьцна, цуьнан д1ахоттам 
муха хила беза, х1ун дакъош хила деза, план муха язйо, эпи­
граф а муха хуьлу, исбаьхьаллин произведенин текстах а, кхечу 
литературах а пайда муха эца беза. Царех цхьадолу х1уманаш 
дешархошна хьалхарчу классашкахь 1амийнехь а, х1инца юха 
карладаха деза. Дика язйина йолу цхьа-ши сочинени дешархош­
ца масаллина классехь еша мегар ду, церан дикаллина т1е ти­
дам а бохуьйтуш. Т1аккха дешархоша х!инца язъян езачу сочи-

| ненин план х1оттор ю, хьехархочо rlo а деш, ерриге классо цхьаь- 
ний. Масала, Нажаев Ахьмадан «Жа1у» ц1е йолчу поэмех лаьцна 
язъечу сочинении тема а, план а иштта хила мегар ду:

Муха гайтина «Жа1у» ц1е йолчу поэми т1ехь Муцин кхетам кхиар.

План {

1. Х1ун зама ю «Жа1у» поэми т1ехь гайтинарг.
2. Муца — поэмин коьрта турпалхо:
а) «къоьлла тоьлла, х1усам йоьхна»;
б) Муца паччахьан 1едалан харцонах кхетар;
в) Сибрехахь Муцин революционни кхетам кхиар;
г) Нохчийчохь |революционни боламехь Муцас жигара дакъа- 

; лацар;
д) Муца — керла, социалистически дахар д1ах1отторехьа бол-

S чу къийсамехь;
е) Муца — колхозан куьйгалхо.
3. «Жа1у» ц1е йолчу поэми 30-чу шерашкахьлерчу вайнехан 

[ литературехь долу маь1на.
Оцу планан xlop хаттар схьа муха даста деза дуьйцур ду хье- 

| хархочо. Сочинении дакъош вовшех дозуш муха хилийта деза а 
гойтур ду.

Школашкахь ненан меттан а, литературан а хьехархоша бечу 
| балхе хьаьжча гучудолу, дукхахболчара литературан материал 

т1ехь язъеш йолу сочиненеш гуттара бохург санна, дешархойн ха- 
[ арш таллархьама язйойтуш хилар. Церан маь1на иштта гаттадар1 
; нийса дац. Сочиненеш 1аморан а, талламан а хуьлу. Литературан 
, материал т1ехь язъеш йолу сочиненеш х1окху тайпана 1алашонаш 
\ йолуш хила тарло: дешархой шаьш ешначу исбаьхьаллин произ- 

ведених лаьцна ойла ян 1амор, церан произведени къасторан кор­
маталла кхиор; произведени т1ера муьлхха а тема, я проблема 
къастош, оцу произведенин текстах нийса пайдаэца 1амор; де- 
шархсйн литературни къамел кхиор; 1амийна йолу литературни 
материал таллар. Цу тайпана, сочиненеш язъярехь хьехархочо 
хьалхайохурш 1аморан 1алашонаш ю. 1амийнарг таллар — иза 

[ сочиненеш язъяран 1алашонех цхьаъ бен яц, иза а коьрта^ 
$ ниг а яц.

Литературни материал т1ехь йолу сочиненеш язъярца цхьаь- 
I на лакхарчу классашкарчу дешархошца д1ахьо шайн тидамех, 
I шайна зеделлачух лаьцна язъеш йолу сочиненеш, оцу дешнийн 
F маь1нийца а билгалдолуш ма-хиллара, дешархошна гинчух, цар­

на хиинчух, девзинчух лаьцна хила еза. Церан дахарна, де- 
шарна юххера х1умнаш къастош хила еза уьш. Дешархойн къин­
хьегамах, классал арахьарчу г!уллакхех лаьцна хуьлу и сочине-

нет . Цара юьртан бахамехь, заводехь я муьлхха а кхечу белхан 
коллективашкахь дечу г1уллакхех лаьцна сочиненеш язъяйтар шен 
дуккха а дика аг1онаш йолуш ду.

И сочиненеш хила тарло иштта теманаш йолуш: «Тхан произ- 
Бодственни бригада», «Ас аьхка бригадехь болх бар», «Суна ду­
кха безаш болу болх», «Муха лору ас къинхьегаман адамаш».

Шайн юьртах а, юьртахойх а лаьцна сочиненеш язйойту де­
шархошка: «Лаьххьарчу шерашкахь тхан юьртахь хилла хийца­
маш», «Тхан юьртан хиндерг», «Тхан юрт а, юьртахой а», 
«Граждански а, Сийлахь-боккхачу Даймехкан а т1емашкахь да- 
къалаьцна болу тхан юЬртахой», «Суна дукха еза тхан г1ала».

Лакхарчу классашкара дешархой театре боьлху, кинофиль- 
машка хьовсу, цара йийцаре йо шайна гина телепередачаш, ху- 
дожникийн суьртийн выставкаш. Оцу искусствон произведенийн 
хьокьехь шайна хеташ дерг билгалдоккхуш сочиненеш язйойту 
дешархошка: «Муха хийтира суна Нохч-Г1алг1айн драматически 
театро х1оттийна «Яхь йолу к1ентий» спектакль, «Художникийн 
выставкехь суна хазахетта долу сурт», «Эсамбаев Махьмудан 
концертехь», «Магомаев Муслиман эшаршка ладуг1уш...», «Суна 
дукхаезаш йолу телепередача».

Юкьараллин дахарх, Даймахках, халкъийн доттаг1аллех 
лаьцна сочиненеш язйо дешархоша. Церан теманаш х1окху кепа­
ра хила тарло: «Суна хьоме бу Советски Даймохк», «Коммунизм
— иза дуьненан къоналла ю, къоначара x I o t t o  а еза иза» (В. Ма­
яковский), «Нагахь хьо ца ваг1ахь хьайн халкъацанна, хаалахь, 
декъазниг, хьо цхьалха ву» (Ш. Арсанукаев), «Адамашкахь угга- 
ре ас дика лоруш дерг», «Доттаг1аллин ницкъ». Ишттачу тема- 
нашкахула йолчу сочиненеша гойту дешархойн юкьараллин да­
харх йолу дог-ойла, церан граждански синхаамаш. Дешархой па­
триотически а, интернациональни а ойла кхиорехь а мехала ю и 
тайпа сочиненеш.

Гонахара 1алам гойтуш, 1аламехь шаьш тидам бинчух лаьц- 
иа сочиненеш язйойту дешархошка. Масала: «Б1аьстенан де», 
«Аьхка хьуьнах», «Тхо лаьмнашка дахар», «Тхан юьртара шов- 
данаш», «1алам 1алашдар массера а декхар ду».

Шайн тидамех а, шайна зеделлачух а, шаьш лайначух а 
лаьцна тайп-тайпана сочиненеш язйойту дешархошка. Кхузахь 
коьртаниг ду дешархойн 1аламах а, дуьненах а, адамийн юкъа- 
раллин дахарх а болу кхетам к1аргбар, шайн ойла йозане ер- 
зо уьш 1амор.

Лакхарчу классашкарчу дешархоша сочиненеш язъярал совна­
ха кхин тайпана кхоллараллин белхаш а язбо. Шаьш ц1ахь еш­
начу книгашна рецензеш язъян Дамабо дешархой. Шайна гинчуки- 
нофильмашна, спектаклашна отзываш язйойту. Хьехархочо, лерри­
на куьйгалла а деш, 1амабо дешархой и тайпа белхаш язба а.

Шаьш 1амош болчу литературно-критически белхийн тезисаш 
.а, конспекташ а язйойту дешархошка. Литературан учебник т1е- 
ра цхьайолчу статьяш т1ехь а болх бойту тезисаш а, конспекташ а 
х1иттайойтуш.

Дешархойн йозанан а, барта а къамел кхиор цхьаьнадог1уш 
хила деза, цхьаьний д1абахьа безаш болх бу иза.

Уьтталг1а корта 

ЛИТЕРАТУРА ХЬОЬХУШ КЛАССАЛ АРАХЬА БОЛХ БАР

Школехь литература хьехаран цхьа дакъа ду классал арахьа 
-бен болх. Дешархой кхетош-кхиорехь а, церан юкъара хаарш 
шордарехь а, культура лакхаяккхарехь а доккха маь1на ду цуь­
нан. Къоман литература дешархошна алссам йовзийтаран, бакъ- 
йолчу исбаьхьаллин произведенех кхоччуш пайдаэцийтаран, це­
ран литературни хаарш совдахаран 1алашо ю классал арахьа бе- 
!чу белхан. Ма-дарра аьлча, литературан урокийн а, классал 
.арахьарчу белхан а 1алашонаш цхьаъ ю, амма болх д1абахьаран 
форманаш тайп-тайпана ю.

Урокашкахь 1амочарел совнаха, кхийолу исбаьхьаллин произ­
веденеш йоьшу дешархоша. Шайн лаамца, литературе шайн йол­
чу шовкъашка хьожжий хоржу дешархоша шаьш ц1ахь йоьшу 
произведенеш. Литературан хьехархочо хаддаза куьйгалла латто 
деза оцу классал арахьарчу дешар т1ехь.

КЛАССАЛ АРАХЬАРА ДЕШ АР ВОВШАХТОХАР

Дешархойн исбаьхьаллин литературе йолу шовкъаш билгалъ- 
яхарна т1ера д1адоладо хьехархочо классал арахьара болх вов- 
шахтохар. Х1ун произведенеш йоьшу дешархоша? Муха кхета уьш 
шаьш ц1ахь йоьшучу книгех? Царех нийса пайдаоьций цара? Дук­
кха а йолчу произведенех шайна оьшург, шайна пайдехьа ерг 
схьакъасто хаыш царна? — боху хаттарш х1уьтту хьехархочунна 
хьалха. Оцу хаттаршна жоьпаш лохуш хьехархочо тайп-тайпана 
белхаш д1ахьо. Уьш хила тарло х1окху кепара: xlop дешархо- 
чуьнца шеца къамел дар, сочиненеш язъяйтар, анкетех пайда­
эцар.

Дешархочуьнца шеца дечу кьамелехь (индивидуальная беседа) 
билгалдоккху хьехархочо, цо муьлха книгаш йоьшу, церан маь1- 
нех кхетий иза, х1ун лехамаш бу ,цуьнан исбаьхьаллин литерату­
ра ешарехь. Дешархочуьнга иштта къамел деш хьехархо 1аламат 
к1еда-мерза хила веза. Нагахь санна иза оьг1азвахана, реза- 
воцуш, т1ечехаш хилахь дешархочо цунна ша йоьшучу книгех 
лаьцна хецца дуьйцур дац, ткъа хьехархо шен 1алашоне кхочур 
вац.

Дешархоша шаьш йоьшучу книгех лаьцна хаамаш гулбаран 
цхьа некъ бу цаьрга сочиненеш язъяйтар а. Иштта хила тарло оцу 
сочиненийн теманаш: «Х1ун тайпана книгаш еша лаьа суна», «Су­
на дукха езаш йолу книга», «Суна дукха безаш болу литературни 
турпалхой», «Сан библиотека», и. д1. кх. Сочиненеша хьехархо­
чунна таро ло дешархойн литературни хаарш к1оргеро довза.

Лакхарчу классашкахь къаьсттана б1ег1ийла ю анкетех пайда­
эца а. Анкеташ хила тарло тайп-тайпана хаттарш юкъадог1уш: 
билгалволчу яздархочун кхоллараллех, литературан цхьана жан- 
рехь йолчу произведенех, я цхьа тема къастош йолчу произведе­
нех лаьцна, литературни турпалхочун хьокъехь, и. д1. кх. Масала, 
иштта хаттарш хила тарлур ду уьтталг1ачу классехь луш йолчу 
анкеташ т1ехь:

Х1инцалерчу нохчийн литературехь хьуна дика хеташ йолу 
книга. Х1унда хета иза дика?

«Орга» альманахан аг1онаш т1ехь х!ун произведенеш ешна 
ахь? Муха хийтира хьуна уьш?

Прозех, поэзех дукха муьлхарг йоьшу ахь? Дийца хьайна ду- 
кхавезаш волчу х1инцалерчу поэтан (прозаикан) кхоллараллех 
лаций.

Т1аьххьарчу шарахь ахь ешна произведенеш муьлхарш ю?
Вайзаманхойн васташ кхуллуш йолчу произведенех хьайна ха- 

захеттарш йийца.
Маца, муха йоьшу ахь книгаш?
Айхьа исбаьхьаллин произведени йоьшуш х!ун тергалдо ахь, 

стенан тидам бо ахь?
«Ленинан некъ» газета т1ехь зорба тоьхначу литературни ма- 

териалех муьлхарш дагайог1у хьуна?
Исбаьхьаллин литературан хьокъехь йолу критически статьяш 

йоьший ахь? Ц1ераш яха айхьа ешначийн.
Театрехь муьлхачу спектаклашка хьаьжна хьо?
Телевиденехула йолчу литературни передачашка хьожий хьо? 

Муьлхарш хаза хийтира хьуна?
Дешархойн литературни шовкъаш евзинчул т1аьхьа хьехархо­

чо .церан классал арахьарчу дешар т1ехь куьйгалла дар вовшах- 
туху. Кхеташ ду, дешархойн литератураца йолу уьйраш щхьатер- 
ipa цахилар. Хьехархочунна, масала, гучудолу: цхьаболчара к1е- 
зиг книгаш йоьшуш хилар; вукхара алсам йоьшу, амма диканаш
а, вонаш а ца хоьржуш, караеънарг д1айоьшу; кхоалг1ачарна шаьш 
йоьшучу книгийн кхоччуш маь1на дан ца хаьа. Оцу дешархойн 
кхаа тобанах х1оранца хьехархочо беш болу болх ша-тайпана хир 
бу. Хьалхарчарна книгаш ешар марздийр ду. Цаьрга кест-кестта 
хоттуш хир ву хьехархо: ахь книга эцний библиотекера? Йоьшуш 
мичхьа кхаьчна хьо? Хазахетий хьуна? И ешна ваьлча муьлхарг 
еша дагахь ву хьо? Шолг1ачу тобанан юкъабог!учу дешархошца

деш долу къамел цаьрга идейно-эстетически чулацам дика болу 
книгаш харжийтаран 1алашо йолуш хир ду. Дешархойн кхоалг1а- 
чу тобанца хьехархочо цара йоьшучу книгийн чулацамах лаьцна 
дуьйцур ду.

Цу тайпана дифференцировании болх д1абахьа хало ду, амма 
дешархошна пайда алсам хуьлу иштта болх вевшахтоьхча.

Классал арахьа еша магочу произведенийн спискаш ло дешар­
хошна. Уьш программаш т1ехь а ю. Бакъду, хьехархочо мелла а 
.а хийцамаш бан беза щарна т1ехь, коьрта долчу декъана т1еюзуш. 
Программаш т1ехь йолу спискаш дукха хьолахь хьалхо х1иттайой 
хуьлу. Уьш х1иттийнчул т1аьхьа къоман литературехь мехала 
лроизведенеш араевлла хила тарло. Хьехархочо шен дешархойн 
.хене а, литературни хааршка а хьаьжжина кечйир ю и спискаш. 
.Уьш дешархошка д1аязъяйта а еза, литературни кабинетехь а, 
школан библиотекехь а дика гуччу меттехь д1атоьхна хила а еза.

Дешархоша классал арахьа йоьшуш йолу книгаш йийца'ре яр 
кхочушдо хьехархочо. Школьни программаш т1ехь билгалдаьхна 
ду классал арахьарчу дешарх лаьцна къамел дарна лерина долу 
<сахьташ. 8-чу классехь — 2 сахьт, 9-чу классехь — 3 сахьт,
10-г1ачохь — 4 сахьт ду. Оцу урокашкахь йийца,ре йийр 

ю  дешархоша шаьш йоьшуш йолу книгаш. Хьехархочо хьалххе 
хаам бо, вай х1окху дийнахь классал арахьарчу дешаран урок хир 
ю, аша кечамбе, олий. Лакхарчу классашкахь, ши урок цхьаьна а 
тухий, д1ахьо и болх. Ишттачу урокашкахь дешархошца йийцаре 
ян мегар ду, масала, Ахматова Раисин «Дикалла» ,ц1е йолу поэ­
тически книга, Сулаев Мохьмадан «Сирла суьйре» ц1е йолу поэзин 
книга, Мусаев Мохьмадан «Тапча яьлча» ц1е йолу повесть, Исае­
ва Маремин «Ирс кхоллархой» боху роман. Кхеташ ду, ишттачу 
урокашка берриге а дешархой шаьш йийцаре ян езаш йолу книга 
>еша а ешна бог1уш хилар, дул совнаха масех дешархо къамел 
дан кечвелла хила а веза.

K H И Г А Ш Ъ Е Ш А Р Х О ЙH К О Н Ф Е Р Е Н ЦИ

Книгашъешархойн конференцеш ю классал арахьа йоьшуш йо­
лу книгаш йийцаре яран дика форма. Дакъалоцуш болчу дешар­
хошка хьаьжжина классни а, школьни а хила тарло конференцеш. 
Конференци эвсаралла йолуш, цигахь дуьйцуш дерг массарна а 
дика кхеташ а, пайдехьа а хуьлу параллетьни классашкарчу де­
шархойн шайн-шайн иза хилча. Масала, 8-чу классашкахь болчу 
дешархойн шайн конференци хилча, 10-чу классашкахь болчийн 
шайн къаьсттина хилча. Лакхарчу классашкахь книгашъешархойн 
конференцеш дукха хьолахь тематически хуьлу. Иштта теманаш 
х1итто тарло конференцешкахь: «Х1инцалерчу нохчийн литерату­
рехь къинхьегаман тема», «Музаев Нурдинан произведенешкахь 
белхалойн васташ», «Арсанукаев Шайхин поэзехь Даймехкан те­

ма», «Т1аьххьарчу шерашкахь араевллачу произведенешкахь вай- 
заманхочун васт», «Ошаев Халидан кхоллараллехь исторически 
тема».

Цхьа книга йийиаре еш а хуьлу конференцеш лакхарчу клас­
сашкахь. Масала, 8— 10-чуй классашкарчу дешархошца д1аяхьа 
тарлур ду Музаев Нурдинан «Сатийсаман ницкъ», Гайсултанов 1у- 
маран «Александр Чеченский», Окуев Шимин «Лай т1ехь ц1ен зеза- 
гаш» ц1ераш йолу книгаш йийцаре еш йолу конференцеш.

Сийлахь-боккхачу Даймехкан т1амехь фашистски Германии 
т1ехь толам баккхар даздечу хенахь Урус-Мартановски районер- 
чу 1алхан-Юьртан № 1 йолчу юккъерчу школехь ,д1аехьира конфе­
ренци: «Нохчийн литература Сийлахь-боккха Даймехкан т1ом 
лаьттинчу шерашкахь». Конференции план иштта яра:

1. Сийлахь-боккхачу Даймехкан т1еман шерашкахь исбаьхьал­
лин литературан маь1на (хьехархочун хьалхара дош).

2. Т1еман хенахьлерчу литературехь Советски Даймохк мо- 
стаг1чух 1алашбаран тема (дешархочун доклад).

3. Исбаьхьаллин произведенешкахь кхоьллина долу советски 
т1емалочун турпалаллин васт (дешархочун доклад).

4. Советски Союзан турпалхочун пулеметчикан Нурадилов 
Ханпашин а, майрачу танкистан Мазаев Маташан а васташ ли­
тературехь кхоллар (дешархочун доклад).

5. Т1еман хенахь советски адамаша тылехь бина болх литера­
турехь гайтар (дешархочун доклад).

6. Хьехархочун дерзоран дош.
Конференцехь дакъалаца лууш болчу дешархошна докладаш 

кечъян теманаш хьалххе д1аеллера. Конференци хир ю аьлла хаам 
а, цуьнан план а, доккхачу кехат т1ехь хаза яз а йина, школан 
коридор чохь а, библиотекехь а д1атоьхнера. Конференци вовшах- 
тухуш дакъалецира хьехархошиа цхьаьна библиотеко а, комсо­
мольски организащис а. 1аламат дика д1аяьхьира конференци. 
Иза лерина яра лакхарчу классашкарчу дешархошна, амма цига 
ладог1а бахка лиира 7-чу классийн дешархошна а. Школан акто- 
ви зал чохь яра конференци. Цу чохь библиотеко т1еман хенахь 
язйинчу книгийн а, Сийлахь-боккхачу Даймехкан т1еман хьокъехь 
йолчу произведенийн а выставка кечйинера.

Дешархоша шайн докладашкахь кхоччуш къастийра конфе­
ренции планехь билгалъяьхна теманаш. Хьехархочо дерзоран да- 
шехь докладийн дикалла билгал а яьккхира, дешархоша алаза 
дисинчуьнца уьш т1е а юьзира. Школан дирекцис докладчикашна 
грамоташца совг1аташ а дира.

Конференцеш мехала ю дешархойн литературни хаарш к1арг- 
дарехь а, уьш кхетош-кхиорехь а. Конференцина кечам беш дешар­
хоша леррина йоьшу исбаьхьаллин произведени, цуьнан чулацам 
т1ехь K l o p r r e p a  ойлайо цара. Доклад язъян а, нахана хьалха иза

д1аеша а 1ема уьш. Книгашъешархойн конференцешкахь дакъа- 
лацар дешархоша шайн лаамща кхочушдеш г1уллакх ду, амма* 
хьехархо хьажа веза алссам дешархой конференцешна юкъаозо^ 
уьш кечъеш цаьрга жигара дакъалацийта.

ЛИТЕРАТУРНИ КРУЖОКАШ

Классал арахьа бечу белхан эвсаралла йолуш форма ю лите­
ратурни кружокаш. Школашкахь тайп-тайпана кружокаш вовшах- 
туху. Уьш хила тарло: васт х1оттош ешаран (художественного- 
чтения) кружок; драматический; халкъан барта кхолларалла 
гулъяран а, 1аморан а кружок; литературно-кхоллараллин кру­
жок, и. д1. кх.

ВАСТ ХЮТТОШ ЕШАРАН К Р У Ж О К

Васт x I o t t o l u  ешаран кружокехь дешархой 1ема литературни 
произведенеш исбаьхьаллица, парна т1ехь дуьйцучун хаза васт 
x I o t t o i u ,  еша. Кхузахь болх бо (поэтически произведенеш (лириче­
ски а, сюжетни а стихотворенеш, баснеш, поэмаш) ешаран баш­
халлаш къастош, проза а, драматургически произведенеш а ис­
баьхьаллин кепехь еша 1амош. Кружокан куьйгалхочо исбаьхьал­
лица ешаран теоретически бакъонаш а юьйцу дешархошна, гов- 
занчаша литературни произведении васт х1оттош йоьшуш ла а ду- 
г1уьйта, магнитофонах а, пластинкех а пайда а оьцуш.

Тайп-тайпанчу жанрашкахь йолу произведенеш еша 1амабо де­
шархой. Уьш хьалххе дуьйна шен белхан планехь билгалйоху кру­
жокан куьйгалхочо.

Васт х1оттош ешаран кружокан дакъалащархошка rlo дайта 
мегар ду юьхьанцарчу классашкарчу дешархошна классал ара­
хьарчу дешар т1ехь. Кружокахоша цераи классашка а боьлхуш, 
йоьшур ю |царна езаелла йолу исбаьхьаллин произведенеш. Иза 
пайдехьа ду кружокан дакъалацархошна шайна а, царна го шаьш 
бечу белхан мехалла. Васт x I o t t o i h  ешаран кружокаша дакъалоцу 
школехь хуьлчу литературни суьйренашкахь а, лахарчу классашца 

•д1ахьочу литературни 1уьйренашкахь а, ткъа иштта школехь а„ 
районехь а вовшахтухучу литературни олимпиадашкахь а.

Д РАМА Т И Ч Е С К И  К Р У Ж ОК

Драматически кружокехь дешархой коьрта долчу декъана дра­
матургически произведенех Kloprrepa кхета а, уьш сцени т1ехь 
х1итто а 1ема. Лакхарчу классийн дешархойн оцу кружокехь мел­
ла а актерски а, сценически а хаарш а кхоллало.

Драматургически произведенех Kloprrepa кхета а, церан пер­
сонажийн ролаш ловзо а 1амабо кружокан дакъалацархой. Школь- 
ни сцени т1ехь литературни произведенийн инсценировкаш йо, ке-

гий льесаш х1иттайо кружоко. 1алхан-Юьрта № 1 йолчу юк­
къерчу школан драматически кружокан дакъалацархоша дика 
д1адехьира Хамидов 1абдул-Хьамидан «Лийрбоцурш» ц1е йолчу 
турпалаллин драми т1ера сценаш х1иттор. Урус-Мартановски 
районехь самодеятельностан хьажар д1ахьош а кхиамца х1оттий- 
ра дешархоша оцу драми т1ерачу сценех лаьтташ йолу спектакль. 
Пьеси т1ехь спектакль x I o t t o  шаьш кечамбеш, кружокан дакъала- 
цархой Нохч-Г1алг1айн драматически театре бахара «Лийрбо­
цурш» спектакль цигахь x I o t t o u i  хьовса. Спектакль чекхъяьлча ар- 
тисташца цхьаьнакхийтира, цара хьехамаш а бира дешархошна. 
Цул т1аьхьа а хаддаза уьйр латтийра кружоко театраца.

Муьлххачу а драматически кружокан а хила еза театраца 
уьйр, иза 1аламат мехала ду кружокан дакъалацархойн говзалла 
кхиарехь.

Школьни драматически кружокан репертуар лерина x I o t t o  еза 
куьйгалхочо. Пьесаш дешархойн х1итто ницкъ кхочу ерш а, царна 
пайдехьа хинъерш а ха.ржа еза.

Драматически кружоко жигара дакъалоцу школан литератур­
ни дахарехь. Юьртан клубехь, предприятешкахь, совхозехь белха- 
лошна хьалха х1итто а тарло кружокахоша шайн спектаклаш.

ХАЛКЪАН БАРТА К Х ОЛ Л А РА ЛЛ И Н  К Р У Ж ОК

Халкъан барта кхоллараллин кружок ю шен доккха маь1на до­
луш. Дешархошна барта произведенеш йовзийтаран а, езаялийта- 
ран а 1алашо ю оцу кружокан. Ярташкахь нахана юкъахь х1инца 
а дуккха а ю д1аязъяза а, зорба тохаза а йолу барта произведе­
неш. Уьш д1аязъяр а, гулъяр а 1аламат мехала г1уллакх ду. Цун­
дела кружокан дакъалацархошна хьалха лаьтташ ю шайн юьрта- 
хошна хууш йолу барта произведенеш д1аязъяран 1алашо а.

Кружокан болх х1окху кепара вовшахтоха мегар ду.
1. Кружокан хьалхарчу занятешкахь куьйгалхочо дешархошна 

дуьйцур ду халкъан барта кхолларалла 1аламат йоккха мехалла 
йолуш хилар. Барта произведенешкахь халкъан лаамаш, сатийса- 
маш, къоман г1иллакхаш, оьздангалла билгалйолуш хиларх лаьц­
на дуьйцур ду хьехархочо. В. И. Ленина барта кхолларалла док- 
кхачу маь1нийн лерина хилар хоуьйтур ду дешархошна.

Нохчийн халкъан ба!рта кхоллараллин жанраш а йовзуьйтур 
ю (туьйранаш, иллеш, эшарш, дийцарш, ира аларш, кицанаш, xle- 
тал-металш), барта произведенийн чулацаман а, исбаьхьаллин а 
башхаллех лаь/цна а дуьйцур ду.

2. Барта произведенеш д1аязъяран бакъонаш йовзуьйту кру­
жокан дакъалацархошна. Тидам т1ебохуьйту xlop произведени 
д1а маца а, мичахь а язйина, д1аязйинчуьнан фамили а, щ1е а, 
йийцинчуьнан фамили а, ц1е а, цуьнан хан а, адрес а д1аязда де- 
.заш хиларна.

3. Шайн юьртахь барта произведенеш хууш а, юьйцуш а болу 
нах а лохий, цаьрца уьйр тосу кружокан дакъалацархоша.

4. Барта произведенеш шайна йийца а юьйцуьйтуш, уьш юха 
д1аязйо дешархоша. Магнитофонах пайдаэца а тарлур ду и болх

■ д1ахьош. Шаьш д1аязйина йолу произведенеш кружокан заня- 
|  тешкахь йийцаре йо дешархоша. Кружокан куьйгалхочо тидам 
I т1ебохуьйту произведенеш д1аязъяран бакъонаш дешархоша ларъ- 
I  яран хьелаш къасторна а.

5. Шаьш гулйинчех уггаре мехала произведенеш схьа а хор- 
жий, царех куьйгайозанан сборникаш кечйо кружокан дакъала-

I цархоша. Уьш хила тарло туьйранийн сборник, иллийн сборник,.
- эшарш т1ехь йолуш сборник, кицанийн, х1етал-металийн сборник. 

Нагахь санна кружоко гулйина барта кхоллараллин материал 
xlop жанран а шен сборник кечъян тоьуш яцахь, ийначу произве­
денех лаьтташ йолу цхьа сборник кечъян а мегар ду.

Ба.рта кхоллараллин кружоко материал лур ю школехь арахоь­
цуш долчу пенан газете а. Я кхин а дика хир ду кружоко арахоь- 

, цуш шен газета хилча. Цу т1ехь кружокан дакъалацархоша беш 
| болу болх а буьйцур бу, гулйинчех цхьайолчу произведенешна 
[ зорба а тухур ю.

Л И Т Е Р А ТУ Р Н О - К Х О ЛЛ А Р А ЛЛ И Н КР У Ж ОК

Литературно-кхоллараллин кружок ю шен башхалла йолуш. 
Кхузахь дакъалоцуш хуьлу исбаьхьаллин литературехь шайн ниц- 
къаш толлуш болу дешархой. Лакхарчу классийн дешархошна 
юкъахь хуьлу стихаш, дийцарш, кегий пьесаш язъеш а, язъян rlep- 
таш а болу дешархой. Царна rlo даран, деран кхоллараллин кор­
маталла кхио хьажаран 1алашо ю литературно-кхоллараллин 

I  кружокан.
Х1окху кружокехь дешархошна литературан теорех долу 

К хаарш ло. Дешархошна масаллина, баккхийчу яздархойн исбаь- 
I хьаллин произведенеш къастош, церан идейно-эстетически чула- 
§  цам толлуш болх а д1ахьо.

! Кружокан дакъалацархоша язйина йолу произведенеш йийца- 
> ре а еш, царна т1ехь болх бар ду кхузахь кхочушдечу г1уллакхех 
I  коьртаниг. Кружокехь дакъалоцуш хуьлу суьрташ дахкаран кор- 
I  маталла йолу дешархой а. Царна литературни произведенешна 

1 иллюстрацеш яхка 1ама a rlo дан деза.
Литературно-кхоллараллин кружокан дакъалацархой хуьлу 

I дукха хьолахь школан пенан газетан редколлегехь берш. Цара

! школан дахарх лаьцна материалаш латтайо газетана, кхечара елла 
материалаш то а еш, газетана т1етоха кеч а йо.

Кружоко арахоьцу куьйгайозанан альманах я журнал. Цу т1ету- 
ху дешархоша язйинчех тоьлашха йолу произведенеш. Кружокан 
дакъалацархоша шайна гинчу спектаклех, фильмех, шаьш ешна-

чу книгех лаьцна статьяш, рецензеш язйо, книгашна иллюстрацеш 
йохку, уьш пенан газета т1е я журнал т1е тоха тарло. Литератур­
ни журнал дешархоша ехкинчу иллюстрацешца арахецча дика ду.

Литературно-кхоллараллин кружоко уьйр таса еза республи- 
керчу яздархошца. Школехь яздархошца цхьаьнакхетар вовшах- 
тохарехь доккха дакъалоцу кружокахоша.

Ш КОЛЕХЬ ЯЗДАРХОШ ЦА ЦХЬАЬНАКХЕТАР

Яздархошца цхьаьнакхетар 1аламат хазахета дешархошна. 
Цара сатосу яздархой школе бог1ур бу аьлла де т1екхачаре. Де­
шархойн литературе болу безам лакхабоккху яздархошца хуьлчу 
цхьаьнакхетарша. Яздархой школехь гар а, цаьрца къамелаш дар 
а, авторша шайн произведенеш йоьшуш а, юьйцуш а ладог1ар а 
1аламат пайдехьа ду дешархошна. Дукхаха болу дешархой, шайна 
яздархо гича, цуьнга ладоьг1ча, цуьнан книгаш а лохуш, уьш йоь­
шуш хуьлу, нагахь санна хинццалц шаьш церан тидам ца бинехь а.

Яздархошца цхьаьнакхетар д1адахьарна хьалххе дуьйна кечам 
бо школехь. Литературан хьехархоша а, классни куьйгалхоша а, 
библиотеко а, комсомолан комитето а цхьаьний д1ахьо и кечам- 
бар. Школехь литературни выставка кечъян мегар ду. Нохчийн 
меттан а, литературан кабинета чохь а, школан коридора чохь а 
литературни стендаш кечйо. Школьни газета а, литературни кру- 
жокийн газеташ а арахоьцу. Классни сахьташкахь а, классал 
арахьарчу дешаран урокашкахь а школе бог1уш болчу яздархойн 
дахарх а, кхоллараллех а дуьйцур ду, церан произведенеш а йоь- 
шур ю. Ерриге а литературни кружокийн болх а жигарабок- 
кхур бу.

Яздархошца цхьаьнакхетарна кечамбаран мур — иза дешар­
хойн литературе болу безам алсамбаккхар, церан литературни 
хаарш шордар б1ег1ийлаш кхуллуш мур бу, дунах школехь пай­
даэца а беза. Ткъа, яздархошца цхьаьнакхетар дешархойн деза 
де ду, 1аламат щарна мехала а долуш. Школа чекхъяьккхинчул 
т1аьхьа а дуккха хенахь царна дагахь лаьтта и -цхьаьнакхетар, 
яздархоша шайца дина къамелаш.

ЛИТЕРАТУРНИ СУЬЙРЕНАШ

Школехь литературни суьйренаш д1ахьо дукха хьолахь цхьа­
на яздархочун юбилей билгалйоккхуш я цхьа билггал йолчу ли­
тературни темина лерина. Литературни суьйренаш хила тарло 
Бадуев Саь1идан, Мамакаев Мохьмадан, Сулаев Мохьмадан, Ах­
матова Раисин, кхиболчу яздархойн кхоллараллех лаьцна, я ишт­
та теманаш йолуш: «Нохчийн литературехь В. И. Ленинан а, Ок­
тябрьски революции а теманаш», «Х1инцалерчу яздархойн про­
изведенешкахь комсомольцийн васташ». Литературан суьйре ер-

|К риге а школан мероприяти ю, цунна кечамбеш, дешархойн ерриге 
Т организацийша, библиотеко, шионервожатийша, классни куьй- 
I  галхоша, дукхаха болчу хьехархоша а дакъалоцу. Къаьсттана 
I  жигара дакъалоцу литературни суьйренашна кечамбарехь а, иза 

|1  д1аяхьарехь а, литературни кружокаша. Васт x Iottoih ешаран 
I  кружокехь болчара суьйренехь исбаьхьаллица еша произведенеш 
|  (стихаш, дийцарш, яккхий произведенеш елахь щеран дакъош) 
I  кечйо. Драматически кружоко инсценировка, сценка я спектакль 
I кечйо. Халкъан барта кхоллараллин кружокан дакъалацархоша 
j  литературни суьйренна барта произведенеш кечйо (ира аларш
■ дийцар, эшарш лакхар, илли алар, кицанаш, х1етал-металш кеч- 
|д а р ) .  Нагахь санна цхьана яздархочун кхоллараллина лерина ли- 
f  тературни суьйре елахь, кружокаша кечамбийр бу оцу яздархочун 

произведенешкахь барта кхолларалло д1алоцучу меттигах лаьцна 
I  дийца.

Литературно-кхоллараллин кружокан дакъалацархоша шайн 
f  произведенеш а кечйо литературни суьйренна, ткъа иштта суьйре- 
[ нехь д1айоьшу йолу коьрта доклад а кечйо хьехархочуьнан 
г г1оьнца.

Литературни суьйре д1аяхьар тайп-тайпанчу кепара кхочушдо. 
г Масала, Мамакаев Мохьмадан кхоллараллина лерина йолу суьй- 
xf ре иштта д1аяхьа тарлур дара.

1. Мамакаев Мохьмадан дахарх а, кхоллараллех а лаьцна йо- 
| |  ду доклад.

2. Яздархочун произведенеш дешархоша ешар.
3. Цуьнан произведенеш т1ехь х1оттийна йолу викторина 

К д1аяхьар.
4. Поэтан стихашна т1ехь яьхна эшарш лакхар.
Суьйре хуьлчу зал чохь яздархочун доккха сурт а, цуьнан 

I  книгийн выставка а хир ю. Кхузахь хир ю Мамакаев Мохьмадан 
В кхоллараллих язйина йолу статьяш а, книгаш а, дешархоша яз- 
I  дархочун произведенешна ехкина иллюстрацеш елахь, уьш а.

Литературни суьйре чекхъяьлча, иза кечъярехь а, д1аяхьарехь 
1 а алссам дакъалаьцна болу дешархой школан куьйгалхоша цхьа- 
р  на кепара билгалбаха мегар ду (грамоташца, книгашца совг1ат

|[деш, я кхечу кепара).
Литературни суьйренаш школехь д1аяхьар чолхе а, дуккха а 

кечам бан безаш г1уллакх ду, амма дешархой кхетош-кхиорехь, 
царна ненан меттан литература езаялийтарехь мехала г1ул- 

I лакх а ду.

ЛИТЕРАТУРН О-КРА ЕВЕДЧЕСКИ  БОЛХ

Литературно-краеведчески болх а бу дешархойн хаарш алсам-
I дахарехь а, уьш кхетош-кхиорехь а яккхий таронаш шеца йолуш. 
[ Литературно-краеведчески балхо дешархойн шайн Даймахках

149



долу хаарш шордо, литературан дахарца йолчу уьйрех кхета а, 
яздархойн кхоллараллех дозаделла долу г1уллакхаш довзарна а 
б1ег1ийлаш кхуллу.

Литературно-краеведчески белхан эвсаралла сов йолу иза 
классехь бечу балхаца цхьаьна д1ахьош хилча. Бадуев Саь1идац 
кхолларалла 8-чу классехь 1амочу хенахь, тарлур ду дешархой 
яздархочун дахарх а, кхоллараллих а йозаелла йолчу меттигашка 
экскурсе бига. Уьш ю Грозный-гТалахь а, Урус-Мартанехь а. 
Вайн республикан столицехь Московский, Пролетарский урамаша 
вовшийн хадош биъ некъ къаьсттачу ,меттехь лаьтташ долу № 8/26 
йолу ц1енош ду яздархочун ц1арах дозаделла. Царна т1етоьхна 
мемориальни у ду: «Х1окху ц'1еношкахь вехаш а, болх беш а Iий- 
на 1929 шарера 1938 шаре кхаччалц яздархо Бадуев Саь1ид Сулей­
манович — нохчийн советски исбаьхьаллин литературан бухбил- 
лархо». Оцу ц1еношна гена боццуш яздархочун ц1арах болу урам 
а бу. Урус-Мартанехь № 7 йолчу юккъерчу школан зал чохь лаьт­
таш Бадуев Саь1идан доккха скульптурни сурт ду. Дешархой яз­
дархочун музей вовшахтухуш а бу оцу школехь. Бадуев Саь1идан 
ц1арах урам а бу Урус-Мартанехь а. Дешархой экскурси а бигина, 
оцу меттигашкахула чекхбаха мегар ду. Хьехархочо дика кечам 
а бина экскурсехь дуьйцур ду дешархошна оцу меттигийн мехал- 
лех лаьцна. Масала, Грозный-г1алахь Бадуев Саь1идан мемори­
альни у т1ехь долчу ц1еношка экскурси йича хьехархочо дуьйцур 
ду, 1929—1938 шерашкахь ша язйина йолу произведенеш яз­
дархочо оцу ц1енош чохь язйина хиларх лаьцна. Кхузахь Бадуев 
Саь1ид волчу гуллуш хилла цуьнан накъостий, яздархой. Нохчийн 
къона литература кхиарх лаьцна къамелаш деш, шайн керла про­
изведенеш йоьшуш, йийцаре еш хилла цара. Мамакаев Мохьма­
да шен дагалецамашкахь дуьйцу, цкъа шаьш чу а дигна, Баауевс 
шайна «Ца1ебина зуда ялор» ц1е йолу забаре пьеса ешар. «Пье- 
сехь дакъалоцуш болчийн шен-шен забар а х1оттош, аз айдеш, я 
лахдеш йоьшура цо иза. К1ордор ца хаалуш, синкъерамехь д1а- 
яхара тхуна Саь1ида и ешна хан», — бохуш, яздо М. Мамакаевс.

Бадуев Саь1идан скульптурни сурт долчу Урус-Мартановски 
№ 7-чу школе экскурси дахча, хьехархочо дуьйцар ду яздархочун 
ц1е, цуьнан кхолларалла тахана а халкъо лоруш, яздархочун сий 
деш хиларх лаьцна.

Краеведчески болх д1абахьа мегар ду, яздархоша шайн произ­
веденешкахь гайтина йолу меттигаш дешархошна йовзуьйтуш а. 
Масала, Бадуев Саь1ид «1адат» бохучу произведени т1ехь Орга- 
нан чожахула Шуьйта боьду некъ гайтина, оцу меттигийн исбаь- 
хьа 1аламан суьрташ дехкина.

Шаьш дехачу юьртара схьаваьлла ц1еяххана яздархо велахь, 
цуьнан дахарх а, кхоллараллех а йозаелла йолу литертурни ма­
териалаш гулъеш а, уьш 1амош а болх д!ахьо дешархоша. Йок-

кхачу Атаг1арчу школашкахь б1ег1ийла ю Нажаев Ахьмадан, Саль- 
мурзаев Мохьмадан, Хамидов 1 1абдул-Хьамидан, Ошаев Халидан 
дахарх а, кхоллараллех а лаьцна краеведчески болх д1абахьа. 
1алхан-Юьрта|рчу дешархойн таро ю Исаева Маремин кхолларал­
лин биографих, халкъан хьехархо хиллачу цуьнан ден Хакишев 
-Солтин дахарх талламаш бан, Ачхой-Мартанерчу дешархойн — 
Мамакаев Мохьмадан, Надтеречни районехь — Мамакаев 1аьр* 
'бин, Айсханов Шамсуддинан, Шеларчу дешархойн—Гайсултанов 
1умаран, Жимчу Атаг1ахь—Арсанов Саь1ид-Бейн, Белг1атойн-Эв- 
лахь — Музаев Нурдинан, Хоттанехь—Муталибов Зайндин, Эли- 
станжахь — Дудаев 1абдин дахарх а, кхоллараллех а болу крае­
ведчески болх д1абахьа.

Вайн школашкахь яккхий таронаш ю ненан меттан литерату­
ра хьоьхуш беш болу краеведчески болх оьрсийн литература хьоь­
хуш бечу балхаца уьйр тосуш д1абахьа, А. С. Грибоедов, М. Ю. 
•Лермонтов, Л. Н. Толстой, А. С. Серафимович, А. М. Горький. 
Нохчийчохь хиларх йозаелла йолу материалаш лахар а, гулъяр а 
1аламат мехала ду. Оьрсийн яздархойн произведенешкахь вайне­
хан къоман г1иллакхаш, фольклор, Нохчийчоь гайтаран хьелаш 
•билгалдохуш болх вовшахтоха а дуккха а материал ю. Масала, 
А. С. Пушкинан, М. Ю. Лермонтовн, Л. Н. Толстойн, А. А. Фетан 
произведенеш. Дешархойн интернациональни ойла кхиорехь ме­
хала бу и тайпа болх.

Литературни а, исторически а краеведенина юкъабог1уш лара 
мегар ду шайн юьртан истори язъяран 1алашонца материалаш 
лохуш дешархоша д1ахьош болу болх. Дика вовшахтоьхна, хье­
хархочо говза куьйгалла а деш, и болх д1абаьхьча, шайн юьртан 
истори язъярехь дуккха а пайдехьа материалаш кечйо дешархоша.

Цхьайтталг1а корта

ЛИТЕРАТУРАН ХЬЕХАРХО А, МЕТОДИЧЕСКИ БОЛХ А

1аламат жоьпаллин бу хьехархочун болх. Халкъан уггаре а 
коьрта хазна — т1екхуьуш йолу т1аьхье — ю цунах тешийнарг.

«Кегийрхошна дешар 1аморан а, уьш кхетош-кхиоран а чолхе 
декхарш кхочушдар къастамаллин декъана дозуш ду хьехархочух, 
иза идейни тешна хиларх, цуьнан корматаллин говзаллех, эруди- 
цех, культурах.

Халкъан хьехархо—къоначу стеган духовни дуьне кхоллархо, 
шен уггаре а хьомениг, уггаре а мехалниг — бераш, шен дегайов- 
хо, шен хиндерг юкъаралло шех тешош волу цуьнан тешам белла 
стаг ву. Оцу уггаре а оьздачу а, уггаре а халачу а корматалло 
цунна шен дахар д!аделлачу стагера лоьху ойланан хаддаза йолу

кхолларалла, цо к1ад (ца луш болх бар, 1аламат йоккха син ко- 
маьршалла, бераш дукхадезар, ^уллакхНа доза доццуш тешаме 
хилар. Т1екхуьуш долу чкъоьрнаш кхетош-кхиорехь ша-шен ца 
кхоочу а, ша цунна муьт1ахь волчу а къинхьегамца хьехархочо 
шена даьккхина шен халкъо даггара баркалла алар а, сий-ларам 
бар а. Советски хьехархойн дуккха а миллионни отряд вайн мех- 
кан дозалла а, кегийрхой кхетош-кхиорехь партии тешаме г1ортор 
а ю»,1 аьлла, билгалдаьккхина школан реформин коьртачу не­
къаш т1ехь.

Шен хилла хьехархо дукха хенахь дагахь лаьтта стагана. Ми­
ла ву вайх хьехархой дага ца бог1уш? Церан г1иллакхех, оьздан- 
галлех, хазачу амалех, к1орггерчу хаарех цец ца вуьйлуш? Хье­
хархочо шен дахарца а, шен оьздангаллица а лар юьту дешархойн 
дегнашкахь. Доккха маь1на ду хьехархочун дешархой кхетош-кхио­
рехь а, царна хаарш даларехь а. Оцу т1ехь къаьсттана жоьпал- 
лин ву литературан хьехархо. Литература 1амош дешархошна го 
адамийн юкъаметтигаш, дахарехь долу дика а, вон а девза. Ли­
тературан хьехархочо исбаьхьаллин произведенеш йоьшуш, цар­
на т1ера проблемаш, васташ, дахаран суьрташ къастош, дешар­
хой 1амабо диканиг, сийлахьниг ч1аг1да, вочунна, сийсазчунна 
дуьхьал къийсам латто. Дахарера хазниг, исбаьхьниг т1еэца, иза 
кхид1а дебо 1амабо дешархой. Лакхарчу классашкара дешархой 
мелла а дахар девзаш, адамийн амалех мелла а кхуьуш хуьлу. 
Царна лаьа литературан хьехархочо шайгахь кхиош йолу дика 
амалш шайн хьехархочуьнгахь ган. Цуьнан васт, цуьнан амалш, 
шуьйра хаарш дешархошна масалла хуьлий лаьтта. Лаккхара 
культура а йолуш, шуьйра хаарш а долуш, ша хьоьху предмет 
дукха а езаш, иза дика а хууш хьехархо велахь, и дешархошна 
дукха а веза, цо хьоьхуш дерг реза хуьлий 1ама а до. Иштта 
волчу хьехархочун г1иллакх-амалш т1еэца, цунах тера хила 
г1оьрту дешархой. Сийлахь-воккхачу Л. Н. Толстойс баьхна: 
«Лаьий хьуна 1илманца дешархо кхетош-кхио, деза айхьа хьоьхуш 
долу 1илма, довза иза, дешархошна везар ву хьо а, дезар ду 1ил- 
ма а, ткъа хьоьга уьш кхетош-кхиа а лур бу, амма хьуна хьайна 
а ца деза-кх хьоьхуш долу 1илма, хьо мел хьеха г1ертарх а А л ­
манс кхетам лур бац дешархошна»2.

Хьехархочунна т1ехь ду дешархой диалектико-материалисти­
чески кхетамехь, коммунистически г1иллакх - оьздангаллица, 
к1орггерчу идейни темашца кхиор. Ша xlop денна д1ахьочу бал­
ха т1ехь хьехархо хаддаза т1етевжаш хир ву марксизман-лени- 
низман бухбиллархойн белхашна, литературах, искусствох, шко­
лах лаьцна болчу партии, правительствон сацамашна.

1 «Ю къарчу дешаран а, корматаллин а школан реформин коьрта некъаш».— 
Ленинан некъ, 1984. 18 апрель.

2 Толстой JI. Н. Полное собрание сочинений, т. 8. М., 1952, с. 245.

\ Ненан меттан литературан хьехархочунна дика хаа еза къо- 
fi ман литература а, культура а. Литература кхиар хаддазчу тида- 
| |  мехь хир ду цуьнан. Нохчийн литература къона ю, иза кхуьуш
II хиларе терра арайовлу керла произведенеш, шен хеннахь уьш 
К  йоьшуш а, царех мехала йолчех дешархошка пайда оьцуьйтуш 

г а хир ву иза. Къоман литературехь арабовлу литературоведче­
ски а, критически а белхаш бевзаш а, царех пайда оьцуш а хир 
ву. «Орга» альманах а, «Ленинан некъ» газета а хьехархочо 
кхечу периодически изданешца цхьаьна шена гуттура а яздеш 
хуьлу. Телевиденехула, радиохула хуьлчу литературни переда- 
чийн, театральни постановкийн тидам бо цо.

Сийлахь-йоккха оьрсийн классически а, советски а литерату­
ра къаьсттана дика хууш хила веза ненан меттан литературан 
хьехархо. Вежараллин къаьмнийн литератураш а, дуьненан про- 
грессивни литература а йоьшуш а, евзаш а хир ву иза. Оьрсийн 

рлитературоведени, литературни критика 1аламат мехала ю нох- 
I  чийн литературан хьехархочунна. Журналаш: «Вопросы литера- 
Г туры», «Литературное обозрение», газеташ: «Литературная газе- 
I та», «Литературная Россия», «Советская культура» хьехархочо 

даиманна доьшу. Методически журналаш: «Литература в шко­
ле», «Русский язык в национальной школе» нохчийн литературан 
хьехархочо шайх Kloprrepa пайдаоьцуш хир ду. Вай лакхахь 
хьахийна долу журналаш, газеташ мехала ду хьехархочун 1ил- 
манан-теоретически а, методически а хаарш к1аргдарехь, лакха- 
дахарехь.

Хьехархочунна коьрта ду шен предмет, литература дика хаа- 
рал совнаха, иза д1ахьехаран корматалла Kloprrepa карайирзина 
хилар. Литература хьехаран методика дика хаар т1ехь ду цунна, 
хаддаза шен профессиональни говзалла лакхаяккхарна т1ехь 
болх беш а хир ву иза. Нохчийн литература хьехаран хьокъехь 
арайовлу ерриге а материалаш, книгаш, статьяш леррина 1алаш 
а еш, щарех кхоллараллица пайда оьцур бу цо.

Ша хьоьхуш болу дешархой юххера бовза беза хьехархочун­
на, церан амалех, ойланех кхиа хьажа веза и. Кхузахь цо пай­
даоьцу психологии 1ил-манах.

Хьехархочун къамел, цо книга ешаран кеп, цуьнан йоза, иза 
дешархошка вистхиларан хат1, щуьнан куц-кеп — и дерриге а 
дешархоша тергал деш ду, оцу дерригена а маь1на до хьехархо­
чо царна 1аткъам барехь.

Цу тайпана, хьехархо ша а хаддаза 1емаш, шен хаарш лакха- 
t  дохуш, кхуьуш хир ву. Литературан хьехархо шен говзалла ла- 
|  кхаяккхархьама исбаьхьаллин литературехь литературоведенехь, 
I методикехь гучудолучу керлачун тидам беш, цунах кхуьуш, литера- 
I тура хьехарехь кхечарна зеделлачух пайдаоьцуш, шен белхан 
I анализ еш хила веза.

,

Шен хаарш лакхадахарехь ша бечу белхан план хуьлу хье­
хархочун. Плано rlo до и болх цхьанаэшшара д1абахьа. План 
дукха хьолахь кхаа декъах лаьтташ хуьлу: идейно-политически 
кхетам лакхабаккхар; 1илманан-теоретически хаарш садахар; ме 
тодически, психологически, педагогически хаарш к1аргдар. Оцу 
кхаа декъехь ша дан леринарг д!а а яздой, иза кхочушдаран тера- 
хьаш билгалдоху хьехархочо план т1ехь. Т1аккха оцу планаца 
ша дан леринарг кхочуш а до.

Школехь вовшахтуху хьехархойн говзалла лакхаяккхаран 
болх, методически болх. Цуьнан шен форманаш ю. Литература 
хьехарехь зеделлачух пайда зцийтархьама а, хьехархошка вов- 
шашка rlo дайтаран 1алашо йолуш а школехь кхочушдо хьехар- 
хой вовшийн урокашка бахийтар. Цхьана четвертана я эхашарна 
график а х1оттайой, вовшийн урокашка боьлху хьехархой. Шаьш 
урокехь хиллачул т1аьхьа, цхьана а кхетий, йийцаре йо иза. Пай­
дехьа хуьлу хьехархошна вовшийн урокехь хилар, шайна гина: 
диканиг схьаоьцу, ледарчух ларбала хьовсу.

1аламат пайдехьа ду литературан хьехархочунна школехь вов 
шахтухуш йолчу нохчийн меттан а, литературан а хьехархойн 
методически щхьаьнакхетараллехь дакъалацар. Методически 
цхьаьнакхетаралло кхочушдо школерчу нохчийн меттан а, лите­
ратуран а хьехархойн болх цхьаьнабог,1уш вовшахтохар, царна 
шайн педагогически а, методически а говзалла лакхаяккхарехь 
rlo дар. Школехь д1ахьош болу методически болх эвсараллица 
хилийтаран 1алашо ю щуьнан. Хьехархойн методически цхьаьна- 
кхетараллин дакъалацархоша школехь нохчийн мотт а, литерату­
ра а хьехарехь зеделларг гул а деш, цунах массаьрга а пайдаоь- 
цуьйту; методикехь керланиг хьехархошна юкъадаржадо, уьш вов­
шийн урокашка бахийтар вовшахтуху; дешархойн нохчийн мет­
тан а, литературан а хаарш талларехь оьшуш болу белхаш кеч- 
бо; хаарш талларан жам1аш дийцаре а деш, кхид1а бан безачу 
белхан хьесап до факультатив а, классал арахьа бен болх а вов- 
шахтоха rlo до. Методически цхьаьнакхетаралло шен болх плана­
ца дахьо, план х1оттако эхашарна я шарна. Четвертехь цкъа я 
шозза д1ахьо цхьаьнакхетаралло шен заседанеш. Цигахь дийца­
ре до нохчийн мотт а, литература а хьехарехь коьрта маь1на до­
лу г1уллакхаш.

1алхан-Юьртара № 1 йолчу юккъерчу школан нохчийн мет­
тан а, литературан а хьехархойн методически цхьаьнакхетарал- 
лин белхан план ялайо вай кхузахь. Иза т1ехдика ю аьлла ялош 
яц, амма билггалйолчу школехь методически цхьаьнакхетаралло- 
билггалчу хенахь д1абаьхьначу белхан план ю. Xlop школехь 
шайн дешаран а, методически а хьелашка, хьехархойн корматалле 
хьаьжжина д1ахьур бу и болх.

НОХЧИЙН МЕТТАН А, ЛИТЕРАТУРАН А ХЬЕХАРХОЙН 
МЕТОДИЧЕСКИ ЦХЬАЬНАКХЕТАРАЛЛИН БЕЛХАН ПЛАН

(1алхан-Юьртара № 1 йолу юккъера школа,
1982—1983 дешаран шо)

Х ь а л х а р а  з а с е д а н и  
(сентябрь)

1. Д1адаханчу дешаран шарахь нохчийн меттан а, литературан а хьехар­
хойн методически цхьаьнакхетаралло бинчу белхан жам1аш а деш, карарчу 
хенахь хьалха лаьтта декхарш дийцаре дар.

2. Хьехархойн белхан планаш йийцаре а еш, ч1аг1ъяр:
а) нохчийн мотт а, литература хьехаран календарно-тематически планаш;
б) факультативни занятийн календарно-тематически план;
в) нохчийн мотт а, литература а хьоьхуш, классал арахьа бечу белхан 

план;
г) меттан а, литературан а кружокийн белхан планаш.
3. Кху шарахь xlop хьехархочо а шена къасто хаьржина методически 

теманаш ч1аг1ъяр.
4. Нохчийн меттан а, литературан а хьехархойн методически цхьаьнакхе- 

тараллин план йийцаре а йина, ч1аг1ъяр.

Ш о л г 1 а  з а с е д а н и  
(ноябрь)

1. Нохчийн литературан а, меттан а урокашкахь дешархой интернацио- 
нальни, патриотически ойланехь, г1иллакх-оьздангаллица кхетош-кхиор 
(доклад).

2. 5—б-чуй классашкахь дешархойн ненан меттан къамел кхиор (зедел­
лачух лаьцна хаамбар).

3. 4—5-чуй классашкарчу дешархойн нохчийн меттан, литературан тетра- 
даш ка хьовсар.

К х о а л г 1 а  з а с е д а н и  
(январь)

1. 6—7-чуй классашкахь дешархоша нохчийн меттан а, литературан а уро­
каш кахь шаьш бечу белхан эвсаралла саяккхар (доклад).

2. 8— 10-чуй классашкахь сочиненеш язъяран баш халлаш (зеделлачух 
хаамбар).

3. 6-чу классашкарчу дешархойн тетрадаш ка хьовсар.

Й о ь а л r l a  з а с е д а н и  
(март)

1. Нохчийн меттан а, литературан а урокашкахь дешархой къинхьегамна 
т1ера болуш кхиор (доклад).

2. Литературан урокашкахь стихотворенеш 1аморан цхьайолу баш халлаш 
(зеделлачух лаьцна хаамбар).

3. Школехь хинйолчу педагогически чтенешна докладаш  схьакъастор.

П х о ь а л r l а з а с е д а н и  
(апрель)

1. Нохчийн мотт а, литература а 1амош классал арахьа бен болх ж игарз 
баккхар (доклад).

2. 5-чу классехь «Кхечуьнга довлу а, кхечуьнга ца довлу а хандешнаш» бо- 
ху тема 1аморан башхаллаш (зеделлачух лаьцна хаамбар).

3. Шо чекхдолуш кхочушбечу талламан белхийн тексташ ч1аг1ъяр.

Ненан меттан а, литературан а хьехархойн методически цхьаь- 
накхетараллин балха т1ехь жигара дакъалоцу xlop хьехархочо. 
Цхьаьнакхетараллин заседанехь йоьшу йолу доклад, бен болу 
хаам, вовшах дага а бовлуш, хьалххе кечбо хьехархоша.

Методически цхьаьнакхетараллехь хьехархоша ешначу докла- 
дех уггаре мехалнаш школехь д1ахьош йолчу педагогически чте- 
нешкахь еша магайо (цхьайолчу школашкахь xlop шарахь д1а- 
хьо шайн коллективашкахь педагогически чтенеш). Цигахь ешна- 
чех тоьлла йолу докладаш районан а, республикан а педагоги­
чески чтенешкахь еша схьакъастайо.

Школехь дика вовшахтоьхна д1ахьочу методически балхо rlo 
до хьехархошна дешархой кхетош-кхиорехь а, царна хаарш да­
ла рехь а.

Лаьхьарчу шерашкахь вайн республикан цхьайолчу районаш- 
кахь кхиамца д1ахьо ненан меттан а, литературан а хьехархойн 
ерриге а районан методически цхьаьнакхетарш. Цара rlo до рай- 
онехь дуккха а зеделларг долчу, тоьллачу хьехархойн белхаца 
долу диканиг массо а школе д1акхачийтарехь, кхечу хьехархош­
на довзийтарехь. Эвсараллица д1ахьо шен болх Урус-Мартанан 
районерчу нохчийн меттан а, литературан хьехархойн методиче­
ски цхьаьнакхетаралло. Цуьнан куьйгалхо ву ненан мотт а, ли­
тература а хьехарехь дуккха а шен зеделларг долу говза хьехар­
хо Мадагов У. А. Цигахь дийцаре дохку методически доккха 
маь1на долу г,1уллакхаш. Масала, районан берриге а хьехархош- 
ца д1аяьхьначу цхьана методически цхьаьнакхетараллин тема 
яра «Нохчийн меттан, литературан урокашкахь берийн хааршка 
болу лаам кхиоран хьокъехь». Оцу темина чулацаме доклад йира 
районан методически цхьаьнакхетараллин куьйгалхочо Мада­
гов У. А. Цул т1аьхьа Урус-Мартанерчу № 1 йолчу юккъерчу 
школан тоьллачу хьехархоша А. Шимаевас а, М. А1агомадовас
а, М. Ахмадовас а гайтаман урокаш елира шаьш болх бечу клас­
сашкахь. Шайх 1ама мегар долуш дика урокаш д1аяьхьира хье­
хархоша. Доклад а, шаьш хьаьвсина урокаш а йийцаре йира ме­
тодически цхьаьнакхетараллин дакъалацархоша. Дуккха а дика­
ниг, пайдехьаниг ган а гира, схьа а дийцира оцу методически 
цхьаьнакхетараллехь ярташкарчу нохчийн меттан а, литературан 
а хьехархоша.

Хьехархойн говзалла лакхаяккхарехь мехала форма ю мето­
дически семинар а. Уьш вовшахтохарехь а жигара дакъалоцу 
районерчу хьехархойн методически цхьаьнакхетаралло. Оццу 
Урус-Мартанерчу № 1 йолчу юккъерчу школехь кест-кестта вов- 
шахтуху районерчу нохчийн меттан а, литературан а хьехархош­
на лерина методически семинараш. Дукха хан йоццуш цигахь 
д1аяьхьначу цхьана семинарах лаьцна, иза хьехархошна ч1ог1а 
пайдехьа хиларан хьокъехь яздо нохчийн меттан а, литературан а> 
хьехархочо Д. Сумбулатовс: ,«Урус-Мартанан № 1 йолчу юккъер­
чу школехь д1аяьхьна «Нохчийн меттан а, литературан а уро­
кашкахь, урокал арахьарчу балхахь б1аьхаллин-патриотический, 
интернациональний ойланехь кхетош-кхиор» ц1е йолу семинар. 
Хьехархойн говзалла лакхаяккхаран институтан белхахочуьнца 
А. Б. Вагаповаца цхьаьна школан хьехархоша вовшахтоьхна йо­
лу семинар лаккхарчу идейно-методически т1ег1анехь д1аехьира„ 
Урокийн чулацамо, дешархойн хаарша, церан ойланийн некъо* 
хьехархоша лаккхарчу пох1маллица семинар д1аяхьаро дакъа- 
лаьцначарна гайтира нохчийн мотт а, литература а хьехар, патри­
отический, интернациональний ойланехь кхетош-кхиор оцу шко­
лехь дика д1ах1оттийна хилар. Дешархоша синхаамца йоьшучу 
стихаша, цара ненан маттахь дечу къамело, исбаьхьаллин произ­
ведени идейно-эстетически arlop схьаелла хааро ч1аг1йора царах 
кхоллаелла ойла: хаддаза бечу балхо кхачийна оцу дикачу 
ж ам^ш ка».1

Нохчийн мотт а, литература а хьехарехь зеделларг лахарехь а, 
иза дуккха а хьехархошка д1акхачорехь а мехала ду районан ме­
тодически цхьаьнакхетарш а, семинараш а.

Методически цхьаьнакхетараллашна rlo хилийтархьама кху­
захь балабо «Нохчийн литературах долчу хаарийн мах хадоран- 
барамаш».

ДЕШАРХОЙН НОХЧИЙН ЛИТЕРАТУРАХ ДОЛЧУ 
ХААРИЙН МАХ ХАДОРАН БАРАМАШ

Программаш т1ехь билгалъяьхна школехь нохчийн литерату­
ра хьехаран 1алашонаш а, декхарш а, хьеха еза материал а, де­
шархойн хааршка xlopa классехь болу лехамаш а. Цаьрца цхьаь- 
надог1уш кхочушдо дешархойн хаарш а, царна 1еминарш а, кара- 
дирзинарш а таллар.

Дешархойн хаарш, царна 1еминарш, кардирзинарш талларан 
коьрта 1алашо ю дешархоша нохчийн литература 1аморехь бинчу 
кечаман барам билгалбаккхар a, xlopa классан программин чу­
лацаме хьаьжжина церан мах хадор а.

1 Сумбулатов Д. М ехала семинар. — Ленинан некъ, 1986, 15 январь.

Д Е Ш А Р Х ОЙ Н  БАРТА Ж О Ь П И Й Н  МАХ ХАДОР

Нохчийн литература |1амош дешархоша барта лучу жоьпийн 
мах хадорехь, билггалчу классан программин чулацаме хьаьж­
жина, куьйгалле оьцу xlapa лехамаш.

1. Исбаьхьаллин произведени шерра еша а, маь1на деш цуьнан 
чулацам схьабийца хаар.

2. 1амийнчу произведенин текст хаар, цуьнан идейно-исбаь- 
хьалин чулацамах кхетар.

3. Исбаьхьаллин произведени т1ерачу хиламех, уьш вовшех 
бозабаларан башхаллех кхетар; турпалхойн г1иллакх-амалш йов-~ 
.зар, цара кхочушдечу г1уллакхийн а, церан вовшашца йолчу уьй- 
рийн а маь1на дан хаар.

4. 1амийнчу произведенин идейно-эстетически чулацам къасто- 
рехь исбаьхьаллин г1ирсийн долчу маь1нех кхетар.

5. Литературан теорех долу хаарш кхачаме хилар а, произве­
дени къастош царех пайда эца хаар а.

6. Къамел нийса а, говза а долуш, жоп шен дерриге а дакъош- 
ца д1анисдина хилар.

Оцу лехамашца цхьаьнадог1уш:
«5» дуьллу 1амочу «произведении текст дика а хууш, Kloprrepa 

цуьнан чулацамах а кхеташ; сюжетан хиламех, уьш вовшех боза- 
■баларан башхаллех кхуьуш, турпалхойн г1иллакх-амалийн, цара 
кхочушдечу г.1уллакхийн маь1на дан а хууш; произведенин идей­
но-эстетически чулацам къасторехь исбаьхьаллин г1ирсийн маь1- 
на гучу а доккхуш; кхачаме доллу теоретически хаарш а гойтуш, 
произведени къастош, царех пайда эца а хууш; ша дуьйцург 
ч1аг1дархьама произведенин текст а ялош, литературни кепехь 
нийсачу къамелаца деллачу жоьпана.

«4» дуьллу 1амочу произведенин текст дика а хууш, тоъал 
к1орге йолуш цуьнан чулацамах а кхеташ; сюжетан хиламех, уьш 
вовшех бозабаларан башхаллех а кхуьуш, турпалхойн г1иллакх- 
амалийн, цара кхочушдечу г,1уллакхийн маь1на дан а хууш; про­
изведенин идейно-эстетически чулацам къасторехь коьртачу ис­
баьхьаллин г1ирсийн маь1на гучу а доккхуш; коьрта долу теоре­
тически хаарш а гойтуш, произведени къастош царех пайда эца 
а хууш; ша дуьйцург ч1аг1дархьама произведени текст а ялош, 

.литературни кепехь нийсачу къамелаца деллачу жоьпана. Ц а­
рех шиъ-кхоъ х1ума кхачам боллуш нийса билгалдаккхаза хила 
а тарло.

«3» дуьллу 1амочу произведенин текст а хууш, цуьнан чула­
цамах а кхеташ; сюжетан хиламех, уьш вовшашца бозабаларан 
башхаллех а кхуьуш; турпалхойн г1иллакх-амалийн, цара кхо­
чушдечу г1уллакхийн маь1на дан а хууш; произведенин идейно­
эстетически чулацам къасторехь коьртачу исбаьхьаллин г1ирсийн 
маь!на гучу а доккхуш; коьртачех долу теоретически хаарш а

гойтуш, амма произведени къастош щарех тоъал пайда эца ца 
хууш; произведени къастор к1езиг карадирзина а, ша дуьйцург 
ч1аг1дархьама произведенин текст ялор кхачаме а доцуш; шен чу­
лацамехь кхаа-деаннал сов г1алат а доцуш, д1ах1оттамехь а, 
къамелаца а масех эшам а болуш деллачу жоьпана.

«2» дуьллу 1амочу произведенин чулацам а 'ца хууш, турпал­
хойн г1иллакх-амалш а ца евзаш, цара кхочушдечу г1уллакхийн 
маь1на а ца далуш, произведенехь исбаьхьаллин гирсийн маь1на 
а ца хууш, литературан теорех хууш Х1ума а доцуш, ледарчу ли­
тературни маттаца деллачу жоьпана.

«1» дуьллу 1амочу произведенин чулацам хаанний цахаар а, 
программо билгалдаьхна коьрта х1уманаш хууш цахилар а шеца 
билгалдолучу жоьпана.

С О Ч И Н Е Н И И  МАХ ХАДОР

Нохчийн литература 1амош язъечу сочиненийн мах хадорехь, 
билггалчу классан программин чулацаме хьаьжжина, куьйгалле 
оьцу xlapa  лехамаш.

1. Теманах нийса кхетар, иза юьззина а, к1орге йолуш а яс- 
тар; произведени т1ера хиламаш нийса схьагайтар; цуьнан идей­
но-эстетически чулацаме хьаьжжина, хиламийн а, турпалхоша 
кхочушдечу г!уллакхийн а маь1на дар; чулацамехь коьртаниг 
бух боллуш ч1аг1дина хилар; тема къасторхьама оьшу материал 
ялор; юкъара маь1на дан хаар; цитаташ яло а, уьш сочиненехь 
д1анисъян а хаар.

2. Сочинении дакъош шайн барамца, маь1ница, вовшех доза- 
даларца цхьаьнадог1уш хилар.

3. Меттан суртх,1отторан г1ирсех пайдаэцар, нийсачу литера­
турни маттаца язйина хилар.

Сочиненина ши оценка юьллу: литературана а, ненан мат- 
таиа 'I.

Литературана

«5» дуьллу Kloprrepa тема йостуш; произведенин текст а, оь- 
шуш йолу кхин литературни материал а кхачам боллуш хаар гой­
туш, царех говза пайда оьцуш; юкъара маь1на дан хууш; ойла­
наш хьалха-т1аьхьа яхарца нийса, д1ах1оттамца чекхъяьлла йо­
луш, литературни маттаца язйинчу сочиненина. Чулацамехь 
цхьаъ-шиъ х1ума кхачам боллуш билгалдаккхаза хила а тарло.

«4» дуьллу тоъал тема йостуш; произведенин текст а, оьшуш 
йолу кхин литературни материал а дика хаар гойтуш, царех ний­
са пайдаоьцуш; юкъара маь1на дан хууш; ойланаш хьалха-т1аь- 
хьа яхарца нийса, д1ах1оттамца чекхъяьлла йолуш, литературни' 
маттаца язйинчу сочиненина. Чулацамехь шиъ-кхоъ х1ума тоъал-

билгалдаккхаза а, къамелада кхоъ-диъ кхачамбаца]' хила а 
тарло.

«3» дуьллу коьрта долчунна тема нийса йостуш, амма дуьззи­
на жоп доцуш, чулацамехь цхьацца нийса йоцуш меттигаш хаа- 
луш; юкъара маь1на дан ща хууш; ойланаш хьалха-т1аьхьа йо- 
хуш д1анисъярехь а эшамаш болуш; мелла а йозанан къамел 
хаар гойтуш; шеца диъ-пхиъ къамелан кхачамбацар долуш яз- 
йинчу сочиненина.

«2» дуьллу тема да йостуш, произведении текст ледара хууш, 
цу т1ера цхьацца хиламаш юкъ-юкъара схьабийца г1ертар бен, 
маь1на дар а доцуш, я текстах дозаделла а доцу кхин юкъара 
х1умнаш дуьйцуш, маттана къен а, къамелаца даккхий г1ала- 
таш долуш а язйинчу сочиненина.

«1» дуьллу темица ца йог1уш, произведении текст хаъаний ца 
хаар гучудолуш, шен ойланаш йозане яхка да хууш язйинчу со­
чиненина.

Сочиненина шолг1а (ненан маттана) оценка юьллуш куьйгал- 
ле сьцу ненан меттан хаарийн мах хадоран барамаш.

Шуьйтталг\а корта 

ЛИТЕРАТУРАН ХЬЕХАРХОЧУН БЕЛХАН ПЛАНАШ

Дешаран шо д1адолалуш шен белхан хьесап до хьехархочо. 
Литература хьоьхуш классехь бечу белхан планаш коьрта дол­
чунна кхаа тайпана хуьлу: шеран планаш, тематически планаш, 
урокийн планаш. Царех х1оранна а шен 1а«лашонаш а, шен баш­
халлаш а ю.

ШЕРАН ПЛАН

Шеран шлан т1ехь шегарчу классехь литература хьоьхуш ша­
рахь бан безачу белхан хьесап до хьехархочо.

Программаш т1ехь билгалъяьккхина ю хьеха еза материал а, 
и материал 1амо лерина йолу хан a, xlop темина къастийна долу 
сахьташ а. Хьехархочо шеран план т1ехь (календарни план а 
олу цунах, цу т1ехь хан билгалйоккхуш хиларна) 1амо еза мате­
риал урокашка а йоькъуш, дешаран хенаца д1анисйо.

Лакхарчу классашкахь нохчийн литература хьехаран шеран 
план т1ехь билгалъяьккхича бакъахьа ду урокийн раж, урокийн 
материал, и материал 1амо елла хан, дешархошна хаа езаш йолу 
теоретически материал. Литературан теори 1аморна т1е алссам 
тидам бохуьйту лакхарчу классашкахь. Теоретически хаарш да­
лар  кхочушдо коьрта долчу декъана исбаьхьаллин тексташ 1амо- 
чу хенахь. План т1ехь билгалдаьккхича дика хир ду муьлха ис­
баьхьаллин произведени Ламош лур ду билггалдолу теоретиче­

ски хаарш. Цундела план т1ехь «Литературан теори», аьлла гра­
фа хилча дика ду.

Шеран план т1ехь хенаца нисъеш, ерина охьайилла еза ша 
болх бечу xlop классехь а динна шарахь хьеха программаша 
билгалъяьккхина материал. И план эхашарна хила а тарлур ду, 
т1аккха хьалхарчу эхашарна план х1оттор ю дешаран шо д1адо- 
лалуш, шолг1ачу эхашарна план х1оттор ю дешаран шолг1а ах 
шо долалуш.

8-чу классехь нохчийн литература хьехаран шеран план

У
ро

ки
йн

ро
г!

ал
ла

Урокийн чулацам Сахь­
таш Хан Литературан

теори

1 2 3 4 5

1 Нохчийн халкъан барта кхолла­
ралла а, къоман литература кхиа­
рехь цуьнан маь1на а

1 1-ра
к1ира

Барта кхол­
лараллех болу 
кхетам к1арг- 
бар

2 Къоман йоза кхолладалар а, ис­
баьхьаллин литература кхиар а

1 2-г1а
к1ира

Халкъан д а ­
харехь исбаь­
хьаллин лите­
ратуран маь1на

3 Дудаев 1абдин поэзин чулацаман 
башхаллаш. «Колхозхочуьнан, цхьал- 
хахочуьнан къамел» ц1е йолу сти­
хотворени

1 3-г1а
к1лра

Стихах болу 
кхетам к1арг- 
бар

4 Советан 1едалехьа къийсам лат- 
тийнчийн сий даран тема. «Аслан­
бек» ц1е йолу стихотворени

1

т-г^ц

4-г1а
к1ира

I 5 Октябрьски революции а, социа­
листически дахар д1ах1отторна а 
теманаш. «Советийн малх». Дудаев 
1абдин кхоллараллин 30-чу шерийн 
поэзехь долу маь!на

.Г? Ыи 
1 5-г1а

к1ира

6 Сальмурзаев Мохьмадан дахарх 
а, кхоллараллех а хаамаш. «Кхета- 
ме Хьамид» ц1е йолчу дийцаран чу­
лацам

1 6-г1а
к1пра

7 «Кхетаме Хьамид» ц1е йолчу дий­
царан идейно-исбаьхьаллин маь1- 
на

1 7-г1а
к!ира

Дийцаран 
ж анрах болу 
кхетам к1арг- 
бар

00 Н аж аев Ахьмадан дахар а, кхол­
ларалла а «Жа1у» поэма классехь 
ешар. Поэмин тематика а, компо- 
зици а

«Жа1у» поэмин т1ехь нахбацор- 
хойн а (1ума, Куьйра, молла, кхи- 
берш а) паччахьан 1едалхойн а 
васташ

1

1

8-г1а 
к1ира

9-г1а 
к1ира

Стих кхолла­
ран силлабо- 
тонически си- 
стема^ кхетам 
балар. Нох­
чийн стихан 
башхаллаш

10 Муцин васт. Керла, социалистиче­
ски дахар д1ах1отторан тема

1 10-г1а
к1ира

Поэмин ж ан­
рах болу кхе­
там к1аргбар

11 «Жа1у» поэмин идейни маь1на. 
Поэмин исбаьхьаллин башхаллаш 
т1ехь бинчу тидамийн жам1аш дар. 
Н аж аев Ахьмадан кхоллараллин 
мехалла

1 11-г1а 
к1ира

12 «Жа1у» поэмин чулацам т1ехь со­
чинени язъяр (сочинени шина сохь- 
техь язйо, шолг1а сахьт граммати- 
кан урокех схьаоьцу)

2 12-г1а
к1ира

_ .

13

14

Айсханов Шамсуддин дахар а, 
кхолларалла а

«1а» ц1е йолу стихотворени

2 13— 14- 
г1ий к1и- 

ранаш

15 «К1айн котам» ц1е йолчу дийцаран 
текст т1ехь болх бар. Авторан идей­
ни 1алашо. Дийцаран композици а, 
сюжет а. Бесиратан васт

1 15-г1а
к1ира

Исбаьхьаллин 
литературан 

дахарца з1е 
хиларх болу 
кхетам к1арг- 
бар

16 Дийцар т1ехь колхозан дахар гай- 
таран башхаллаш. Дийцаран идейни 
чулацам.

1 16-г1а
к1ира

17 «К1айн котам» ц1е йолчу дийца­
ран чулацам т1ехь сочинени язъяр 
(шина сохьтехь язйо сочинени, цхьа 
сахьт грамматикан урокех схьаоьцу)

2 17-г1а
к1ира

18 Х1инцалерчу нохчийн литературан 
произведени йийцаре яр.

1 18-г1а
к!ира

19 Бадуев Саь1идан дахаран а, кхол­
лараллин а некъ

1 19-г1а
к1ира

20 Бадуев Саь1идан поэтически кхол­
ларалла. «Паччахьан замане» ц1е 
йолу стихотворени

1 20-г1а
к1ира

21
22

«Бешто» ц1е йолу повесть ешар. 
Цуьнан тема а, д1ах1оттам а

2 2 1 -2 2 -
г1ий

к1ира-

23 Бешто а, Бусана а. Повестан 
идейни мехалла

1
наш

23-г1а
к1ира

Повестах бо­
лу кхетам 
к1аргбар

24 Сочинени язъяр (шина сохьтехь, 
цхьаъ грамматикан урокех схьаоьцу).

2 24-г1а
к1ира

25 «Щ еран арц» ц1е йолу повесть. 
Кульдевич а, цунна т1ахьабозурш а.

1 25-г1а
к1ира

Исбаьхьаллин
произведени

26 Хонмурд а, цуьнан доьзал а 1 26-г1а
к1ира

27 «Ц1еран арц» повестан идейни 
маь1на а, исбаьхьаллин башхаллаш 
а. Ц1ахь повестан чулацам т1ехь 
язъян сочинени ялар

1 27-г1а
к1ира

т1ехь турпал­
хойн васташ 

кхолларан 
башхаллех кхе­
там к1аргбар

28 Бадуев Саь1идан драматурги. 
«Большевикаллица ялта дерехьа» 
ц1е йолу пьеса. Пьесин хьалхарчу 
декъа т1ехь болх бар

1 23 r la  
к1ира

29 Пьесин шолг1ачуй, кхоалг1ачуй 
дакъош т1ехь болх бар. Коллективи­
заци кхочушъяран тема къасторан 
башхаллаш

1 29-г1а
к1ира

Драматурги­
чески къовса­
мах кхетам 
балар

30 Бадуев Саь1ид — нохчийн совет­
ски литературан бухбиллархо. Ц уь­
нан кхоллараллин мехалла

1 30-г1а
к1ира

31 Бадуев Саь1идан кхоллараллин 
хьокъехь сочинени язъяр (шина 
сохьтехь, цхьа сахьт грамматикан 
урокех схьаоьцу)

2 31-г1а
к1ира

32 Беков Темботан кхолларалла. 
«Ши зама» ц1е йолу стихотворени

1 32-г1а
к1ира

33 Советски къаьмнийн литературех 
болу хаамаш. Стальский Сулейманан 
кхолларалла. «Даймахках ойланаш» 
ц1е йолу стихотворени

1 33-г1а
к1ира

Дег1астанан 
литературах 

кхетам балар

34 Х1инцалерчу нохчийн литературан 
произведени йийцаре яр

1 34-г1а
к!ира

•

35 Карладаккхар а, 1амийнчуьнан 35 35-г1а
ж ам!аш  дар а к!ира

9-чу классехь нохчийн литература хьехаран шеран план

1 Нохчийн советски литература 
40—50-чуй шерашкахь (довзийтар)

1 1-ра
к1ира

Литературан 
дахарца уьйр 
хиларх болу 
кхетам к1арг- 
бар

2 М амакаев 1аьрбин дахаран а, 
кхоллараллин а некъ. Цуьнан поэ- 
-зин коьрта теманаш

1 1-ра
к1ира

3 М амакаев 1аьрбин поэзехь В. И. 
Ленинан, Октябрьски революции 
теманаш. «Ленинан Октябрь»

1 2-г1а
к1ира

4 Поэтан лирикехь Даймехкан те­
ма. «Кавказан Л атта»

1 2-г1а
к1ира

Лирикех кхе- 
тамбалар

5 М амакаев 1аьрбин кхолларал- 
лехь безаман тема. «Йо1е»

1 3-г1а 
к I и ра

6 «Нохчийн лаьмнашкахь» ц1е йолу 
поэма язъяран истори, цуьнан про­
блематика а, композици а

1 3-г1а
к1ира

ОО1Г'- «Нохчийн лаьмнашкахь» поэмин 
текст еша а йоьшуш, цу т1ехь болх 
бар. Поэми т1ехь доттаг1аллин а, 
безаман а теманаш

2 4-г1а
к1ира

'9 «Нохчийн лаьмнашкахь» поэми 
т1ехь авторан васт

1 5-г1а
к1ира

Лирически
турпалхочух

кхетамбалар

10 Поэми т1ехь чГиръекхаран 1адат- 
на дуьхьал къийсам латтор

1 5-г1а
к1ира

Поэмех бо­
лу кхетам 
к!аргбар

11 М амакаев 1аьрбин кхоллараллехь 
поэтан а, поэзии а теманаш. «Даге». 
Мамакаев 1аьрбин кхоллараллин 

j мехалла

1 6-г1а
к!ира

12—
13

М амакаев 1аьрбин кхоллараллех 
лаьцна сочинени язъяр

2 6 - 7 -
г1ий

к1ира-
наш

Нохчийн литература Сийлахь- 
боккха Даймехкан т1ом лаьттинчу 
шерашкахь (1941 — 1945) (обзор)

14 Даймехкан парг1ато а, ирс а 1а- 
лашдаран тема. «Мархаш т1амца 
лелхаш ю»

1 7-г1а
к1ира • . v

15 «Дерриге а т1амна» 1 8-г1а
к!ира

16 «Турпалхойн мог1арехь» 1 ■ 8-г1а 
к1ира

17 «Малх тоьлур бу» 1 9-г1а, ;
к1ира. > ‘ г

18 .Й озанан болх........  • - — 4  - - 9 -Н а— 
к1ира. ;

' i “

19 Арсанов £аь1ид-Бейн дахар а, 1 10-г1а

-  -
кхолларалла а. «Маца девза дотта- 
г1алла» романан’ да’къош дешар

к1ира

20 «Маца девза доттаг1алла» ц1е 
йолчу романан дакъош а доьшуш, 
текст т1ехь болх бар

1 10-г1а
к1ира

21 Роман т1ехь Аьрсби а, цуьнан на- 
къостий Д ж о, Таташ, Д ж абраил а

1 11-г1а 
к1ира

Романах бо­
лу кхетам 
к1аргбар

22 Аьрсбин революционни кхетам 
кхиар. Дмитрий, Ульяшева

1 11-г1а 
к1ира

. ■

23 Роман т1ехь Бенон васт 1 12-г1а
к1ира

24 Роман т1ехь зударийн васташ 1 12-ijla
....................... - *• — к1ира

25 Роман т1ехь къаьмнашна юк­
къехь интернациональни доттаг1алла 
кхолладаларан а, кхиаран некъаш 
гайгаран башхаллаш. Романан идей­
ни а, исбаьхьаллин а башхаллаш

1 13-г1а
к1ира

Литературан 
къомаллех (на­
родность) кхе­
тамбалар

26— «Маца девза доттаг1алла рома­ 2 13— 14- •! .
27 нах лаьцна сочинени язъяр г1ий к1и- 

ранаш

28 Нохчийн х1инцалерчу литературан 2 14— 15-
29 произведени йийцаре яр г1ий к1и- 

ранаш

30 Йозанан болх. Шаьш ешначу кни- 1 15-г 1а
гина дешархошка аннотаци язъяйтар ---------- к!ира

31 —
32

Музаев Нурдинан дахар а, кхол­
ларалла а. «Вайнахах дийцар» поэ­
мин дакъош а доыиуш, цуьнан чу­
лацам т1ехь болх бар

2 16-г1а
к1ира

33 Поэми т1ехь паччахьан 1едална 
дуьхьал латтийнчу къийсаман тема

1 17-г1а
к1ира

Поэмех болу 
кхетам к1арг- 
бар

34 Поэмин коьрта турпалхо-вайне- 
хан сийлахь халкъ. Зубайра — хал­
къан векал

1 17-г1а
к1ира

35 «Вайнахах дийцар» поэмин идей­
но-исбаьхьаллин маь1на. Музаев 
Нурдинан кхоллараллин мехалла

1 18-г1а
к1ира

36—
37

«Вайнахах дийцар» поэмех лаьц­
на сочинени язъяр

2 1 8 -1 9 - 
г1ий к1и- 

ранаш

38

39

40

Муталибов Зайндин дахар а, 
кхолларалла а. Цуьнан поэзехь 
В. И. Ленинан а, партии а тема­
наш. «В. И. Ленин» ц1е йолу сти­
хотворени

Муталибов Зайндин кхолларал­
лехь Сийлахь - боккхачу Д аймех­
кан т1амехь советски б1аьхочун 
васт. «Б1аьхочун весет»

«Даима а хьоьца» ц1е йолу стихо­
творени. Муталибов Зайндин кхол­
лараллин мехалла

1

1

1

19-г1а 
к1ира

20-г1а 
к1ира

20-г1а
к1ира

41 —
42

43

44

Эдилов Хасмохьмадан кхолларал­
лин башхаллаш. «Сийлаха» поэма 
къастош ешар. «Муха билгалйовлу 
поэми т1ехь паччахьан заманахь 
нохчийн юьртахь къехойн, хьола- 
хойн хилла социальни юкъаметти­
гаш» боху проблема дешархошна 
хьалха х1оттор

Х1ун бахьана дара Сийлахан ой­
ла хийцаяларан?

Эдалха х1унда х1оьттина Сийлахе 
дагара хаийта а, иза шена йига а?

2

1

1

21-г1а 
к1ира

22-г1а 
к1ира
22-г1а
к1ира

Лиро - эпи­
чески произ­
веденийн баш ­
халлаш

45 Поэмин турпалхой дакъазбовла- 
ран х1ун бахьана дара? «Сийлаха» 
произведени поэма х!унда лору?

1 23-г1а
к!ира

«Сийлаха» поэмех лаьцна ц1ахь 
язъян сочинени ялар

46 Сулаев Мохьмадан кхолларалла. 
Цуьнан поэзи а, проза а. Поэтиче­
ски кхоллараллехь Даймехкан а, 
доттаг1аллин а, къонахаллин а те­
манаш

1 23-г1а
к1ира

47 «Эскинойхь» повестан дакъош а 
доьшуш, текст т1ехь болх бар

1 24-г1а
к1ира

48 Даймехкан т1ом лаьттинчу ше­
рашкахь советски адамийн патрио­
тизм а, къинхьегаман хьуьнарш а 
гайтар. Повесть т1ехь Товсолта а, Ан­
на Львовна а

1 24-г1а
к1ира

49 «Эскинойхь» повесть т1ехь кегийр- 
хойн васташ кхолларан башхаллаш. 
Сулаев Мохьмадан кхоллараллин 
мехалла

1

1

25-г1а
к1ира

Повесть т1ехь 
турпалхойн в а ­
сташ кхолла­
ран тидамбар

50 Мусаев Мохьмадан кхолларалла. 
«Анзор» романан дакъош а доьшуш, 
цуьнан текст т1ехь болх бар

1 25-г1а
к1ира

51 «Анзор» романан проблематика. 
Ц у т1ехь къинхьегаман тема къасто- 
ран хьелаш

1 26-г1а
к1ира

Романах бо* 
лу кхетам 
к1аргбар

52— Роман т1ехь белхалойн коллекти- 2 26—27-
53 вехь къоначу стеган кхетам кхиар а, 

дахаран нийсачу новкъа иза валар а 
гайтаран башхаллаш. Анзоран васт. 
Мусаев Мохьмадан кхоллараллин 
мехалла

г1ий к1и- 
ранаш

54 Гайсултанов 1умаран дахарх а, 
кхоллараллех а лаьцна хаамаш ба­
лар. «Малика» повесть дакъош а 
доьшуш, текст т1ехь болх бар

1 27-г1а
к1ира

55 Повесть т1ехь Маликин дахаран 
некъ гайтаран башхаллаш

1 28-г1а
к1ира

Повестах бо­
лу кхетам

56 Повесть т1ехь колхозан дахар гай­
тар. Къинхьегаман тема

1 28-г1а
к1ира

к!аргбар

57 «Малика» повестан идейно-исбаь­
хьаллин башхаллаш. Нохчийн проза 
кхиарехь Гайсултанов 1умаран кхол­
лараллин маь!на

1 29-г1а
к!ира

58 Ц1ахь язъечу сочиненина кечам- 
бар

1 29-г1а
к1ира

59 | Боков Ахьмадан кхоллараллех 
хаамаш балар. «Бекин к1ентий» ро­
манан дакъош дешар

1 30-г1а
к1ира

Г1алг1айн ли­
тературах х аа ­
маш балар

60 Бекин к1ентийн васташ. Д ауд  ре­
волюционни боламехь

1 30-г1а
к1ира i

61 Къехой революции идейх кхиар. 
Керлачу дахарехьа болчу къийса- 
мехь къехоШа дакъалацар

1 . . 31 -rla  
к1ира

62—
63

Дешархош ка шайна гинчу спектак- 
лах я живописан выставкех, лаьц­
на сочинени язъяйтар

2 3 1 -3 2 -  
г1ий к1и- 
ранаш

64—
65

Казбеги Александран кхолларал-
TTMY УЯЯМЯШ €6 I I ИГТ .1.11 СТ W П Я •. DLJ.U-

2 3 2 -3 3 -
г-1 иw vIh-ЛИЛ Л CL CL М <хLLI. i-i,ИЦг171 у D r r n

нарг» повестийн обзор
1 1 И И XV 1 11

ранаш
66 А. Казбегин произведенешкахь 

тайп - тайпанчу къаьмнех болчу 
турпалхойн васташ кхолларан баш ­
халлаш

1 33-г1а
к1ира

. Гуьржийн ли­
тературах х аа ­
маш балар

67 Нохчийн х1инцалерчу литературан 
произведени йийцаре яр

1 34-г1а ’ 
к1ира

68 Дешархош ка гонахарчу дахарх 
лаьцна, шайна зеделлачу хьокъехь 
сочинени язъяйтар

1 34-г1а
к1ира

69— ‘ 
70

Карладаккхаран а, жам1ашдаран 
а урокаш

2 35-г1а 
к!ира

10-чу классехь нохчийн литература хьехаран шеран план

1 —
2

Нохчийн ' советски литература 
60—70-чуй шерашкахь (довзийтар)

2 1-ра
к1ира

3 —
4

Исаева Маремин дахар а, кхолла­
ралла а. «Ирсан орам» романан д а ­
къош а доьшуш, цуьнан текст т1ехь 
болх бар, -----  •-

2 2-г1а
к!ира

—  .. ----------------  -

5

6

7

8

Вассин хьанал дахар

Къинхьегаман коллективан куьй- 
галхочун Акаев Русланан васт

Парторг Анна Васильевна, комсо- 
мольцаш, кегийрхой

Т1ом болчу хенахь Даймехкан 
хьал а, ницкъ а алсамдаккхарехьа 
йолчу 1алашоно цхьабартболуш вов- 
шахтоьхначу тайп-тайпанчу къаьм­
нех лаьттачу къинхьегаман коллек- 
тиво тылехь бен болх роман т1ехь 
гайтаран башхаллаш. Исаева М аре­
мин кхоллараллин мехалла

1

1

1

1

3-г1а
к1ира
3-г1а 
к1ира
4-г1а 
к1ира 
4-г1а 
к1ира

Романехь д а ­
хар гайтаран 
башхаллаш

9—
10

«Ирсан орам» романах лаьцна со­
чинени язъяр

2 5-г1а
к1ира

11

12

Саидов Билалин поэтически кхол­
ларалла. «Меттиган сурт»

Поэтан лирически турпалхочун 
ойланаш а, лаамаш а. «Деган аз»

1

1

6-г1а
к1ира
6-г1а
к1ира

Лирически тур­
палхочух болу 
кхетам к1арг- 
бар

13—
14

15

16 

17

18—
19

20 

21

22

М амакаев Мохьмадан дахаран а, 
кхоллараллин а некъ. «Зама»

Поэтан лирикехь Даймехкан те­
ма. «Орган т1ехь сатесна», «Т1ул- 
гаша а дуьйцу», «Даймахке»

«Кемсийн хорха» поэма а йоьшуш, 
цуьнан текст т1ехь болх бар

Поэми т1ехь социалистически да- 
х аРц д1ах1отторан тема. Цуьнан 
идейни а, исбаьхьаллин а маь1на

«Зеламха» романан дакъош а доь­
шуш, текст т1ехь болх бар

Романехь Зеламхан васт кхолла­
ран башхаллаш

Романан идейни чулацам. Зелам- 
хех обарг винарг цу хенахьлера со­
циально - политически дахар хилар

М амакаев Мохьмадан кхолларал­
лин къоман литература кхиарехь 
долу маь!на

2

1

1

1

2

1

1

1

7-г1а 
кГира
8-г1а 
к1ира

8-г1а 
к1ира
9-г1а 
к1ира

9 -1 0 -  
г1ий к1и-

ранаш
10-г1а 
к1ира

11-г1а 
к1ира

11-г1а 
к!ира

Лирически 
произведенийн 

башхаллех до­
лу хаарш шор- 
дар

Лирически по­
эмех долу ха­
арш шордар

Исторически 
романах кхе­
там балар

Социалистиче­
ски реализмах 
кхетам балар

23—
24

М амакаев Мохьмадан кхолларал­
лех лаьцна сочинени язъяр

2 12-г1а
к1ира

25 Классал арахьа ешна произведе­
ни йийцаре яр

1 13-г1а
к1ира

26
27
28

29

30

31

32

Ошаев Халидан дахар а, кхолла­
ралла а. «Алун шераш» романан 
дакъош а доьшуш, цуьнан текст 
т1ехь болх бар 

«Алун шераш» — вайнехан къехо- 
ша оьрсийн пролетариатана т1аьхьа 
а х1иттина Советан 1едалехьа лат- 
тийна къийсам гойтуш йолу роман. 
Роман т1ехь революционни хал­
къан куьйгалхой Серго О рджони­
кидзе, ткъа иштта Шерипов Аслан­
бек, Николай Гикало, Ахриев П а- 
пур

Нохч - Г1алг1айн ярташ кахь де- 
никинцашна дуьхьал бинчу т1еман 
суьрташ роман т1ехь гайтаран баш ­
халлаш. Романехь интернациона- 
лизман а, патриотизман а теманаш 

Романан турпалхойн Шапиев 
Ахьмадан, Сачин Александран, Чер- 
гизов Амадин васташ кхолларан 
башхаллаш 

«Алун шераш» романан идейни а, 
исбаьхьаллин а мехалла. Ошаев Ха­
лидан кхоллараллин маь1на

3

1

1

1

1

1 3 -1 4 -
г1ий

к1ира-
наш

15-г1а
к1ира

15-г1а 
к1ира

16-г1а 
к1ира

16-г1а
к1ира

Роман - эпо- 
пейх кхетам 
балар

3 3 -
34

«Алун шераш» романан чулаца­
мах сочинени язъяр

2 17-г1а
к1ира

35

36

37

38

Хамидов 1абдул-Хьамидан дахар 
а, кхолларалла а. Цуьнан забаре 
дийцарш а, драматурги а

«Лийрбоцурш» пьеса яххьашкахь 
еша а йоьшуш, цуьнан чулацам 
т1ехь болх бар

«Лийрбоцурш» турпалаллин дра- 
ми т1ехь Нурадилов Ханпашин 
васт

Даймохк мостаг1чух 1алашба 
г1евттинчу советски б1аьхойн тур- 
палалла, царна ю къара интернацио- 
нальни доттаг1алла гайтаран баш ­
халлаш

1

1

1

1

18-г1а
к1ира

18-г1а 
к1ира

19-г1а 
к1ира

19-г1а
к!ира

Драматурги­
чески къовса- 
мах болу кхе­
там Klaprfeap

1

39 «Лийрбоцурш» драмиН идейни а, 
исбаьхьаллин а мехалла. Хамидов 
1абдул-Хьамидан кхолларал'Лин 
къоман драматурги а, театр а кхио­
рехь долу маь!на

1 20-г1а
к1ира

Турпалаллию 
драмех кхе- 
тамбалар

40—
АЛ

«Лийрбоцурш» драмин чулацамах 
сочинени язъяр

2 2 0 -2 1 -
г1ий

к1ира-
наш

~~ - • -  —•

42 Ахматова Раисин поэтически кхол­
лараллин тематика (стихаш а, поэ- 
мийн дакъош а доьшуш церан ти­
дам бар)

1 21-rla 
к1ира

43 «Тхо долчу дуьйла, москвичаш» 1 22-г1а
к1ира

44 Поэтессин лирикехь Даймехкан 
тема. «Даймахке»

1 22-г1а
~к1ира

Лирикех до­
лу хаарш шор- 
дар

45 «Кхерац со доттаг1аша...», «Чекх- 
дийр ду вайн шераш...»

1 23-г1а
к1ира

46 «Дог дика хьан б1аьргаш...». Ах­
матова Раисин поэзин идейни а, ис­
баьхьаллин а башхаллин тидамба- 
ран жам1аш дар

1 23-г1а
к1ира *

47—
48

Шайн тидамех, шайна зеделлачух 
лаьцна дешархошка сочинени язъ ­
яйтар

2 24-г1а
к1ира

49—
50

Айдамиров Абузаран кхолларал- 
лехь х1инцалерчу дахаран темати­
ка. «Ненан дог» ц1е йолу повесть а 
йоьшуш, цуьнан чулацам т1ехь болх 
бар

2 25-г1а
к1ира

51 «Ненан дог» ц1е йолчу повестан 
проблематика а, коьрта чулацам а

1 26-г1а
к1ира

52 «Ненан дог» повестан персона­
жаш. Зударийн васташ кхолларан 
башхаллаш

1 26-г1а
к1ира

53 Айдамиров Абузаран произведе- 
нешкахь -вайзаманхойн васташ. Ц уь­
нан кхоллараллин идейни а, исбаь­
хьаллин а мехалла

1 27-г1а
к!ира

Ц1ахь сочинени язъяйтар

54—
55

Классал арахьа ешна произведе­
ни йийцаре яр

2 2 7 -2 8 -
г1ий

к1ира-
наш

56 Арсанукаев Шайхин поэзин коьр­
та тематика. «Лаьттана, сискална...»

1 28-г1а
к1ира

57 Поэтан кхоллараллехь В. И. Л е­
нинан а, революции а теманаш. 
«Ильичан ц1а»

1 29-г1а
к1ира

58 Арсанукаев Шайхин поэзин пат­
риотически а, интернациональни а 
чулацам. «Ненан мотт». Поэтан 
кхоллараллин идейно - исбаьхьал­
лин башхаллаш

1 29-г1а
к!ира

Лирикех а, 
лирически тур- 
палхочух а бо­
лу кхетам к1арг- 
бар

59 Шайна гинчу спектаклана я кино- 
фильмана рецензи язъяйтар

1 30-г1а 
к!ира j

60 Яндиев Дж амалдинан кхолларал­
ла. «Поэтан дог», «Нене»

1 30-г1а
к1ира

Г1алг1айн ли­
тературах до­
лу хаарш шор-

61 «Къоначаьрга», «Хаза ю синтеме 
буьйса» стихотворенеш. Яндиев 
Дж амалдинан кхоллараллин ме­
халла

1 31-г1а
к1ира

дар

62 Кулиев Кайсынан кхолларалла. 
«Хиндолчунна аьлла байташ», «Т1уь- 
начу лаьттан цинц къуьйлу ас буй- 
нахь»

1 31 -rla 
к1ира

Балкхаройн 
литературах 

хаамаш балар

63—
64

Шайн тидамех, шайна зеделлачух 
лаьцна сочинени язъяйтар

2 32-г1а
к1ира

65
66

Классал арахьа ешна произведе­
ни йийцаре яр

2 33-г1а
к1ира

67—
6 8 -  

69

1амийнарг карладаккхар 3 3 4 -3 5 -
г1ий

к1ира-
наш

70 Ж ам1аш даран урок 1 35-г1а
к!ира

ТЕМАТИЧЕСКИ ПЛАН

Билггалйолу цхьа тема 1амо х!отгийнчу планах тематически 
план олу. Тематически план т1ехь мелла а алсамо х1умнаш бил- 
галдоху хьехархочо ша бан безачу белхан. Иза мелла а герга ю 
урокан планна. Шеран план т1ера урокаи план т1екхачарехь цхьа 
т1ег1а ду тематически план.

1амо езачу материалан тематически планаш х1иттор къаьст- 
тина оьшуш ду хьехархочунна. Оцу планаша rlo до хьехархочуп- 
на xlop урокехь ша бен болу болх билгалбаккхарехь. Урокан ма­
териал ша къаьстина хуьлуш яц, xlop урок а йозуш ю шел хьал- 
харчух а, шена т1аьхьа хинйолчух а. Тематически плано rlo до 
урокаш шайн чулацамца вовшех йозаелла хилар гайта а, тема 
1амош дешаран материалана юкъара з!е ца хадош и урокаш 
д1аяхьа а.

Тематически план т1ехь билггалйолчу темин материал уро- 
кашка а йоькъий, xlop урокан тема а, оцу урокийн раж а бил- 
галйоккху. Цул совнаха оцу план т1ехь гайта тарло хьехархочо 
пайдаоьцу болу методаш а, приемаш а, ткъа иштта дешархошка 
классехь а, ц1ахь а байта лерина болх а, карлаяккха еза матери­
ал а, и. д1. кх. Масала, 8-чу классехь Нажаев Ахьмадан «Жа1у» 
ц1е йолу поэма 1аморан тематически план х1окху кепара xIotto 
тарлур ду. Диъ сахьт ло программо и поэма 1амо. Оцу деа сохь- 
техь иштта г1уллакхаш къастиьча 51ег1ийла хуьлу: 1. Нажаев 
Ахьмадан кхоллараллин коьрта теманаш. Поэма «Жа1у», цуьнан 
тематика а, композици а. 2. «Жа1у» поэми т1ехь нахбацорхойн 
васташ (1ума, Куьйра, молла, кхиболу хьолахой а). 3. Муцин 
васт. Поэми т1ехь революци хуьлчу хенахь халкъан социальни а, 
классови а кхетам лакхабалар гайтар. Поэми т!ехь керла, социа­
листически дахар д1ах1отторан тема. 4. «Жа1у» поэмин идейни 
мехалла а, исбаьхьаллин башхаллаш а. Псзмин халкъан барта 
кхоллараллица з1е хилар.

Иштта ю дешархошца урокашкахь поэма 1амсш къасто еза 
проблемаш. Пайдехьа хуьлу хьехархочо позма 1аморан хьессл 
деш и материал урокашка екъна ца 1аш, дешархошца иза 1амош 
пайдаоьцу болу методаш, приемаш билгалъяьхча, цуьнца цхьаь­
на дешархоша классехь а, ц1ахь а бан беза болх къастош бил- 
галбаьккхича. Цу т1е а доьг1на х1окху тайпана х1оттайо «Жа1у» 
поэма 1аморан тематически план:

Тематически планаш эхашарна, четвертана х1иттош яц. Хье­
хархочо план х1оттайо ша и тема хьеха йолош. Дика х1оттийнчу 
тематически плано rlo до оцу темина юкъайог1у урокаш кхачам- 
боллуш кечъян. Къаьсттана оьшуш ю йоккхачу, дуккха а урокаш 
шена юкъайог1учу темина х1оттийна йолу план. Тематически пла­
но rlo до урокийн планаш хТиттош.



Методаш,
приемаш

Дешархоша

классехь 
бен болх

ц1ахь 
бен болх

1 Н аж аев Ахьмадан 
дахарх а, кхолла­
раллех а болу 
хаамаш. «Жа1у» 
поэмо авторан

кхоллараллехь д1а- 
лоцу меттиг. По­
эмин тема а, ком- 
позици а.

«Жа1у» поэмин 
текст а йоьшуш, 
цу т1ехь болх 
бар

2 Поэми т1ехь 1у- 
мин а, кхиболчу 
хьоладайн а, пач­
чахьан 1едалхойн

а васташ

3 Поэми т1ехь Му­
цин васт кхолла­
ран башхаллаш

4 «Жа1у» поэмин 
идейни маь1на.

Исбаьхьаллин баш- 
халлашна т1ехь 
бинчу тидамийн 
ж ам!аш дар

6 Сочинени язъяр

Лекци. Поэми 
т1ера коьрта мет­
тигаш ешар, цуь­
нан чулацамах 
дешархой 
а беш

Хьехархочун лек­
ци д1аязъяр. П о­
эми т1ерачу хи- 
ламийн а, турпал- 

кхета хойн а тидамбар. 
Поэмин меттан а, 
стихан а баш хал­
лаш тергалъяр

Хьехархочун, де 
шархойн къа 
мел. Дешархоша 
шаьш бен болх 
Лекци

Дешархойн, хье­
хархочун къа­
мел. Дешархоша 
шаьш бен болх. 
Лекци

Хьехархочун, де 
шархойн къа 
мел. Хьехархо 
чун жам1ашда- 
ран дош

Къамелехь да- 
къалацар. 1умин 
вастах болу шайн 
тидамаш схьа- 
бийцар

Учебник т1ера 
статья ешар. А. 
Н ажаевн дахарх, 
кхоллараллех а, 
«Жа1у» поэмин 
темех а, компо- 
зицех а схьадий- 
ца кечамбап. По­
эма кхин цхъа а 
еша а йоьшуш, цу 
т1ехь къехой, хьо- 
ладай гайтаран 
тидамбар

1умин а, кхи­
болчу хьоладайн 
а, паччахьан 1е- 
далхойн вастех 
схьадийца кечам- 
бар

Поэмин кийсак 
дагахь 1амор

Къамелехь да- Муцин васт къа-
къалацар. Муцин 
васт къастопан 
план х1оттор. Д а 
гахь 1амийнарг 
схьайийцар

Къамелехь да 
къалацар. Хье 
хархочун дешан 
коьрта чулацам 
д!аязбар

сто кечамбар. П о­
эмин идеях, ис­
баьхьаллин баш ­
халлех лаьцна 
ойлаяр

Поэмин идей­
но - исбаьхьаллин 
башхаллех схьа­
дийца кечамбар. 
Сочинени язъян 
кечамбар

УРОКАН ПЛАН

Ша луш йолчу xlop урокан план х1оттайо хьехархочо. Хье­
хархочун белхан коьрта план хиларе терра къаьсттана лерина 
x Iottoih ю иза. Хьалххе х1итта а йина охьайохкуш яц урокийн 
планаш, ша урок яла кечам беш х1оттайо хьехархочо xlop уро­
кан план. Гуттаренна а елла цхьа схема яц урокан план xIotto- 
ран, иза хьехархочо шена пайдаэца б1ег1ийла йоллучу кепара 
х1оттайо. Амма массо урокийн планаш т1ехь билгалдаха дезаш 
юкъара х1умнаш ду. Х1орш ду уьш. Урокан тема а, 1алашо а бил- 
галйоккху план т1ехь, 1амо езачу материалан барам а, иза 1амо- 
ран раж а гойту. Урокана кечам беш коьртачех ду 1амош йолчу 
материалан барам нийса билгалбаккхар. Нагахь санна урокана 
схьакъастийна материал т1ех дукха хилахь, дешархой иза 1амо 
ницкъ а ца кхаьчна, цунах ца кхеташ буьсур бу. Ткъа и матери­
ал к1езиг хилахь, урокан хан эрна йовра ю. Цундела урокехь 1а- 
мо билгалйоккхуш йолу материал шен барамца а, чуламца а 
дешархойн таронашка хьаьжжина, цаьрга 1амалур йолуш хи­
ла еза.

Урокехь бан беза берриге а белхаш шаьш кхочуш бен болчу 
рожехь билгалбоху план т1ехь. Масала: дешархойн хаарш таллар 
(царна хьалха х1итто долу хаттарш д1аяздо план т1е), исбаьхьал­
лин произведенин текст ешар, произведенин чулацам къастош де­
шархошца къамел дар, хьехархочун жам1ашдаран дош. Царех 
х1оранна юкъадог1у коьртаниг доцца д1аяздо. Урокехь бен бол­
чу xlop балхана мел хан оьшур ю билгалдаьккхича дика ду, иза 
къаьсттана пайдехьа ду къоначу хьехархочунна.

Урокехь хьехархочо а, дешархоша а бен болчу белхан форма- 
наш, методаш, приемаш билгалйоху план т1ехь. Гайтаман г1ир- 
саш а, уьш урокана юкъабалоран кеп а гойту.

Урокан материал хьалха 1амийнчуьнца а, кхул т1аьхьа 1амор- 
долчуьнца а йог1уш хилар гойту хьехархочо. Иза кхочушдо хат­
тарш х1итторехула а, урокан материал хьалха 1амийнчуьнца 
юстуш я (цхьаьна йог1уш кечъярехула а, ц1ахь бан лучу белхаш- 
кахула а.

Урокийн планаш кегийро а хуьлу, конспекте д1аг1урттуш як- 
кхийнаш а хуьлу. План йоккха я жима х1оттор хьехархочух до­
заделла ду. Болх бан волалуш волчу къоначу хьехархочо пла­
наш яккхий, конспектийн кепехь х1иттайо. Иза дика ду. План 
чулацаме мел хили а пайдехьа ю, !ЦО rlo до урок эвсараллица 
д1аяхьа. Вуьшта, ала деза, планан дикалла иза йоккха я жима 
хиларх йоллуш яц, урокана дика кечам бина хиларх йозаелла ю. 
Xlop хьехархочо а шена пайдаэца б1ег1ийла йоллучу кепара 
х1оттайо урокан план.

Бадуев СаьЛидан кхолларалла 1амо йолош (8-чу классехь) 
хьалхарчу урокан план иштта хила тарлур ду:

У р о к а н  т е м а .  Бадуев Саь1идан дахар а, кхолларалла а.
У р о к а н  I а л а ш о. Нохчийн советски литературан бухбил- 

ла)рхочун дахаран а, кхоллараллин а некъ дешархошна бовзий- 
тар. Цуьнан кхолларалла Kloprrepa 1амо дешархойн ойла кхиор.

Г а й т а м а н  г I и р с: яздархочун суьрташ, цуьнан дахарх 
а, кхоллараллех а йоьзначу меттигийн суьрташ, хьехархочун лек­
ции план т1ехь йолуш таблица.

У;рок д 1 а я х ь а р .
I. Дешархоша Бадуев Саь1идан дахарх а, кхоллараллех а 

лаьцна хьалха 1амийнарг, царна хуушдерг карладаккхар. (Фрон- 
тальни хаттар, хьехархочун, дешархойн къамел).

II. Бадуев Саь1идан дахаран а, кхоллараллин а некъ. «Хье­
хархочун лекци. Лекци д1ахьур ю яздархочух лаьцна йолчу ли- 
тератури т1ера а, ,цуьнан исбаьхьаллин произведенеш юкъара а 
дакъош хьехархочо а, дешархоша а деша а доьшуш).

Таблици т1ера хьехархочун лекции план дешархошка шайн 
тетрадаш т1е даязйойту.

Лекции план:
1) Бадуев Саь1идан бералла;
2) дешаран шераш, дешарна т1ера мах бала таро цахиларна 

реальни училищера Саь1ид д1аваккхар;
3) яздан волавалар, дуьххьарлера произведенеш («Мацалла» 

ц1е йолу повесть);
4) Бадуев Саь1идан исбаьхьаллин корматалла сиха кхиар. 

«Хабарш, иллеш, поэмаш» боху книга араялар (1930 шо), цуьнан 
чулацаман коьрта башхаллаш;

5) «1адаташ» ц1е йолу сборникаш (1930), царна юкъайог1учу 
произведенийн мехалла;

6) «Пет1амат» (1930) — вайнехан литературехь дуьххьарлера 
роман;

7) Бадуев Саь1идан оьрсийн яздархошца хилла доттаг1аллин 
а, кхоллараллин а уьйраш а, церан беркате т1е1аткъам а;

8) Бадуев а, къоман театр а;
9) «Вайн беш» ц1е йолу поэтически книга (1935);
10) Бадуев Саь1идан дешаран книгаш т1ехь болх бар а («Юрт 

социализме», «Белхан жайна»), берашна книгаш язъяр а («Бе- 
рашна совг1ат»),

11) Бадуев Саь1ид — нохчийн советски литературан бухбил- 
лархо, нохчийн яздархоша Бадуев Саь1идах лаьцна яздинарг.

Дешархоша план д1аязйинчул т1аьхьа хьехархочо оцу плана- 
па цхьаьна дог1уш д1ахьо яздархочун дахарх а, кхоллараллех а 
дийцар, дешархой балхана юкъа а озош.

III. Учебникаца болх бар. Бадуев Саь1идан дахаран а, кхол­
лараллин а некъ буьйцучу статья т1ора дакъош дешийтар.

IV. Дешархой материалах кхетар таллархьама а, т1еч1аг1да- 
ран 1алашонца а д1ахьо фронтальни хаттар. И хаттар д1ахьош 
пайдаоьцу лекции планах, оцу планам xlop пункт хаттаран фор­
ме а ерзош, ца(рна жоьпаш долуьйту дешархошка.

V. Ц1ахь бан болх:
1. Учебник т1ера Бадуев Саь1идан дахарх а, кхоллараллех а 

лаьцна йолу статья еша, 1амае.
2. Хрестомати т1ера «Паччахьан замане» ц1е йолу стихотворе­

ни еша, цуьнан чулацаман ойлае.

50. М олдавская Н. Д. Литературное развитие школьников в процессе обу­

чения. М.: Педагогика, 1976.
51 .Музаев И. Д. Взаимосвязи литератур Северного Кавказа в процессе 

становления жанров. Грозный: Чечено-Ингушское книжное издательство, 1974.
52. Никольский В. А. Преподавание литературы в средней школе. М.: 

Учпедгиз. 1963.
53. Оконь В. Основы проблемного обучения. М.: Просвещение, 1968.
54. Очерк истории чечено-ингушской литературы. Грозный: Чечено-Ингуш­

ское книжное издательство, 1963.
55. Петровский А. В. История советской психологии. М.: Просвещение, 1967.
56. Писатель и правда жизни. Сборник литературно-критических статей. 

Грозный: Чечено-Ингушское книжное издательство, 1974.
57. Повышение идейности и научности преподавания литературы в шко­

ле. М.: 1974.
58. Прессман Л. П. Основы методики применения экраннозвуковых средств 

в школе. М.: Просвещение, 1979.
59. Прессман Л. П. Кабинет литературы. 2-е изд., доп. М.: Просвеще­

ние, 1983.
60. Проблемы преподавания литературы в средней школе. Пособие для 

учителя. Под ред. Курдюмовой Т. Ф. М.: Просвещение, 1985.
61. Проблемы школьного учебника. Вып. 6. Вопросы теории учебника. М.: 

Просвещение, 1978.
62. Пути анализа литературного произведения. Пособие для учителя. Под 

ред. Б. Ф. Егорова. М.: Просвещение, 1981.
63. Ревякин А. И. Проблемы изучения и преподавания литературы. М.: 

Просвещение, 1972.
64. Рыбникова М. А. Очерки по методике литературного чтения. 4-е изд. 

испр. М.: Просвещение, 1985.
65. Скаткин М. Н. Современные проблемы дидактики в свете ленинской 

теории отражения. — Советская педагогика, 1970, № 5.
66. О 'аткин М. Н. Проблемы современной дидактики. 2-е изд. М.: П еда­

гогика, 1984.
67. Технические средства и элементы программирования на уроках рус­

ского и родного языков и литератур в национальной школе. Сборник статей. 
Под ред. А. Ф. Бойцовой. М.: Просвещение, 1978.

68. Тимофеев Л. И. Основы теории литературы. М.: Учпедгиз, 1963
69. Тодоров Л. В. Целостный анализ образа-переживания при изучении ли­

рики Владимира М аяковского в X классе национальной школы. — В кн.: Рус­

ский и родные языки в школах народов РСФСР. Вып. 5. Л.: Просвещение,. 
1976, с. 181 — 193.

70. Туркаев X. В. Чеченская советская поэзия (20—40-е годы). Грозный: 
Чечено-Ингушское книжное издательство, 1971.

71. Туркаев X. В. В семье братских литератур. Грозный: Чечено-Ингуш­
ское книжное издательство, 1983.

72. Урок литературы. Пособие для учителя (сост. Т. С. Зепалова, Н. Я. 
М ещерякова). М.: Просвещение, 1983.

73. Ушинский К. Д. Собр. соч., т. 2, М.: АПН РСФСР, 1948.
74. Храпченко М. Б. Творческая индивидуальность писателя и развитие 

литературы. М.: Советский писатель, 1975.
75. Храпченко М. Б. Художественное творчество, действенность, человек. 

М.: Советский писатель, 1978.
76. Чентиева М. Д. История чечено-ингушской письменности. Грозный: Ч е­

чено-Ингушское книжное издательство, 1958.
77. Чентиева М. Д. О развитии методики преподавания родной литера­

туры в чечено-ингушской школе. — В кн.: Вопросы обучения родным язы ­
кам и литературам в национальных школах РСФСР. М.: 1977, с. 125— 136.

78. Шейман Л. А. Основы методики преподавания русской литературы в 
киргизской школе. Часть 1-я. Фрунзе: Мектеп, 1981; часть 2, 1982.

79. Щ ербина В. Р. Проблемы литературного образования в средней шко­
ле. М.: Просвещение, 1978.

80. Щ укина Г. И. Роль деятельности в учебном процессе. — М.: Просве­
щение, 1986.

81. Язовицкий Е. В. Выразительное чтение как средство эстетического 
воспитания. Л.: Учпедгиз, 1963.

* * *

82. Арсанукаев I. М. Тоде ненан меттан литература хьехар. — Ленинан 
некъ, 27 сентябрь, 1972.

83. Арсанукаев I. М. 6-чу классехь нохчийн литература хьехар. Грозный: 
Нохч-Г1алг1айн книжни издательство, 1979.

84. Арсанукаев I. М. 8-чу классехь нохчийн литература хьехар. Грозный: 
Нохч-Г1алг1айн книжни издательство, 1982.

85. Арсанукаев 1. М. Юккъерчу школехь лирически а, лиро-эпически а 
произведенеш 1амор. Грозный: Нохч-Г1алг1айн книжни издательство, 1984.

86. Вагапов Я. С. Нохчийн орфоэпех масех дош. — X lapa книга: Нохчийн 
иллеш, эшарш .Грозный: Нохч-Г1алг1ай;1 книжни издательство, 1973, a rlo  
111 — 114.

87. Гайсултанов I. Э. Диктантийн сборник. 1—3-чу классашна. Грозный: 
Нохч-Палг1айн книжни издательство, 1974.

88. Дж амалханов 3. Д., Эжаев У. X., Солтаханов Э. X. Ю ьхьаниарчу 
классашкахь нохчийн мотт хьехаран некъаш. Грозный: Нохч-Г1алг1айн книж­
ни издательство, 1966.

89. Д ж амалханов 3. Д., Хамидова 3. X. Довзийтаран дешаран а, литера­
турни дешаран а, литературан а урокийн методика. — XI. кн.: Ю ккъерчу 
школийн лакхарчу классашкахь ненан мотт а, литература а хьехар. Грозный: 
Нохч-Г1алг1айн книжни издательство, 1972.

90 .Диктантийн, изложенийн сборник. Х1оттийнарш: Д ж амалханов 3. Д., 
Эжаев У. X., Юсупов I. У. Грозный: Нохч-Г1алг1айн киижни издательст­
во, 1970.

91. Данилов А. М ехала пособи. — Ленинан некъ, 1 август, 1984.
92. Зайнутдинов I.-P. Ненан меттан урокашкахь кхетош-кхиоран болх. 

XI. кн.: Ненан мотт а, литература а хьехарехь зеделларг. Грозный: Нохч- 
Г1алг1айн книжни издательство, 1966.

93. Исмаилов И. Тоде нохчийн мотт а, литература а хьехар. — Ленинан 
иекъ, 29 октябрь, 1980.

94. М адагов У. Дешархош ка д1акхачийна урокаш. — Ленинан некъ, 23 но­
ябрь, 1983.

95. М адагов У. Эдиловн поэзи литературан урокашкахь. — Ленинан некъ, 
15 октябрь, 1983.

96. М адагов У. Л итература хьехар заманца дог1уш д1ах1отторехьа. — 
Ленинан некъ, 30 октябрь, 1981.

97. М ахмаев Ж . Урокехь суьртаца болх бар. — Ленинан некъ, 8 март, 1983.
98. М ахмаев Ж . Методически мехала пособи. — Ленинан некъ, 24 август, 

1979.
99. Махмаев Ж . Кхокхий хьошалг1а даьхкича. — Ленинан некъ, 25 ап­

рель, 1986.
100. Махмаев Ж- Хьехархошна а, дешархошна а совг1ат. — Ленинан некъ, 

17 октябрь, 1984.
101. Ненан мотт а, литература а хьехарехь зеделларг. Хьехархошна г1оьн- 

на. Грозный: Нохч-Г1алг1айн книжни издательство, 1968.
102. Солтаханов Э. X. Литературан урокашкахь дешархойн жигаралла 

совъяккхар. — XI. кн.: Ю ккъерчу школийн лакхарчу классашкахь ненан мотт 
а, литература а хьехар. Грозный: Нохч-Г1алг1айи книжни издательство, 1972.

103. Солтаханов Э. X. Урок а, цуьнан чулацам а. — Ленинан некъ, 25 ав ­
густ, 1971.

104. Сумбулатов Д. М ехала семинар. — Ленинан некъ, 15 январь, 1986.
105. Чентиева М. Д. Нохчийн школан 4-чу классехь литература хьехаран 

методически пособи. Грозный: Нохч-Г1алг1айн книжни издательство, 1977.
106. Чентиева М. Д. 5-чу классехь нохчийн литература хьехар. Грозный: 

Нохч-Г1алг1айн книжни издательство, 1980.
107. Эльзаров А.-К. Дика хила еза учебникаш. — Ленинан некъ, 21 март, 

1984.
108. Ю ккъерчу школийн лакхарчу классашкахь ненан мотт а, литература 

а хьехар. Грозный: Нохч-Г1алг1айн книжни издательство, 1972.
109. Юсупов I. У. Школехь I. Мамакаевн произведенеш хьехар. — XI. кн.: 

Ненан мотт а, литература а хьехарехь зеделларг, Грозный: Нохч-Г1алг1айн 
книжни издательство, 1966, 64—91 arlo .

Деш аран книгаш, учебникаш

110. Абдулкадыров М. Советан ламанан юрт. Ю ьртарчу юьхьанцар 
чу  ишколан дешархошна белхан жайна. Шозлаг1чу шеран жайна. Д акъа 1 
‘С оьлж а-П ала: Серло, 1930.

111. Айсханов Ш. Вай доьшур ду. Дешаран жайна. Д акъа 2. Шолг1ачу ша 
рахь 1амораг. С оьлж а-П ала: Нохчоблзорба, 1933.

112. Айсханов Ш., Хаджиев Р. Литературин дешаран жайна. Д акъа 2 
•С оьлжа-П ала: Нохчоблзорба, 1933.

113. Айсханов Ш. Дешаран книжка. Хьалхарчу ишколана. Д акъ а 2. Шол 
г1ачу ш арахь 1амораг. С оьлж а-П ала: Нохчоблзорба, 1934, 1935, 1936.

114. Арсанукаев I. М. Нохчийн советски литература. 8-чу классана учебник 
Грозный: Нохч-Г1алг1айн книжни издательство, 1976, 1978, 1980, 1985.

115. Бадуев С. С. Ю рт социализме. Букварал т1аьхьа доьшу жайна (к1е 
заг йозу хуучарна). С оьлж а-П ала: Серло, 1930.

116. Бадуев С. С. Белхан жайна. Букварал т1аьхьа доьшу хьалхара жай 
'на. С оьлж а-П ала: Нохчоблзорба, 1932.

117. Гойтемиров I., Тазуев Ш. Абат. Деш ар 1амочийн школашна. Соьлжа- 
П а л а : Нохчг1пачхьалкхиздат, 1938.

118. Дыхаев В. А., Туркаев Хь. В. Нохчийн советски литература. 9— 10-чу 
классашна учебник. Грозный: Нохч-Г1алг1айн книжни издательство. 1978, 
1981, 1985.

119. Мациев А. Г. Нийсаяздаран шарамийн гулам. Хьалхара дакъа. 
Ю ьхьанцарчу школан 1-й, 2-й классашна гулам. С оьлж а-П ала, 1936.

120. Исаева М. Литературни хрестомати. Хьалхарчу ишколан кхоалг1ачу 
классан. Хьалхара дакъа. Шолг1а тойина арахецнарг. С оьлж а-П ала: Нохч- 
г1алг1къамзорба, 1935, 1938, 1940, 1941.

121. Литературан хрестомати. 2 дакъа. Ю ьхьанцарчу школан йоьалг1ачу 
классана. Керлачу алфавита т1ехь шолг1а арахоьцу. Х1оттийнарг Дукузов 
X. М. С оьлж а-П ала: Нохчг1алг1пачхьалкхиздат, 1939, 1940, 1943.

122. Ненан литература. Юьззина йоцчу юккъерачуй, юккъерачу школийн 
7 классана хрестомати. Х1оттийнарг Дукузов X. Н. С оьлж а-П ала: Нохч- 
г1алг1пачхьалкхиздат, 1943.

123. Ненан меттан литература. 6-чу классана хрестомати. Х1оттийнарг 
Эльмурзаев С. Ч. Грозный: Нохч-Г1алг1айн книжни издательство, 1960^

124. Ненан меттан литература. Хрестомати. 4-чу классана. Х1оттийнарш: 
Эльмурзаев С. Ч., Эжаев У. X. Грозный: Нохч-Г1алг1айн книжни издательство.

125. Ненан меттан литература. 5—6 классашна хрестомати. Арахецна пхоь- 
азлаг1а. Х1оттийнарш Чалаев Б. А., Эльмурзаев С. Ч. XIottoiu дакъалаьцнарг 
хьехархо Сулейманов А. С. Грозный: Нохч-Г1алг1айн книжни издательство, 
1971.

126. Ненан меттан литература. 4-чу классана учебник-хрестомати. Х1от- 
тийнарг Чентиева М. Д. Грозный: Нохч-Г1алг1айн книжни издательство, 1975, 
йоьазлаг1а арахецна, 1984.

127. Ненан меттан литература. 5—6 классана хрестомати-учебник. Х1от- 
тийнарг Чентиева М. Д. Грозный: Нохч-Г1алг1айн книжни издательство, 1976, 
пхоьазлаг1а арахецна, 1984.

128. Нохчийн литература. Хрестомати 7—8 классашна. Арахоьцу йоьазла- 
r la . Х1оттийнарш Дукузов X. Н., Мамаев X. X. Эжаев У. X. Грозный: Нохч- 
Г1алг1айн книжни издательство, 1969.

129. Нохчийн литература. Хрестомати 7—8 классашна. Х1оттийнарш: В а­
гапов Я. С., Хамирзоев С. X., Мамаев X. X., Эжаев У. X. Грозный: Нохч- 
Г1алг1айн книжни издательство, 1973.

130. Нохчийн литература. Хрестомати 7—8-чуй классашна. 4-г1а арахецна. 
Х1оттийнарш: Хамирзоев С. X , Мамаев X. X., Эжаев У. X. Грозный: Нохч- 
Г1алг1айн книжни издательство, 1986.

131. Нохчийн советски литература. Хрестомати 9-чу классана. Х1оттийнарш: 
Эжаев У. X., Гайсултанов I. Э. Грозный: Нохч-Г1алг1айн книжни издатель­
ство, 1975, йолхазлаг1а арахецна, 1985.

132. Нохчийн советски литература. Хрестомати 9-чу классана. Х1оттийнарш: 
Э ж аев У. X., Гайсултанов I. Э., Сулейманов А. С. Грозный: Нохч-Г1алг1айн 
книжни издательство, 1970, 1972, 1974.

133. Нохчийн советски литература. Хрестомати 10-чу классана. Х1оттий- 
нарш: Туркаев X. В., Эжаев У. X., Сулейманов А. С. Грозный: Нохч-Г1алг1айн 
книжни издательство, 1970, 1972, 1974.

134. Нохчийн советски литература. Хрестомати 10-чу классана. Х1оттий- 
нарш: Арсанукаев I. М., Туркаев X. В. Грозный: Нохч-Г1алг1айн книжни из­
дательство, 1975, 1977, 1979, 1982, 1984.

135. Сальмурзаев М. С. Нохчийн абат. Баккхичушна. Ростов: Крайнац- 
издат, 1927.

136. Тазуев Ш. Деш аран книжка. Хьалхара дакъа. Ю ьхьанцарчу ишколан 
хьалхарчу классана, С оьлж а-П ала: Нохч-Г1алг1пачхьалкхиздат, 1939.

137. Тазуев Ш. Абат. Ю ьхьанцарчу ишколана. С оьлж а-П ала: Нохчг1алг1- 
зорба, 1936, 1938, 1940.



П рограммаш

138. Программаш. 1-чу дарж ан ишколашна. Нохчийн меттан програм­
маш х!оттийнарг Яндаров X., кхийолу программаш нохчийн матте гочпинарш 
Исаева М., Сайханов А. С оьлж а-П ала: Нохчоблзорба, 1933.

139. Ю ьхьанцарчу ишколан программаш. Нохчийн меттан программаш 
х1оттийнарг Яндаров X., кхийолу программаш нохчийн матте гочйинарг М а­
циев А. С оьлж а-П ала: Нохчг1алг1пачхьалкхзорба, 1937.

140. Юккъерчу школан программаш. Нохчийн мотт а, литературни дешар 
а (V—V II). Х1иттийнарш Яковлев Н. Ф., Гугиев Хь. Г., Дукузов Хь. Н., Хум- 
п1аров А. X. Литературан программаш х1иттийнарг Гугиев Хь. Г. Соьлжа- 
П ал а : Нохчг1алг1пачхьалкхиздат, 1940.

141. Ю ккъерчу школан 2— 10-чуй классашна программаш. Дешаран план. 
Нохчийн мотт. Х1оттийнарг Сальмурзаев С. Ч. Грозный: Нохч-Г1алг1айн книж­
ни издательство, 1957.

142. Юккъерчу школан программаш. Нохчийн мотт. V—X классаш. Х1от- 
тийнарг Д ж амалханов 3. Д. Грозный: Нохч-Г1алг1айн книжни издательст­
во, 1958.

143. Барх1шеран школан программаш. Нохчийн мотт а, литература а. 
V—V III классаш. Проект. Х1оттийнарг Д ж амалханов 3. Д. Грозный, 1960.

144. Барх1шеран школан программаш. Нохчийн мотт а, литература а. 
Х1оттийнарш: Д ж амалханов 3., Л алаев Р., Чентиева М., Эжаев У., Эльмур- 
заев С. Грозный, 1962.

145. Юккъерчу школан программаш. Нохчийн мотт а, литература а. Про­
ект. Х1оттийнарш: Д ж амалханов 3., Солтаханов Э., Хамирзсев С., Гайсул­
танов I., Эжаев У .Грозный: Нохч-Г1алг1айн книжни издательство, 1970.

